
 

 

 

 

. 

  

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 36 
 

ᐊᐃᑉᐱᖅ, ᒫᑦᓯ 7, 2023 
 

 

ᖁᑉᐱᕐᓂᓖᑦ 2234ᒥᒃ 2305ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 7, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑖᓂᐅ 

ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ 

ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᐱᒋᐊᕐᓂᖃᖅᑎᓪᓗᑕ, ᒥᔅ ᖁᐊᓴ ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓐᓄᓴᒃᑯᑦ 

ᑏᕖᒃᑯᑦ ᑕᑯᓐᓈᖅᑐᐃᑦ, ᓈᓚᐅᑎᒃᑯᑦ ᑐᓵᔪᐃᑦ 

ᑐᙵᓱᒋᔅᓯ. ᓯᕿᓐᓂᖅᑐᑯᓘᔪᖅ ᐅᓪᓗᒥ. 

ᐃᓄᐃᑦᑕᐅᖅ ᖁᖓᖃᑦᑕᕆᐊᖃᕐᒥᔪᐃᑦᑕᐅᖅ.  

 

ᖃᐅᔨᒪᙱᒃᑲᓗᐊᖅᑐᖓ ᐅᖃᐅᔾᔭᐅᓯᒪᒐᒪ ᐅᕙᓂ 

ᐃᓐᓇᕈᖅᐸᓪᓕᐊᔪᖃᕐᖓᑦ, ᓇᓪᓕᐅᑎᑦᑎᐊᕆᑦ ᒥᔅᑕ 

ᒪᐃᓐ. 

 

>>ᐃᒡᓚᖅᑐᑦ 

 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 184 - 6(2): 

ᓄᕙᒡᔪᐊᓐᓇᖅ 19 ᐊᓯᖏᓄᓪᓗ ᓄᕙᓐᓇᓄᑦ 

ᑲᐴᑎᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ ᓯᓕᖅᑭᑯᓂ. 

 

ᒪᓕᒐᓕᐅᖅᑎᑉ ᐃᓚᖓ (ᑐᓵᔨᑎᒍᑦ): 

ᓇᓪᓕᐅᓂᖅᓯᐅᑦᑎᐊᕆᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᐅᖃᖅᑎᑦᓯᔩ, 

ᐅᑉᓗᒥ ᐃᖅᑲᐃᑎᑦᑐᐊᒐᒃᑲ ᓄᓇᕗᒻᒥᐅᑦ ᑕᒪᓐᓇ 

ᓄᕙᖕᓇᕐᔪᐊᖅ-19 ᓱᓕ ᒫᓐᓇ ᐋᓐᓂᐊᖅᑐᓕᕆᓂᖅ 

ᑕᐅᑐᖦᖢᒍ ᓱᓕ ᐅᓗᕆᐊᓇᕐᓂᖅᑕᖃᕐᒪᑦ ᐊᖏᔪᒥᒃ. 

ᑕᒪᓐᓇ ᐋ’ᓂᐊᕐᓂᖅ ᓱᓕ ᓄᓇᕐᔪᐊᕐᒥ 

ᐱᑕᖃᕐᓂᕋᖅᑕᐅᕗᖅ ᐊᒻᒪ 

ᐊᓯᔾᔨᖅᐸᓪᓕᐊᖏᓐᓇᐅᔭᖅᐳᖅ 

ᐊᔾᔭᕈᖅᐸᓪᓕᐊᖦᖢᓂᓪᓗ. ᑕᒪᓐᓇ 

ᐃᓱᒫᓗᖕᓇᕋᓗᐊᖅᖢᓂ ᖁᕕᐊᓇᖅᐳᖅ 

ᐊᑐᐃᓐᓇᖅᑕᖃᕐᒪᑦ ᐊᑭᖃᙱᖦᖢᑎᒡᓗ ᑕᒪᒃᑯᐊ 

ᐋ’ᓂᐊᓕᕇᒃᑯᑕᐅᔪᑦ ᑲᐴᑎᑦ ᐊᑐᐃᓐᓇᐅᔪᑦ. 

ᒥᐊᓂᖅᓯᔫᓪᓗᐊᓂᐊᕋᑉᑕ ᐃᓚᒋᔭᑉᑎᒻᓂ, 

ᓄᓇᖅᑲᑎᑉᑎᒻᓂᓪᓗ, ᓄᓇᖅᑲᑎᒋᔭᑉᑎᒻᓃᓛᒃ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᒐᒪ 

ᒪᓕᒐᓕᐅᖅᑎᐅᖃᑎᒃᑲ ᐊᒥᓱᑦ 

ᑲᐱᔭᐅᓕᖅᑭᒌᖅᓯᒪᒻᒪᑕ ᐱᖓᔪᐊᓐᓂ ᐊᒻᒪᑦᑕᐅᖅ 

ᑲᔪᖏᖅᓴᖃᒃᑲ ᑭᒃᑯᓕᒫᑦᑎᐊᑦ ᒪᓕᔅᓴᖁᓪᓗᒋᑦ. 

ᐋᓐᓂᐊᕕᔅᓯᓐᓄᑦ ᐅᖄᓚᓚᐅᕐᓗᓯ 

ᑲᐱᔭᐅᔭᖅᑐᖃᑦᑕᕆᔅᓯ. ᓄᓇᕗᒻᒥ 

ᑲᐱᔭᐅᖃᑦᑕᖅᓯᒪᔪᐃᑦ ᐅᑭᐅᓖᑦ 6-ᓂᒃ ᑕᖅᑭᓂᒃ 

11-ᓄᑦ 2%-ᑐᐃᓐᓇᐃᑦ. ᐊᕐᕌᒍᓖᑦ 4 ᐊᑖᓂ 

ᑲᐱᔭᐅᓯᒪᒻᒪᑕ ᒪᕐᕈᐊᖅᑎᖅᑐᑎᒃ ᐊᒻᒪ 55%-

ᑐᐃᓐᓇᐃᑦ ᐊᕐᕌᒍᓖᑦ 5-ᒥ 11-ᒧᑦ ᒪᕐᕈᐊᖅᑎᖅᑐᑎᒃ 

ᑲᐱᔭᐅᓯᒪᕗᑦ.  

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓇᖅ, ᑲᓐᖑᓇᖅ! 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐊᒻᒪ 

ᐊᓯᖏᑦᑕᐅᖅ ᓄᓇᕗᒻᒥᐅᑕᐃᑦ ᑲᐱᔭᐅᓕᖅᑭᒍᒪᔪᐃᑦ 

ᖃᑦᑏᓐᓇᑯᓘᖃᑦᑕᕐᖓᑕ 40%-ᑐᐃᓐᓇᐃᑦ 

ᐱᖓᔪᐊᓐᓂᒃ ᑲᐱᔭᐅᓯᒪᕗᑦ. ᑖᒃᑯᐊ ᑕᕝᕙ 10%-ᒥᒃ 

ᒥᑭᓂᖅᓴᐅᓪᓗᑎᒃ. 

 

ᖃᐅᔨᔭᐅᓯᒪᔪᖅ ᑲᐱᔭᐅᖅᑳᖅᓯᒪᑉᐸᑕ 

ᑲᐱᔭᐅᔾᔪᑎᒥᓃᑦ ᓄᖑᓲᖑᒻᒥᒻᒪᑕ ᑎᒥᑦᑎᓐᓂ. 

ᑕᐃᒫᒃ ᑲᐱᔭᐅᒃᑲᓐᓂᖃᑦᑕᕐᓗᓂ ᓴᐳᒻᒥᔾᔪᑎᓂᑦ 

ᓄᑖᕈᕆᐊᖅᓯᓲᖅ ᓄᖑᑉᐸᓪᓕᐊᓲᖑᒻᒪᑕ ᑎᒥᑦᑎᓐᓂ. 

ᑕᖅᑮᑦ 6 ᐱᖓᓲᔪᖅᑐᑦ ᐊᓂᒍᕋᐃᑉᐸᑕ 

ᑲᐱᔭᐅᓕᖅᑭᒍᒪᖃᑦᑕᕆᔅᓯ ᐱᓗᐊᖅᑐᒥᒃ:  

 

• ᑕᐃᒪᓕ ᑲᐱᔭᐅᓐᓂᕈᔅᓯ ᑭᖑᓪᓕᖅᐹᒥᒃ 

ᐱᖓᓲᔪᖅᑐᑦ ᑕᖅᑮᑦ ᐊᓂᒍᖅᓯᒪᓕᖅᑲᑕ 

ᑲᐱᔭᐅᒍᒪᒋᐊᖃᖅᑯᑎᑦ ᐅᕝᕙᓘᓐᓃᑦ 

 

• ᖃᐅᔨᔭᐅᓯᒪᓐᓂᕈᕕᑦ ᐱᖓᓲᔪᖅᑐᑦ ᑕᖅᑮᑦ 

ᐅᖓᑖᓂ ᓄᕙᓐᓇᕐᔪᐊᖁᑎᖃᕋᕕᑦ 

ᐸᓴᒋᔭᐅᓐᓂᕈᕕᓪᓘᓐᓃᑦ. 

 

ᑕᐃᓐᓇ ᑲᐴᑎ ᓄᕙᓐᓇᕐᔪᐊᖃᓚᐅᖅᓯᒪᒐᓗᐊᕈᕕᑦ 

ᑲᐱᔭᐅᖃᑦᑕᐃᓐᓇᖁᔭᐅᔪᓯ.  

 

(ᑐᓵᔨᑎᒎᕈᓐᓂᖅᑐᖅ) ᑲᐱᔭᐅᓯᒪᙱᓐᓂᕈᕕᑦ 

ᐋᓐᓂᐊᓕᕇᒃᑯᑕᐅᔪᒧᑦ ᐅᕝᕙᓘᓐᓃᑦ ᐃᓚᒋᔭᑎᑦ 

ᓄᑕᖅᑲᑎᑦ ᑲᐱᔭᐅᓯᒪᙱᓐᓂᖅᐸᑕ, ᐊᑏ, 

ᐅᖃᓗᖕᓂᐊᖅᐳᑎᑦ ᐋᖅᑭᒃᓱᐃᓗᑎᑦ 

ᑲᐱᔭᐅᕝᕕᒃᓴᕆᔭᕐᓂᒃ. (ᑐᓵᔨᑎᒎᓕᖅᑐᖅ) 

ᐃᓂᒃᓴᓕᐅᕐᓗᑏᓛᒃ. ᐊᒻᒪᓗ ᖄᒃᑲᓐᓂᐊᒍᑦ 

ᑲᐱᔭᐅᒃᑲᓐᓂᕆᐊᖃᕐᓂᕈᕕᑦ. (ᑐᓵᔨᑎᒎᓕᖅᑐᖅ) 

ᑲᐱᔭᐅᒃᑲᓐᓂᕈᑎᐅᓂᕋᖅᑕᐅᔪᓂᒃ 

(ᑐᓵᔨᑎᒎᕈᓐᓂᖅᑐᖅ) ᐅᖃᓗᖕᓂᐊᖅᐳᓯ 

ᐋ’ᓂᐊᕕᖁᑎᑉᓯᖕᓄᑦ.  

 

(ᑐᓵᔨᑎᒎᓕᖅᑐᖅ) ᓄᕙᓐᓇᕐᔪᐊᖅ-19 ᑲᐴᑎᖓ 

ᐱᐅᓂᖅᐹᖑᔪᖅ ᐊᔅᓱᐊᓗᒃ 

ᐋᓐᓂᐊᓕᖅᑕᐃᓕᑎᑦᑎᓲᖅ 

ᐃᓅᒍᓐᓃᙲᓐᓇᖅᑎᑦᑎᓲᕐᓗ. ᑕᒪᓐᓇ 

ᑐᓴᙳᑕᔅᓴᕆᔭᕋᓗᐊᓯ ᓄᓇᕗᒻᒥᐅᑕᐃᑦ ᑭᓯᐊᓂ 

ᐃᖅᑲᐃᑎᑕᐅᒋᐊᖃᔅᓯ, ᑲᐴᑏᑦ 

ᐃᓅᓕᑦᑎᒍᓐᓇᕐᖓᑕ. ᑕᖅᑲᒃᑯᐊ 

ᒥᔅᓯᖃᙱᑐᐊᓗᓐᓂᒃ ᐅᖃᐅᔾᔪᐃᔪᐃᑦ 

ᓈᓚᖃᑦᑕᙱᓪᓗᒋᑦ. ᖃᐅᔨᓴᖅᑕᐅᓯᒪᒻᒪᑦ ᑲᐴᑎ 

ᐊᑦᑕᓇᙱᑦᑐᖅ ᐊᒻᒪᓗ ᐱᐅᔪᖅ. 

 

ᓯᕗᓪᓕᖅᐹᒥᒃ ᐊᐃᑉᐹᓂᓗ ᑲᐱᔭᐅᒍᓐᓇᖅᑐᑎᑦ ᓱᓕ, 

ᑲᐱᔭᐅᔪᓐᓇᖅᑯᓯ ᓱᓕ. ᓄᓇᕗᒻᒥᐅᑦ ᑕᖅᑭᓖᑦ 6-

ᓂᑦ ᐅᖓᑖᓄᑦ ᐊᒻᒪ 11-ᓂᑦ ᐅᖓᑖᓄᑦᑕᐅᖅ 

ᐊᑐᐃᓐᓇᐅᒻᒥᔪᐃᑦ ᐅᖄᓚᑐᐃᓐᓇᕐᓗᓯ 

ᐃᓂᔅᓴᓕᐅᕈᓐᓇᖅᑐᓯ ᐋᓐᓂᐊᕕᔅᓯᖕᓄᑦ.  

 

ᐊᒻᒪᑦᑕᐅᖅ, ᐆᓇᔾᔭᐃᒃᑯᑎᓂᒃ ᓄᕙᓕᔾᔭᐃᒃᑯᑎᓂᒃ 

ᑕᐃᒃᑯᓂᖓ ᐅᑭᐊᔅᓵᒃᑯᑦ ᐋᓐᓂᐊᖅᑖᖑᓲᖑᔪᓂᒃ 

ᑲᐱᔭᐅᓗᓯᑦᑕᐅᖅ ᑕᐃᒃᑯᓄᖓ. ᑕᒪᒃᑮᓂᒃ 

ᑲᐲᑏᓐᓂᒃ ᐊᑐᐃᓐᓇᖃᐅᓕᕋᑦᑕ. ᑲᐱᔭᐅᔭᖅᑐᕆᔅᓯ 

ᐊᑕᐅᓯᐊᕐᓗᓯ ᒪᕐᕈᐊᖅᑎᕐᓗᓯᓘᓐᓃᑦ 

ᑭᒃᑯᓕᒫᑦ ᖃᓄᐃᓐᓂᐊᙱᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ 

ᐃᓕᖅᑯᓯᕆᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 185 - 6(2): ᐃᓄᐃᑦ 

ᖃᐅᔨᒪᔭᑐᖃᖏᓄᑦ ᑲᑎᒪᓂᒃᓴᖅ 

ᐃᖃᓗᒃᑑᑦᑎᐊᕐᒥ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑰᖅᐸᔅᓯ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ ᑲᑎᒪᓚᐅᕐᒪᑕ 

ᐃᖃᓗᒃᑑᑦᓯᐊᕐᒥ ᔮᓐᓄᐊᕆ 23-ᒥ 25-ᒧᑦ, 2023.  

 

ᐅᖃᖅᑎᑦᑎᔩ, ᑲᑎᒪᑎᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ ᐅᖃᐅᓯᖃᓚᐅᖅᐳᑦ 

ᐊᔾᔨᒌᙱᑦᑐᓂᒃ ᐱᔾᔪᑕᐅᔪᓂᒃ ᐅᑯᓂᖓᓗ ᖃᓄᖅ 

ᐅᖃᐅᔾᔪᐃᔪᓐᓇᕐᒪᖔᑕ ᒐᕙᒪᒃᑯᓐᓂᒃ ᐱᔾᔪᑎᒋᓪᓗᒋᑦ 

ᐊᑐᐊᒐᑦ ᐊᒻᒪ ᒪᓕᒐᒃᓴᓕᐊᖑᔪᒪᔪᑦ. ᖃᓄᖅ 

ᓴᐳᔾᔨᔪᓐᓇᕐᒪᖔᑕ ᐃᓄᒃᑐᑦ ᒪᓕᒐᓕᕆᔾᔪᑎᑦ 

ᐃᓄᐃᑦ ᐃᓕᓐᓂᐊᖅᑎᑕᐅᔪᑦ ᐋᖅᑭᒃᓯᒪᓂᕆᔭᖓ. 

ᐊᒻᒪ ᐸᕐᓇᐃᓪᓗᑎᒃ ᓯᕗᓂᒃᓴᒥ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᑲᑎᒪᕐᔪᐊᖅᑎᑦᑎᓛᖅᑎᓪᓗᒋᑦ. 

 

ᐅᖃᖅᑏ, ᐃᓚᒋᔭᐅᔪᑦ ᓄᓇᕗᑦ ᒐᕙᒪᒃᑯᖏᑦᑕ 

ᐱᓕᕆᔨᐅᖃᑎᒋᖏᑦᑕ ᑕᐃᔭᐅᔪᖅ ᑐᑦᑕᕐᕕᒃ, 

ᑲᑎᒪᖃᑕᐅᓚᐅᕆᓪᓗᑎᒃ ᑕᕝᕙᓂ. 

ᐅᖃᐅᓯᖃᖃᑦᑕᓚᐅᖅᑐᑦ ᖃᓄᖅ ᑐᑦᑐᕐᕕᒃ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ 

ᐱᓕᕆᖃᑎᒌᒍᓐᓇᕐᒪᖔᑕ. ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᖁᓪᓗᒋᑦ 

ᒐᕙᒪᒃᑯᓐᓄᑦ. 

 

ᐅᖃᖅᑎᑦᑎᔩ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ 

ᐃᓄᐃᑦ ᐱᒻᒪᕆᐅᒋᔭᖏᑦ ᐊᓐᓂᕐᓇᖅᑑᖕᒪᑕ 

ᐊᑑᑎᖃᕐᓂᖏᓐᓄᑦ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓯᑦᑎᓐᓂ. ᐱᔾᔪᑎᒋᓪᓗᒍ ᐃᑲᔪᖅᑎᒌᖕᓂᖅ 

ᐊᒻᒪᓗ ᐱᓕᕆᖃᑎᒌᖕᓂᖅ 

ᐱᓕᕆᖃᑎᖃᕐᓂᐊᖅᑐᒍᑦ ᐱᓕᕆᔨᖃᑎᑦᑎᓐᓂᒃ 

ᑲᔪᓯᓗᑕ ᐃᓚᓕᐅᔾᔨᓗᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᓴᓇᑎᓪᓗᒋᑦ ᐊᑐᐊᒐᕐᓂᒃ, 

ᒪᓕᒐᕐᓂᒃ, ᐱᓕᕆᐊᒃᓴᓂᒃ, ᐊᒻᒪᓗ ᐱᔨᑦᑎᕈᑎᓂᒃ.  

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒃᑲ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᒻᒪᓗᑦᑕᐅᖅ ᑐᑦᑕᕐᕖᑦ 

ᑲᑎᒪᔨᖏᑦ ᐊᖏᖅᓯᒪᓂᖏᓐᓄᑦ 

ᓴᖅᑭᔮᖅᑎᑦᑎᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᒐᕙᒪᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 186 - 6(2): ᑲᓇᑕᒥ 

ᖁᓪᓕᖅᐹᑦ 100 ᐃᖅᑲᓇᐃᔭᖅᑎᑦᑎᔩᑦ 

2023ᒥ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑐᓴᖅᑕᐅᑎᑦᑎᓂᐊᕋᒪ ᒐᕙᒪᒃᑯᑦ 

ᐃᓕᓴᖅᓯᓯᒪᓂᕆᔭᖓ ᑲᓇᑕᒥ ᖁᑦᑎᓂᖅᐹᖑᔪᓂᒃ 

100-ᐅᔪᓂᒃ ᐃᖅᑲᓇᐃᔭᖅᑎᑦᑎᐊᕙᐅᓂᖅᐹᖑᔪᓂᒃ 

2023-ᒥ. ᑖᓐᓇ ᑲᓇᑕᓕᒫᑦᑎᐊᕐᒥ 

ᐱᒃᑲᐅᓂᑭᓴᐅᑎᑎᑕᐅᓯᒪᒻᒪᑕ ᓄᓇᕐᔪᐊᕐᒥ ᐊᒻᒪᓗ 

ᑎᑎᖅᑲᓂᐊᕐᕕᒃᑯᑎᒎᓂᕋᖅᑕ ᐱᕙᓪᓕᐊᔪᒃᑯᓐᓄᑦ 

ᒍᓘᑉ ᐊᓐ ᒪᐃᐅᓪ  ᐱᓕᕆᐊᖑᓪᓗᑎᒃ 100-ᓂᒃ 

ᐃᖅᑲᓇᐃᔭᖅᑎᑦᑎᐊᕙᐅᓂᖅᐹᓂᒃ ᕿᓂᕐᓂᕐᖓᑕ.  

 

ᐊᕐᕌᒍᖓᓂ ᐊᐃᑉᐸᕆᓕᖅᑕᖓᓂᒃ ᐊᕐᕌᓂ 

ᐃᓕᓴᕆᔭᐅᔪᒋᓪᓗᑎᒃ ᓄᓇᕗᑦ ᒐᕙᒪᖓᑦ 

ᐃᓕᓴᕆᔭᐅᒃᑲᓂᕐᖓᑦ ᑲᓇᑕᒥ 

ᐃᖅᑲᓇᐃᔭᖅᑎᑎᑦᑎᐊᕙᐅᓂᖅᐹᖑᖃᑕᐅᓂᕋᖅᑕᐅᓪ

ᓗᓂ 100-ᐅᔪᓂᒃ ᖁᑦᑎᓂᖅᐹᓂᒃ 

ᐃᓚᒋᔭᐅᓪᓗᓂ. ᐃᒻᒥᓂᒃ ᐅᐱᒋᖃᑦᑕᖅᑐᒍᑦ 

ᐊᔾᔨᒌᙱᕈᓘᔮᓗᓐᓂᒃ ᓇᑭᙶᖅᑐᓂᒃ 

ᐃᖅᑲᓇᐃᔭᖅᑎᖃᖃᑦᑕᕋᑦᑕ ᐊᒻᒪᓗ 

ᐊᒥᓱᕈᕆᐊᖅᓯᕙᓪᓕᐊᓪᓗᑕ ᐃᓄᓐᓂᒃ 

ᐃᖅᑲᓇᐃᔭᖅᑐᓂᑦ ᒐᕙᒪᒥ. 

 

ᐅᖃᖅᑏ, ᐊᒻᒪᑲᓐᓂᖅ, ᐱᖓᓲᔪᖅᑐᓂᒃ ᐊᕐᕌᒍᓂᒃ 

ᑕᐃᒪᐃᔅᓯᒪᓕᖅᑎᓪᓗᒍ ᓄᓇᕗᑦ ᒐᕙᒪᖏᑦ 

ᐃᓕᓴᕆᔭᐅᓚᐅᕐᒥᔪᑦ 

ᐃᖅᑲᓇᐃᔭᕐᕕᑦᑎᐊᕙᐅᓂᖅᐹᖑᖃᑕᐅᓂᕋᖅᑕᐅᓪᓗ

ᓂ, ᐃᖅᑲᓇᐃᔭᕐᕕᑦᑎᐊᕙᐅᓂᖅᐹᖑᖃᑕᐅᔪᖅ 

ᑲᓇᑕᒥ ᐃᓅᓱᑦᑐᓄᑦ ᒪᒃᑯᒃᑐᓄᑦ, ᐊᒻᒪᑦᑕᐅᖅ 

ᐃᓕᓴᕕᒻᒥ ᐱᔭᕇᕋᑖᒥᓂᐅᔪᓄᑦ 

ᐃᖅᑲᓇᐃᔮᖅᑖᕐᕕᔅᓴᑦᑎᐊᕙᐅᓂᖅᐹᖑᖃᑕᐅᒻᒥᔪᖅ. 

ᑕᕝᕙ ᑖᒃᑯᐊ ᓴᖅᑭᔮᖅᑎᑦᑎᕗᑦ ᓄᓇᕗᑦ ᒐᕙᒪᖓᑕ 

ᐊᖏᖅᓯᒪᓂᕆᔭᖏᓐᓂᒃ ᐱᓕᒻᒪᔅᓴᖃᑎᒌᓐᓂᕐᒥᒃ, 

ᐱᓕᕆᖃᑎᒌᓐᓂᒥᓪᓗ ᐱᕙᓪᓕᐊᑎᑦᑎᓂᕐᒥᒃ 

ᐃᖅᑲᓇᐃᔭᖅᑎᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᐱᒍᓱᑉᐳᖓ ᐅᖃᖅᑎᑦᑎᔩ, 

ᐃᖅᑲᓇᐃᖅᑎᖁᑎᕗᑦ ᓄᓇᕗᒻᒥ ᐱᕈᖅᐸᓪᓕᐊᓂᕐᒧᑦ 

ᐃᖏᕐᕋᑎᑦᑎᓂᕐᒧᓪᓗ ᓄᓇᕗᒻᒥᐅᑕᕐᓂᑦ ᑲᔪᓯᒻᒪᑦ 

ᐅᓪᓗᒥᒧᑦ ᐃᑲᔪᖅᓱᐃᓪᓗᑎᑦ ᐃᑲᔪᖅᑐᑎᒃ 

ᓄᓇᕗᒻᒥᐅᓂᒃ. ᐃᖅᑲᓇᐃᔭᖅᑎᖁᑎᕗᑦ ᐅᐱᒋᓚᕗᑦ, 

ᖁᔭᒋᓚᕗᑦ ᑕᕝᕙᓂ ᓄᓇᕗᒻᒥ ᐅᐱᒋᔭᐅᓂᖏᑦ 

ᐃᖅᑲᓇᐃᔭᕐᕕᑦᑎᐊᕙᐅᓂᖅᐹᖑᓂᖓᓂᒃ ᑲᓇᑕᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 187 - 6(2): 

ᐱᓂᓪᓗᒃᑐᕕᓂᒻᒧᑦ ᐅᖃᐅᓯᓖᑦ 

ᐊᖑᓇᓱᒃᑕᐅᓲᓪᓗ ᐊᐅᓚᑦᑎᔾᔪᓯᕆᔭᖏᓄᑦ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᖃᓪᓚᑦᑎᐊᕋᓱᓐᓂᐊᖅᐳᖓ ᕿᑐᕐᖓᕐᒪ ᐃᓚᖓᓂᒃ 

ᑕᒫᓃᑦᑐᓕᐊᓘᒻᒪᑦ. ᖃᓄᖅ, 

ᑕᐅᑐᑦᑕᐅᖅᑰᔨᓇᕐᔪᐊᕐᒪᑦ. 

 

ᐅᖃᖅᑎᑦᑎᔩᖏᓛᒃ, ᑕᒫᓂ ᓇᖏᖅᓯᕗᖓ ᑖᒃᑯᐊ, 

ᓇᖏᖅᓯᕗᖓ ᑖᒃᑯᐊ 

ᖃᓄᐃᓕᐅᖅᐸᓪᓕᐊᔭᐅᓂᖏᓐᓂᒃ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓇᙵᑦ ᐊᕙᑎᓕᕆᔨᒃᑯᓐᓄᑦ. ᑖᓐᓇ ᐊᕐᕌᒍᓂᒃ 

ᑕᓪᓕᒪᓂᒃ ᐸᕐᓇᒃᑕᐅᓯᒪᔪᖅ. (ᑐᓵᔨᑎᒎᓕᖅᑐᖅ) 

ᐱᓕᕆᕕᒐ ᐊᑐᐃᓐᓇᕈᖅᓴᓕᕐᖓᑦ 

ᐊᑐᓕᖅᑎᑦᑎᓂᐊᖅᑐᑎᒃ ᖃᕋᓴᐅᔭᒃᑯᑦ 

ᒪᓕᑦᑕᐅᑎᑦᑎᓂᕐᒧᑦ ᖃᕋᓴᐅᔭᒃᑯᑦ ᒪᑯᓂᖓ 

ᐅᖃᐅᓯᖃᕐᕕᐅᖃᑦᑕᕈᓐᓇᓂᐊᖅᑐᓂᒃ 

ᐱᑯᑦᑐᑦᑐᒥᓂᐅᔪᓂᒃ ᐊᒻᒪᓗᑦᑕᐅᖅ 

ᐆᒪᔪᖅᑕᐅᒍᓐᓇᖅᑐᓂᒃ ᐊᐅᓚᑦᑎᓂᕐᒧᑦ. ᑖᓐᓇ 

ᕿᓚᒻᒥᐅᓂᖅᓴᖅ ᖃᐅᔨᖃᑦᑕᕈᓐᓇᕐᓂᐊᓕᖅᑐᒍᑦ 

ᒪᓕᒐᕐᓂᒃ ᒪᓕᑦᑎᑦᑎᒋᐊᖃᕋᑦᑕ 

ᐆᒪᔪᖅᑕᐅᖃᑦᑕᖅᑐᐃ ᐱᓪᓗᒋᑦ ᓄᓇᕗᓕᒫᕐᒥ. 

 

ᐅᖃᖅᑏ, ᖄᖓᒍᒃᑲᓐᓂᖅ ᐆᒪᔪᐃᑦ ᒪᓕᒐᖏᑦᑕ 

ᒪᓕᒐᖏᓐᓂᒃ ᒪᓕᑦᑕᐅᑎᑦᑎᓂᐅᑉ, ᑕᒪᒃᑯᐊ 

ᐆᒪᔪᕐᓂᐊᖅᑎᖁᑎᕗᑦ ᐃᖅᑲᓇᐃᔭᖅᑎᕗᑦ 

ᓄᐊᑦᑎᖃᑦᑕᕐᖓᑕ ᑎᑎᕋᖃᑦᑕᖅᑐᑎᒃ ᐊᖑᔭᐅᔪᓂᒃ 

ᖃᐅᔨᓴᕋᔅᓴᕈᖅᑎᑎᓪᓗᑎᒃ. ᑖᓐᓇ 

ᓴᓇᕐᕈᑎᐅᓂᐊᓕᖅᑐᖅ ᖃᐅᑕᒫᑦ 

ᓄᐊᑦᑎᑦᑎᐊᕐᕕᔅᓴᐅᒍᓐᓇᕐᓂᐊᓕᖅᑐᖅ 

ᐃᖅᑲᓇᐃᔭᖁᑎᑦᑎᓐᓄᑦ ᖃᕋᓴᐅᔭᒧᑦ ᐴᖅᑲᐃᓗᑎᒃ 

ᐊᒻᒪᑦᑕᐅᖅ ᐃᑭᐊᖅᓯᕕᒻᒧᑦ ᐴᖅᑲᐃᓯᓐᓈᕐᒥᓗᑎᒃ.  

 

ᐸᕐᓇᓯᒪᔪᒍᑦ ᑖᓐᓇ ᓯᐊᒻᒪᕆᐊᖅᑕᐅᑎᒋᓂᐊᕐᓗᓂ 

ᐊᖏᓪᓕᒋᐊᖅᑕᐅᑦᑕᐅᑎᒋᓂᐊᕐᓗᓂ ᐊᒻᒪ ᒪᓕᒐᕐᓂᒃ 

ᒪᓕᑦᑎᑦᑎᓂᕐᒧᑦ ᑕᑕᑎᕆᐊᓖᑦ ᑕᕝᕙᓂ 

ᑲᒪᒋᔭᐅᒍᓐᓇᖅᓯᓗᑎᒃ. ᐊᒻᒪᑦᑕᐅᖅ ᖃᕋᓴᐅᔭᒃᑯᑎᒍᑦ 

ᓚᐃᓴᑖᖅᑎᑦᑎᖃᑦᑕᕈᓐᓇᖅᓯᓗᑕ 

ᐱᔪᓐᓇᐅᑎᑖᖅᑎᑦᑎᖃᑦᑕᕈᓐᓇᖅᓯᓗᑕᓗ ᓄᓇᕗᒻᒥ. 

 

ᑖᓐᓇ ᐱᐅᓯᕚᓪᓕᑎᑦᑎᓪᓚᕆᓐᓂᐊᖅᑐᖅ ᐆᒪᔪᐃᑦ 

ᐊᐅᓚᑕᐅᓂᖏᓐᓂᒃ ᓄᓇᕗᒻᒥ. ᐊᒻᒪᓗᑦᑕᐅᖅ, 

ᐱᐅᓂᖅᓴᒃᑯᑦ ᓱᓕᓂᖅᓴᒃᑯᑦ ᖃᐅᔨᓴᕋᔅᓴᓂᒃ 

ᓄᐊᑦᑎᕕᔅᓴᐅᖃᑦᑕᕐᓂᐊᓕᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 3. 

ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ.  

 

ᑲᔪᓯᒋᐊᓚᐅᙱᓂᓐᓂ ᑭᖑᓪᓕᕐᒧᑦ, ᐅᖃᐅᑎᒍᒪᒋᔅᓯ, 

ᑐᓄᓂᖅ ᒪᓕᒐᓕᐅᖅᑎᖓᑦ ᒥᔅ ᓄᑕᕋᖅ 

ᐅᐸᔅᓯᒪᙱᑲᐃᓐᓇᙳᓱᒻᒪᑦ ᐅᓪᓗᒥ.  

 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓇᑦᑎᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓕᓐᓂᐊᕝᕕᒃᓴᖅ ᓄᑖᖅ ᑕᓗᕐᔪᐊᒻᒧᑦ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐅᖃᓪᓚᓚᐅᙱᓐᓂᓐᓂ 

ᓇᓪᓕᐅᓂᖅᓯᐅᑦᑎᐊᖁᔭᕋ ᑕᐃᓐᓇ ᐃᑲᔪᖅᑎᒋᔭᕋ 

ᐹᑉ ᑕᖁᓕᒃ ᓚᐃᔪᓪ ᓇᓪᓕᐅᑎᑦᑎᐊᕐᒪᑦ. 

(ᑐᓵᔨᒃᑰᖏᑦᑐᖅ) ᐅᑉᓗᑲᑦᓯᐊᕆᑦ ᑕᖁᓖᒃ. 

 

(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᑖᒃᑯᓂᖓ 

ᐱᒻᒪᕆᐅᖕᒪᑦ ᐃᓕᓐᓂᐊᕐᓂᖅ ᑕᒪᒃᑯᐊ 

ᐃᓕᓐᓂᐊᕐᕕᖃᑦᑎᐊᕐᓂᕐᓗ 

ᐃᓕᓐᓂᐊᖅᑎᑦᑎᖃᑦᑕᕐᓂᐅᑉ ᐊᐅᓚᓂᖓ ᐱᓪᓗᒍ.  

 

ᐅᖃᖅᑏ, ᐃᖅᑲᐅᒪᔪᒃᓴᐅᒐᕕᑦ ᒫᓐᓇᕋᑖᖑᓚᐅᖅᑐᖅ 

ᓂᑯᕕᓚᐅᖅᓯᒪᒐᒪ ᑖᒃᑯᓂᖓ ᐅᖃᐅᓯᖃᖅᖢᖓ 

ᐃᓕᓐᓂᐊᕐᕕᐅᑉ ᒪᑐᔭᐅᓯᒪᓂᖏᑦ ᑕᓗᕐᔪᐊᒥ 

ᑐᓴᖃᑦᑕᖅᖢᖓᓗ ᐊᖏᕐᕋᖃᖅᑐᓂᑦ 

ᐊᖓᔪᖅᑳᓂᒡᓗ ᑕᐃᒃᑯᐊ ᐃᓕᓐᓂᐊᕐᕕᖕᒧᑦ 

ᐅᑎᕈᒪᑦᓯᐊᓕᕐᒪᑕ. 

 

ᐅᖃᖅᑏ, ᐊᒃᓱᐊᓗᒃ ᖁᕕᐊᓱᓚᐅᖅᑐᖓ ᐅᓪᓗᒥ 

ᐃᑲᕐᕌᒃ ᒪᕐᕉᒃ ᐊᓂᒍᕋᑖᖅᑑᒃ ᓄᓇᕗᑦ ᒐᕙᒪᒃᑯᖏᑦ 

ᑐᒃᓯᕋᓚᐅᕐᒪᑕ ᐃᓇᑦᑎᔾᔪᑎᒥᒃ ᑳᓐᑐᕌᒃᑦ-

ᒍᑎᐅᓂᐊᖅᑐᓂᒃ ᓄᑖᒥᒃ ᐃᓕᓐᓂᐊᕐᕕᓕᐅᖁᓪᓗᒋᑦ.  

 

ᐅᖃᖅᑎ, ᑕᒪᓐᓇ ᑐᓴᕈᒥᓇᖅᑐᖅ 

ᐃᑲᔪᖅᑐᐃᓪᓗᓂᓗ ᒪᓕᒐᓕᐅᖅᑎᐅᑎᓪᓗᖓ. 

 

ᐅᖃᖅᑏ, ᐅᓄᖅᑐᑦ ᒪᓕᒐᓕᐅᖅᑎᐅᖃᑎᒃᑲ 

ᐃᓕᓐᓂᐊᕐᓂᓕᕆᓂᖅ ᐊᒃᓱᐊᓗᒃ ᑐᙵᕕᐅᖕᒪᑦ 

ᓯᕗᒧᐊᑦᑎᐊᕐᓂᕐᒧᑦ. ᐱᒻᒪᕆᐅᓪᓗᓂᓗ 

ᐊᓪᓗᕆᐊᕈᑕᐅᓪᓗᓂ ᓯᕗᓂᒃᓴᑦᑎᓐᓄᑦ.  

 

ᐅᖃᖅᑏ, ᒪᒃᑯᒃᑐᕗᑦ ᑕᒪᒃᑯᐊ ᐊᑦᑕᕐᓇᙱᑦᑐᒥᒃ 

ᐃᓗᐊᖅᑐᒥᓗ ᐃᓕᓐᓂᐊᕐᕕᖃᕆᐊᖃᕐᒪᑕ 

ᐃᓕᓴᐃᔩᓪᓗ ᑕᐃᒪᓐᓇ ᐃᓂᖃᑦᑎᐊᕆᐊᖃᕐᒪᑕ 

ᐱᔨᔅᓯᕐᓂᐊᕐᒪᑕ ᐃᓕᓐᓂᐊᖅᑎᑦᑎᓗᑎᒃ 

ᐃᓕᓐᓂᐊᖅᑎᓂᒃ. 

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓕᓴᖅᓯᕗᖓ ᐊᑯᓂᑲᓪᓚᒃ ᐸᕐᓇᐃᓂᕐᒧᑦ, 

ᑎᑎᕋᐅᔭᖅᑕᐅᓂᕐᒧᑦ, ᓇᑉᐸᖅᑎᕆᓂᕐᒧᓪᓗ 

ᐃᓕᓐᓂᐊᕐᕕᓪᓚᕆᖕᒥᒃ, ᐃᓛᒃ ᐃᒡᓗᒥ. ᐅᖃᖅᑏ, 

ᐱᒻᒪᕆᐅᓕᕐᒪᑦ ᑖᒃᑯᐊ ᑐᓴᕈᒥᓇᖅᑑᖕᒪᑦ ᑖᒃᑯᐊ 

ᐱᕙᓪᓕᐊᔭᐅᓯᒪᓕᕐᒪᑕ. ᐊᓕᐊᓇᐃᒍᓱᒃᐳᖓ ᓄᓇᒥᒃ 

ᐋᖅᑭᒃᓱᐃᓕᖅᐸᑕ ᐃᓂᒃᓴᕆᓂᐊᖅᑕᖓᓂᒃ 

ᐃᓕᓐᓂᐊᕐᕕᐅᑉ ᐅᐸᒍᒪᓇᕐᓗ ᑕᐃᒪᓐᓇ 

ᓯᕗᓪᓕᖅᐊᒥᒃ ᐃᓕᓐᓂᐊᕆᐊᓕᖅᑎᓪᓗᒋᑦ 

ᑕᓗᕐᔪᐊᕐᒥ ᐃᓕᓐᓂᐊᖅᑏ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ 

ᒪᓕᑭ. 

ᐃᒻᒥᓂᒃ ᐃᓄᐋᖅᓯᖃᑦᑕᓐᓂᖅ ᒫᓐᓇ 

ᓄᖅᑲᕆᐊᓕᒃ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᓇᖏᖅᓯᔾᔪᑎᖃᖅᑐᖓ ᒐᕙᒪᒃᑯᑦ ᐱᒋᐊᖁᓕᖅᖢᒋᑦ 

ᐅᖃᓪᓚᑐᐃᓐᓇᖏᓪᓗᑎᒃ ᐱᒋᐊᖅᑎᑦᑎᖁᓪᓗᒋᑦ 

ᐃᒻᒥᓃᕐᓂᖅ ᓄᓇᕗᑦᒥ ᓄᖅᑲᖁᓪᓗᒍ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᓄᓇᕗᓕᒫᓂ 

ᐃᓅᓯᕐᒥᒃ ᑭᐱᖃᑦᑕᕐᓂᖅ ᐊᒃᓱᐊᓗᒃ ᐅᓄᖅᓯᖕᒪᑕ.  

 

ᐅᖃᖅᑏ, ᒪᓕᒐᓕᐅᕐᕕᖕᒥ ᑲᑎᒪᕐᔪᐊᓕᕋᑦᑕ 

ᑕᐃᙵᑦ ᑲᑎᒪᔨᕈᖃᑦᑕᕋᑦᑕ ᑕᐃᒪᙵᑦ 

ᑐᓴᐃᓐᓇᖅᑐᖓ ᑕᒪᒃᑯᐊ ᐃᓅᓯᕐᒥᓂᒃ 

ᑭᐱᓯᖃᑦᑕᖅᑐᑦ ᐊᒃᑐᐃᓂᖃᕐᒪᑕ ᐃᓄᖁᓯᑦᓯᓐᓂᒃ. 

ᒪᒃᑯᒃᑐᖁᑎᕗᑦ ᐃᑲᔪᖅᑕᐅᔪᒪᓪᓚᕆᓕᖅᑐᑦ 

ᐊᑕᐅᓯᑯᓗᒃ ᐃᓅᓯᖅᒥᑦ ᑭᐱᓯᔪᖅ ᐅᓄᓗᐊᕐᒪᑦ.  

 

ᐅᖃᖅᑏ, ᓄᓇᕗᑦ ᐅᓄᕐᓂᖅᐹᓂᒃ ᐃᒻᒥᓃᖅᑐᓂᒃ 

ᐃᓅᓯᕐᒥᓂᒃ ᑭᐱᓯᖃᑦᑕᖅᓯᒪᖕᒪᑕ ᐃᓚᒌᓕᒫᑦᑎᐊᑦ 

ᐊᑕᖏᐊᓗᖏᑉᐸᑕ ᓄᓇᕗᑦᒥ ᐊᒃᑐᖅᑕᐅᓯᒪᔪᑦ 

ᐃᓅᓯᕐᒥᒃ ᑭᐱᔭᐅᔪᓂᒃ. ᐱᖃᓐᓇᕆᔭᖏᓐᓂᒃ 

ᐃᒃᐱᒋᔭᐅᔪᑦ ᐃᓚᒋᔭᖏᓪᓗ ᓱᕈᓯᕐᓄᑦ 

ᕿᑐᕐᖓᖃᖅᑐᓄᓪᓗ ᐊᒻᒪ ᐃᑦᑐᕆᔭᐅᔪᓄᑦ 

ᓂᖏᐅᕆᔭᐅᔪᓄᓪᓗ.  

 

ᐅᖃᖅᑏ, ᑖᓐᓇ ᑲᔪᓯᔭᕆᐊᖃᕈᓐᓃᖅᑐᖅ 

ᒪᒃᑯᒃᑐᖁᑎᕗᑦ ᔭᒐᐃᔭᕆᐊᖃᕈᓐᓃᖅᕋᑦᑎᒍᑦ 

ᐊᓯᐅᔨᖏᓪᓗᑎᒍᑦ ᐃᓚᕗᓪᓗ ᐱᖃᓐᓇᕆᔭᕗᑦ 

ᓴᓂᑦᑎᐊᕐᒥᐅᑕᕗᓪᓗ. ᑕᐃᒪᓐᓇ 

ᐋᓐᓂᐊᔅᓲᔮᓗᒋᐊᖃᖏᓐᓇᑦᑕ ᐊᓯᐅᖅᑲᐃᖃᑦᑕᕐᓗᑕ 

ᐃᓚᑦᑎᓐᓂᒃ. 

 

ᐅᖃᖅᑏ, ᓄᓇᕗᑦᒥᐅ ᐃᓅᓯᖃᑦᑎᐊᕆᐊᖃᕐᒪᑕ 

ᓲᕐᓗ ᖃᓄᐃᖏᑦᑎᐊᕐᓗᑎᒃ ᐃᓚᐅᑦᑎᐊᕐᓗᑎᒃ 

ᐃᓅᓯᖃᑦᑎᐊᕐᓗᑎᒃ ᓯᕗᓂᒃᓴᖃᑦᑎᐊᕐᓂᐊᕐᒪᑕ 

ᐃᓅᓯᕐᒥᓂᒃ ᖁᕕᐊᓱᑦᑎᐊᕐᓗᑎᒃ ᑕᐃᒪᓐᓇ 

ᐃᓅᓐᓇᖏᑦ ᑕᐃᒪᓐᓇ ᐱᔭᕆᐊᖃᓕᕐᒪᑕ 

ᐃᓄᖁᑎᕗᑦ.  

 

ᒐᕙᒪᒃᑯᑦ ᐊᐅᓚᔾᔭᐃᔭᕆᐊᖃᓕᖅᑐᑦ 

ᓄᖅᑲᖅᑎᑦᑎᔭᕆᐊᖃᖅᑐᑦ ᐃᒻᒥᓃᕐᓂᕐᒥᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖓᑦ 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ. ᒪᓕᒐᓕᐅᖅᑎᐅᑉ 

ᐅᖃᐅᓯᒃᓴᖓ ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ, ᒥᔅ 

ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 235 - 6(2): 

ᓇᓪᓕᐅᑎᑦᑎᐊᖅᓯᒪᒋᑦ ᐅᓪᓗᒥ ᐊᖓᑯᓗᒃ 

ᐹᐱ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐅᓐᓄᓴᒃᑯᑦ ᐃᖃᓗᖕᒥᐅᓄᑦ ᐊᒻᒪᓗᑦᑕᐅᖅ ᐊᖓᓐᓄᑦ 

ᐹᐱᒧᑦ ᑖᓐᓇᑦᑕᐅᖅ ᓇᓪᓕᐅᑎᖃᑎᖃᕐᒪᑦ ᒥᓂᔅᑕᒥᒃ 

ᐊᑕᐅᑦᑎᒃᑯᑦ.  

 

ᐅᖃᖅᑏ, ᑖᒃᑯᐊ ᖃᐅᔨᒪᔪᐃᓐᓇᐅᔪᒃᓴᐅᖕᒪᑕ 

ᐊᔭᐅᖅᑐᐃᓪᓗᖓ ᓴᙱᔪᒥᒃ ᐊᔭᐅᖅᑐᐃᓂᐊᕋᒪ 

ᓄᓇᕗᑦ ᐊᔪᖏᑦᑎᐊᓕᖁᓪᓗᒋᑦ ᐃᓚᒌᑦ ᐱᓪᓗᒋᑦ 

ᐱᓗᐊᖅᑐᒥᒃ. 

 

ᐅᓪᓗᒥ ᐃᓚᒋᔭᕗᑦ ᐊᖓᒃᐳᑦ, ᐊᒃᑲᒃᐳᓪᓗ ᑕᒪᒃᑯᐊ 

ᐅᐱᒋᔪᒪᓪᓗᒋᑦ ᐅᓪᓗᒥ ᐃᑲᔪᖃᑦᑕᕐᒪᑕ 

ᕿᑐᕐᖓᑦᑎᓐᓂᒃ ᐱᕈᖅᓴᐃᓪᓗᑎᒃ ᐊᒻᒪᓗᑦᑕᐅᖅ 

ᓲᕐᓗ ᓯᓚᒧᑦ ᑕᑉᐸᐅᖓ ᐃᒋᑕᐅᓚᐅᑲᒃᖢᑎᒃ 

ᓱᕈᓯᓛᑯᓗᐃᑦ ᐊᑯᖅᑕᐅᕙᒃᖢᑎᒃ ᑕᐃᒪᓐᓇᓗ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᓱᕈᓯᕐᓂᒃ 

ᐊᓃᕋᔭᖃᑎᖃᖃᑦᑕᖅᖢᑎᒃ, 

ᐱᓱᖃᑎᖃᖃᑦᑕᖅᖢᑎᒃ, ᖃᒧᑕᐅᔭᖃᑎᒌᖃᑦᑕᖅᑐᑦ, 

ᐅᒥᐊᖅᑐᖃᑎᖃᖃᑦᑕᖅᑐᑦ ᖃᓄᓕᒫᖅ. 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᒋᔭᐅᔪᑦ ᐊᒃᑲᒋᔭᐅᔪᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐅᔪᕈᖕᒥᓂᒃ 

ᖃᖏᐊᕐᒥᓂᒡᓗ ᐃᓅᓯᖃᑦᑎᐊᕐᓂᖃᕐᓂᕐᒧᑦ 

ᐊᒻᒪᓗᑦᑕᐅᖅ ᑕᐸᓱᖃᑦᑕᕐᓂᕐᒧᑦ ᑕᐃᒪᓐᓇ 

ᐃᒻᒥᓄᓪᓗ ᒪᑭᒪᒍᓐᓇᕐᓂᕐᒧᑦ ᐊᓯᒧᓪᓗ. ᓱᕈᓯᕐᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐅᐱᒍᓱᖁᓪᓗᒋᑦ 

ᓇᑭᙶᕐᒪᖔᑕ ᐃᓄᐃᑦ ᐃᓕᖅᑯᓯᖏᓐᓂᒃ 

ᐃᓕᓐᓂᐊᖅᑎᑕᐅᓪᓗᑎᒃ ᐃᓚᒌᓪᓗ 

ᐃᓚᒌᑦᑎᐊᕐᓂᖏᑦ.  

 

ᐊᖓᒋᔭᐅᔪᑦ ᐊᒃᑲᒋᔭᐅᔪᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᓇᒡᓕᒍᓱᒃᑎᑦᑎᓂᕐᒥᒃ 

ᑕᐃᒪᓐᓇᓗ ᐃᑲᔪᖃᑦᑕᖅᑐᑦ ᐊᐃᑉᐸᖃᕐᒥᓂᒃ ᐊᒻᒪ 

ᐅᔪᕈᖕᒥᓂᒃ ᐊᙵᕐᒥᓂᒡᓗ ᐊᒃᓱᐊᓗᒃ 

ᐅᐱᒍᓱᖃᑦᑕᖅᑐᑦ ᓇᒡᓕᒍᓱᒃᖢᑎᒃ. ᓇᒡᓕᒍᓱᖕᒥᒐᒥᒃ 

ᖃᑕᙳᑎᒥᖕᓂᒃ ᓇᔭᒥᖕᓂᒡᓗ. 

 

ᐅᖃᖅᑏ, ᒪᑐᒋᐊᕈᑎᒋᓗᒍ ᐊᒃᑲ ᐹᐱᒐ ᕌᐳᑦ 

ᑕᖁᓕᒃ ᓚᐃᔪᓪ. ᓱᓕ ᒫᓐᓇ ᐱᓂᖅᐹᖑᔪᖅ 

ᑕᒪᒃᑯᓂᖓ ᐅᒃᐱᕈᓱᑦᑎᐊᓕᕋᒪ 

ᐅᖃᐅᓯᕆᕙᓚᐅᖅᑕᖏᑦ ᐅᕙᓐᓄᑦ. 

ᓇᓪᓕᐅᑎᑦᑎᐊᕆᑦ ᐊᖔᒃ ᐹᐱ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ, 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᒃ ᑎᓴᒪᖓᑦ 

ᑲᑎᒪᔾᔪᑎᒃᓴᑦᑎᓐᓂᒃ ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑕᓪᓕᒪᖓᑦ ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒥ ᐳᓛᖅᑐᓂᒃ. ᐊᒡᒍᕐᒧᑦ 

ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐃᓕᓴᖅᓯᔪᒪᒐᒪ ᑕᕝᕙᓃᑦᑐᒥᒃ 

ᐊᑕᖏᖅᖢᓯᓗᑭᐊᖅ ᖃᐅᔨᒪᒐᓗᐊᖅᐸᓯᐅᒃ ᓘ 

ᕕᓕᑉ.  

 

>>ᐸᑦᑕᑐᖅᑐᑦ 

 

ᑐᙵᓱᒃᑎᑦᑐᒪᕙᕋ. 

  

>>ᐸᑦᑕᑐᖅᑐᑦ 

 

ᑖᓐᓇ ᑎᒃᑯᐊᖅᑕᐅᓚᐅᖅᑐᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᖃᑕᐅᖁᔭᐅᓪᓗᓂ 

ᕖᕝᕗᐊᕆ 22, 2021-ᖑᑎᓪᓗᒍ. 

ᐃᒃᓯᕙᐅᑕᐅᖃᑕᐅᕗᖅ ᑕᐃᒃᑯᓇᓂ ᑲᑎᒪᔨᓂᒃ 

ᑖᒃᑯᓇᓂᓗ ᐊᕙᑎᓕᕆᔨᒃᑯᓐᓂᒃ ᐃᓐᓇᕐᓄᑦ 

ᑲᑎᒪᔨᐅᖃᑕᐅᓚᐅᖅᖢᓂ.  

 

ᓘ, ᖃᐅᔨᒪᔪᐃᓐᓇᐅᖅᑰᖅᑐᒍᑦ ᐸᓖᓯᐅᓚᐅᖅᑐᖅ 

ᐊᕐᕌᒍᓄᑦ 28-ᓄᑦ ᓄᖅᑲᖅᓯᒪᓕᖅᑐᖅ, 

ᒪᕐᕈᓕᐅᓕᕋᒥ ᓄᖅᑲᓚᐅᖅᑐᖅ 

ᐱᖓᓱᓕᙳᖦᖤᓛᓕᕋᒥ. 2004-ᖑᑎᓪᓗᒍ 

ᓄᖅᑲᓚᐅᖅᓯᒪᓪᓗᓂ ᐸᓖᓯᐅᓪᓗᓂ 

ᐃᑲᔪᖃᑦᑕᓚᐅᖅᑐᖅ ᐊᒻᒪ ᐃᖃᓗᖕᓂ, 

ᒥᑦᑎᒪᑕᓕᖕᒥ, ᓇᓂᓯᕕᖕᒥᓪᓗ 

ᐸᓖᓯᐅᕝᕕᖃᓚᐅᖅᓯᒪᔪᖅ. ᑕᒪᒃᑯᓂᖓᓗ 

ᐱᓂᕐᓗᒃᑐᓂᒃ ᐃᑲᔪᖃᑕᐅᕙᒃᖢᓂ. 

ᐸᓖᓯᒃᑯᓐᓃᑦᑐᓐᓃᕋᒥ ᑕᐃᑲᓂ ᑎᒍᔭᐅᓯᒪᕝᕕᖕᒥᑦ 

ᐱᓕᕆᖃᑕᐅᖃᑦᑕᓚᐅᖅᑐᖅ ᐊᕐᕌᒍᓄᑦ ᑎᓴᒪᓄᑦ.  

 

ᒫᓐᓇ ᐃᓐᓇᖅᑕᕆᔭᐅᕗᖅ ᐅᖃᐅᔾᔪᐃᔨᒋᔭᐅᓪᓗᓂᓗ 

ᑕᐃᑲᓂ ᓯᓚᑦᑐᖅᓴᕐᕕᖕᒥᑦ ᑕᒫᓂ ᐃᖃᓗᖕᓃᑦᑐᒥᒃ. 

ᑕᐃᑲᓃᑦᑐᖅ 2017-ᒥ ᐱᒋᐊᖅᖢᓂᐅᒃ 

ᑕᐃᑲᓃᓕᓚᐅᕐᒪᑦ ᑕᒪᑐᒪᓂᓗ ᒪᐃᖑᓕᖅᐸᑦ 

ᓄᖅᑲᕐᕕᒃᓴᐅᑎᒥᓂᒃ ᓇᓗᓇᐃᖅᓯᓯᒪᓕᖅᑐᖅ. ᓘ 

ᐊᒻᒪ ᑐᒃᓯᐊᕐᕕᖕᒥ ᐃᑲᔪᖅᑎᐅᖃᑦᑕᕆᕗᖅ 

ᐊᐅᐸᖅᑐᒥᒃ ᐅᔭᒥᒃᓯᒪᓪᓗᓂ ᐊᕐᕌᒍᓄᑦ 17-ᓄᑦ 

ᐃᑲᔪᖅᑎᐅᖃᑕᐅᔪᖅ.  

 

ᓘ ᖁᕕᐊᓱᑦᑎᐊᖅᐳᖅ ᐃᓄᐃᑦ ᐱᖅᑯᓯᖏᓐᓂᒃ 

ᐃᓕᖅᑎᕆᕙᓪᓕᐊᖃᑕᐅᓪᓗᓂ ᐅᓪᓗᒥᒧᑦ 

ᐊᑐᖅᑕᑦᑎᓐᓄᑦ. ᐃᓚᒥᓂᒃ ᐱᒪᑐᑦᑎᐊᖅᐳᖅ 

ᑲᒪᑦᑎᐊᖅᖢᓂᓗ ᑳᒃᑎᑦᑎᕙᖕᓇᓂᓗ. 

ᐊᒃᓱᕈᖃᑦᑕᖅᐳᖅ ᑭᓱᑐᐃᓐᓇᕐᓄᑦ ᐱᓕᕆᐊᕆᔭᒥᓄᑦ, 

ᑕᒪᒃᑯᐊᖑᖦᖤᐱᒃᑲᓗᐊᕐᒪᑕ ᓴᓇᙳᐊᒐᖅᑎᐅᓪᓗᓂ.  

 

ᑐᙵᓱᒃᑎᑦᑎᖃᑎᒋᔭᐅᔪᒪᕗᖓ ᓘ ᕕᓕᑉ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖕᒧᑦ ᑐᙵᓱᒋᑦ. 

ᐃᓕᓴᖅᓯᓂᖅ ᒪᓕᒐᓕᐅᕐᕕᖏᒥ ᐳᓛᖅᑐᓂᒃ. ᒥᔅᑐ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓕᓴᖅᓯᓗᐊᕋᓱᖃᑦᑕᖏᓐᓇᒪ 

ᐃᓕᓴᕆᔭᐅᕆᐅᖅᑐᓂᒃ ᒥᔅᑐ ᓘ ᕕᓕᑉ 

ᐃᓕᓴᕆᔭᐅᕋᑖᖅᑐᖅ ᖁᐊᓴᕐᒧᑦ ᑖᓐᓇ 

ᓂᕈᐊᖅᑎᒋᓯᒪᒐᒃᑯ ᓂᕈᐊᖅᑕᐅᕕᓐᓂᒃ ᐊᒃᓱᐊᓗᒃ 

ᖁᔭᒋᑦᑎᐊᖅᑕᕋ ᖃᐅᔨᒪᑦᑎᐊᖅᑕᖓ 

ᖃᐅᔨᒪᔮᓗᖏᑦ ᑎᒍᒥᐊᖅᑕᖏᑦ ᖁᔭᒋᑦᑎᐊᖅᐸᒃᑲ.  

 

ᑭᖑᓪᓕᖅᐹᒥᒃ ᓂᕈᐊᒐᒃᓴᐅᑎᓪᓗᖓ 

ᐊᑐᐃᓐᓇᐅᔭᖅᑐᖓ ᒪᑐᐃᙶᖏᓐᓇᐅᔭᖅᑐᖅ ᐹᕗᑦ 

ᖁᔭᒋᑦᑎᐊᖅᑕᕋ ᓄᓇᕗᑦᒧᑦ ᑕᒪᐅᖓ ᑎᑭᑎᓪᓗᑎᑦ 

ᐊᒃᓱᐊᓗᒃ ᑭᓱᑐᐃᓐᓇᕐᒥᒃ ᓇᖕᒥᓂᕐᓂᒃ ᑕᒪᐅᖓᓗ 

ᖃᓄᑐᐃᓐᓇᖅ ᐃᑲᔪᖅᑕᐅᔪᒪᓐᓂᕈᕕᑦ ᐅᕙᓐᓄᑦ 

ᐅᖃᕈᓐᓇᖅᐳᑎᑦ ᖃᓄᑐᐃᓐᓇᖅ ᑐᒃᓯᕋᕐᓗᑎᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖁᑎᖕᓄᑦ 

ᑐᙵᓱᒋᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒥᑦ 

ᐳᓛᖅᑐᓂᒃ. ᐊᑎᖁᑎᖃᕈᓐᓃᕋᒪ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅᑐ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 361 - 6(2): 

ᐋᓐᓂᐊᕝᕕᓕᐊᖃᑦᑕᖅᑐᓄᑦ ᑐᔪᒻᒥᕕᒃᓴᖅ 

ᑲᖏᖅᖠᓂᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᑉᓗᒃᑯᑦ ᐃᒡᓗᓕᒑᕐᔪᖕᒥᐅᑦ 

ᑲᖏᖅᖠᓂᕐᒥᐅᑦ ᓄᓇᕗᑦᒥᐅᑦ ᐊᒻᒪ 

ᑲᑎᒪᔨᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ 

ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  

 

ᐅᖃᖅᑏ, ᑖᔅᓱᒥᖓ ᓴᖅᑭᑦᑎᖃᑦᑕᖅᓯᒪᔪᖓ 

ᑐᔪᕐᒥᕕᖓᓂᒃ ᐋᓐᓂᐊᕆᐊᖅᑐᖅᓯᒪᔪᑦ 

ᑲᖏᖅᖠᓂᕐᒥ ᐅᓄᖅᑐᐃᖅᓱᐊᓗᖅᖢᖓ ᑕᕝᕙᓂ 

ᑕᐃᖃᑦᑕᖅᑕᕋ. ᑕᐃᔅᓱᒪᓂ ᔫᓂ 2015-ᖑᑎᓪᓗᒍ. 

ᐊᐱᖅᓱᓚᐅᖅᓯᒪᒐᒃᑯ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ ᑖᔅᓱᒪ ᒥᒃᓵᓄᑦ. ᑕᐃᔅᓱᒪᓂ ᒥᓂᔅᑕ 

ᐅᖃᓚᐅᖅᓯᒪᔪᖅ ᐱᓕᕆᕕᖓᒡᒎᖅ ᐋᔩᖃᑎᖃᕐᒪᑦ 

ᑲᓇᑕᐅᑉ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓄᑦ 

ᐅᖃᖃᑎᖃᖅᖢᑎᒃ ᐱᔾᔪᑎᒋᓪᓗᒋᑦ ᑲᖏᖅᖠᓂᕐᒥᑦ 

ᐋᓐᓂᐊᕆᐊᖅᑐᖅᓯᒪᔪᓄᑦ ᑐᔪᕐᒥᕕᒃᑕᐅᓂᐊᖅᑐᓄᑦ. 

ᐅᓪᓗᒥᒧᑦ ᑎᑭᖦᖢᒍ ᐅᖃᖅᑏ, ᑭᓱᑐᐃᓐᓇᕐᒥᓪᓘᓐᓃᑦ 

ᓴᖅᑭᑦᑐᖃᓚᐅᖏᑦᑐᖅ.  

 

ᐋᕐᕌᓂ ᐅᖃᖅᑏ, ᒫᔾᔨ 8, 2022-ᖑᑎᓪᓗᒍ  

ᓴᖅᑭᒃᑲᓐᓂᓚᐅᖅᓯᒪᔭᕋ ᑕᐃᔅᓱᒪᓂ. ᒥᓂᔅᑕ 

ᑭᐅᓚᐅᖅᓯᒪᔪᖅ ᐃᒪᓐᓇ, ᓄᓇᖃᖅᑳᖅᓯᒪᔪᑦ 

ᐱᔨᔅᓯᖅᑎᖏᑦ ᑲᓇᑕᒥ ᐃᑲᔪᖅᑐᐃᕗᑦ ᓄᓇᕘ 

ᒐᕙᒪᒃᑯᖏᑦ ᕿᓂᖅᑎᓪᓗᒋᑦ ᐋᖅᑭᒃᓯᓂᕐᒥᒃ 

ᑐᔪᕐᒥᕕᒃᓴᐅᓂᐊᖅᑐᒥᒃ ᑭᕙᓪᓕᕐᒥ 

ᐋᓐᓂᐊᕆᐊᖅᑐᖅᓯᒪᔪᓄᑦ ᑕᐃᒪᓐᓇ ᐅᖃᓚᐅᕐᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᑕᒪᓐᓇ 

ᐱᕙᓪᓕᐊᔭᐅᓚᐅᖏᒻᒪᖔᑦ ᓴᓇᒐᓱᓕᓚᐅᖏᒻᒪᖔᑕ 

ᐋᓐᓂᐊᕆᐊᖅᑐᖅᓯᒪᔪᓄᑦ ᑐᔪᕐᒥᕕᒃᓴᒥᒃ 

ᑲᖏᖅᖠᓂᕐᒥᒃ. ᐅᓄᑲᓪᓚᒃᑯᑦ ᓄᓇᕘᒥ ᒥᓂᔅᑕᖏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐅᖃᓚᐅᖅᓯᒪᔫᒐᓗᐊᑦ ᒐᕙᒪᑐᖃᒃᑯᒡᒎᖅ 

ᐃᑲᔪᖅᑐᐃᖕᒪᑕ ᑖᔅᓱᒥᖓ ᐱᓕᕆᐊᒥᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᕝᕘᓇ. 

ᑕᒪᒃᓱᒪ ᒥᒃᓵᓄᑦ ᑎᑎᖅᑲᐅᑎᒃᑲ ᒪᓕᒃᖢᒋᑦ 

ᖃᐅᔨᓴᖅᓯᒪᖕᒪᑕ ᓈᓴᐅᑎᓂᒃ ᖃᓄᖅ ᐃᒡᓗᐊᓗᖕᒥᒃ 

ᑐᔪᕐᕕᒃᓴᒥᒃ ᐱᑕᖃᓕᖅᑑᓪᓗᐊᕋᔭᖏᒻᒪᖔᑦ 

ᑲᖏᖅᖠᓂᕐᒥ. ᑭᓯᐊᓂ ᑖᑉᑯᐊ ᓈᓴᐅᑎᑦ ᒪᓕᒃᖢᒋᑦ 

ᐊᒥᓲᙱᓗᐊᖅᑐᓂᒃ ᐊᐅᓪᓛᖅᑐᖃᖅᑕᕐᒪᑦ ᑕᐅᕗᖓ 

ᑲᖏᖅᖠᓂᕐᒧᑦ ᒫᓐᓇᐅᔪᖅ. 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᐊᓗᒃᑖᕐᓂᕐᒥᒃ boarding home-ᑖᕐᓂᕐᒥᒃ 

ᒫᓐᓇ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐱᓕᕆᖏᑦᑐᑦ. 

ᑖᕗᖓ ᐊᐅᓪᓛᖅᑕᖅᑐᑦ 

ᑐᔪᕐᒥᕝᕕᖕᒥᓯᐅᖅᑎᑕᐅᑦᑕᖅᖢᑎᒃ 

ᐊᑐᐃᓐᓇᖅᑕᕌᖓᑦ ᓂᕆᕝᕕᖃᖅᑐᓄᑦ 

ᑐᕌᖅᑎᑕᐅᑦᑕᖅᖢᑎᒃ ᓂᕆᔾᕕᖃᖅᑐᑦ 

ᐱᐅᓂᖅᓴᐅᓂᕋᖅᑕᐅᑦᑕᕐᒪᑕ ᑕᒪᓐᓇ ᑎᐊ’ᐊᐃᑦᑑᕗᑦ 

ᒫᓐᓇ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓕᑦᑎᐊᖅᐳᖓ 

ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐸᕐᓇᐅᑎᓕᐅᖅᓯᒪᖕᒪᑕ ᑐᔪᕐᒥᕕᖕᒦᖃᑦᑕᕐᓂᐊᕐᒪᑕ 

ᐃᓅᓕᓴᖅᑕᐅᔭᖅᑐᖅᓯᒪᔪᑦ ᑕᐃᑯᖓ ᐊᖅᑯᓵᖅᓯᒪᔪᑦ 

ᑕᐃᑯᖓ ᓄᓇᒧᑦ. ᑭᓯᐊᓂᓕ ᑐᔪᕐᒥᕕᒃ ᑕᑕᑉᐸᑦ 

ᐃᓂᖃᕈᓐᓃᖃᑦᑕᕐᒪᑕ ᑖᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᐅᔨᒪᖕᒪᖔᑦ 

ᐃᓄᐃᑦ ᒥᑦᑕᕐᕕᖕᒥ ᕿᒪᒃᑕᐅᖃᑦᑕᖅᑐᓂᒃ 

ᐅᓂᒃᑳᕈᓐᓇᖅᐹ ᖃᓄᖅ ᐃᖅᑲᓇᐃᔭᖅᑎᖏᑦ 

ᑕᒪᒃᑯᓂᖓ ᑐᐊᕕᕐᓇᖅᑐᖃᖅᑎᓪᓗᒍ 

ᐃᓂᒃᓴᓕᐅᖃᑦᑕᕐᒪᖔᑕ ᐋᓐᓂᐊᕆᐊᖅᑐᖅᓯᒪᔪᑦ 

ᐊᖅᑯᓵᑐᐃᓐᓇᖅᑐᓂᒃ ᑲᖏᖅᖠᓂᕐᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

ᑐᐊᕕᕐᓇᖅᑐᖅᑕᖃᓕᕌᖓᑦ ᐃᑲᔪᖅᑕᐅᔭᕆᐊᓕᖕᓂᒃ 

ᐱᑕᖃᕌᖓᑦ ᐊᐅᓪᓛᖅᓯᒪᔪᓂᒃ ᐋᓐᓂᐊᕕᓕᐊᖅᑐᓂᒃ 

ᐅᖃᓗᒡᕕᐅᑦᑕᖅᑑᓪᓗᐊᖅᑐᓂᒃ ᐊᑐᐃᓐᓇᖅᑕᖃᖅᑐᖅ 

ᑖᑉᑯᐊ ᓄᓇᕘ ᐃᓗᐊᓂ ᐊᕕᒃᑐᖅᓯᒪᓂᐅᔪᑦ 

ᒪᓕᒃᖢᒋᑦ ᑭᕙᓪᓕᕐᒧ ᑐᕌᖓᔪᒥᒃ 

ᐅᖃᓗᒡᕕᐅᔫᓪᓗᐊᖅᑐᒥᒃ ᐱᑕᓕᒃ.  

 

ᐊᒻᒪ ᐅᑯᐊ ᐅᖃᐅᓯᕆᔭᖏᑦ ᐅᑉᓗᖅᓯᐅᑎᓂᒃ 

ᑐᔪᕐᒥᕕᒃᓴᖃᕆᐊᓖᑦ ᐅᓪᓘᔪᒧᑦ, 

ᐊᐅᓪᓛᕆᐊᓚᐅᖄᖅᑎᓐᓇᒋᑦ ᓄᓇᓕᖁᑎᒋᔭᖓᓐᓂ 

ᐊᐅᓪᓚᙱᓚᐅᖅᑎᓪᓗᒋᑦ ᑐᓴᖅᑎᑦᓯᑦᑕᕌᖓᑕ 

ᐊᐅᓪᓛᕐᓂᐊᓐ, ᐅᕙᓂ ᑲᖏᖅᖠᓂᕐᒥ 

ᐅᑕᖅᑭᑲᑦᑖᕐᓂᐊᕋᒪ ᑐᔪᕐᒥᕕᖕᒥ 

ᐃᓂᒃᓴᓕᐅᒐᐅᒍᐊᖅᑐᖓ ᑎᐊ’ᐊᐃᓕᐅᖅᐸᒌᕌᖓᑕ 

ᐱᔾᔪᑎᔭᐅᑦᑕᓱᖅᑑᒐᓗᐃᑦ.  

 

ᑕᕝᕙ ᐅᑉᓗᑦᑕᐃᓐᓇᖓᓂᒃ ᐊᐅᓪᓛᖅᑐᖅ ᑕᕝᕙ 

ᑲᖏᖅᖠᓂᕐᒧᓪᓗ ᑎᑭᑦᑐᖃᕋᔭᖅᐸᑦ 

ᑐᔪᕐᒥᕕᖕᒧᐊᖅᑕᐅᓚᖓ ᒫᓐᓇᑦᑕᐃᓐᓇᖅ ᑕᒪᓐᓇ 

ᑐᓗᖅᑕᕈᑕᐅᑉᐸᓗᒃᑕᕐᒪᑦ ᑐᓴᖅᑎᔅᓯᑉᐸᒌᕌᖓᑕ 

ᐊᐅᓪᓛᕐᓂᐊᖅᑐᑦ ᑕᒪᓐᓇ 

ᐃᖢᐊᕐᓂᖅᑕᐅᑦᑕᖅᑑᒐᓗᐊᖅ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᖃᐅᔨᒪᑉᓗᖓ ᓄᓇᕘᒥᑦ ᐊᐅᓪᓚᖅᐸᑦᑐᓄᑦ 

ᐅᖃᓗᕝᕕᒋᓪᓗᒋᑦ ᐅᖃᐅᑎᔭᐅᕙᒻᒪᑕ 

ᐃᓂᖃᖏᒻᒪᑕᒎᖅ ᑐᔪᕐᒥᕕᒻᒥ.  

 

ᐅᖃᖅᑎᑦᓯᔩ, ᐊᕐᕌᒍᒐᓚᐅᓕᖅᑎᓐᓄᑦ 

ᑕᐃᒪᙵᓕᒫᖅ ᐊᐱᕆᒑᖓᒪ 

ᐋᓐᓂᐊᕐᕕᓕᐊᖅᕕᒃᓴᖃᕐᓗᒍ ᑲᖏᖠᓂᕐᒥᒃ 

ᑐᑭᓯᑎᑕᐅᕙᑉᐳᖓ ᑕᒪᒻᓇ ᐃᑲᔪᖅᓱᖅᑕᐅᔫᒐᓗᐊᖅ 

ᑭᓯᐊᓂ ᑕᒪᓐᓇ ᐱᕙᓪᓕᐊᖏᒻᒪᑦ.  

 

ᑖᒃᑯᐊ ᐋᓐᓂᐊᕐᕕᓕᐊᖅᑐᓄᑦ ᑐᔪᒥᕕᒃ ᑲᖏᖅᓯᓂᕐᒥ 

ᒐᕙᒪᒃᑯᓐᓂ ᒐᕙᒪᑐᖃᒃᑯᓪᓗ ᐅᖃᖃᑎᒌᔪᓐᓇᕋᔭᖅᐸ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓚᒻᒥᐅᔾᔫᒥᔪᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᐅᐊᑦᓯᐊᖅ ᐅᖃᓚᐅᕋᒪ ᑖᒃᑯᐊ ᓈᓴᐅᑎᑦ 

ᑕᑯᒋᐊᖅᑕᐅᓚᐅᕐᒪᑕ ᑲᖏᖅᖠᓂᖅᑎᒍᑦ 

ᐊᐅᓪᓛᑕᖅᑐᑦ ᓈᓴᐅᑎᑦ ᖃᐅᔨᓴᖅᑕᐅᓚᐅᕐᒪᑕ. 

ᖃᐅᔨᓴᖅᑕᐅᓂᖃᓚᐅᖅᑎᓪᓗᒋᑦ ᑖᒃᑯᐊ 

ᖃᐅᔨᓴᓚᐅᖅᑐᑦ ᐋᓐᓂᐊᖅᑕᐃᓕᑎᑦᑎᔨᒃᑯᑦ 

ᐱᓕᕆᔨᖏᑦ ᐃᓱᒪᓕᐅᓕᓚᐅᕐᒪᑕ ᓇᐅᒃ ᓈᓴᐅᑎᑦ 

ᒥᑭᓗᐊᕐᒪᑕ ᐊᐅᓪᓛᑕᖅᑐᑦ ᐊᒥᓲᙱᓗᐊᕐᒪᑕ 

(ᑐᓵᔨᑎᒎᓕᖅᑐᖅ) ᓯᑕᒪᐅᒍᔪᒻᒪᑕᒎᖅ ᐊᐅᓪᓛᑕᖅᑐᑦ 

ᐅᓪᓗᑕᒫᖅ ᖑᒻᒪᒎᖅ (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᒪᓕᒃᖢᒍ ᑕᒪᓐᓇ ᓯᕗᓪᓕᐅᑎᑕᐅᓯᒪᙱᑦᑐᖅ 

ᐃᒡᓗᐊᓗᒃᑖᕆᐊᖃᕐᓂᖅ ᑲᖏᖅᖠᓂᕐᒥ.  

 

ᐊᓯᐊᓂ ᐊᒃᓱᕉᑎᖃᖅᑐᒍᑦ ᒫᓐᓇᐅᔪᖅ ᓄᓇᓕᖕᓂ 

ᐋᓐᓂᐊᕐᕖᑦ ᓄᑖᖑᖅᑕᑦᑕᐅᒋᖃᕐᓂᖏᑦ ᐊᒻᒪᓗ 

ᐃᓄᑐᖅᑲᓄᑦ ᓇᔪᒐᒃᓴᑦ. ᑕᐃᒪ ᑕᐃᓐᓇ 

ᑲᖏᖅᖠᓂᕐᒥ $60-ᒥᓕᐊᓐ-ᖃᓚᐅᖅᑐᖅ 

ᐃᓄᑐᖃᐅᓯᕕᐅᓂᐊᖅᑐᖅ ᑕᐃᒪ 

ᓴᓇᔭᐅᕙᓪᓕᐊᓂᖓ ᑕᑯᓐᓇᖅᐳᖅ. ᑖᒃᑯᐊ 

ᒫᓐᓇᐅᔪᖅ ᒪᕐᕈᐃᓕᖓᔪᑦ ᓯᕗᓪᓕᐅᑎᑕᕗᑦ. ᒪ’ᓇ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 362 - 6(2): ᐃᖃᓗᐃᑦ ᐅᒥᐊᔾᔪᐋᓄᑦ 

ᑐᓚᑦᑕᕝᕕᓕᐊᖑᔪᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᕆᔪᒪᓪᓗᒍ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓᑦ.  

 

ᐅᖃᖅᑎᑦᑎᔩ, ᐅᑎᕐᕕᒋᔪᒪᓪᓗᒍ ᐊᐱᖅᓱᓚᐅᔪᒐᒃᑯ 

ᒫᑦᓯ 1-ᒥ ᐊᒻᒪᓗ ᒥᓂᔅᑕᐅᑉ 

ᐅᖃᐅᓯᕆᓚᐅᖅᑕᖏᓐᓂ ᒫᑦᓯ 6-ᒥ. ᒥᓂᔅᑕ 

ᐅᖃᐅᓯᖃᕐᒪᑦ ᐃᖃᓗᐃᑦ ᑐᓚᑦᑕᕕᔅᓴᖓ 

ᐊᑐᖅᑕᐅᓂᖓᓄᑦ.  

 

ᖃᓄᖅ ᐱᔪᓐᓇᐅᑎᖃᖅᑎᑕᐅᓚᐅᕐᒪᑕ ᐅᒥᐊᕐᔪᐊᑦ 

ᑐᓚᕝᕕᒻᒧᑦ ᑐᓚᒍᓐᓇᖅᓯᑎᑕᐅᓪᓗᑎᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᓐᓇ 

ᑐᓚᑦᑕᕐᕕᒃ ᓴᓇᔭᐅᔪᒻᒪᑦ ᐱᐊᓂᒃᑕᐅᓪᓗᐊᐸᓗᒃᖢᓂ 

ᐊᒻᒪᓗ ᖃᐅᔨᒪᑎᑕᐅᓕᕋᑦᑕ ᐅᖅᓱᐊᓗᓐᓂᐅᑏᑦ 

ᐊᑐᕆᐊᖃᕐᒪᔾᔪᒃ. ᑕᒪᒃᑯᐊ ᐊᖏᔪᖅᑲᐅᑏᑦ 

ᑐᓴᖅᑎᓚᐅᖅᑕᕗᑦ ᑖᓐᓇ ᐊᑲᐅᓈᓪᓗᐊᓕᕋᓗᐊᕐᒪᑦ 

ᑕᐃᒫᒃ ᐱᔪᓐᓇᖅᑎᑎᑕᐅᓕᖅᓱᑎ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᓕᐊᓇᐃᑦ ᑕᑯᒐᔭᕈᒃᑭᓪᓗ ᑕᐃᒃᑯᐊ ᐊᖏᔪᖅᑲᐅᑏᑦ 

ᐊᑎᖏᑦ.  

 

ᒥᓂᔅᑕ ᐅᖃᐅᓯᔅᓴᖏᓐᓂᒃ ᒫᑦᓯ 6 ᑭᖑᓪᓕᖅᐹᒥᒃ 

ᑎᑎᕋᖅᓯᒪᔪᑦ ᑖᒃᑯᐊ ᐃᖏᕐᕋᑦᑎᐊᓚᐅᕐᓂᖏᑦ ᒪᕐᕉᒃ 

ᐅᑭᐅᖅᐸᓪᓕᐊᓕᕋᓗᐊᖅᑎᓪᓗᒍ ᓯᕗᓂᔅᓴᒧᑦ 

ᐊᑑᑎᖃᕋᔭᕐᒪᑦ.  

 

ᑖᒃᑯᐊ ᐊᐅᓚᒍᓐᓇᖅᓯᓕᑐᐊᕋᒥ ᑖᒃᑯᐊ 

ᓇᓪᓕᐅᒃᑯᒫᖅᓯᐅᑎᓂᒃ ᐊᑭᓖᒋᐊᖃᓲᖑᒻᒪᑕ. 

ᓇᓪᓕᐅᒃᑯᒫᖅᓯᐅᑎᓄᑦ ᑭᒃᑯᑦ ᐊᑭᓖᒻᒪᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᖏᕐᓂᐊᖅᐳᖓ ᑖᒃᑯᐊ ᑐᓴᕋᔅᓴᑦ 

ᐊᑐᐃᓐᓇᐅᑎᓕᓛᕐᓗᒋᑦ ᒪᓕᒐᓕᐅᖅᑎᒥ ᑕᕝᕙᓂᓗ 

ᑭᒃᑯᑦ ᓇᓪᓕᐅᒃᑯᒫᖅᓯᐅᒻᒥᒃ ᐊᑭᓖᒋᐊᖃᖅᓯᒪᒻᒪᖔᑕ 

ᑭᓱᓪᓗ ᐱᔪᓐᓇᐅᑎᖃᓚᐅᕐᒪᖔᑕ 

ᐅᖃᐅᓯᕆᔭᑦᑎᓐᓂ. ᑖᒃᑯᐊ ᐅᒥᐊᕐᔪᐊᑦ 

ᑭᖑᕙᒻᒪᕆᑦᓱᑎᒃ ᑐᓚᒍᓐᓇᖅᑎᑕᐅᓚᐅᕐᓂᖏᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᖅ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᕆᐅᓐᓂᐊᖅᐸᒃᑲ ᑐᓴᕋᔅᓴᑦ ᑕᒪᒃᑯᐊ ᒥᓂᔅᑕᒥ.  

 

ᐅᖃᖅᑎᑦᑎᔩ, ᐊᒻᒪᑦᑕᐅᖅ ᒥᓂᔅᑕᐅᑉ ᐅᓂᒃᑳᖏᓐᓂ 

ᒫᑦᓯ 6 ᒥᓂᔅᑕ ᐅᖃᓚᐅᕐᒪᑦ ᐱᖓᔪᐊᓐᓂᒃ 

ᑎᑎᕋᖅᓯᒪᔪᓂᒃ, ᓄᕖᕝᕙ ᕿᑎᐊᓂ ᑖᓐᓇ 

ᐊᑐᖅᓵᓕᕆᐊᖃᕐᓂᐊᕋᒃᑯ ᐅᒥᐊᕐᔪᐊᑦ ᑖᒃᑯᐊ 

ᐅᖅᓱᐊᓗᓐᓂᐅᑏᑦ ᑎᓯᐱᕆᒥ ᑎᑭᑦᑐᓐᓇᓛᕐᒪᑕ.  

 

ᐅᖃᖅᑏ, ᑖᒃᑯᐊ ᐊᐅᓚᔾᔪᑎᖏᓐᓄᑦ 

ᕿᒥᕐᕈᓯᒪᓕᖅᑳᕋᒃᑭᑦ ᐊᕐᕌᒍᓕᒫᖅ ᒥᓂᔅᑕ 

ᑭᐅᒍᓐᓇᖃᑦᑕᖅᓯᒪᙱᑦᑐᖅ ᐅᓪᓗᖅᓯᐅᑎᓂᒃ. 

ᑭᖑᓪᓕᖅᐹᕆᓗᒍ ᐊᐱᖅᑯᑎᒐ, ᑕᒪᒃᑯᐊ 

ᐊᑭᓖᑎᑕᐅᓚᐅᖅᐹᑦ ᐅᖅᓱᐊᓗᓐᓂᐅᑎᓄᑦ? 

ᐄᖑᑉᐸᑦ ᖃᓄᖅ ᐊᑭᓖᑎᑕᐅᓚᐅᖅᐸᑦ ᐊᒻᒪᓗ 

ᐊᑭᓖᑎᑕᐅᓐᓂᖏᑉᐸᑕ, ᓱᒻᒪᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᑭᓖᑎᑦᑎᔪᖃᓚᐅᙱᑦᑐᖅ 

ᑖᔅᓱᒧᖓ. ᑖᓐᓇ ᒐᕙᒪᒃᑯᓐᓄᑦ 

ᑐᓚᑦᑕᕐᕕᖁᑎᒋᔭᐅᒻᒪᑦ ᐃᒻᒥᒃᑰᖓᙱᒻᒪᑦ ᓱᓕ 

ᐃᒻᒥᒎᕈᓐᓇᕋᔭᖅᑐᔅᓴᐅᔪᖅ ᐃᓱᒪᓕᐅᕈᑦᑕ. ᒥᓂᔅᑕᐅᑉ 

ᐅᖃᐅᓯᔅᓴᖏᓐᓂᒃ ᑐᓴᖅᑎᑦᓯᓛᕐᓂᐊᔪᒐᒪ 

ᐅᐱᕐᖔᖑᓕᖅᐸᑦ ᐊᐅᓚᓂᕆᓂᐊᖅᑖᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ.  

 

ᐊᐱᖅᑯᑦ 363 - 6(2): ᐃᒻᓯᓄᑦ 

ᐃᓄᐋᖅᓯᑦᑕᐃᓕᒪᔾᔪᑎᓄᑦ ᑕᑯᒃᓴᐅᑎᑕᐃᑦ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᓱᕈᒪᔪᖓ ᑖᒃᑯᐊ ᐊᐱᖅᓲᑎᒋᓂᐊᖅᑕᒃᑲ 

ᐋᓐᓂᐊᖅᑐᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᖃᔪᒐᒪ ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂᒃ, ᒐᕙᒪᒃᑯᑦ ᐊᒃᓱᕈᒃᑲᓐᓂᕆᐊᖃᕐᒪᑕ 

ᐃᒻᒥᓃᖅᑐᖃᖃᑦᑕᕈᓐᓃᖁᓪᓗᒍ ᒫᓐᓇᐅᔪᖅ.  

 

ᐊᖏᕈᑎᕋᑖᔪᒐᑦᑎᒍ ᑮᓇᐅᔭᖅᑐᕈᑎᖏᑦ 2023-

2024 $5-ᒥᓕᐊᓐᑲᓴᐅᓗᐊᖅᑐᑦ 

ᐃᒻᒥᓃᖅᑕᐃᓕᓂᕐᒧᑦ ᑐᕌᖓᓂᐊᖅᑐᑦ. ᒥᓂᔅᑕ 

ᐅᖃᕈᓐᓇᖅᐸᑦ ᖃᓄᖅ ᖃᐅᔨᓴᕐᓂᖃᓲᖑᒻᒪᖔᑕ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓕᕆᐊᖑᔪᒥᒃ 

ᑮᓇᐅᔭᖃᖅᑎᑕᐅᒻᒪᑦ ᑕᕝᕙᙵᑦ $5-ᒥᓕᐊᓐᓂᒃ? 

ᖁᔭᓐᓈᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ ᐊᐱᕆᒻᒪᑦ. 

ᓯᕗᓪᓕᖅᐹᒥᒃ (ᑐᓵᔨᑎᒎᓕᖅᑐᖅ) ᑖᓐᓇ 

ᐃᒻᒥᓃᖅᑕᐃᓕᓂᐅᑉ ᒥᔅᓵᓄᑦ ᐅᖃᕈᒪᑐᐃᓐᓇᖅᐳᖓ 

ᑐᑭᓯᐅᒪᑦᓯᐊᖅᐳᖓ ᐃᒻᒪᖃ 

ᐱᕙᓪᓕᐊᔪᖃᖅᑐᒋᑦᓯᖏᓐᓂᖅ ᑕᒪᒃᑯᐊᖑᒻᒥᒻᒪᑕ 

ᐊᑕᐅᓯᕐᓘᓐᓃᑦ ᐃᒻᒥᓃᕋᒥ ᐅᓄᓗᐊᕐᒪᑦ. 

ᐃᓕᑕᕆᔪᒪᔭᐃᓐᓇᕆᕙᒃᑲ ᑖᒃᑯᐊ 

ᐅᖃᐅᓯᕆᖅᑲᐅᔭᖏᑦ ᒪᓕᒐᓕᐅᖅᑎᐅᑉ ᐃᓚᒌᑦ 

ᓄᓇᓖᓪᓗ ᐊᒃᑐᖅᑕᐅᓯᒪᔪᑦ ᐱᓗᐊᖅᑐᒥᒃ 

ᒫᓐᓇᓵᒃᑯᑦ.  

 

ᑕᒪᒃᑯᐊ ᕿᒥᕐᕈᔭᐅᓂᖏᑦ ᑮᓇᐅᔭᐃᑦ 

ᐃᒻᒥᓃᖅᑕᐃᓕᓂᕐᒧᑦ ᑐᕌᖓᔪᑦ 

ᐋᓐᓂᐊᖅᑐᓕᕆᔨᒃᑯᓐᓂᒃ ᑮᓇᐅᔭᐃᑦ 

ᐅᐱᒋᕙᑦᓯᑦᑎᒍᑦ ᐊᑐᐃᓐᓇᐅᑎᑕᐅᕙᑦᑐᑦ ᒪᓕᑦᑐᒋᑦ 

ᐱᓕᕆᐊᖑᔪᒥᒃ ᐋᖅᑭᑦᑕᐅᕙᒻᒪᑕ. ᑮᓇᐅᔭᐃᓪᓗ 

ᐊᓯᖏᑦ ᐱᓕᕆᐊᔅᓴᓄᑦ ᐃᖅᑲᓇᐃᔭᖅᑎᓂᓪᓗ 

ᕿᒥᕐᕈᔭᐅᕙᒻᒥᔪᑦ ᐊᕐᕌᒍᑕᒫᑦᑎᐊᖅ ᐸᕐᓇᐅᑎᑎᒍᑦ 

ᐱᓂᖓᒍᑦ.  

 

ᐊᒥᓱᑦ ᐱᓕᕆᐊᖑᕙᓪᓕᐊᔪᑦ ᖁᕕᐊᓇᒻᒪᕆᑦᓱᑎᓪᓗ 

ᐃᓚᖏᑦ ᑐᕌᖓᓂᐊᖅᑐᑦ ᐃᒻᒥᓃᖅᑕᐃᓕᓂᕐᒧᑦ. 

ᑕᒪᓐᓇ ᐃᓅᖃᑎᒌᑦᓯᐊᓂᕐᒧᑦ ᐃᓅᓯᕐᒥᒃ 

ᐃᒡᓗᓕᒑᕐᔪᒻᒥ 100-ᖑᓗᐊᓚᐅᖅᓯᒪᔪᑦ 

ᐃᖃᓗᒃᑑᑎᐊᕐᒦᑦᑐᑦ ᐃᒻᒥᓃᖅᑕᐃᓕᓂᕐᒧᑦ 

ᐸᕐᓇᐸᓪᓕᐊᓪᓗᑎᒃ. ᓂᕆᐅᑉᐳᒍᑦ ᐸᕐᓇᐅᑎᕗᑦ 

ᐊᑐᐃᓐᓇᐅᓕᓛᖅᑐᖅ ᐅᐱᕐᖔᖅ. ᑖᓐᓇ 

ᐱᓕᕆᐊᖑᒋᐊᖃᕈᓘᔭᖅᓯᒪᒻᒪᑦ 

ᑲᑐᔾᔨᖃᑎᒋᔭᑦᑎᓐᓂᒃ ᑖᓐᓇ 

ᐊᕗᖓᐅᔨᒍᑕᐅᓛᕐᓂᖓ ᐱᓕᕆᐊᕆᕙᓪᓕᐊᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑖᒃᑯᐊ 

ᐃᓅᓯᖃᑦᑎᐊᓂᕐᒧᑦ ᑲᑎᒪᔨ ᓄᓇᕗᒻᒥ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐃᑉᐱᒋᔭᖃᕐᒪᑕ ᐊᒻᒪᓗ 

ᑐᓴᐅᒪᑎᑦᑎᒐᓱᔅᓯᒪᓕᕐᒪᑕ 

ᐱᓕᕆᐊᖑᒍᓐᓇᖑᖅᑐᓂᒃ. ᑕᓯᔅᓴᖅ, ᓯᐅᑎᒃᑯᓪᓗ 

acupuncture ᐊᒻᒪ ᖁᑭᐅᓯᕆᑦᓯᐊᓕᕈᓐᓇᓂᕐᒥᒃ. 

ᑕᒪᒃᑯᐊ ᐊᒃᑐᐃᓂᖃᑦᑎᐊᕈᓐᓇᕐᒪᑕ ᓈᒻᒪᑦᑐᒥᒃ 

ᖃᓄᐃᙱᑎᐊᕐᓂᕐᒧᑦ ᐊᑦᑕᓇᙱᑦᑐᒥᓪᓗ 

ᐃᓅᓯᖃᑦᑎᐊᓂᕐᒧᑦ. ᑭᓯᐊᓂ ᓇᓗᓇᖅᐳᖅ ᑕᒪᒃᑯᐊ 

ᑐᕌᖓᓪᓚᑦᑖᕈᓐᓇᕐᒪᖔᑕ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ 

ᐃᒻᒥᓂᖅᑕᐃᓕᑎᑦᑎᓂᕐᒧᑦ ᐱᓕᕆᐊᔅᓴᖅ 

ᐋᖅᑭᓱᖅᑕᐅᕙᓐᓂᖏᓐᓂ ᐊᒻᒪᓗ 

ᒪᓕᒋᐊᖃᖅᑐᖃᕐᒪᖔᖅ ᖃᓄᖅ ᑕᒪᒃᑯᐊ 

ᐃᒻᒥᓃᖅᑕᐃᓕᒍᑕᐅᒍᓐᓇᕐᒪᖔᑕ 

ᐊᑐᐃᓐᓇᐅᑎᑕᐅᓚᐅᙱᓐᓂᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᑕᒪᒃᑯᐊ ᑐᑦᓯᕋᖅᑐᑎᒍᑦ 

ᑮᓇᐅᔭᖃᖅᑎᑦᓯᓂᐅᕙᓐᓂᐅᔪᖅ ᐅᐱᒋᕙᑦᑎᒎᑎᒍᑦ 

ᑕᒪᒃᑯᐊ ᕿᒥᕐᕈᕙᓪᓕᐊᓗᑎᓪᓗ 

ᑮᓇᐅᔭᖃᖅᑎᑦᑎᓂᕆᕙᓐᓂᕗᑦ. ᐊᕐᕌᒍᒋᔭᑦᑕ 

ᓯᕗᓂᐊᓂ ᐊᔾᔨᒌᙱᑦᑐᑦ 

ᐱᔪᓐᓇᖅᑎᑕᐅᔪᓐᓇᕋᔭᖅᑐᖅ 

ᐊᔾᔨᒌᙱᕈᓘᔭᖅᓯᒪᒻᒪᑕ. ᑕᕝᕘᓇ 

ᑕᐅᑐᒐᓱᑦᓯᒪᓕᖅᐳᑦ ᖃᓄᒃᑲᓐᓂᖅ 

ᑐᕌᒐᖃᑦᓯᐊᓂᖅᓴᐅᒍᓐᓇᕐᒪᖔᑦᑕ ᐱᓕᕆᐊᖑᔪᓂᒃ.  

 

ᐃᓗᓕᑯᓗᖏᓐᓂ ᐱᓪᓗᒋᑦ ᐱᓕᕆᐊᔅᓴᑦ 

ᐅᖃᐅᓯᕆᔪᓐᓇᙱᑦᑕᒃᑲ ᓇᓪᓕᐊᒃ, ᐅᖃᖅᑎᑦᑎᔩ, 

ᑭᓯᐊᓂᑦᑕᐅᖅ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎ 

ᑖᒃᑯᐊ ᑲᑐᔾᔨᖃᑎᒋᔭᕗᑦ ᐋᓐᓂᐊᖅᑐᓕᕆᔨᒃᑯᑦ, 

ᓄᓇᕗᑦ ᒐᕙᒪᒃᑯᖏᑦ, ᓄᓇᕗᑦ ᑐᙵᕕᒃᑯᑦ, 

ᐸᓖᓯᒃᑯᓪᓗ ᐊᒻᒪᓗ ᐃᓵᑦᓯᒪᒋᑦ ᐃᓅᓯᕐᒥ ᑲᑎᒪᔩᑦ.  

 

ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᒪᐃᓕᖓᕗᑦ, 

ᐃᒻᒥᓃᕐᓂᖅ ᐊᑲᐃᓪᓕᐅᕈᑎᐅᒻᒪᑦ ᐊᖏᔫᓪᓗᓂ 

ᐃᒫᑐᐃᓐᓇᑯᓗᒃ ᑕᑯᓐᓇᑐᐃᓐᓇᕐᓗᒍ 

ᐋᓐᓂᐊᖅᑐᓕᕆᔨᒃᑯᑎᒍᑦ 

ᐋᓐᓂᐊᖅᑐᓕᕆᔨᒃᑯᑎᒍᓪᓗ ᐊᖅᑯᑎᖃᕐᓗᑎᒃ 

ᐊᖏᓂᖅᓴᐅᔭᕆᐊᖃᕐᒪᑦ. ᓲᕐᓗ ᖁᑭᐅᑏᑦ 

ᑐᖅᑯᖅᑕᐅᓯᒪᑦᑎᐊᐸᓪᓗᑎᒃ 

ᐃᓕᓐᓂᐊᖅᑎᑕᐅᕙᓪᓗᑎᓪᓗ ᖁᑭᐅᑎᖃᖅᑐᑦ 

ᑕᕝᕘᓇ ᑲᑐᔾᔨᖃᑎᒋᔭᕗᑦ ᐸᓖᓯᒃᑯᑦ ᑕᕝᕙ 

ᐊᑲᐅᓈᖅᓯᒪᓪᓚᕆᑦᑐᖅ ᐊᑑᑎᖃᓪᓚᕆᑦᑐᖅ 

ᐅᕙᑦᑎᓐᓄᑦ. 

ᐊᒥᓲᕗᑦ ᐃᒻᒥᓃᖅᑕᐃᓕᑎᑦᓯᓂᕐᒧᑦ 

ᐱᓕᕆᐊᖑᕙᓪᓕᐊᔪᑦ ᐊᒥᓱᒃᑲᓐᓂᐅᒐᓗᐊᑦ 

ᑐᓴᕋᔅᓴᒃᑲ ᐊᕗᖓᓕᒫᖅ ᐅᖃᓕᒪᓗᐊᕈᒪᙱᓐᓇᒪ. 

ᐅᓂᒃᑳᑲᓐᓂᖁᔨᑉᐸᑦ ᒪᓕᒐᓕᐅᖅᑎ 

ᒍᓐᓇᕋᓗᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗ 

ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 

ᖁᔭᓐᓇᒦᖅᐸᕋ ᒥᓂᔅᑕ ᐱᓕᕆᐊᖃᕋᓱᖕᒪᑦ ᑖᔅᓱᒥᖓ 

ᐱᔭᕐᓂᖏᑦᑑᑎᓪᓗᒍ. (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᑎᔩ, ᐊᕐᕌᒎᓕᖅᑐᓂᒃ ᑐᓴᖅᓯᒪᓕᕋᑦᑕ 

ᖃᐅᔨᓴᕐᓂᐅᔪᒥᒃ ᕿᒥᕐᕈᓂᐅᓂᖅ ᐃᒻᒥᓃᓗᐊᐸᑦᑐᓂ 

ᐊᒃᓱᕈᕈᑕᐅᓕᖅᑐᒥᒃ ᓄᓇᕗᒻᒥ. ᖃᐅᔨᓴᖅᑏᑦ 

ᐱᓕᕆᖃᑎᖃᖅᓱᑎᒃ ᐋᓐᓂᐊᖅᑐᓕᕆᔨᒃᑯᓐᓂ 

ᓇᕝᕚᖅᐸᓪᓕᐊᓪᓗᑎᒃ ᑐᓴᕋᔅᓴᓂᒃ ᐃᓗᓕᖏᓐᓄᑦ 

ᓈᓴᐅᑎᓂᓪᓗ ᐃᒻᒥᓃᖅᐸᑦᑐᑦ ᓄᓇᕗᒻᒥ. ᑭᓯᐊᓂ 

ᐅᓂᒃᑳᑦ ᑕᒪᒃᑯᐊ ᖃᐅᔨᓴᕈᑕᐅᔪᕕᓂᕐᓄᑦ ᐃᓄᓐᓄᑦ 

ᑐᕌᖅᑑᔮᖃᑦᑕᙱᒻᒪᑕ ᐊᒃᑐᖅᑕᐅᔪᓕᒫᓄᑦ. ᑕᒪᒃᑯᐊ 

ᓴᖅᑭᑕᐅᔪᑦ ᖃᐅᔨᓴᕈᑎᒥᓃᑦ ᐃᑲᔪᕈᓐᓇᑦᓯᐊᕐᒪᑕ 

ᖃᓄᖅ ᐱᓕᕆᐊᖑᒍᓐᓇᖅᑐᓂᒃ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ.  

 

ᒥᓂᔅᑕᐅᔪᖅ ᓵᒨᖅᓯᒍᒫᕐᓂᐊᖅᐸ 

ᖃᐅᔨᓴᕈᑎᐅᕋᑖᖅᑐᕕᓂᕐᓂᒃ ᐃᒻᒥᓃᖅᐸᑦᑐᓂ 

ᓄᓇᕗᒻᒥ ᐱᓗᐊᖅᑐᒥᓪᓗ ᐃᓪᓗᒨᖅᓯᓛᖅᐸ 

ᖃᓄᑐᐃᓐᓇᑦᑎᐊᖅ ᐊᑐᓕᖁᔭᐅᔪᒧᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᑐᕌᖓᔪᓂᒃ ᐅᓂᒃᑳᑦ 

ᒪᓕᑦᑐᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐊᖏᕐᓂᐊᖅᐳᖓ ᑕᒪᑐᒧᖓ 

ᐱᔪᓐᓇᕐᓂᕋ ᒪᓕᓪᓗᒍ. ᑭᓯᐊᓂᑦᑕᐅᖅ 

ᖃᐅᔨᓴᕐᓂᖃᐅᖅᑐᔅᓴᐅᒥᒻᒪᑦ 

ᐋᓐᓂᐊᖅᑐᓕᕆᔨᒃᑯᑎᒎᙱᑦᑐᖅ ᐃᓪᓗᒧᑦ 

ᓵᒨᕋᔭᕈᒃᑭᑦ. ᕿᒥᕐᕈᓪᓚᕆᒍᓐᓇᖅᑐᖓ ᑭᓱᒥᒃ 

ᓵᒨᖅᓯᔪᓐᓇᕐᒪᖔᑦᑕ ᑐᓴᕋᒃᓴᑲᓐᓂᐅᔪᓂᒃ. ᐄ, 

ᒪᓕᒐᓕᐅᖅᑎ ᐅᖃᓵᕐᒪᑦ 

ᐱᒻᒪᕆᐅᖅᑰᕐᒪᑦ ᑕᒪᒃᑯᐊ ᑐᓴᕋᔅᓴᑦ 

ᐊᑐᐃᓐᓇᐅᑦᓯᐊᖃᑦᑕᖁᓪᓗᒋᑦ ᓈᓴᐅᑏᓪᓗ 

ᐃᓱᒪᓕᐅᕈᑎᒋᑦᓯᐊᐸᓐᓂᐊᕋᑦᑎᒍ 

ᖃᓄᐃᓕᐅᕐᓂᓴᓐᓄᑦ.  

 

ᑖᓐᓇ ᐃᓅᓯᓕᕆᓂᕐᒧᑦ ᑲᑎᒪᓂᐅᓚᐅᖅᑐᖅ 

ᐅᖃᐅᓯᐅᓗᐊᑕᓚᐅᖅᑐᑦ 

ᐃᑲᔪᖅᑐᐃᓂᖃᑦᑎᐊᓂᖅᓴᐅᓗᓂ 

ᑮᓇᐅᔭᖃᕐᓂᖅᓴᐅᓗᓂᓗ ᒐᕙᒪᐅᙱᑦᑐᓄᑦ ᑎᒥᓄᑦ 

ᐊᒻᒪᓗ ᐃᓚᐅᒃᑲᓂᕐᓗᑎᑦ ᒐᕙᒪᒃᑯᓂᐅᙱᑦᑐᖅ 

ᐃᓚᐅᙱᓗᐊᖅᓯᒪᔪᑦ ᓴᖅᑮᓗᑎᓪᓗ 

ᐊᑦᑕᓇᙱᑦᑐᒥᒃ ᐃᓅᓱᑦᑐᓄᑦ ᑕᒪᒃᑯᐊᓗ 

ᐊᕐᓇᖑᖅᒐᒃᓯᒪᔪᑦ ᐊᖑᑎᕋᓱᔅᓯᒪᔪᑦ 

ᐱᓗᐊᖅᑐᒥᑦᑕᐅᖅ ᐊᒻᒪᑦᑕᐅᖅ ᐅᖃᐅᓯᐅᔪᒥᔪᖅ 

ᑖᒃᑯᐊ ᖃᕆᑕᐅᔭᕐᓂᒃ ᐊᑑᑎᖃᑉᐸᓐᓂᖅ 

ᓄᖅᑲᕐᔫᒥᖁᓪᓗᒋᑦ ᓲᖑᓵᖅᐸᑦᑐᑦ ᐆᒃᑑᑎᒋᓗᒍ. 

ᑖᒃᑯᐊ ᐃᓚᒋᐊᕈᒪᑐᐃᓐᓇᖅᑲᐅᔭᒃᑲ 

ᐃᒪᐃᒃᑲᓐᓂᕆᐊᕈᑎᐅᔪᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 364 - 6(2): ᐃᓄᐃᑦ 

ᖃᐅᔨᒪᔭᑐᖃᖏᑦ ᐅᖃᐅᓯᕗᓪᓗ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐᓗ 

ᑐᕌᖅᑎᑦᑐᒪᔭᕋ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓄᑦ 

ᑕᒪᓐᓇ ᐅᖃᐅᓯᕗᑦ ᐱᔾᔪᑎᒋᓪᓗᒍ ᖃᓄᖅ 

ᒐᕙᒪᒃᑯᓐᓂᒃ ᐊᑐᖅᑕᐅᒃᑲᓐᓂᕈᓐᓇᕐᒪᖔᑦ. 

 

ᐅᖃᖅᑎᑦᑎᔩ, ᑕᐃᒪ ᒥᓂᔅᑕ ᓇᓗᓇᐃᖅᓯᕋᑖᕐᒪᑦ 

ᑕᕝᕙᓂ ᒥᓂᔅᑕᐃᑦ ᓇᓗᓇᐃᔭᐅᑎᖏᓐᓂᒃ ᑖᒃᑯᐊᒎᖅ 

ᔮᓐᓄᐊᕆ 23-ᒥ 25-ᒧᑦ ᐃᖃᓗᒃᑑᑦᑎᐊᕐᒥ 

ᑲᑎᒪᓂᖃᓚᐅᕐᒪᑕ ᑖᑯᓂᖓ ᕿᒥᕐᕈᓂᖃᖅᖢᑎᒃ 

ᐊᑐᐊᒐᐅᕙᑦᑐᓂᒃ ᐱᖁᔭᙳᖅᑎᑕᐅᕙᑦᑐᓂᒃ ᐊᒻᒪ 

ᖃᓄᖅ ᑕᒪᓐᓇ ᐅᖃᐅᓯᕗᑦ ᓴᐳᔾᔭᐅᓯᒪᔪᓐᓇᕐᒪᖔᖅ 

ᓄᓇᕗᑦ ᐃᓗᐊᓂ.  

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒥᖓᓕ ᑐᕌᖅᑎᖅᑳᕈᒪᔭᕋ ᒥᓂᔅᑕ, ᑕᐃᒪ 

ᐅᖃᖅᑲᐅᒐᕕᑦ ᖃᓄᕐᓕ ᑕᐃᒪ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᑦ ᐱᙳᖅᑎᒃᑲᓐᓂᕈᓐᓇᖅᐱᓯᐅᒃ 

ᒐᕙᒪᒃᑯᑦ ᐃᓗᐊᓂ, ᖃᓄᕐᓗ ᐊᑯᓂᐅᑎᒋᔪᖅ 

ᑕᒪᓐᓇ ᐱᓕᕆᐊᕆᓇᔭᖅᐱᓯᐅᒃ ᑕᕝᕙᓂ 

ᐅᖃᖅᑲᐅᑎᓪᓗᑎᑦ ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᐊᒻᒪ ᑐᑦᑕᕐᕕᒃᑯᑦ 

ᒐᕙᒪᒃᑯᓐᓂᒃ ᐊᒃᑐᐊᑎᓪᓗᒋᑦ, ᖃᓄᖅ ᑕᐃᒪ 

ᐊᑯᓂᐅᑎᒋᔪᖅ ᑕᒪᓐᓇ ᐃᓄᐃᑦ ᐃᓕᖅᑯᓯᖓ, 

ᐱᖅᑯᓯᖓ, ᐅᖃᐅᓯᖏᑦ, 

ᐊᑐᖅᑕᐅᓕᕈᓐᓇᕐᓂᐊᓕᖅᐸᑦ ᒐᕙᒪᒃᑯᓐᓃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑖᔅᓱᒥᖓ ᑐᑭᓯᒃᑲᓐᓂᕈᒪᖕᒪᑦ. ᐅᖃᖅᑎᑦᑎᔩ, 

ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 

ᐅᓄᖅᑐᕐᔪᐊᖑᖕᒪᑕ. ᓱᓕ ᐃᓚᖏᑦ 

ᖃᐅᔨᕙᓪᓕᐊᖏᓐᓇᕋᑦᑎᒍᑦ ᐊᒻᒪ ᑕᒪᒃᑯᐊ 

ᐊᑐᓕᕈᓐᓇᖅᑐᑦ ᒐᕙᒪᑦᑎᓐᓂᒃ 

ᐊᑐᓕᖅᑎᑕᐅᓇᓱᒃᐸᓪᓕᐊᖕᒪᑕ ᐅᖃᕈᓐᓇᙱᓚᖓ 

ᑭᓯᐊᓂ ᖃᖓ ᐱᐊᓂᒐᔭᕐᒪᖔᑦ ᐃᓅᓯᖅᐳᑦ 

ᑲᔪᓯᓂᖓᓂᒃ ᐱᓇᓱᐊᖏᓐᓇᕐᓂᐊᖅᑕᕗᑦ ᑕᒪᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᓂᕈᐊᖅᑕᐅᒐᒪ ᑕᕝᕗᖓ ᓯᕗᓪᓕᖅᐹᖅ 

ᒪᓕᒐᓕᐅᕐᕕᖕᒧᑦ, ᑕᒪᓐᓇ ᐃᓄᐃᑦ ᐅᖃᐅᓯᖓᑦ 

ᖃᓄᖅ ᒐᕙᒪᒃᑯᓐᓂᒃ ᐊᑐᖅᑕᐅᒃᑲᓐᓂᕈᓐᓇᕐᒪᖔᑦ 

ᐅᖃᐅᓯᕇᓐᓇᖃᑦᑕᓚᐅᖅᓯᒪᒐᒃᑯ ᐊᒥᓱᑦ 

ᐱᔾᔪᑎᒋᓪᓗᒋᑦ ᐃᓐᓇᖅᐳᑦ ᓂᕆᐅᓚᐅᕋᓗᐊᕐᒪᑕ 

ᓄᓇᕘᑖᕈᑎᒃ ᐃᓄᒃᑐᒡᒎᖅ ᐊᐅᓚᓂᐊᖅᐳᖅ, 

ᐱᖅᑯᓯᕗᒡᒎᖅ ᓴᙱᒃᑎᓐᓂᐊᖅᐳᖅ. 

 

ᑕᒪᔾᔭᐅᑎᓪᓗᒋᑦ ᐅᖃᐅᓯᑐᐃᓐᓇᖅᑎᒍᑦ 

ᐊᑐᖃᑦᑕᓕᕐᒪᑕ, ᐱᔨᑦᑎᕋᕐᓂᖅ, ᐃᑲᔪᖃᑎᒌᖕᓂᖅ, 

ᐱᓕᒻᒪᒃᓴᐃᓂᖅ, ᑕᒪᔾᔭᐅᒐᓗᐊᖅᑎᓪᓗᒋᑦ 

ᑭᓯᐊᓂᑦᑕᐅᖅ ᒪᓐᓇ, ᑐᙵᕕᓕᐅᕐᓂᖅ 

ᑐᙵᕕᐅᔭᕆᐊᖃᕋᓗᐊᕐᒪᑦ ᑕᒪᓐᓇ ᐅᖃᐅᓯᖅᐳᑦ 

ᓄᓇᕗᑉ ᐃᓗᐊᓂ, ᒐᕙᒪᒃᑯᓐᓂᒃ ᐱᓗᐊᖅᑐᒥᒃ. 

ᑕᒪᒃᑯᐊ ᒪᓕᒐᐃᑦ ᐋᖅᑭᒃᓱᖃᑦᑕᖅᑕᕗᑦ ᒪᓕᒐᐃᑦ 

ᐊᑐᓕᖅᑎᑕᐅᖃᑦᑕᖅᑐᐃᑦ, ᐊᒻᒪ ᐊᑐᐊᒐᒃᓴᐃᑦ 

ᐋᖅᑭᒃᓱᖅᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ 

ᑕᒪᓐᓇᐃᓛᒃ ᓴᖅᑭᔮᖅᑎᑕᐅᒃᑲᓐᓂᕆᐊᖃᕋᓗᐊᕐᒪᑦ 

ᒐᕙᒪᒃᑯᓐᓂᒃ. 

 

ᐆᒥᖓ ᑕᐃᒪ ᐊᐱᕆᔪᒪᓕᖅᐳᖓ ᒥᓂᔅᑕᒧᑦ, ᑕᐃᒪ 

ᓄᕖᕝᕙ 7-ᖑᑎᓪᓗᒍ 2022, ᒥᓂᔅᑕᐅᑉ 

ᑐᕌᒐᕆᔪᒪᔭᖏᑦ ᓇᓗᓇᐃᖅᓯᓚᐅᖅᓯᒪᖕᒪᑦ 

ᑎᑎᖅᑲᑎᒍᑦ. ᐊᒻᒪᓗ ᑕᐃᓐᓇ ᑖᓐᓇ 

ᐃᓱᓕᓐᓂᐊᓕᕆᓪᓗᓂ ᖃᑯᒍᑦᑎᐊᕈᓗᒃ. ᑖᓐᓇ ᑕᐃᒪ 

ᐃᓱᓕᓐᓂᐊᓕᖅᑎᓪᓗᒍ ᖃᓄᖅ ᑕᐃᒪ 

ᐅᖃᐅᓯᕆᒃᑲᓐᓂᓚᐅᖅᐱᓯᐅᒃ ᖃᓄᖅ ᑕᐃᒪ 

ᒥᓂᔅᑕᐃᑦ ᑐᕌᕆᔪᒪᔭᓯ, ᖃᓄᒃᑲᓐᓂᖅ 

ᐱᙳᖅᑎᒃᑲᓐᓂᕈᓐᓇᕐᓂᐊᖅᐱᒋᑦ ᑕᕝᕗᖓ 

ᒐᕙᒪᒃᑯᓐᓄᑦ ᑖᓐᓇ ᑎᑎᖅᑲᖅ ᐊᑐᖅᖢᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑐᑭᓯᒋᐊᓪᓚᒃᑲᓐᓂᕈᒪᖕᒪᑦ. ᑕᒪᒃᑯᐊ 

ᐱᓕᕆᐊᕆᕙᓪᓕᐊᔭᕗᑦ ᐃᓄᐃᑦ ᐱᖅᑯᓯᖏᑦ, 

ᖃᐅᔨᒪᔭᖏᑦ ᑕᕝᕘᓇ ᐃᕕᖅᑎᖅᐸᓪᓕᐊᔪᑎᒍᑦ 

ᐋᖅᑭᒃᓱᖅᑕᐅᕙᓪᓕᐊᖏᓐᓇᕐᒪᑕ ᐊᒻᒪ ᑕᒪᒃᑯᐊ 

ᑐᕌᒐᕆᔭᕗᑦ ᑎᑭᑦᑕᕌᖓᑦᑎᒍᑦ ᐅᕝᕙᓘᓐᓃᑦ 

ᐱᒋᐊᓪᓚᒡᕕᖃᕆᐊᖃᒃᑲᓐᓂᓕᕌᖓᑦᑕ 

ᖃᓄᖅᑑᕈᑎᒋᖃᑦᑕᖅᑕᕗᑦ ᐋᖅᑭᒋᐊᒃᑲᓐᓂᖅᖢᒋᓪᓗ. 

ᐊᑕᖏᕐᓗᑎᒃ ᑭᓱᑐᐃᓐᓇᐃᑦ ᐋᖅᑭᒃᑕᐅᓯᒪᔪᑦ 

ᐃᖏᕐᕋᑦᑎᐊᓯᑲᐅᑎᒋᔪᓐᓇᙱᒻᒪᑕ ᐊᒻᒪ 

ᐋᖅᑭᒋᐊᒃᑲᓐᓂᕆᐊᖃᓲᖑᓂᖏᓐᓄᑦ ᐃᓗᐊᕐᓂᖅᓴᒥᒃ 

ᓯᕗᒻᒧᐊᒍᓐᓇᑦᑎᐊᕐᓂᖅᓴᒥᒃ ᕿᓂᕆᐊᖃᓲᖑᕗᒍᑦ 

ᑕᒪᒃᑯᐊ ᐸᕐᓇᒃᓯᒪᔭᕗᑦ ᑎᑭᓐᓇᓱᐊᕈᒪᔭᕗᑦ 

ᕿᒥᕐᕈᓚᐅᕐᓗᑎᒍᑦ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖄᒃᑲᓐᓂᐊᒍᓪᓘᓐᓃᑦ ᐱᒋᐊᓪᓚᒃᑲᓐᓂᕐᓗᑕ 

ᐋᖅᑮᓯᒋᐊᒃᑲᓐᓂᕈᑎᒋᖃᑦᑕᕈᓐᓇᖅᑕᕗᑦ. ᑕᒪᓐᓇ 

ᐃᓄᐃᑦ ᖃᐅᔨᒪᔭᑐᖓ, ᐱᖅᑯᓯᖓ 

ᐃᕕᖅᑎᑕᐅᕙᓪᓕᐊᓇᓱᒃᑎᓪᓗᒍ ᑕᒡᕗᖓ 

ᒐᕙᒪᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ 

ᑕᒪᒃᑯᐊ ᐊᑐᐊᒐᒃᓴᐃᑦ, ᒪᓕᒐᒃᓴᐃᓪᓗ ᐊᑯᓂ ᑕᒪᓐᓇ 

ᐱᓕᕆᐊᖑᓲᖑᖕᒪᑦ ᖃᐅᔨᒪᔪᒍᑦ. 

 

1999 ᓄᓇᕘᖅᑖᓚᐅᖅᓯᒪᔪᒍᑦ, ᐅᓪᓗᒥ 2023. 

ᐊᕐᕌᒍᒐᓵᓗᐃᑦ ᐊᓂᒍᖅᓯᒪᓕᖅᑐᐃᑦ 1999-ᒥ 

ᒫᓐᓇᒧᑦ ᑎᑭᖦᖢᒍ 2023. ᑕᐃᒪ ᑕᐃᒪᓐᓇᑎᒋ 

ᐊᑯᓂᒃᑲᓐᓂᐊᓗᒃ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑖᔅᓱᒥᖓ ᐱᓕᕆᐊᖃᕐᓂᐊᓕᖅᐹᑦ ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔭᖅᑐᓚᐅᖅᑎᓪᓗᒋᑦ?  

 

ᑕᐃᒪᓐᓇᑎᒋᐊᓗᒃ ᐊᑯᓂᐊᓗᒃ ᑕᐃᒪ 

ᕿᒥᕐᕈᓂᖃᕐᓂᐊᓕᕆᕕᑖ ᐅᑕᖅᑭᓂᐊᖅᐸᑦ ᑖᒃᑯᐊ 

ᐃᓐᓇᕆᔭᕗᑦ ᓄᓇᕘᒥ, ᐆᒃᑑᑎᒋᙳᐊᕐᓗᒋᑦ 

ᐃᓐᓇᖅᐳᑦ ᑐᓵᔨᖃᖃᑦᑕᕆᐊᖃᖅᑐᐃᑦ 

ᐅᐸᒃᑕᐅᖔᕐᓗᑎᒃ ᑐᓵᔨᖃᖔᖃᑦᑕᕋᓗᐊᖅᑎᓪᓗᒋᑦ 

ᐃᒡᓗᐊᓄᑦ. ᑭᒡᓗᒧᖔᖅᑎᓯᒪᓕᕐᒪᑦ ᒫᓐᓇᐅᔪᖅ. 

 

ᑕᐃᒪ ᑕᐃᒪᓐᓇ ᐊᑯᓂᐊᓗᒃ ᑕᐃᒪᓐᓇ 

ᕿᒥᕐᕈᓂᖃᕐᓂᐊᕆᕚ ᑕᒪᒃᑯᐊ ᒪᓕᒐᒃᓴᐃᑦ 

ᐊᑐᐊᒐᒃᓴᐃᑦ ᐅᖃᐅᓯᕆᖅᑲᐅᑎᓪᓗᒋᑦ ᑕᐃᒪᓐᓇ 

ᐊᑯᓂᐅᑎᒋᔪᖅ ᕿᒥᕐᕈᓂᖃᕐᓂᐊᕆᕕᓰ? ᒥᓂᔅᑕ 

ᓇᓗᓇᐃᖅᓯᔪᓐᓇᕈᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᔅ ᖁᐊᓴ. 

  

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᒫᓐᓇ 

ᐊᑐᓕᖅᐸᓪᓕᐊᓯᒪᔪᑦ ᐃᓄᐃᑦ ᖃᐅᔨᒪᔭᑐᖏᑦ 

ᐅᕝᕙᓘᓐᓂᑦ ᐃᓄᐃᑦ ᐅᖃᐅᓯᖓᑦ 

ᐊᑐᓕᖅᑎᑕᐅᕙᓪᓕᐊᑐᐃᓐᓇᕐᒪᑦ. ᓱᓕᒃᑲᓐᓂᖅ 

ᐊᔾᔨᒌᙱᑦᑐᓂᒃ ᓴᖅᑭᑦᑎᔭᕆᐊᖃᖅᐳᒍᑦ ᑕᒪᒃᑯᓂᖓ 

ᐱᒋᐊᓪᓚᒃᑎᑦᑎᓇᓱᐊᕐᓂᕐᒧᑦ. ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᑦ ᐃᓚᐅᓕᖅᑎᑕᐅᕙᓪᓕᐊᔪᖅ 

ᑖᒃᑯᓇᙵᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᑎᒪᔨᖏᓐᓂᒃ ᐅᖃᐅᔾᔭᐅᓯᒪᓪᓗᑕ ᒪᑯᓂᖓ ᑭᓱᓂᑦ 

ᐱᓇᓱᐊᒃᑲᓐᓂᕆᐊᖃᕐᒪᖔᑦᑎᓐᓂᒃ. ᑕᐃᒪᓐᓇ 

ᐃᓐᓇᕐᓂᒃ, ᐃᓐᓇᖁᑎᒋᔭᑦᑎᓐᓂᒃ ᓈᓚᖃᑦᑕᕐᓗᑕ 

ᐱᓇᓱᐊᖁᔭᐅᔪᓂᒃ ᑖᒃᑯᓇᙵᑦ ᐱᓇᓱᐊᑦᑎᐊᕈᑦᑕ 

ᓱᒃᑲᓂᖅᓴᒥᒃ ᐋᖅᑭᒃᐸᓪᓕᐊᔪᓐᓇᖅᑐᖅ. ᑕᒪᒃᑯᐊ 

ᐊᑐᐊᒐᐃᑦ ᐋᖅᑭᒋᐊᖅᑕᐅᒃᑲᓐᓂᕆᐊᖃᖃᑦᑕᕐᒪ 

ᐃᓄᐃᑦ ᐱᖅᑯᓯᖏᑦ ᐅᕝᕙᓘᓐᓃᑦ ᖃᐅᔨᒪᔭᖏᑦ 

ᐃᓚᐅᑦᑎᐊᕋᓗᐊᕆᐊᒃᓴᖏᓪᓂᒃ. 

ᑕᐃᒪᓐᓇᐃᑦᑑᓂᖓᓄᑦ ᑕᒪᒃᑯᐊ ᐊᑐᓕᖅᐸᓪᓕᐊᔪᑦ 

ᐃᖏᕐᕋᔪᑦ. ᑭᓯᐊᓂ ᐅᖃᕈᓐᓇᙱᑦᑐᖓ 

ᐱᐊᓂᓛᕆᐊᒃᓴᖓᓂᒃ ᐃᒻᒪᖄ 

ᑲᔪᓰᓐᓇᖃᑦᑕᕐᓂᐊᖅᑐᖅ. 

ᐃᓱᓕᕝᕕᖃᔾᔮᙱᓐᓂᖓᓂᒃ ᑖᓐᓇ ᐅᖃᐅᓯᕆᕙᕋ 

ᑕᐅᕗᖓ ᑕᐅᕗᖓ 

ᖃᐅᔨᕙᓪᓕᐊᖏᓐᓇᕐᓂᐊᕋᑦᑎᒍᑦ 

ᐊᑐᓕᖅᑎᑉᐸᓪᓕᐊᖏᓐᓇᕐᓂᐊᖅᖢᑎᒍᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 365 - 6(2): ᖃᖓᑕᓲᓕᕆᔨᒃᑯᑦ 

ᐅᐊᔅᓯᔭᐅᓂᕆᔭᖏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᔨᓂᕐᒧᓪᓗ 

ᒥᓂᔅᑕᕆᔭᐅᔪᒧᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᑭᒡᒐᖅᑐᐃᓪᓗᖓᓗ 

ᓇᑦᓯᓕᖕᒥ ᑕᐃᒪᙵᓕᒫᖅ ᐃᓱᒫᓘᑎᒋᔭᐅᔪᓂᒃ 

ᑐᓴᖅᑎᑕᐅᖃᑦᑕᖅᑐᖓ ᖃᖓᑕᓲᖅ ᐱᔾᔪᑎᒋᓪᓗᒋᑦ. 

ᐊᒻᒪᓗ ᖁᕕᐊᓱᒃᑐᖓ ᑭᒡᒐᖅᑐᕈᓐᓇᕋᒃᑭᑦ ᑕᕝᕙᓂ 

ᒪᓕᒐᓕᐅᕐᕕᖕᒥ.  

 

ᐱᓕᕆᕕᖓᑦ 2021-2024 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦᑕ ᐃᓚᖓᑦ ᐅᖃᖅᓯᒪᖕᒪᑦ 

ᓯᕗᓪᓕᐅᔾᔭᐅᓯᒪᓪᓗᓂ ᓇᓗᓇᐃᖅᓯᓯᒪᓪᓗᓂᓗ 

ᐊᒃᑐᐃᓂᖃᓪᓚᕆᖕᒪᑦ ᑲᓇᐃᑎᐊᓐ ᓄᐊᑦ-ᒃᑯᑦ ᕗᔅᑦ 

ᐃᐊᕐ-ᒃᑯᓪᓗ ᐊᑕᐅᓯᙳᖅᑎᑕᐅᓚᐅᖅᑎᓪᓗᒋᑦ. 

 

ᒐᕙᒪᒃᑯᑦ ᐱᓕᕆᕝᕕᒃ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᖓᑦ ᑕᕝᕙᓂ ᐃᒃᓯᕚᖃᑕᐅᖕᒪᑕ 

ᖃᐅᔨᒪᔨᑕᕆᔭᐅᔪᑦ ᑲᑎᒪᔨᖏᑦ. ᐅᓪᓗᒥᖃᐃ ᑖᓐᓇ  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ ᖃᐅᔨᒪᔨᑕᑦ 

ᑲᑎᒪᔩᑦ ᖃᓄᐃᓕᖓᓕᕐᒪᖔᑦ ᐃᖅᑲᓇᐃᔮᕆᔭᖏᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᑐᑎᑦ 

ᑐᓵᔨᖃᕋᔅᓯ. ᓱᒃᑲᐃᔾᔫᒥᓗᓯ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔩᑦ 

ᓴᖅᑭᑕᐅᓚᐅᖅᓯᒪᔪᐃᑦ ᒐᕙᒪᑐᖃᖃᒃᑯᑦ 

ᒥᓂᔅᑕᖓᓄᑦ ᐅᓂᒃᑳᓕᐅᖃᑦᑕᕐᓂᐊᖅᓱᑎᒃ ᐊᒻᒪᓗ 

ᑖᒃᑯᓄᖓ ᐱᓕᕆᖁᔭᐅᓯᒪᒻᒪᑕ. ᑖᒃᑯᐊ 

ᐃᓗᓕᖏᓐᓂᑦᑐᓂᒃ ᑕᑯᖃᑦᑕᙱᑦᑐᒍᑦ. ᑭᓯᐊᓂ 

ᑕᐃᓐᓇ ᑎᒃᑯᐊᖅᓯᒪᔭᕗᑦ, ᑎᒃᑯᐊᖅᓯᒪᔭᕗᑦ ᓱᓕ 

ᑕᐃᑲᓂ ᑲᑎᒪᔨᐅᖁᓪᓗᑎᒍᑦ. ᑖᒃᑯᐊ 

ᒐᕙᒪᑐᖃᒃᑯᓐᓄᑦ ᐱᓕᕆᐊᕆᔭᐅᓯᒪᒻᒪᑕ ᑕᐃᑲᓂ 

ᐃᑲᔪᖅᑐᖅᓯᒪᓪᓗᑎᒍᓪᓗ ᑭᓱᑦ ᐃᓗᓕᕈᔪᖏᖕᓂᑦ 

ᐋᖅᑭᔅᓱᖅᓯᒪᒋᐊᖃᖅᑕᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᖁᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᖦᖢᖓᓗ ᑐᓵᔨᓄᑦ. ᓱᒃᑲᐃᔾᔫᒥᓂᐊᓕᖅᐳᖓ.  

 

ᐅᖃᖅᑏ, ᑐᑭᓯᔪᖓ ᐊᒻᒪᓗ ᖃᐅᔨᒪᓪᓗᖓ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᐱᔪᓐᓇᕐᓂᖅᑖᖅᑎᑕᐅᓯᒪᙱᒻᒪᑕ 

ᖃᓄᖅ ᑕᒪᒃᑯᐊ ᓇᖕᒥᓂᕆᔭᐅᔪᑦ ᖃᖓᑕᓲᖅᑏᑦ 

ᐋᖅᑭᒃᓯᖃᑦᑕᕐᒪᖔᑦ. ᖃᖓᑦᑕᐅᑎ ᐊᑭᖏᓐᓂᒃ 

ᖃᖓᓗ ᑎᑭᑦᑕᖃᑦᑕᕐᓂᐊᕐᒪᖔᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᑦ ᒐᕙᒪᒃᑯᑦ ᑐᑭᓯᔭᒃᑲ 

ᖃᐅᔨᒪᓪᓗᒋᓪᓗ ᖃᑦᓯᑦ ᒥᓕᐊᓐᕌᓗᖕᓂᒃ 

ᐊᑐᖅᓯᒪᖕᒪᑕ ᐊᑕᐅᓯᙳᖅᑎᑕᐅᓚᐅᖅᑎᓪᓗᒋᑦ 

ᑖᒃᑯᐊ ᖃᖓᑕᓲᖅᑏᑦ ᓄᕙᒡᔪᐊᕐᓇᕐᓗ ᐊᑐᖅᑎᓪᓗᒍ. 

ᐊᒻᒪᓗ 

ᑳᓐᑐᕌᒃᑦ-ᖃᕆᓪᓗᑎᒃ ᑕᒪᒃᑯᐊ 

ᐋᓐᓂᐊᕐᕕᓕᐊᕆᐊᓖᑦ 

ᖃᖓᑦᑕᐅᓯᖅᑕᐅᖃᑦᑕᕐᓗᑎᒃ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐅᖃᐅᔾᔨᖃᑦᑕᕐᒪᖔᑦ ᑕᐃᒃᑯᓂᖓ ᖃᖓᑕᓲᖅᑎᓂᒃ 

ᓇᖕᒥᓂᕆᔭᐅᔪᑦ ᖃᓄᐃᑦᑐᓂᑦ ᐃᓱᒫᓘᑎᖃᕐᒪᖔᑦ 

ᓄᓇᓖᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᒥᓂᔅᑕ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑲᑎᖃᑎᒋᒡᒍᔭᒃᑲ 

ᐊᖓᔪᖅᑳᕆᔭᐅᔪᐃᑦ ᔮᓂ ᐋᑕᒥ ᑖᓐᓇ 

ᐊᖓᔪᖅᑳᕆᔭᐅᔪᖅ ᑲᑎᒪᖃᑎᒋᒡᒍᖃᑦᑕᖅᓱᒍ. 

ᐊᒻᒪᓗ ᑎᒃᑯᐊᖅᓯᕋᑖᓚᐅᖅᓱᓂ ᑕᒫᓂ ᓄᓇᕗᒻᒥ 

ᐃᖅᑲᓇᐃᔭᖅᑎᒋᓕᖅᑕᖓᓂᒃ ᑖᓐᓇ ᐊᖓᔪᖅᑳᑉ 

ᑐᖓᓕᐊ ᒐᕙᒪᒃᑯᑦ ᐱᓕᕆᔨᕈᔪᖏᓐᓄᑦ 

ᑐᑦᑕᕐᕕᐅᓪᓗᓂ. ᑕᐃᓐᓇᑦᑕᐅᖅ 

ᐱᓕᕆᖃᑎᒌᓐᓇᖃᑦᑕᖅᓱᒍ ᑕᒪᒃᑯᐊ ᐃᓱᒫᓘᑏᑦ 

ᓴᖅᑭᕋᐃᒻᒪᑕ ᓇᔅᓯᐅᑎᑲᐅᑎᒋᖃᑦᑕᖅᓱᒋᑦ.  

 

ᑖᒃᑯᐊᑦᑕᐅᖅ ᑲᓪᒻ ᐃᐊᕐ-ᒃᑯᑦ 

ᐱᓕᕆᖃᑎᒋᖃᑦᑕᕐᒥᒐᑦᑎᒍᑦ ᐊᖓᔪᖅᑳᖓᑦᑕᐅᖅ 

ᑲᑎᒪᖃᑎᒋᕋᑖᓚᐅᖅᓱᒍ ᑕᒪᒃᑯᓂᖓ. ᑕᒪᒃᑯᐊ 

ᐃᓱᒫᓘᑎᒋᔭᐅᔪᐃᑦ ᑖᒃᑯᓄᖓ 

ᖁᕝᕙᓯᓐᓂᖅᐹᖏᓐᓄᑦ 

ᐅᖃᓪᓚᖃᑎᒋᖃᑦᑕᖅᓯᒪᓪᓗᒋᑦ.  

 

ᐊᒻᒪᓗ ᐊᑎᑦᑎᒌᑦ ᑖᒃᑯᐊ 

ᐋᓐᓂᐊᕐᕕᓕᐊᕈᔾᔨᖃᑦᑕᕐᓂᐊᕐᓂᖏᓐᓄᑦ ᑳᓐᑐᕌᒃᑦ-

ᖑᓂᕋᖅᑕᐅᔪᖅ ᑖᓐᓇ ᑳᓐᑐᕌᒃᑦ-ᒃᑯᑎᒍᑦ 

ᐃᖅᑲᓇᐃᔭᖅᖃᕋᑦᑕ ᑖᔅᓱᒥᖓᑐᐊᑦᑎᐊᖅ 

ᐱᓕᕆᔪᒥᒃ. ᑕᒪᒃᑯᐊ ᑭᖑᕙᖅᑐᕕᓃᑦ ᐅᕝᕙᓘᓐᓃᑦ 

ᐊᐅᓪᓚᕆᐊᖃᖅᑐᕕᓂᐅᒐᓗᐊᖅᓱᑎᒃ ᐱᙱᑦᑐᐃᑦ 

ᑕᒪᒃᑯᐊ ᖃᐅᔨᒪᔭᐅᑲᐅᑎᖃᑦᑕᕐᒪᑕ ᑕᕝᕘᓇ.  

 

ᑖᒃᑯᐊᑦ ᐊᑐᖅᓱᑎᒍᑦ 

ᖃᓄᖅᑑᕈᑎᒋᒃᑲᓐᓂᕋᓱᐃᓐᓇᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ 2019-ᒥ 

ᑲᓇᑕᐅᑉ ᒐᕙᒪᒃᑯᖏᑦᑕ ᑲᑎᒪᔨᖏᑦ 

ᐊᖏᖅᓯᓚᐅᖅᓯᒪᖕᒪᑕ ᐊᑕᐅᓯᙳᕈᒪᖕᒪᑕ 

ᑲᓇᐃᑎᐊᓐ ᓄᐊᑦ-ᒃᑯᓪᓗ ᕗᔅᑦ ᐃᐊᕐ-ᒃᑯᓪᓗ. ᐊᒻᒪᓗ 

ᒪᑯᓂᖓ ᖃᐅᔨᒪᐃᓐᓇᕆᐊᖃᖅᖢᑎᒃ 

ᖃᓄᐃᓕᕐᒪᖔᑦ ᑕᒪᒃᑯᐊ ᐱᖁᑏᑦ 

ᖃᖓᑦᑕᐅᓯᖅᑕᐅᖃᑦᑕᖅᓯᒪᓂᖏᑦ 

ᖃᑦᓯᐊᖅᑕᖅᖢᑎᒡᓗ ᓄᓇᕗᒻᒧ ᐃᓛᒃ, 

ᓄᓇᓕᖕᓄᐊᖃᑦᑕᕐᓂᖏᑦ.  

 

ᒫᓐᓇ ᑖᒃᑯᐊ ᐆᑦᑐᖅᓯᒪᓕᖅᑐᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᔨᒃᑯᖏᑦ ᑕᒪᒃᑯᐊ 

ᐃᓚᖏᑦ ᐊᑐᕆᐊᖃᖅᓯᒪᔭᖏᑦ 

ᕿᒥᕐᕈᓇᒃᑕᐅᒍᓐᓇᕐᒪᖔᑦ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᒐᕙᒪᒃᑯᑦ 

ᐃᓱᒪᖃᕐᒪᖔᑦ ᑖᒃᑯᐊ ᒪᓕᒐᓂᒃ ᐃᓚᖏᓐᓂᒃ 

ᐲᔭᐃᖁᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᒥᓂᔅᑕ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑏ. ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᖕᒪᒍ. ᐊᒻᒪᓗ ᐱᕕᖃᖅᑎᒻᒫᖓ 

ᐅᓂᒃᑲᐅᓯᕆᔪᓐᓇᖅᖢᒍ ᖃᓄᐃᓕᖓᓕᕐᒪᖔᑦ. 

ᑲᓇᐃᑎᐊᓐ ᓄᐊᑦ-ᒃᑯᑦ ᐃᓛᒃ, ᐃᖏᕐᕋᔾᔪᑎᓕᕆᔨᒃᑯᑦ 

ᒥᓂᔅᑕᖓᑦᑕ ᑲᓇᑕᒥ ᕿᒥᕐᕈᓇᖁᓯᒪᖕᒪᑕ ᒪᓕᒐᓂᒃ. 

ᐊᒻᒪᓗ ᑕᐃᓐᓇ ᒥᓂᔅᑕᕆᔭᐅᔪᖅ ᐊᐱᕆᓯᒪᓪᓗᓂ 

ᐅᕙᓐᓂᒃ ᖃᓄᖅ ᑕᒪᓐᓇ ᐃᓱᒪᒋᒻᒪᖔᒃᑯ ᐊᒻᒪᓗ 

ᒐᕙᒪᒃᑯᑦ. ᑎᑎᕋᕐᕕᒋᓚᐅᖅᑕᒃᑲ ᑕᐃᒃᑯᐊ 

ᓱᕐᕋᔾᔮᖁᙱᓪᓗᒋᑦ ᓄᓇᕗᒻᒥ, ᓄᓇᕗᒻᒧᑦ ᑕᐃᒃᑯᐊ 

ᐊᑐᖅᑐᑦ. 

 

ᑲᓇᐃᑎᐊᓐ ᓄᐊᑦ-ᒃᑯᓂᒃᑯᐊ 

ᐃᓱᒫᓘᑎᖃᓚᐅᖅᓯᒪᖕᒪᑕ ᑕᐃᒃᑯᐊ ᒪᓕᒐᐃᑦ 

ᑎᑎᕋᖅᑕᐅᓯᒪᔪᑦ ᐱᔪᓐᓇᕐᓂᑦᑕ ᓯᓚᑖᓃᒻᒪᑕ. 

ᑕᐃᒃᑯᐊ ᒪᓕᒐᐃᑦ ᐊᑐᕈᓐᓇᖅᑕᕗᑦ ᑖᒃᑯᓄᖓ 

ᐋᓐᓂᐊᕕᓕᐊᖅᑐᓄᑦ ᐊᑐᖅᑐᒃᓴᒫᙳᖅᓯᒪᔪᑦ. 

ᑎᑎᕋᖅᓯᒪᓕᖅᑐᖓ ᑕᐃᒪᓐᓇ 

ᓇᓗᓇᐃᔭᐃᓯᒪᓪᓗᖓ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᐃᖏᕐᕌᖃᑦᑕᕐᓂᖏᑦ. ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ 

ᓚᐃᑦᓯᑑᓐ. 

ᐃᒡᓗᒥᐅᖃᑎᒌᓄᑦ ᐃᑲᔫᓯᐊᖅᑕᐅᑖ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᒃᑲ ᑐᕌᖓᓂᐊᖅᑐᐃᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 

ᓯᕗᓪᓕᐹᑦᑎᐊᒥᒃ ᒪᓕᒐᓕᐅᕐᕕᒻᒥ 

ᐊᐱᖅᑯᑎᖃᓚᐅᖅᓯᒪᒐᒪ ᒫᔾᔨ 6, 2018-ᖑᑎᓪᓗᒍ. 

ᐊᕐᕌᒍᑦ ᑕᓪᓕᒪᓪᓗᐊᓪᓚᕆᐅᓕᖅᑐᖅ ᐃᑉᐸᔅᓴᖅ. 

ᒥᓂᔅᑕ ᐃᖅᑲᐅᒪᒻᒪᑦ ᑕᐃᒃᑯᐊ ᒥᓂᔅᑕᒧᑦ 

ᐊᐱᖅᑯᑎᒋᔪᒐᒃᑭᑦ ᐱᔾᔪᑎᖃᖅᑐᑎᒃ ᓄᓇᕘᒻᒥ 

ᐃᓪᓗᒥᐅᖃᑎᒌᑦ ᐃᑲᔫᓯᐊᕆᕙᑦᑕᖏᓐᓂᒃ 

ᐊᖏᕐᕋᖃᕐᓂᕐᒧᑦ.  

 

ᓄᓇᕘᒻᒥ ᐊᖏᕐᕋᖃᖅᑐᓂᒃ ᐃᑲᔫᓯᐊᖅ 

ᓴᖅᑭᖅᑕᐅᓚᐅᖅᓯᒪᒻᒪᑦ 15 ᐊᕐᕌᒍᑦ ᐊᓂᒍᓕᖅᑐᑦ 

2008-ᒥᑦ, ᐊᑐᕈᒫᕐᓂᐊᖅᑐᓄᑦ ᐃᓚᒋᔭᐅᓪᓗᑎᒃ. 15 

ᐊᕐᕌᒍᐃᑦ ᐊᓂᒍᓕᖅᑎᓪᓗᒋᑦ ᑖᒃᑯᐊ $400ᒥᒃ 

ᓱᕐᕋᒃᑕᐅᓚᐅᖅᓯᒪᖏᒻᒪᑕ ᑕᖅᑭᑕᒫᑦ. 

 

ᐅᖃᖅᑏ, ᐊᐱᕆᓕᖅᑭᑦᑖᖏᓐᓇᖃᑦᑕᕋᒪ 

ᐅᖃᐃᓐᓇᖃᑦᑕᕋᒪ ᐊᓯᔾᔨᖅᑕᐅᒋᐊᖃᕐᓂᕋᖅᑐᒍ. 

ᑲᔪᖏᖅᓴᐅᑎᖏᑦ ᒥᑭᓗᐊᓕᕐᖓᑕ ᓄᓇᕘᑦ 

ᐃᖅᑲᓇᐃᔭᖅᑏᑦ ᓄᓇᕘᑦ ᒐᕙᒪᒃᑯᖏᑦ 

ᐊᐅᓪᓛᕈᒪᔾᔪᑎᖏᑦ ᒥᑭᓗᐊᓕᕐᖓᑕ.  

 

ᓱᒻᒪᓄᑯᐊ ᓄᓇᕗᒻᒥ ᐃᓪᓗᒥᐅᖃᑎᒌᓄᑦ 

ᐃᑲᔫᓯᐊᖑᖃᑦᑕᖅᑐᐃᑦ 

ᐅᐊᓴᒥᓘᓐᓃᒃ ᐊᓯᔾᔨᖅᑕᐅᓚᐅᖅᓯᒪᙱᓚᖅ ᐊᕐᕌᒍ 

15ᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑎᑎᕋᖅᑕᐅᓂᐊᕐᖓᑦ. ᒥᓂᔅᑑᔪᖏᑦᑐᖓ 

ᑮᓇᐅᔭᓕᕆᔨᒃᑯᓐᓄᑦ 2018-ᖑᑎᓪᓗᒍ 

ᒐᕙᒪᐅᔪᔪᓂᒃ. ᑕᐃᔅᓱᒪᓂ ᐃᓪᓗᓕᕆᔨᒃᑯᓐᓄᑦ 

ᒥᓂᔅᑕᐅᔫᔮᔪᔪᖓ ᑕᐃᒪᙵᓂᓪᓕ ᐊᑕᐅᓯᐅᖏᑦᑐᒥᒃ 

ᐃᓪᓗᓕᕆᔨᒃᑯᑦ ᒥᓂᔅᑕᖃᖅᓯᒪᒻᒪᑕ 

ᑮᓇᐅᔭᓕᕆᔨᒃᑯᓪᓗ ᐊᑕᐅᓯᐅᖏᑦᑐᒥᒃ 

ᒥᓂᔅᑕᖃᖃᑦᑕᖅᓯᒪᓕᕆᓪᓗᑎᒃ ᑕᐃᒪᙵᓂᒃ. ᑖᒃᑯᐊ 

ᐃᓪᓗᒥᐅᖃᑎᒌᓄᑦ ᐃᑲᔫᓯᐊᑦ ᑕᐃᒪᙵᓂᒃ 

ᐊᓯᔾᔨᖅᑕᐅᓚᐅᖅᓯᒪᖏᑦᑐᖅ ᑭᓯᐊᓂ ᑖᓐᓇ 

ᐅᖃᐅᓯᕆᖃᑦᑕᖅᑕᕋᓗᐊᕗᑦ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ ᐃᔅᓯᕚᖃᑎᒋᓕᕈᒃᑯ 

ᐅᖃᖃᑎᒋᔪᓐᓇᓛᕋᒃᑯ ᖃᓄᓪᓚᑦᑖᖅ ᑖᓐᓇ 

ᐱᒋᐊᕈᓐᓇᕋᔭᕐᒪᖔᑦᑎᒍ ᐊᓯᔾᔨᐸᓪᓕᐊᓗᒍ $400ᒥᒃ 

ᐃᑲᔫᓯᐊᖑᖃᑦᑕᖅᑐᖅ ᑕᖅᑭᑕᒫᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᓄᓇᕘᒥ 

ᐃᓪᓗᓕᕆᔨᕐᔪᐊᒃᑯᑦ ᐃᓪᓗᒥᐅᖃᑎᒌᓄᑦ ᐊᑐᐊᒐᖓᑦ. 

ᐄᑉᐳ 1, 2024-ᒥᑦ ᓄᖑᕝᕕᒃᓴᖃᓛᓕᕐᖓᑦ. 

ᐊᕐᕌᒎᓪᓗᐊᒐᓛᑐᐃᓐᓇᖅᑐᒥᒃ.  

 

ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᐱᓕᕆᕕᖓᑕ 

ᐱᓕᕆᐊᔅᓴᓄᑦ ᐸᕐᓇᐅᑎᖓᑦ ᐅᖃᖅᓯᒪᒻᒪᑦ 

ᓯᕗᓪᓕᐅᑎᑦᑎᓪᓗᑎᒃ ᕿᒥᕐᕈᔭᐅᓛᕐᓗᑎᒃ ᓄᓇᕘᒥᑦ 

ᐃᓪᓗᒧᑦ ᐃᓪᓗᒥᐅᖃᑎᒌᓄᑦ 

ᐃᑲᔫᓯᐊᖑᖃᑦᑕᖅᑐᐃᑦ. ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓂᒃ ᐊᐅᓪᓛᕈᒪᓕᖅᑎᑕᐅᖁᓪᓗᒋᑦ 

ᐊᑐᖅᑐᐊᒐᐅᔪᓄᑦ ᓇᒻᒥᓂᖃᐅᑎᓕᓐᓄᑦ 

ᐅᕝᕙᓘᓐᓃᑦ ᐊᖏᕐᕋᒥᓄᑦ. 

ᑕᐃᒪᐃᓐᓂᐊᕐᓂᕋᖅᓯᒪᒐᓗᐊᖅᑐᑎᒃ. 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᑕᑯᓐᓈᖅᑐᒋᑦ ᐊᕐᕌᒍᒥ 

ᑕᕝᕙᓂ ᓈᒻᒪᒃᑐᒥᒃ. ᓯᕗᓪᓕᐅᑎᑕᐅᓂᖓ 

ᐅᖓᕙᕆᐊᖅᑕᐅᓯᒪᓕᕐᖓᒡᒎᖅ 2023-2024-ᒧᑦ 

ᑭᖑᓪᓕᕐᒧᑦ ᐊᕐᕌᒍᒧᑦ. ᐊᐱᕆᒍᒪᕙᕋᓕ ᒥᓂᔅᑕ 

ᖃᐃᑦᑎᒍᓐᓇᕋᔭᕐᒪᖔᑦ ᐅᓂᒃᑳᖃᕈᓐᓇᕋᔭᕐᒪᖔᑦ 

ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᓱᒻᒪ ᑖᓐᓇ 

ᑭᖑᕙᕆᐊᖅᑕᐅᓯᒪᒻᒪᖔᑦ ᖃᓄᕐᓗ 

ᐱᓕᕆᐊᖑᓐᓂᕐᒪᖔᑦ ᑖᓐᓇ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒻᒪᕆᐅᔪᖅ 

ᖃᐅᔾᔨᐊᓪᓚᒋᐊᔅᓴᖅ ᑲᔪᖏᖅᓴᐃᓂᕐᒥᒃ 

ᐃᖅᑲᓇᐃᔭᖅᑎᓂᒃ ᐊᐅᓪᓛᖁᔭᐅᓗᑎᒃ ᒐᕙᒪᒃᑯᑦ 

ᐃᓪᓗᖁᑎᖓᓃᑦᑐᑦ ᓇᒻᒥᓂᖅ ᐊᖏᕐᕋᖅᑖᖁᓪᓗᒋᑦ. 

ᓄᓇᓕᓐᓃᓐᓗᓂ ᑕᑯᓐᓇᙳᐊᕈᓐᓇᕈᔅᓯ ᐃᖃᓗᓐᓂ 

ᐆᑦᑑᑎᒋᓗᒍ ᐃᓪᓗᑕᖃᖏᑦᑐᖅ ᐊᐅᓪᓛᕕᔅᓴᐅᔪᓂᒃ 

ᐃᓪᓗᓕᐅᕐᕕᓴᖅᑕᖃᖏᑦᑐᕐᓘᓐᓃᑦ ᓄᓇᒥ. ᓇᒻᒥᓂᖅ 

ᐊᖏᕐᕋᒧᑦ ᐊᐅᓪᓛᕋᓱᒍᒪᒐᓗᐊᕐᓗᓂ ᐱᑕᖃᖏᑦᑐᖅ. 

ᐱᔭᕆᐊᑐᔪᕕᔾᔪᐊᕌᓗᒃ ᐃᖅᑲᓇᐃᔭᕋᓱᑦᑐᓂ 

ᐃᖅᑲᓇᐃᔭᖅᑏᑦ ᐊᐅᓪᓛᖅᑎᒐᓱᐊᖅᑐᒋᒃ ᒐᕙᒪᒃᑯᑦ 

ᐃᓪᓗᖁᑎᖏᓐᓂᒃ. ᐊᑐᐃᓐᓇᖅᑕᖃᖅᑎᓐᓇᒍ 

ᐃᓪᓗᔅᓴᓂᒃ ᐊᓯᖏᓐᓂᒃ ᐊᒻᒪ ᐃᓪᓗᐃᑦ 

ᐃᓄᖃᖅᑐᐃᓐᓈᓘᔭᕆᕐᖓᑕ ᑕᕝᕙ ᑖᓐᓇ 

ᐱᔭᕆᐊᑐᔪᖅᓯᐅᕈᑎᒋᓪᓚᕆᑉᐸᑦᑕᕗᑦ.  

 

ᐃᓚᒋᐊᕈᓐᓇᕈᒃᑯᑦᑕᐅᖅ ᐃᓪᓗᓕᕆᔨᒃᑯᑦ ᒥᓂᔅᑕᖓᑦ 

ᓴᖅᑭᖅᓯᓯᒪᒻᒪᑦ ᑐᔅᓯᕋᐅᑎᒥᒃ ᒪᓕᒐᓕᐅᖅᑎᓄᑦ 

ᕿᒥᕐᕈᖁᔨᓪᓗᑎᒃ ᐃᓪᓗᓕᕆᔨᒃᑯᑦ 

ᐱᓕᕆᔾᔪᑎᒋᕙᑦᑕᖏᓐᓂᒃ. ᑖᓐᓇ 

ᐅᖃᐅᓯᕆᒍᒪᑦᑎᐊᓛᕐᒥᔭᕋ ᒪᓕᒐᓕᐅᖅᑎᓄᓪᓗ 

ᕿᒥᕐᕈᐊᕈᓐᓇᓛᕋᑦᑕ ᐃᓪᓗᓕᕆᔨᕐᔪᐊᒃᑯᑎᒍᑦ 

ᖃᓄᐃᑦᑐᓂᒃ ᐱᓕᕆᔾᔪᑎᓂᒃ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐃᓐᓇᖃᕐᒪᖔᑕ. ᐅᖃᖃᑎᒌᓐᓂᕆᓛᖅᑕᕗᑦ 

ᓯᕗᓂᑦᑎᓐᓂᒃ ᓂᕆᐅᒋᑦᑎᐊᑐᐃᓐᓇᓂᐊᖅᑕᕋ 

ᑕᐃᒫᒃ ᑭᓯᐊᓂ ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᕿᖑᓐᓕᖅᐹᖅ ᐃᓚᒋᐊᕈᑎ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᑐᑭᓯᔪᖓ ᒥᓂᔅᑕ ᓱᒻᒪ ᑕᐃᒪᐃᓕᐅᕐᒪᖔᑦ. 

ᐊᑐᐃᓐᓇᐃᑦ ᐃᓪᓗᐃᑦ ᖃᑦᑏᓐᓇᕕᔾᔪᐊᑯᓘᒻᒪᑕ 

ᒫᓐᓇ ᐃᖃᓗᐃᑦ ᓄᓇᓕᐸᐅᔭᖓᓂᒃ. 

ᐃᖅᑲᐅᒪᑦᑎᐊᕈᒪᖅᑕᐅᖅ 45-ᖑᕙᓚᐅᕐᒥᔪᐃᓂᒃᑯᐊ 

ᑲᑎᙵᐅᖅᑐᐃᑦ ᓂᐅᕕᐊᔅᓴᐅᔪᐃᑦ ᐃᓪᓗᐃᑦ. 

ᒫᓐᓇᕈᓗᒎᖅ ᐊᑐᐃᓐᓇᕈᓛᓕᖅᑐᐃᑦ. ᐅᖃᖅᑏ, 

ᑐᑭᓯᖏᓐᓇᒪ ᓱᒻᒪᑦ ᑖᓐᓇ ᐱᒻᒪᕆᐊᓘᔪᖅ ᐃᑲᔫᑎ 

ᐱᓕᕆᐊᖑᓂᖓ ᑭᖑᕙᕆᐊᖅᑕᐅᓯᒪᒻᒪᖔᑦ. ᐊᒻᒪᓗ 

ᑮᓇᐅᔭᓕᕆᔨᒃᑯᓪᓗ ᐃᓪᓗᓕᕆᔨᕐᔪᐊᒃᑯᓪᓗ 

ᐅᖃᖃᑎᒌᓐᓂᖃᕆᐊᖃᖅᓯᒪᒐᓗᐊᕐᖓᑎᒃ ᑖᓐᓇ 

ᐃᓱᒫᓗᒋᔭᕋ ᐱᓪᓗᒍ. 

 

ᐅᖃᖅᑏ, ᑖᓐᓇ ᓄᓇᕗᒻᒥ ᐃᓪᓗᒥᐅᖃᑎᒌᓄᑦ 

ᐃᑲᔫᓯᐊᖅ $400 ᐱᒻᒪᕆᐅᓪᓗᓂ, 

ᑲᔪᖏᖅᓴᐃᔾᔪᑎᑦᑎᐊᕙᐅᒐᓗᐊᕐᖓᑦ ᓇᒻᒥᓂᖅ 

ᐊᖏᕐᕋᖅᑖᕈᓐᓇᖅᑐᓂᒃ ᐊᓂᒍᒪᓕᖁᓪᓗᒋᑦ. 

ᐃᑲᔪᖅᓯᖅᑕᐅᖃᑦᑕᖅᑐᓄᑦ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓂᒃ. ᐅᖃᖅᑏ, ᐃᑲᔪᖅᓯᖅᑕᐅᖃᑦᑕᖅᑐᓄᑦ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓂᒃ. ᐅᖃᖅᑏ, 

ᐊᒻᒪᑦᑕᐅᖅ ᓄᓇᕘᒥ ᐊᖏᕐᕋᖅᑖᖅᐸᓪᓕᐊᔪᐃᑦ 

ᓇᒻᒥᓂᖅ ᖃᑦᑏᓐᓇᕈᖅᐸᓕᐊᖔᖅᓯᒪᒻᒥᒻᒪᑕ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓯᒪᔭᖏᑦ. ᐊᕐᕌᒍᓂᒃ 

ᖁᓕᓂᒃ ᐊᓂᒍᖅᑐᓂᒃ.  

 

ᐊᕐᕌᒍᑕᒫᖅᓯᐊᑎᖏᓪᓗ ᐅᓂᒃᑳᓕᐊᒥᓂᖏᑦ 

ᐊᕕᑦᑐᖅᓯᒪᔪᓂᒃ ᓴᖅᑭᔮᖅᑎᑦᑎᓲᖑᒻᒪᑕ 

ᐃᖅᑲᓇᐃᔭᖅᑎᖏᑕ ᑮᓇᐅᔾᔭᔅᓵᖏᑕ 

ᐊᑭᑐᓂᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐊᒻᒪᓗ ᑖᒃᑯᐊᓕ ᑮᓇᐅᔾᔭᔅᓵᖏᑦ ᖁᕝᕙᕆᐊᖅᓯᒪᔪᑦ 

ᖁᕝᕙᕆᐊᖃᑦᑕᖅᓯᒪᔪᑦ ᐊᓯᖏᓪᓗ ᐃᑲᔫᑏᑦ 

ᐃᑲᔫᓯᐊᖏᑦ ᖁᕝᕙᕆᐊᖃᑦᑕᖅᓯᒪᒋᓪᓗᑎᒃ 

ᑭᓯᐊᓂᓕ ᑖᓐᓇ ᐃᓪᓗᒥ ᐃᓪᓗᒥᐅᖃᑎᒌᓄᑦ 

ᐃᑲᔫᓯᐊᖅ 

ᓄᖑᑉᐸᓪᓕᐊᖔᖅᓯᒪᒻᒪᑦ. ᐅᑲᖅᑏᓗ, 

ᐊᕐᕌᒍᑕᒫᖅᓯᐅᑦ ᐃᓂᒃᑳᖅᑐᐊᖅ ᐅᖃᓕᒫᖅᑐᒍ 

ᖃᑦᑏᓐᓇᕈᕆᐊᖅᑕᐅᓯᒪᔪᐃᑦ 875 ᐃᖅᑲᓇᐃᔭᖅᑏᑦ 

ᐃᑲᔫᓯᐊᖃᖃᑦᑕᓂᖅᑯᑦ 2018-2019-ᖑᑎᓪᓗᒍ 

ᐊᒻᒪᓗ 750-ᖑᓕᖅᑐᐃᑦ ᐃᖅᑲᓇᐃᔭᖅᑏᑦ 

ᐃᑲᔫᓯᐊᖃᑦᑕᖅᑐᐃᑦ ᑕᕝᕙᙵᑦ. ᐊᒻᒪ 2020-

2021-ᒥᑦ ᒫᓐᓇᓕᓴᐅᓛᖑᔪᐃᑦ ᑖᒃᑯᐊ.  

 

ᐅᖃᖅᑏ, ᐅᑉᐱᕈᓱᓪᓚᕆᒃᑲᒪᓕ ᓲᖅ, ᐱᓕᕆᒐᓱᒋᐊ-

ᖅᑳᕆᐊᖃᕋᑦᑕ ᐅᐊᑦᑎᐊᕈᖔᖑᖏᑦᑐᖅ 

ᐊᖏᕐᕋᖅᑖᕈᒪᔪᐃᑦ ᓇᒻᒥᓂᖅ ᐃᑲᔪᕐᓗᑎᒍ ᒫᓐᓇ. 

ᑕᐃᒃᑯᐊᓗ ᐊᔪᖏᑦᑐᐃᑦ ᐊᐅᓪᓛᖅᑲᑕ 

ᐃᓂᑖᖅᑎᑦᑎᒐᔭᕋᓗᐊᕐᖓᑕ ᒐᕙᒪᒃᑯᑦ 

ᐃᓪᓗᖁᑎᖏᓐᓂᒃ.  

 

ᒥᓂᔅᑕ ᐊᐱᕆᒍᒪᓕᖅᑲᕋ ᓇᓗᓇᐃᖅᓯᒍᓐᓇᖅᑳ 

ᖃᓄᖅ ᕿᒥᕐᕈᓂᕆᔭᖓ ᐊᐅᓚᓂᐊᕐᒪᖔᖅ ᐊᒻᒪᓗ 

ᐊᖏᕈᓐᓇᖅᑳ ᒪᓕᒐᓕᐅᕐᕕᒻᒧᑦ ᐅᓂᒃᑳᕆᓛᕐᓗᓂᐅᒃ 

ᐅᐱᕐᖔᒃᑯᑦ ᐃᔅᓯᕙᓂᖃᓕᕈᑦᑕ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐊᕐᕌᒎᓐᓂᒃ ᒪᕐᕉᓐᓂᒃ 

ᐊᓂᒍᕋᑖᖅᑑᓐᓂᒃ ᑕᒪᑐᒪ ᐱᓕᕆᐊᖑᓂᖓ 

ᐃᑲᔫᓯᐊᖅ ᓄᖅᑲᓚᐅᖅᓯᒪᒻᒪᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᐊᖏᖃᑎᒌᒐᓱᓐᓂᕐᒧᑦ 

ᓄᖅᑲᓚᕿᓚᐅᖅᓯᒪᒻᒪᑕ.  

 

ᑲᔪᓰᓐᓇᓂᐊᖅᑐᒍᑦ ᑲᔪᓯᕗᒍᑦ ᓱᓕ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᓪᓗᓕᕆᔨᕐᔪᐊᒃᑯᓪᓗ 

ᑮᓇᐅᔭᓕᕆᔨᒃᑯᓪᓗ ᐱᓕᕆᐊᖃᕐᓂᐊᖅᑐᐃᑦ ᖃᓄᖅ 

ᑖᓐᓇ ᐋᖅᑭᒋᐊᕈᓐᓇᕐᒪᖔᑦᑎᒍ ᐃᑲᔫᑎᐅᖃᑦᑕᖅᑐᖅ 

ᐊᖏᕐᕋᖃᖅᑐᓄᑦ ᓄᓇᕘᒥ. ᒐᕙᒪᐅᓗᑕ ᖃᐅᔨᒪᒐᒪ 

ᐱᔭᕆᐊᑐᓂᕆᓕᖅᑕᖓᓂᒃ ᐅᓪᓗᒥᐅᔪᖅ ᓄᓇᕗᒻᒥ. 

ᐅᖅᓱᐃᑦ, ᖃᐅᒻᒪᖅᑯᑏᑦ  



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑦᑐᐸᓪᓕᐊᖏᓐᓇᖃᑦᑕᑎᓪᓗᒋᑦ. ᓇᒻᒥᓂᖅ 

ᐊᖏᕐᕋᖃᖅᑐᓂ ᐱᔭᕆᐊᑐᔪᐊᓗᒃ ᐊᑭᑐᔪᖅ.  

 

ᓈᒻᒪᓕᖅᑲᑦ ᐅᓂᒃᑳᑦ ᐱᔭᕇᖅᑕᐅᑉᐸᑕ 

ᒪᓕᒐᓕᐅᕐᕕᒻᒧᑦ ᓴᖅᑭᒍᓐᓇᖅᓯᒍᒃᑭᑦ ᑕᕝᕗᖓ 

ᓴᖅᑭᒍᓐᓇᑦᑎᐊᓛᖅᑕᒃᑲ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓᑦ, ᒥᔅᑐ ᖃᕝᕕᒃ. 

ᓄᒃᑭᒃᓴᐅᑏᑦ ᐱᔭᒃᓴᓕᐊᖑᓯᒪᓂᖓ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ.  

 

ᐅᖃᖅᑏ ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᒧᑦ 

ᑲᒪᔨᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐ-ᖓᓄᑦ.  

 

ᓄᓇᕘᑉ ᓯᕗᓕᖅᑎᖓᑦ ᐳᓛᕆᐊᕋᑖᔪᒻᒪᑦ 

ᓴᓕᑭᓗᐊᕐᒧᑦ ᑕᐃᑲᓂ ᖃᐅᔨᒍᓐᓇᔪᒻᒪᑦ 

ᐆᒻᒪᖅᑯᑎᓕᐅᕈᑎᓂᒃ ᐆᑦᑐᕋᐅᑎᐅᔪᓂᒃ 

ᑕᑯᔪᓐᓇᖅᓯᓚᐅᕐᖓᑦ. ᐃᓄᑦᑎᑐᑦ ᐊᑎᖃᖅᑐᖅ, 

ᐊᓄᕆᕐᔪᐊᖅ ᓄᒃᑭᒃᓴᐅᑎ ᐱᓕᕆᓂᐅᔪᖅ. ᑕᐃᒫᖅ 

ᐊᑎᖃᖅᑐᖅ ᐃᓄᑦᑎᑐᑦ.  

 

ᐅᖃᖅᑏ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᑦ 

ᒫᓐᓇᕈᓘᓚᐅᖅᑐᖅ $7-ᒥᓕᐊᓐᓂᒃ ᑐᓂᓯᕋᑖᔪᒻᒪᑕ 

ᑖᔅᓱᒧᖓ. ᐱᓕᕆᓂᐅᔪᒧᑦ ᑕᐃᒃᑯᐊᓗ ᑕᖅᑲᒃᑯᐊ 

ᑐᓵᑎᓪᓗᒋᑦ ᖁᔭᓐᓇᒦᕈᒪᕙᒃᑲ 

ᐃᓕᓯᑦᑎᐊᖅᓯᒪᔪᐊᓘᒻᒪᑕ.  

 

ᐅᖃᖅᑏ, ᒥᓂᔅᑕᒋᔭᐅᔪᖅ ᖁᓪᓕᖅ 

ᐆᒻᒪᖁᑎᓕᕆᔨᒃᑯᓐᓄᑦ ᐅᓂᒃᑳᖃᕈᓐᓇᖅᑲ ᐅᓪᓗᒥᒧᑦ 

ᖃᓄᐃᓕᐊᓕᕐᒪᖔᑦ ᖁᓪᓕᒃᑯᑦ ᐱᖃᑕᐅᓂᕆᔭᖓ 

ᑖᔅᓱᒧᖓ ᐱᒻᒪᕆᐊᓘᔪᒧᑦ ᐱᓕᕆᓂᐅᔪᒧᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᓐ-ᖓᓄᑦ, ᒥᔅᑐ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᔅᓱᒥᖓ ᐱᓕᕆᐊᖑᔪᒥᒃ ᓴᓂᑭᓗᐊᕐᒥ. 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑲᔪᓰᓐᓇᖅᑐᑦ, 

ᐱᓕᕆᒐᓱᐊᖏᓐᓇᖅᑐᑦ ᐅᖅᓱᐊᓗᖅᑐᖅᑐᓂᒃ 

ᖃᑦᑏᓐᓇᕈᕐᔫᒥᑎᑦᑎᒐᓱᐊᖅᑐᑎᒃ ᐊᓯᖔᖏᓐᓂᒃ 

ᐆᒻᒪᖁᑎᓕᐅᕈᑎᓂᒃ ᓴᖅᑭᖅᓯᒐᓱᐊᕐᖓᑕ ᑖᓐᓇ 

ᖁᕕᐊᓇᓪᓚᕆᑦᑐᖅ ᓴᓂᑭᓗᐊᕐᒥ ᐱᓕᕆᐊᖑᔪᖅ. 

ᒫᓐᓇᒃᑯᑦ ᐅᖃᖃᑎᒌᔅᓯᒪᔪᑦ ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᐊᒻᒪᑦᑕᐅᖅ ᑖᒃᑯᓂᖓ ᓴᓇᔪᐃᑦ. 

ᒫᓐᓇ ᑲᓱᖅᑎᑦᑎᓂᕐᒧᑦ ᖃᐅᔨᓴᓕᖅᑐᐃᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᓄᕕᐱᕆᐅᓚᐅᖅᑐᒥᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᖅᓯᔪᒻᒪᑕ 

ᐃᓱᒪᑖᕐᒥᓂᒃ. ᑭᖑᓪᓕᕐᒥ ᒪᓕᒐᖅᑎᒍᑦ 

ᐱᓕᕆᓂᐅᒋᐊᖃᕐᓂᐊᖅᑐᓂᒃ ᐊᓄᕆᕐᔪᐊᖅ 

ᓄᒃᑭᒃᓴᐅᑎᓕᕆᓂᐅᔪᒥᒃ. ᖁᕕᐊᓇᓪᓚᕆᑦᑐᖅ 

ᑕᒪᓐᓇ ᐱᕙᓪᓕᐊᔭᐅᒻᒪᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ 

ᓱᔪᖃᓪᓚᑦᑖᕆᐊᖃᕐᒪᖔᑦ ᑖᒃᑯᐊ ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᐊᖏᖃᑎᒌᒍᑎᓕᐅᕐᓂᐊᕐᓗᑎᒃ 

ᐆᓐᒪᖁᑎᓕᐅᖅᑐᓄᑦ ᑕᐃᒃᑯᓄᖓ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖃᒪᔨᐅᔪᖅ ᖁᓪᓕᖅ 

ᐆᒻᒪᖁᑎᓕᕆᔨᒃᑯᓐᓄᑦ, ᒥᓂᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐄ, ᐊᑕᐅᓯᐅᖏᑦᑐᒥᒃ 

ᐊᓪᓗᕐᓂᖅᑕᖃᕆᐊᖃᕐᖓᑦ 

ᖃᐅᔨᒪᑦᑎᐊᕋᓱᒋᐊᖃᖅᑐᑎᒃ 

ᑲᔪᓯᐊᑦᑎᐊᕋᓗᐊᕐᒪᖔᑕ ᐋᖅᑭᑦᑕᐅᓯᒪᔪᐃᑦ ᐊᒻᒪᓗ 

ᓄᑭᓪᓚᐅᑎᖏᓐᓄᑦ ᐃᓚᓕᐅᑎᔪᑦ 

ᐊᑦᑐᐃᑲᓪᓚᓗᐊᕐᓂᐊᖏᒃᑲᓗᐊᕐᒪᖔᑦ. 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑭᑕᐅᑉᐸᑦ ᐃᑭᓛᕋᓗᐊᕐᒪᖔᑦ 

ᖃᐅᔨᒪᑦᑎᐊᕋᓱᒋᐊᖃᖅᑐᒍᑦ. 

ᐱᓕᕆᐊᖑᒃᑲᓐᓂᐊᕐᔪᒋᐊᖃᕐᖓᑦ ᐊᖏᖃᑎᒌᒍᒻᒥᒃ 

ᐊᑎᓕᐅᓚᐅᖏᓐᓂᑦᑎᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐅᑉᐸᖓ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᒥᓂᔅᑕ ᒫᓐᓇᕈᓘᔪᔪᖅ ᐆᒻᒪᖁᑏ 

ᐊᑭᒋᓂᐊᓕᖅᑕᖓᓂᒃ ᐅᖃᐅᓯᖃᔪᒻᒪᑦ ᓄᓇᕗᒻᒥ. 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄ ᑕᒪᒃᑯᐊ 

ᐊᑐᓕᖅᑭᒐᔅᓴᐅᔪᓂᒃ ᐆᒻᒪᖅᑯᑎᓕᐅᕐᓂᐅᔪᐃᑦ 

ᐊᔾᔨᖃᖅᑐᐃᑦ ᐊᓄᕆᕐᔪᐊ ᓄᒃᑭᔅᓴᐅᑎᓕᕆᔪᑦ 

ᐊᑦᑐᖅᑕᐅᓂᐊᕐᒪᖔᑕ ᑖᒃᑯᓄᖓ. 

ᐊᑦᑐᖅᓯᓂᐊᕐᒪᖔᑕ ᐊᑭᒋᔭᐅᓂᐊᓕᖅᑐᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ ᐆᒻᒪᖁᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐊᑖᓂ ᐃᒻᒥᒃᑯᑦ 

ᐆᒻᒪᖅᑯᑎᓕᐅᖅᑎᑦᑎᓂᐅᔪᒧᑦ ᑖᓐᓇ ᑖᔅᓱᒪ 

ᐊᑖᓃᒃᑲᔭᕐᖓᑦ. ᐊᑭᖏᓐᓂᒃ ᐊᑦᑐᖅᓯᒐᔭᖏᑦᑐᑦ. 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᐆᒻᒪᖁᑎᓕᐅᖅᑎᓂᒃ 

ᓂᐅᕕᖃᑦᑕᓂᐊᕐᖓᑕ. ᐅᖅᓱᐊᓘᑉ ᐊᑭᖏᑕ 

ᐊᔾᔨᒋᓗᓂᐅᒃ. ᑕᐃᒪ ᐊᑭᓕᖅᓱᐃᖃᑦᑕᑐᐃᓪᓕ 

ᓱᕐᕋᑕᐅᔾᔮᖏᑦᑐᑦ ᐊᑦᑐᑕᐅᔾᔮᖏᑦᑐᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᓴᕕᑲᑖᖅ. 

ᒪᓕᒐᕋᓛᖏᓄᑦ ᐊᑐᕆᐊᖃᖅᑕᓂᒃ 

ᓴᓂᖅᑯᔾᔪᑎᖏᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᓂᐅᑦ 

ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᓐᓇ 

ᐊᐱᖅᓱᑎᒋᓂᐊᖅᑕᕋ ᒥᓂᔅᑕᒧᑦ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᓐᓄᒃ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒐ ᒥᔅ ᐳᕉᔅᑐ ᐊᐱᖅᓱᓚᐅᕐᒪᑦ 

ᒥᓂᔅᑕᒥᒃ ᑖᔅᓱᒪ ᐃᒡᓗᓕᐅᖅᑕᐅᔫᑉ 

ᒪᓕᒐᕆᔭᖏᓐᓂᒃ ᐊᑐᖅᑕᐅᔭᕆᐊᖃᖅᑐᓂᒃ 

ᐃᒡᓗᕋᓛᓕᐅᕐᓂᕐᒧᑦ.  

 

ᒥᓂᔅᑕ ᑭᐅᓚᐅᕐᒪᓐ ᑖᒃᑯᓄᖓ ᑲᑎᒪᔾᔪᑎᕕᓂᕐᓂᒃ 

ᑕᐃᓚᐅᖅᑕᖓ ᐅᖃᕐᓗᒍ. ᒥᓂᔅᑕ ᐅᖃᓚᐅᖅᑐᖅ 

ᐃᓄᐃᑦ ᐃᓕᖅᑯᓯᖏᓐᓂᒃ ᐊᖑᓇᓱᖕᓂᕐᒧᑦ 

ᐃᖃᓪᓕᐊᕐᕖᓪᓗ ᐊᓯᖏᓪᓗ ᑕᐃᒪᓐᓇ ᐃᒡᓗᕋᓛᑦ 

ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ ᐊᑐᖅᑕᐅᖏᑦᑐᑦ 

ᓂᐅᕐᕈᑎᒃᓴᐅᖏᑦᑐᑦ ᑕᐃᒪᓐᓇᐃᑦᑐᓂᒃ 

ᐃᒡᓗᓕᐅᕈᑎᒃᓴᓄᑦ ᒪᓕᒐᕐᓄᑦ ᐊᑐᕈᓐᓇᖅᑐᑦ.  

 

ᖃᓄᐃᑦᑐᓂᒃ ᐃᒡᓗᓂᒃ ᒪᓕᒐᕆᔭᖏᓐᓂᒃ 

ᑭᓱᑯᑦᑎᐊᓂᒃ ᑖᓐᓇ ᓇᐃᓴᐅᑎᖃᖅᐸ? ᑖᓐᓇ 

ᑐᓴᕈᒥᓇᖅᑑᖕᒪᑦ ᐃᒡᓗᕋᓛᑦ ᐊᓯᖏᓪᓗ 

ᐃᒡᓗᕋᓛᓕᐊᕆᔭᐅᔪᑦ ᐊᐅᓪᓛᕐᕕᐅᖃᑦᑕᖅᑐᑦ 

ᐊᖏᕐᕋᖓᑕᓘᓐᓃᑦ ᓴᓂᐊᓂ ᓯᕐᓗᐊᕆᔭᖏᑦ 

ᑕᒪᒃᑯᐊ ᖃᓄᐃᑦᑐᓂᒃ ᒪᓕᒐᖅᑎᒍᑦ ᑖᒃᑯᐊ 

ᐊᑐᙱᑲᐃᓐᓇᖅᑎᑕᐅᔪᓐᓇᖅᐸᑦ? ᓇᐃᓴᐅᑎᖓ 

ᑭᓱᑯᑦᑎᐊᓃᒻᒪᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏᓗ ᑖᓐᓇ ᒪᓕᒐᓕᐅᖅᑎ 

ᐊᐱᕆᔪᖅ ᖁᔭᒋᕙᕋ. ᐅᖃᖅᑏ, ᐃᓚᒋᓪᓗᓂᐅᒃ 

ᐃᒡᓘᑉ ᒪᓕᒐᖏᑦ ᓴᓇᔭᐅᓕᖅᑎᓪᓗᒋᑦ 

ᒪᓕᒐᕋᓛᕆᖃᑦᑕᖅᑕᖏᑦ 9, ᐅᖃᖅᓯᒪᖕᒪᑦ ᑖᒃᑯᐊ 

ᐊᑐᖅᑕᐅᖏᓐᓄᑦ 9(1). ᐃᒡᓗᑦ ᓇᔪᖅᑕᐅᔾᔮᖏᑦᑐᖅ 

ᐃᒻᒪᖄ, ᐊᑐᖅᑕᐅᓂᐊᖅᑐᖅ  

(a) ᐃᓱᖅᑕᐅᖃᑦᑕᕐᓗᓂ 20 ᐃᓯᖓᖅ ᑭᑉᐹᕆᑦᑐᖅ 

ᒦᑕᓂᒃ ᐅᖓᑖᓃᖏᓪᓗᓂ ᑕᑭᓂᖓ;  

(b) ᐊᒻᒪᓗᒃᑕᐅᖅ ᐃᒡᓗ ᓴᓇᓯᒪᓗᓂ, 

ᓴᓇᓯᒪᓂᕆᔭᖓ $40,000 ᑐᖔᓂ ᐊᑭᖃᕐᓗᓂ.  

 

ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ(ᑐᓵᔨᑎᒍᑦ): ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᓕᐊᓇᐃᑦ ᑐᓴᕋᒃᑯ ᑖᓐᓇ ᒪᕐᕉᖕᒪᑎᒃ 

ᑖᒃᑯᐊ ᒪᓕᒐᕐᓂᒃ ᐊᑐᙱᑲᐃᓐᓇᖅᑐᑦ 20 

ᑭᑉᐹᕆᑦᑐᖅ ᐃᓯᒐᖅ. ᑖᓐᓇ 12X6 ᐊᖏᓂᖅᑲᖅᑐᖅ 

ᑖᓐᓇ. ᐃᓚᖏᑦ ᓴᓇᔭᐅᔪᑦ $40,000 ᑐᖔᓃᑦᑐᓪᓗ. 

ᓇᓗᓇᐃᑦᑎᐊᒃᑲᓐᓂᕐᓗᒍ ᑖᒃᑯᐊ 

ᐃᒡᓗᓕᐅᕈᒪᓐᓂᖅᐸᑕ ᑭᓇᑐᐃᓐᓇᖅ $40,000 

ᑐᖔᓃᑦᑐᒥᒃ, ᑮᓇᐅᔭᓕᐅᕐᕕᐅᖏᖦᖢᓂ ᑖᓐᓇ 

ᐊᑐᕆᐊᑐᖏᑦᑐᖏᑦ ᒪᓕᒐᓂᒃ, ᑖᒃᑯᐊᓂ 

ᐃᒡᓗᓕᐅᕐᓂᕐᒧᑦ, ᓱᓕᕚ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓄ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪ ᑕᒪᒃᑯᐊ 

ᐊᑐᙱᑲᐃᓐᓇᖅᑐᑦ ᒪᓕᒐᕐᓂᒃ, ᑖᒃᑯᐊ ᑕᐃᒪᓐᓇ 

ᐃᒡᓗᓚᒃᑖᕆᔾᔮᖏᑉᐸᒍᑦ ᑕᐃᒪᓐᓇ ᐱᖁᔭᖅᑎᒍᑦ 

ᐊᑐᙱᑎᑕᐅᔪᑦ ᒪᓕᒐᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐊᐱᖅᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᐊᓕᐊᓇᐃᕌᓗᖔᒃ ᑐᓴᖅᑎᑕᐅᒐᑦᑕ 

ᑕᐃᒪᓐᓇ. ᐃᓛᓐᓂᑯᓂᓛᒃ ᐃᖅᑲᓇᐃᔭᖅᑐᑦ ᐃᓚᖏᑦ 

ᐊᒃᓱᕈᒃᑎᐊᖅᖢᑎᒃ ᐃᖅᑲᓇᐃᔭᖅᑏᑦ, ᐃᓚᖏᑦ 

ᐃᒡᓗᓕᐅᕈᑎᓂᒃ ᐸᐃᑉᐹᒥᒃ ᐱᔪᒪᖃᑦᑕᕐᒪᑕ 

ᐊᐱᖅᓱᖃᑦᑕᖅᑐᑦ ᐃᒡᓗᓕᐅᕈᑎᒥᒃ ᐱᔪᒪᓪᓗᑎᒃ 

ᑕᐃᒃᑯᓂᖓ. ᓄᓇᓖᑦ ᓯᓚᑖᓂ, ᐃᒡᓘᓪᓗ ᓯᓚᑖᓂ 

ᑖᒃᑯᐊ ᓯᕐᓗᐊᑐᑦ $40,000 ᑐᖔᓂ. ᐃᓚᖏᖅᑲᐃᑦ 

ᑕᐃᒪᓐᓇ 20 ᑭᑉᐹᕆᑦᑐᑦ ᐃᓯᒐ ᒦᑕᓂᒃ 

ᐊᖏᓂᖅᑲᖅᑐᑦ. ᐊᓕᐊᓇᐃᑦ ᑕᐃᒪᓐᓇ 

ᑐᓴᖅᑎᑦᑎᖕᒪᑦ ᓂᕈᐊᖅᑎᒋᔭᒃᑲ ᑐᓴᖅᑎᓐᓂᐊᖅᐸᒃᑲ 

ᐃᒡᓗᓚᕋᓛᓕᐅᕈᒪᓐᓂᕈᑎᒃ. $40,000 ᑐᖔᓂ 

ᐊᑭᖃᖅᐸᑦ, 20 ᑭᑉᐹᕆᑦᑐᑦ ᐃᓯᒐ ᒦᑕᓂᓗ 

ᐊᖏᓂᖓ ᑐᖔᓃᑉᐸᑦ, ᑕᐃᒃᑯᐊ ᓄᓇᕗᒻᒥ 

ᐃᒡᓗᓕᐅᕐᓂᕐᒧᑦ ᒪᓕᒐᖏᑦ ᐊᑐᖅᑕᐅᒋᐊᑐᖏᑦᑐᖅ. 

ᓱᓕᕗᖓᐃ, ᐅᖃᖅᑏ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐃᓚᒋᐊᕈᒪᓪᓗᒍᑦ ᑖᒃᑯᐊ. ᑖᒃᑯᐊ ᐃᒡᓗᐃᑦ 

ᓴᓇᔭᐅᔪᑦ ᐃᑲᔪᖅᑐᐃᔪᑦ ᑖᔅᓱᒥᖓ ᐃᓚᒋᓂᐊᖅᑕᖓ 

ᐃᒡᓗᕐᔪᐊᒧᑦ ᓄᓇᓯᐅᑎᖃᕐᕕᑦ ᐅᕝᕙᓘᓐᓃᑦ 

ᓯᕐᓗᐊᕐᓘᓐᓃᑦ 20 ᒦᑕ ᑐᖔᓂ ᐊᖏᓂᖅᑲᖅᐸᑦ 

ᒪᓕᒐᕐᓂᑦ ᐊᑐᕆᐊᑐᙱᑦᑐᑦ. ᑕᒪᒃᑯᐊ ᐊᓯᔾᔩᑉᐸᑕ 

ᐃᒡᓗᒧᑦ ᑐᖔᓃᑉᐸᑦ ᐊᑭᖓᑕ $40,000, ᐃᒡᓗᖏᑦ 

ᑕᒪᒃᑯᐊ ᓴᓂᕌᓗ ᖁᓛᓗ ᑕᒪᒃᑯᓂᖓ ᓴᓇᑎᓪᓗᒋᑦ 

ᓯᓚᑖᓂ. ᑭᓯᐊᓂ ᒪᓕᒐᕐᓂᒃ ᒪᓕᒡᓗᑎᒃ ᑭᓯᐊᓂᐅᔪᑦ 

ᑕᐅᒃᑯᐊ ᐃᒡᓗᓪᓚᑦᑖᒧᑦ ᐃᓚᓯᓐᓂᖅᐸᑕ.  ᑖᓐᓇ 

ᑐᓕᖁᔭᓕᐅᕋᔭᖅᐳᖓ ᑖᓐᓇ 

ᑕᐃᒪᓐᓇᐃᓕᖓᐃᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑰᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 369 - 6(2): ᐊᑐᖅᑕᐅᓲᓄᑦ 

ᐱᓕᕆᐋᖑᓯᒪᔪᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᕌᖅᑎᒍᒪᔭᕋ 

ᐊᐱᖅᓱᕈᒪᓪᓗᒍ, ᑖᓐᓇ ᒥᓂᔅᑕ 

ᕼᐋᒻᒪᓚᓕᕆᔨᐅᔪᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᓕᕆᕕᖓ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ 

ᑲᒪᖕᒪᑦ ᑖᒃᑯᓂᐊ ᒐᕙᒪᒃᑯᑦ 

ᐊᑐᖅᑐᐊᖅᑎᑦᑎᖃᑦᑕᖅᑐᑦ ᐃᒡᓗᖏᑦ ᑕᒪᒃᑯᓄᖓ 

ᓂᐅᕐᕈᑕᐅᖃᑦᑕᖅᑐᓄᑦ ᑮᓇᐅᔭᖃᖅᑐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᓂᓪᓕᐅᔾᔭᐅᖃᑦᑕᖅᓯᒪᒻᒪᑦ 

ᒪᓕᒐᓕᐅᖅᑏᑦ ᐃᓚᖏᓐᓄᑦ ᑕᕝᕙᓂ ᐃᒡᓗᕐᔪᐊᕐᒥ, 

ᐃᓱᒫᓘᑕᐅᓪᓗᓂ ᐊᓪᓚᕕᒃᑭᔅᓱᕐᓂᖅ. ᐊᒻᒪ 

ᐃᓂᔅᓴᖃᖃᑦᑕᖏᓐᓂᖅ 

ᐃᖅᑲᓇᐃᔭᕐᕕᐅᔪᓐᓇᕋᔭᖅᑐᓂ ᓄᓇᕘᑦ 

ᓄᓇᓕᕋᓛᖑᓂᖅᓴᓂ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᒃᑐᐃᓯᒪᖕᒪᑦ ᑕᒪᒃᑯᓂᖓ ᐱᓕᕆᕕᐅᔪᑦ, 

ᐱᒻᒪᕆᐊᓗᖕᓂᒃ ᐃᓐᓄᒃᓯᔪᓐᓇᕋᓗᐊᖅᖢᑎᒃ 

ᐃᖅᑲᓇᐃᔮᒃᓴᓂᒃ ᐱᓕᕆᔾᔪᑎᒃᓴᓂᒃ 

ᓄᓇᕗᒻᒥᐅᓄᓪᓗ ᐱᔨᔅᓯᕈᑎᒃᓴᓂᒃ 

ᐊᒃᑐᐃᓯᒪᓪᓚᕆᓕᖕᒪᑦ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓂᖃᙱᑦᑎᐊᒻᒪᕆᓕᕐᒪᑕ ᑕᐃᒃᑯᐊ 

ᐃᖅᑲᓇᐃᔭᕐᕕᒃᓴᖏᑦ. 

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐱᓕᕆᕕᐊ ᒫᓐᓇᕋᑖᖅ 

ᓴᖅᑭᑦᑎᓚᐅᕐᒪᑕ ᐃᓇᑦᑎᔾᔪᑎᒥᒃ ᑳᓐᑐᕌᒃᒐᒃᓴᓂᒃ 

ᑎᑎᕋᕐᕕᒃᓴᓕᐅᕈᓐᓇᖁᓪᓗᒋᑦ ᓄᓇᓕᖏᓐᓂ 

ᕿᑭᖅᑕᕐᔪᐊᖅ ᐊᒻᒪ ᑲᖏᖅᖢᒑᐱᐅᒃ. ᑭᓯᐊᓂᓕ 

ᑖᒃᑯᐊ ᐃᓇᑦᑎᔾᔪᑏᑦ ᑳᓐᑐᕌᒃᒐᒃᓴᒧᑦ 

ᓴᖅᑭᑦᑎᖁᔨᓪᓗᑎᒃ ᓯᕗᒧᐊᒃᑎᐊᓚᐅᖏᒻᒪᑕ. 

ᖃᖓᓕ ᑖᓐᓇ ᐱᓕᕆᕕᒃ ᓄᑖᓂᒃ ᐃᓇᑦᑎᔾᔪᑎᓂᒃ 

ᑳᓐᑐᕌᒃᓴᓂᒃ ᓴᖅᑭᑦᑎᖁᔨᓗᑎᒃ 

ᑎᑎᕋᕐᕕᒃᓴᓕᐅᕐᓂᐊᕐᓗᑎᒃ ᕿᑭᖅᑕᕐᔪᐊᒥ 

ᑲᖏᖅᖢᒑᐱᖕᒥᓗ, ᖃᖓ ᓴᖅᑭᑦᑎᓂᐊᖅᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑖᓐᓇ 

ᐊᐱᖅᓱᕐᒪᑦ ᒪᓕᒐᓕᐅᖅᑎᐅᔪᑦ. ᑖᒃᑯᐊ 

ᐱᖁᑎᒋᔭᐅᔪᓕᕆᔨᒃᑯᑦ ᐱᓕᕆᕕᖓᑦ, ᑖᓐᓇ 

ᐊᖑᒻᒪᑎᓇᓱᖃᑦᑕᖅᑐᖅ ᒐᕙᒪᒃᑯᑦ ᐱᓕᕆᕕᖏᑕ, 

ᐱᓕᕆᕕᖏᑕ ᐊᒡᓚᕝᕕᒋᔭᕆᐊᖃᖅᑕᖏᓐᓂᒃ. 

ᑕᐃᒪᓐᓇ ᕿᒥᕐᕈᓇᒋᐊᖃᖅᑐᑦ 

ᐊᑐᖅᑐᐊᖃᑦᑕᕐᓗᑎᓪᓗᒍ ᓇᖕᒥᓂᕆᔭᐅᔪᓂᒃ. 

ᕿᒥᓇᒍᓐᓇᖅᑐᑦ ᑕᐃᒪᓐᓇ ᐱᔭᕆᐊᖃᖅᐸᑦ. 

ᐃᓴᑦᑎᔾᒧᑎᓂᒃ ᑳᓐᓄᑐᕌᒃ-ᓂᒃ ᓴᖅᑭᑦᑎᖁᔨᓗᑎᒃ 

ᓯᕗᒧᐊᖏᑦᑕᕌᖓᑦ ᕿᓂᓕᖃᑦᑕᖅᑐᒍᑦ 

ᐱᒋᐊᒃᑲᓐᓂᕐᓗᒍ ᖃᓄᖅ ᑖᓐᓇ 

ᐱᓕᕆᔭᐅᔪᓐᓇᕐᒪᖔᑦ.  

 

ᐃᓚᒋᐊᕈᒪᓪᓗᒍᓗ ᑖᒃᑯᐊ ᐱᓕᕆᕕᓄᑦ ᑖᒃᑯᓂᖓ 

ᓴᖅᑭᑦᑎᓚᐅᖅᓯᒪᖕᒪᑦ ᐊᑐᖅᑐᐊᕐᕕᖕᒥᒃ 

ᐊᑐᖅᑐᐊᕈᓐᓇᕐᒪᖔᑕ ᐃᒡᓗᒥᒃ ᑖᓐᓇ 

ᓴᖅᑭᑕᐅᓚᐅᖅᑐᖅ ᑕᐃᒪᓐᓇ 

ᓱᒃᑲᓕᓕᖅᐹᓪᓕᕐᓂᐊᖅᑐᖅ ᑕᒪᒃᑯᓂᐊ 

ᐃᓅᔭᕆᐊᖃᖅᑐᓂᒃ ᐊᑐᖅᑐᐊᖅᑕᐅᖁᓪᓗᒍ 

ᓇᓛᒎᖅᑐᒃᑯᑦ ᐊᐱᖅᓱᖅᑕᐅᖃᑦᑕᕐᓂᐊᕐᒪᑦ 

ᑎᑎᕋᕐᕖᑦ ᑕᒪᒃᑯᐊ ᐱᒻᒪᕆᐅᔪᑦ 

ᐊᑐᖅᑕᐅᑲᐅᑎᒋᖃᑦᑕᕐᓂᐊᒪᑕ ᐱᔪᓐᓇᖅᓯᑐᐊᕌᖓᑕ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐱᓕᕆᐊᒃᓴᖅᑕᖃᓪᓚᕆᒻᒪᑦ ᑕᒪᓐᓇ ᐱᔾᔪᑎᒋᓪᓗᒍ, 

ᑕᐃᒫᒃ ᓂᓪᓕᕈᑎᒋᒐᒃᑯ. ᓄᓇᓖᑦ ᖃᐅᔨᒪᑦᑕᕋᑦᑎᒍ 

ᑐᙵᓂᖓ, ᖃᓄᐃᓕᖓᓂᖏᑦ ᑭᓱᑦ 

ᐊᑐᐃᓐᓇᓂᓪᓗ ᐱᑕᖄᕐᔪᒃᑲᓗᐊᕋᑦᑕ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᓕᒃ 

ᕿᑭᖅᑕᕐᔪᐊᕐᒥᒃ ᐃᓂᖃᕆᐊᖃᕐᒪᑦ ᓄᓇᓕᖕᓂ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᑦᑎᖓᓄᑦ 

ᐃᓱᒪᓕᕆᔨᐅᔪᓪᓗ ᑕᐃᒃᑯᐊ ᐃᓂᒃᓴᖃᕆᐊᖃᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᐃᖅᑲᓇᐃᔮᔅᓴᐅᔪᓐᓇᖅᑐᑦ ᐱᒻᒪᕆᐊᑎᑕᕗᑦ 

ᑭᙴᒪᓇᓪᓚᕆᑦᑐᑎᐅᒻᒪᑕ ᓄᓇᓕᑦᑎᓐᓂ. ᑭᓯᐊᓂ 

ᐊᐳᕈᑎᑕᖃᕋᑦᑐᖅ ᐃᓂᓕᐅᖃᑦᑕᕐᓂᖏᑦ 

ᐃᖅᑲᓇᐃᔭᖅᑎᑖᕈᒪᖓᓗᐊᖅᑐᑎᒃ ᐋᓐᓂᐊᕖᑦ 

ᓂᓐᓂᐅᓗᐊᕐᒪᑕ. ᑖᒃᑯᐊ ᒪᕐᕉᒃ 

ᐊᑑᑎᖃᕐᓂᖅᐹᖑᖃᑕᐅᒐᓗᐊᕐᒪᑎᒃ 

ᐱᕙᓪᓕᑎᑦᑎᓂᒃᑯᑦ ᓄᓇᖁᑎᒋᔭᑦᑎᓐᓂᒃ 

ᐅᖃᐅᓯᕆᕋᑖᖅᑖᒃᑲ ᑖᒃᑯᐊ 

ᐃᖅᑲᓇᐃᔮᔅᓴᐅᔪᓐᓇᖅᑑᒃ. 

 

ᑕᐃᒪᐃᓐᓂᖓᓄᑦ, (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᓱᖅᑯᐃᖅᓯᕗᖓ ᑖᒃᑯᐊ ᓄᓇᓖᑦ ᒐᕙᒃᑯᖏᑦ 

ᕿᑭᖅᑕᕐᔪᐊᕐᒥ ᑐᓴᖅᑎᑦᑎᓯᒪᓕᕐᒪᑕ ᒥᓂᔅᑕᐅᑉ 

ᐱᓕᕆᕕᖓᓂᒃ. ᐊᑐᖅᑐᐊᖅᑕᐅᕕᐅᔪᓐᓇᕐᒪᖔᑦ 

ᐃᓂᒥᒃ ᐊᒡᓚᒡᕕᒃᓴᒥᒃ? ᑭᓯᐊᓂᓕ ᑖᒃᑯᐊ 

ᕿᑭᖅᑕᕐᔪᐊᖅ ᐊᐱᖅᓱᖃᑦᑕᕋᓗᐊᖅᑎᓪᓗᒋᑦ 

ᑭᐅᔭᐅᓚᐅᖏᒻᒪᑕ. ᒥᓂᔅᑕ ᐊᖏᕈᓐᓇᖅᐹ ᑖᒃᑯᐊ 

ᐱᓕᕆᕕᖏᑦ ᑭᐅᖁᓪᓗᒋᑦ ᓄᓇᓖᑦ ᒐᕙᒪᒃᑯᖏᑕ 

ᑐᒃᓯᕋᐅᑎᖏᓐᓄᑦ ᐃᕐᖐᕐᓇᖅ ᐱᔪᓐᓇᖅᓯᑐᐊᖅᐸᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᐅᖃᐅᓯᕆᔭᖓ 

ᑐᓴᕆᐅᑕᐃᓐᓇᕋᒃᑯ ᐃᒻᒪᖄ, 

ᑐᑭᓯᒋᐊᕐᕕᒋᒋᐊᖃᕋᔭᖅᑲᕋ. ᑭᓯᐊᓂ ᑕᒪᒃᑯᐊ 

ᐃᓚᖏᑦ ᓄᓇᓖᑦ ᐊᓪᓚᕝᕕᓐᓂ 

ᐊᑐᖅᑐᐊᕐᕕᒃᑕᖃᖏᒃᑯᓂ ᑭᓱᓂᒃ 

ᐱᑕᖃᖅᑐᖃᕐᓂᖅᐸᑦ ᐊᓯᖓᒍᑦ 

ᕿᒥᕐᕈᐃᓐᓇᐅᔭᕋᓱᐊᖃᑦᑕᖅᑐᒍᑦ. ᐃᒻᒪᖄ, ᑕᒃᑯᐊ 

ᕼᐋᒻᒪᓚᒃᑯᑦ ᐃᓂᒃᓴᖃᖏᒃᑲᓗᐊᕐᒪᖔᑕᓘᓐᓃᑦ 

ᑖᓐᓇᖃᐃᑦ ᕿᒥᕐᕈᔭᐅᒋᐊᖃᕐᓂᖅᐸᑦ 

ᕿᒥᕐᕈᒐᔭᕆᕙᕗᑦ. ᑭᓯᐊᓂ ᐅᖃᐅᓯᕆᔭᓐᓂᒃ 

ᑐᓴᕆᐅᑕᐃᓐᓇᕋᒃᑯᑦ ᐅᑎᕐᕕᒋᓂᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑏ, ᖁᔭᓐᓇᒦᒃ. 

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ ᑐᒡᓕᐊᓂᒡᓗ 

ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᐅᒪᑎᑕᐅᑦᑎᐊᖃᑦᑕᕆᐊᖃᖅᑐᑎᑦ 

ᐱᓕᕆᐊᖑᓯᒪᔪᖅ ᑖᕙᓂ 2021-ᒥᓂ ᑕᒪᓐᓇ.  

 

(ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪᐃᓛᒃ ᑖᒃᑯᓄᖓ 

ᐊᐱᖅᓱᖅᑕᕐᓄᑦ ᐃᓚᒋᐊᕈᑎᒋᔭᓐᓄᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᑲᒪᖕᒪᑕ. 

ᐊᐅᓚᑦᑎᓪᓗᑎᒃ ᒐᕙᒪᒃᑯᓐᓄᑦ ᐊᑐᖅᑐᐊᖅᑕᖏᓐᓂᒃ 

ᑕᐃᒃᑯᓂᖓ ᐃᒡᓗᓂᒃ ᐊᑐᐊᒐᖏᓐᓄᑦ 

ᐊᑐᖅᑐᐊᕈᑎᓄᑦ ᐊᑐᐊᒐᖃᕐᒪᑦ. ᑭᓯᐊᓂᓕ ᐊᑐᐊᒐᖅ 

ᑖᓐᓇ ᐃᓱᓕᓚᐅᖅᓯᒪᖕᒪᑦ ᑎᓯᐱᕆ 2015 ᐊᕐᕌᒍᑦ 

7, ᐊᓂᒍᖅᓯᒪᓕᖅᑐᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᕝᕗᖓ ᐊᐱᖅᑯᑎᓪᓚᕆᓐᓄᑦ 

ᐊᑐᕆᐊᓚᐅᖏᓐᓂᓐᓂ ᐅᖃᐅᓯᖃᖅᑲᐃᓐᓇᕐᓚᖓ 

ᐆᒥᖓ. ᖃᐃᖁᒋᒃᑭᑦ ᓄᓇᓕᑦᑎᓐᓄᑦ 

ᕿᒥᕐᕈᑎᖃᓛᕋᑦᑕ ᐃᓕᓐᓂᒃ ᑕᐃᓐᓇ 

ᐊᑐᐃᓐᓇᐅᑎᐊᖅᑐᖅ ᐅᑕᖅᑭᐊᖑᓯᒪᔪᖅ. 

ᑕᐃᒪᐅᒐᓗᐊᕐᒪᑦ ᓄᑖᕈᕆᐊᖅᑎᑕᐅᓯᒪᓪᓗᓂ, 

ᐱᑕᖃᑦᑎᐊᕐᒪᑦ. ᑭᐅᔭᐅᓚᐅᖅᓯᒪᖏᒻᒪᑕ 

ᐊᑐᐃᓐᓇᖃᖅᑎᑦᑎᔫᒐᓗᐊᑦ ᕼᐋᒻᒪᓚᒃᑯᑦ. 

 

ᐅᕗᖓ ᐅᑎᕐᓗᖓ (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᖃᖓ ᑖᓐᓇ ᐱᒻᒪᕆᐊᓗᒃ ᓄᑖᕈᕆᐊᖅᑕᐅᓂᐊᕐᒪᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐊᑐᖅᑐᐊᕐᓂ 

ᐊᒡᓚᒡᕕᖕᓄᑦ ᐊᑐᐊᒐᖓᑦ 

ᐱᐊᓂᒃᑕᐅᓂᐊᓕᖅᑑᒐᓗᐊᖅ ᐱᓕᕆᔭᐅᓂᕆᔭᖏᑦ. 

ᑖᒃᑯᓂᖓ ᐋᖅᑭᒋᐊᕈᑎᒃᓴᓂᒃ ᐅᓄᖓᓪᓚᒃᑐᓂᒃ 

ᑖᔅᓱᒥᖓ ᐊᑐᐊᒐᕐᒧᑦ. ᓂᕆᐅᑉᐳᒍᓪᓗ 

ᐊᑐᐊᒐᖅ ᑖᒃᑯᐊ ᐋᖅᑭᒋᐊᖅᑕᐅᑉᐸᑕ 

ᐃᓱᒪᓕᐅᕈᑎᒋᔭᐅᓂᐊᖅᑐᖅ ᐅᐱᕐᖔᖅ 2023-ᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕌᔅᑐ. 

 

ᐊᐱᖅᑯᑦ 370 - 6(2): ᓴᖅᑮᔪᒪᓂᖏᑦ 

ᐃᓂᒃᓴᓂᒃ ᒥᓂᔅᑕᑦ ᑐᖓᓕᖏᓐᓄᑦ 

ᐃᑲᔪᖅᑎᖏᓐᓂᒃ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ.  

 

ᐅᖃᖅᑏ, ᐅᓪᓗᒥ ᐊᐱᖅᑯᑎᒋᖅᑲᐅᔭᖓᓄᑦ ᐃᓛᒃ, 

ᑐᓴᖅᑎᑦᑎᔾᔪᑎᒋᖅᑲᐅᔭᖓᓂ ᓴᖅᑭᑦᑎᓂᖅ 

ᐃᑲᔪᖅᑎ, ᑐᖏᓕᖓᑕ ᒥᓂᔅᑕᐅᑉ, ᒐᕙᒪᒃᑯᑦ 

ᐱᓕᕆᕝᕕᖓᑕ ᐃᓗᐊᓂ. 

 

ᐅᖃᖅᑏ, ᐅᕙᒍᑐᐊᖑᖅᑲᐅᖏᑦᑐᖅ ᑕᐃᒪᓐᓇ 

ᑖᔅᓱᒥᖓ ᑐᓴᕆᐅᑦᑎᐊᓚᐅᕋᒪ. 

ᑕᐃᓯᓚᐅᙱᑦᑎᐊᕐᒪᑕ ᑕᒪᑐᒥᖓ ᐱᓕᕆᐊᒃᓴᒥᒃ 

ᐃᓗᐊᓂ. ᒥᓂᔅᑕᐃᑦ ᑎᓕᔭᐅᓯᒪᔾᔪᑎᒋᔭᖏᑦᑕ 

ᑎᑎᕋᖏᓐᓂᒃ ᓯᕗᓕᖅᑎᐅᑉ ᓴᖅᑭᓚᐅᖅᑕᖏᓐᓂᒃ. 

ᐃᖅᑯᓪᓕᐅᑕᐅᓯᒪᖏᑦᑐᖅ ᐱᓕᕆᕕᖕᓂ 

ᐸᕐᓇᐅᑎᖏᓐᓂᓪᓗ ᐅᖃᐅᑕᐅᓯᒪᖏᑦᑎᐊᖅᑐᖅ, 

ᐊᒻᒪᓗᑦᑕᐅᖅ ᐅᖃᐅᑕᐅᓯᒪᖏᑦᑎᐊᕆᓪᓗᑎᒃ 

ᑮᓇᐅᔭᖅᑐᕈᑎᒃᓴᓂᒃ ᐅᖃᐅᓯᖃᖅᑎᓪᓗᒋᑦ. 

 

ᓯᕗᓕᖅᑎ ᑎᑎᕋᖅᑕᐅᓯᒪᓂᐊᕐᒪᑕ 

ᓇᓗᓇᐃᖅᓯᑦᑎᐊᕐᓕ ᖃᖓ ᖃᓄᕐᓗ ᐃᓱᒪᒋᔭᐅᔪᖅ 

ᓱᖅᑭᓐᓂᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐ 

ᖁᔭᓐᓇᒦᖅᐸᕋ ᓴᖅᑭᑦᑎᖕᒪᑦ ᑐᓴᕈᒥᓇᖅᑐᐊᓗᖕᒥᑦ 

ᑖᔅᓱᒥᖓ, ᐊᓕᐊᓇᐃᒍᓱᑦᑎᐊᖅᑐᖓ 

ᑐᓴᖅᑎᑦᑎᓚᐅᕋᒪ ᑕᕝᕙᓂ ᒪᓕᒐᓕᐅᕐᕕᖕᒥ.  

 

ᑖᒃᑯᐊ ᐃᖅᑲᓇᐃᔭᖅᑎᕗᑦ ᓇᓗᓇᐃᖅᑕᐅᓪᓗᑎᒃ 

ᓄᓇᑖᕈᑎᓂ ᓄᓇᕗᒻᒥ ᐊᖏᕈᑎ 23-ᒥ, ᑖᓐᓇ 

ᑐᙵᕕᑦᑎᒍᑦ ᒪᓕᒐᕐᔪᐊᖅᑎᒍᑦ ᐊᖏᕈᑎᐅᓯᒪᖕᒪᑦ. 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᒡᒑᖅᑑᑏᑦ ᐃᖅᑲᓇᐃᔭᖅᑎᓂᒃ ᖁᕝᕙᓯᖕᓂᖅᐹᒥᒃ 

ᐃᖅᑲᓇᐃᔭᖅᑎᐅᒃ. ᑖᒃᑯᐊ ᒫᓐᓇ ᕿᒥᕐᕈᓇᑖᕋᒃᑯ 

ᐅᓂᒃᑲᓕᐊᕈᑕᐅᕋᑖᖅᑐᖅ ᖃᔅᓯᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᖕᒪᖔᑕ ᒐᕙᒪᒃᑯᑦ, 

ᐃᖅᑲᓇᐃᔭᖅᑎᖏᓐᓂᒃ. ᑖᒃᑯᐊ ᐊᕐᕌᓂᓴᐃᑦ 

ᒐᕙᒪᓕᕆᔨᒃᑯᑦ ᑖᒃᑯᐊ 38%-ᑐᐃᓐᓇᐅᓚᐅᕐᒪᑕ.  

 

ᑖᒃᑯᐊ ᐊᖅᑯᒋᓪᓗᒋᑦ ᐊᐅᓚᓂᐊᔪᑦ ᑖᒃᑯᐊ 

ᒪᓕᒐᕐᔪᐊᑎᒍᑦ ᑐᙵᕕᕐᔪᐊᑎᒍᑦ ᓄᓇᑖᕈᑎᑎᒍᑦ 

23, ᑎᑎᕋᖅᓯᒪᓂᖓᒍᑦ ᐊᒡᓚᒡᕕᕗᑦ 

ᐊᐅᓚᔾᔭᐃᓚᐅᖅᑐᖅ ᐃᑲᔪᖅᑎᒋᓂᐊᖅᑕᖓᓂᒃ 

ᑐᖏᓕᖓᑕ ᒥᓂᔅᑕᐅᑉ. ᐃᖅᑲᓇᐃᔮᒥᒃ ᑖᒃᑯᓂᖓ 

ᓄᑖᖅ ᑖᓐᓇ ᐆᒃᑐᖅᑕᐅᓯᒪᓕᕐᒪᑦ 

ᓯᕗᒧᐊᒃᑎᐊᖅᓯᒪᖃᑦᑕᕐᒪᑕᒎᖅ ᑕᐃᒃᑯᐊ 

ᐆᒃᑐᕋᓚᐅᖅᑐᑦ ᑕᒪᑐᒥᖓ ᕿᒥᕐᕈᓇᒃᖢᑕ. ᓇᑭᑦ 

ᓴᖅᑭᓐᓂᕐᒪᖔᑦ ᓴᖅᑭᑕᐅᖕᒪᓪᓗᑎᒡᓗ ᑕᐃᑲᙵᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᓄᑦ, ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓯᕗᓕᐅᖅᑎᐅᑉ ᐅᖃᐅᓯᕆᓵᓚᐅᖅᑕᖓ 

ᓴᖅᑭᖅᑐᖃᓛᕐᓂᖓᓂᒃ ᑐᖏᓕᒋᔭᐅᔪᓂᒃ 

ᒥᓂᔅᑕᐅᔪᒧᑦ ᐱᓕᕆᔪᖅ, ᐅᖃᖅᑐᒍᑦ ᐊᑐᐊᒐᐃᑦ 

ᑖᒃᑯᐊ ᒐᕙᒪᒃᑯᑦ ᑎᒥᖁᑎᓕᒫᖏᑦ ᑖᒃᑯᐊ 

ᑐᖏᓕᐅᑉ ᐱᖃᑎᖓᓂᒃ ᐱᑕᖃᓕᖁᑉᓗᒍ.  

 

ᑖᒃᑯᐊ ᒐᕙᒪᓕᕆᔨᒃᑯᑦ ᑲᒪᒋᔭᖃᕐᒪᑦ 

ᐊᐅᓚᑦᓯᕙᒃᖢᑎᒃ ᒐᕙᒪᒃᑯᑦ ᐊᐅᓚᓂᖓᑕ 

ᐊᑐᐊᒐᖓᓐᓂᒃ. ᑭᓯᐊᓂᓕ ᐊᑐᐃᓐᓇᑑᖕᒪᑕ 

ᑎᑎᖅᑲᑦ ᒪᑯᐊ 2020-ᒥᑦ ᐱᓯᒪᔪᑦ. ᓯᕗᓕᖅᑎᐅᔪᖅ 

ᐃᓪᓗᒨᖅᓯᓛᖅᐸ ᓄᑖᒥᒃ ᐊᑐᐊᒐᕐᒥᒃ ᑖᓐᓇ ᐅᑭᐅᖅ 

ᐃᒃᓯᕙᓂᕗᑦ ᐃᓱᓕᓚᐅᖏᓐᓂᖓᓂ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᕈᒪᑐᐃᓐᓇᖅᖢᒍ 

ᒫᓐᓇ ᑐᑭᒧᐊᕈᑎᓕᐅᖅᓯᒪᔭᑉᑎᓐᓂᒃ, ᖁᕕᐊᓱᑉᐳᖓ 

ᑖᒃᑯᐊ ᐱᖓᓱᑦ ᒐᕙᒪᒃᑯᑦ ᑎᒥᖁᑎᖏᑦ 

ᐱᒋᐊᖅᑎᑦᓯᓯᒪᒻᒪᑕ ᑎᒃᑯᐊᖅᑕᐅᔪᔅᓴᓂᒃ 

ᐃᓂᒋᔭᐅᔪᔅᓴᓄᑦ ᐱᒻᒪᕆᐅᒻᒪ ᐃᓂᒋᔭᐅᔪᑦ. 

ᑲᑐᑎᓗᑕ ᒪᓕᑦᑐᑎᒍᑦ, ᑖᒃᑯᐊ ᐱᓂᐊᕋᑦᓴᕗᓪᓗ 

ᓇᓗᓇᐃᔭᖅᓯᒪᓪᓗᑎᒍ ᐱᓂᐊᕋᑦᓴᑎᓐᓄᑦ. ᑖᒃᑯᐊ 

ᐱᓕᕆᐊᑦᓴᑎᓄᑦ ᐱᓪᓗᒋᑦ 

ᐃᓄᖁᑎᖃᑦᓯᐊᕆᐊᖃᕋᑦᑕ ᐱᔪᓐᓇᖅᑐᓂᒃ, 

ᓯᕗᒧᐊᕈᔾᔨᓂᐊᖅᑐᓂᑦ. ᑕᕝᕙ ᓯᑕᒪᒋᔭᖓᑦ 

ᐊᑐᓕᖅᑎᑕᐅᕙᓪᓕᐊᓂᖓᓄᑦ. ᐊᓕᐊᓇᐃ 

ᑐᑭᒧᐊᕈᑎᑦᓴᒥᒃ ᒐᕙᒪᓕᕆᔨᒃᑯᓐᓂᑦ ᑐᓂᓯᓯᒪᒐᑦᑕ 

ᑐᖏᓕᐅᔪᓄᑦ. 

 

ᑕᒪᒃᑯᐊᓗ ᐊᑐᐊᒐᐃᑦ, ᕿᒥᕐᕈᑲᓐᓂᕈᓐᓇᖅᐳᖓ 

ᐊᒻᒪᓗ ᑭᓱᒥᒃᑭᐊᖅ ᓴᖅᑮᒐᓱᒍᓐᓇᕐᓂᐊᕐᓗᑕ 

ᑕᒪᑐᒪᓂ ᐃᑦᓯᕙᓂᑦᑎᓐᓂ.  

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᖕᓄᑦ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓇᓗᓇᓐᖏᓚᖅ, ᑖᒃᑯᐊ ᓯᕗᓕᖅᑎᐅ 

ᐅᐸᓐᓂᕆᓛᖅᑕᖏᑦ ᑲᑎᒪᔨᕋᓛᓄᑦ 

ᐅᓂᒃᑳᒃᑲᓐᓂᓛᕐᓂᖓᓂᒃ ᐃᓗᓕᒃᑲᓐᓂᖏᓐᓂᒃ, 

ᐱᒻᒪᕆᐅᒻᒪᑕ.  

 

ᑐᓴᕈᒪᓪᓚᕆᔅᓱᖓᓗ ᑖᒃᑯᐊ ᓄᑖᑦ ᑐᖏᓕᖏᑕ 

ᐃᑲᔪᖅᑎᒋᕙᓐᓂᐊᖅᑕᖏᑦ, 

ᑲᒪᒋᔭᒃᓴᖃᖅᐸᓐᓂᐊᕐᖓᑦ ᐱᓪᓗᐊᑕᖏᓐᓂᒃ, 

ᓯᕗᓕᖅᑎᓄᑦ ᐊᖏᔪᖅᑲᐅᑎᓄᑦ ᐱᔪᓂᒃ.  

 

ᑖᒃᑯᐊ ᐱᖓᓱᑦ ᒐᕙᒪᒃᑯᑦ ᑎᒥᖁᑎᖏᑦ 

ᐱᒋᐊᖅᓯᒪᓕᕇᖅᓯᒪᓕᕐᒪᑕ ᐃᖅᑲᓇᐃᔭᖅᑎᑖᑦᓱᑎᒃ. 

ᒥᓂᔅᑐ ᐅᖃᕈᓐᓇᖅᐸ, ᑖᒃᑯᐊ ᑐᖏᓖᑦ 

ᐱᖃᑎᒋᓂᐊᖅᑕᖏᑦ ᑎᒃᑯᐊᖅᑕᐅᓂᐊᖅᐹᑦ 

ᐊᓪᓚᕕᔅᓯᓐᓂᒃ ᐅᕝᕙᓗ ᐊᑭᑦᑐᕋᐅᑕᐅᓗᑎᒃ 

ᒪᑐᐃᖓᓗᑎᒃ ᐱᓂᐊᖅᐸᑦ?  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑐ 

ᐸᐅᓗᓯ ᐊᕿᐊᕈ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᒪᒋᔭᖃᖅᑐᑦ ᑖᒃᑯᐊ 

ᑐᖏᓕᖏᑦ ᑲᒪᔨᖏᑦ ᐱᓕᕆᔨᖏᑦ ᑐᖏᓕᒧᑦ 

ᑭᐅᒋᐊᖃᓲᖑᒻᒪᑕ, ᑕᕝᕙ ᑖᒃᑯᐊ ᐱᒻᒪᕆᐅᔪᑦ. 

ᐃᖅᑲᓇᐃᔮᔅᓴᖅ ᐃᓱᒪᖅᓲᑕᐅᓂᐊᖅᑐᑦ ᒐᕙᒪᒃᑯᑦ 

ᐊᑐᓂ ᐱᓕᕆᕝᕕᖓᓄᑦ, ᑖᒃᑯᐊ ᒫᓐᓇᒧᑦ ᑎᑭᑦᑐᒍ 

ᑎᒃᑯᐊᓪᓗᐊᖃᑦᑕᖅᓯᒪᔭᕗᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓕᓗᒻᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 371 - 6(2): ᐸᐃᕆᔭᐅᑎᑦᑎᓂᒻᒧᑦ 

ᐊᑭᓕᐅᑎᖏᓄᑦ ᐃᑲᔫᓯᐊᕈᑕᐅᓲᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᑕᐃᒪ ᒥᓂᔅᑕᒧᑦ 

ᐅᖃᕈᓐᓇᓚᐅᙱᓐᓇᒪ 

ᐅᖃᖅᑎᐅᑲᐃᓐᓇᓚᐅᕐᓂᓐᓄᑦ ᑕᓪᓕᒥᕐᒥ. 

 

ᐅᖃᖅᑎᑦᓯᔩ, ᐅᖃᐅᓯᖃᕌᖓᑦᑕ 

ᐃᓕᓐᓂᐊᓵᓕᓂᕐᒧᑦ, ᐸᐃᕆᑦᓯᓂᕐᒧᓪᓗ ᒐᕙᒪᒃᑯᑦ 

ᐱᒋᐊᖅᑎᓯᒪᔭᖓᓂᒃ ᐃᑲᔪᖅᑐᐃᓗᓂ $10 

ᖃᐅᑕᒫᑦ 

ᐸᐃᕆᔾᔪᑎᒧᑦ ᐊᑭᖃᕋᔭᕐᓗᓂ. ᖁᕕᐊᒋᕙᕋ ᒥᓂᔅᑐ 

ᑲᔪᓯᒃᑲᐃᒍᓐᓇᓚᐅᕐᒪᑦ ᑲᓇᑕᒥ ᐊᑐᖅᑕᐅᓕᖅᑐᒥᒃ. 

ᐊᓕᐊᓇᐃᖅᑐᑦ $10ᑖᖅᐸᓐᓂᖅ. 

ᑭᓯᐊᓂ ᐅᖃᓪᓗᐊᑐᐃᓐᓇᕐᓗᖓ, ᐃᓂᒃᓴᑭᓗᐊᕐᒪᑦ 

ᑭᖑᖅᑕᐅᔪᖅ ᐊᖑᒪᓂᐊᕈᑦᑎᒍ. ᐊᒥᓱᑦ ᐸᐱᕆᕖᑦ 

ᐃᖏᕐᕋᓗᐊᖅᐸᖏᔅᓱᑎᒃ, ᑭᖑᕝᕕᖅᑐᒃᓴᓂᒃ 

ᐃᖅᑲᓇᐃᔭᖅᑎᖃᖅᐸᖏᔅᓱᑎᒃ 

ᐃᖅᑲᓇᐃᔭᕆᐊᖅᑐᖃᙱᕌᖓᑦ. 

 

ᐅᖃᖅᑎᑦᓯᔩ, ᓇᓗᓇᖏᑦᑐᖅ ᐋᖅᑭᒍᑎᐅᓂᐊᖅᑐᖅ 

ᐃᖅᑲᓇᐃᔭᖅᑎᖃᑦᓯᐊᕐᓗᓂ ᑭᖑᕝᕖᒍᓐᓇᖅᑐᓂᒃ. 

ᐊᑐᖅᑕᐅᑦᓯᐊᐸᓪᓗᑎᒃ ᐃᓂᒋᔭᐅᔪᓕᒫᑦ 

ᐃᓪᓗᕈᓯᒋᔭᐅᒍᓐᓇᖅᑐᓄᑦ, ᑖᒃᑯᐊᓗ 

ᑮᓇᐅᔾᔭᓵᕆᕙᑦᑕᖏᑦ ᓈᒻᒪᑦᓯᐊᕐᓗᑎᒃ 

ᐸᐃᕆᑦᓯᔨᐅᔪᓂᒃ.  

 

ᐊᐃᑉᐹᓂᒃ ᖃᖓ ᐊᑐᓕᖅᑎᑕᐅᒋᐊᒃᑲᓐᓂᓛᖅᐸᑦ 

ᑐᒡᓕᐊ ᑕᒪᑐᒪᐅᑉ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᐊᐱᕆᒐᕕᑦ, ᑖᑉᓱᒧᖓ 

ᐃᑲᔫᑎᐅᕙᑦᑐᒥᒃ. 

ᐸᕐᓇᐅᑎᖃᖅᐳᒍᑦ, ᑕᒪᒃᑯᐊ ᑮᓇᐅᔾᔮᔅᓵᓄᑦ 

ᐱᕚᓪᓕᐅᕈᑎᐅᓂᐊᖅᑐᑦ ᐊᕐᕌᒍᕆᔭᑦᑎᓐᓂᒃ 

ᑲᔪᓯᒋᐊᕐᓂᐊᖅᑐᑦ. 2023 ᐃᓱᓕᑉᐸᑦ ᑕᕝᕙ ᑖᒃᑯᐊ 

ᐱᔪᓐᓇᖅᑐᑦ ᐋᖅᑭᑦᓯᒪᒍᑎᒋᔭᕗᑦ 

ᐱᕚᓪᓕᕈᑎᒋᓇᓱᓐᓂᐊᖅᑕᕗᑦ ᐸᐃᕆᔨᐅᕙᑦᑐᓄᑦ 

ᐸᐃᕆᕕᓐᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐅᖃᓗᐊᕈᓐᓇᖏᑦᑐᖓᓘᓐᓃᑦ ᓱᒻᒪᑦ 

ᑮᓇᐅᔾᔭᑦᓴᑦᓯᐊᕆᐊᖃᕐᓂᖏᓐᓂᒃ ᐸᐃᕆᔩᑦ, 

ᓇᓗᓇᖏᓂᖅᐹᖑᒐᓗᐊᕐᒪᑦ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒪᒃᑯᐊ ᐃᑭᕐᕋᑦᓯᐊᖃᑦᑕᖁᓗᒋᑦ ᐸᐃᕆᕖᑦ. 

 

ᐅᖃᖅᑎᑦᓯᔩ, ᒥᓂᔅᑐ ᑕᓪᓕᒥᕐᒥ ᐅᖃᓚᐅᕐᒪᑦ 

ᑲᑎᒪᔨᕋᓛᓄᑦ, ᐅᖃᕐᒪᑦ ᐃᓕᓐᓂᐊᑎᑦᓯᕙᓐᓂᖅ 

ᐃᓕᓴᐃᕙᑦᑐᓄᑦ ᐃᓕᓐᓂᐊᖅᓵᓕᕙᑦᑐᓄᑦ 

ᐸᐃᕆᑦᓯᓂᕐᒥᒃ. ᐅᖃᖅᑎᑦᓯᔩ, ᐊᑕᐅᑦᓯᒃᑯᐊᓗᒃ 

ᑲᒪᑦᓴᐃᓐᓇᕈᓐᓇᙱᓐᓇᑦᑕ ᑕᕝᕙ 

ᐃᓕᓴᐃᒐᓱᒍᓐᓇᖅᓯᒪᕗᒍᑦ ᐊᕐᕕᐊᓂ ᐃᒡᓗᓕᒻᒥᓗ.  

 

ᐋᖅᑭᒋᐊᕈᓐᓇᖅᑕᕋᓗᐊᖓ, ᑭᓯᐊᓂ ᓄᓇᕗᒻᒥ 

ᐃᓕᓴᐃᔨᐅᓕᒻᒪᔅᓴᓂᕐᒧᑦ 50-ᓂᒃ ᓄᓇᓕᓐᓂᒃ 

ᐃᓕᓐᓂᐊᖅᑕᐅᕙᒻᒪᑦ. ᐃᓕᓴᐃᑦᓵᓕᕈᓐᓇᓂᕐᒧᑦ 

ᐃᓕᓐᓂᐊᖅᑎᐅᖏᓱᖓᖅᑐᓂᒃ ᒪᕐᕉᓐᓂᒃ 

ᓄᓇᓖᓐᓂᒃ ᐊᑐᖅᑕᐅᒻᒪᑦ. ᓱᒻᒪᑦ ᐊᔾᔨᖓᓂᒃ 

ᓯᕗᓪᓕᐅᔾᔭᐅᓂᖏᓚᖅ, ᐃᓱᒪᒋᓗᒋᑦ 

ᐊᑭᑐᔪᒻᒪᕆᐅᓂᖏᑦ ᓄᓇᕗᒥ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᐊᐱᕆᒻᒪᑦ ᒪᓕᒐᓕᐅᖅᑎ.  

ᑕᐃᓐᓇ ᒥᓂᔅᑕ ᐊᐱᖅᑯᑎᖃᓚᐅᕐᒪᑦ ᓄᓇᕗᑦ 

ᓯᓚᑦᑐᓴᕐᕕᒻᒥ ᐊᐱᖅᑯᑎᖃᓕᕐᒪᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᒻᒪᑦᓴᐃᓂᕐᒧᑦ 

ᐅᖃᐅᓯᕆᓂᐊᖅᐸᕋ.  

 

ᐃᓕᓐᓂᐊᓕᓵᖅᑐᓄᑦ ᐸᐃᕆᕙᓐᓂᕐᒧᓪᓗ 

ᐊᖏᕈᑎᐅᑉ ᐊᑖᒍᑦ, ᑮᓇᐅᔭᖅᑖᕐᓇᖅᑐᖅ 

ᐱᓕᕆᕙᑦᑐᑦ ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ. 

ᑕᓪᓕᒥᕐᒥ ᐅᖃᓚᐅᕋᒪ, 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑎᒍᑦ ᐱᖓᓱᓂᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐱᓇᓱᐊᖃᑎᖃᖅᓯᒪᒐᑉᑕ 

ᐃᓕᓐᓂᐊᕐᓂᖃᕐᓕᖁᓪᓗᒍ ᐊᕐᕌᒍᒋᔭᑉᑎᓐᓂᒃ, ᐊᒻᒪ 

ᐱᖓᓱᓂᒃ ᑐᑦᑕᕐᕕᐅᔪᓂᒃ ᓄᓇᕗᒻᒥ ᓄᓇᕗᑦ 

ᑐᙵᕕᒃᑯᑦ ᑲᑐᔾᔨᖃᑎᒋᓗᒋᑦ, ᐱᖓᓱᓪᓗ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᖃᑎᒋᓗᒋᓪᓗ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᖃᐅᔨᒪᑦᓯᐊᖅᑐᖓ 

ᐅᖃᐅᓯᖃᖅᑎᓪᓗᖓ ᓯᓚᑦᑐᓴᕐᕕᒻᒥᒃ. 

ᑕᒪᒃᑯᐊ ᑕᐃᑯᖓᖅᑕᐅᕙᑦᑐᓄᑦ ᐊᒻᒪ 

ᐱᔨᑦᓯᕋᐅᑎᓄᑦ, ᑕᒪᓐᓇ 

ᓇᓗᓇᐃᔭᖅᑕᐅᑦᓯᐊᕆᐊᓕᐅᒐᓗᐊᖅ.  

 

ᑕᓪᓕᒥᕐᒥᓪᓗ ᐅᖃᓚᐅᕐᒥᒻᒪᑦ ᒥᓂᔅᑐ, 

ᐊᑐᖅᐸᒻᒪᑕᒎᖅ ᖃᓄᖅᑑᕈᓘᔭᖅᓱᑎᑦ ᐸᐃᕆᕖᑦ 

ᐃᑲᔪᖅᑕᐅᖃᑦᑕᖁᑉᓗᒋᑦ. ᐃᓕᓴᐅᑎᐅᕙᑦᑐᑦ 

ᐸᐃᕆᕖᑦ ᑕᒫᐸᓗᒃ. ᑕᑯᕌᖓᑦᑕ 

ᐃᖅᑲᓇᐃᔭᑭᑦᓴᐸᑦᑐᑦ. 

 

ᖃᑦᓯᑦ ᐸᐃᕆᕖᑦ ᐃᖅᑲᓇᐃᔭᑭᑦᓴᖅᐸᑦ? ᖃᓄᕐᓕ 

ᐃᓕᓐᓂᐊᕈᑎᓐᓄᑦ ᐃᑲᔪᖅᑐᐃᕙᑉᐱᑎᒃ 

ᒪᑐᐃᖓᐃᓐᓇᖅᐸᓂᐊᕐᒪᑕ ᐸᐃᕆᕖᑦ? 

ᑭᖑᕝᕕᑦᑎᑦᓴᖃᖃᑦᑕᖁᓪᓗᑎᒃ ᑕᒪᒃᑯᐊ 

ᐃᖅᑲᓇᐃᔭᖅᑎᖁᑎᒋᓪᓚᑦᑖᖅᑕᖏᑦ 

ᐃᓕᓐᓂᐊᖃᑕᐅᔪᓐᓇᑦᓯᐊᖃᑦᑕᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᕆᒐᕕᑦ.  

ᐃᓕᓐᓂᐊᓵᓕᓂᕐᒧᑦ ᐃᓕᓐᓂᐊᕈᑏᓪᓗ ᑲᔪᓯᓯᒪᔪᖅ 

ᐊᕕᑦᑐᖅᓯᒪᔪᓂ ᐃᓕᓴᐃᓂᖅ, ᑭᕙᓪᓕᕐᒥ 

ᑲᔪᓯᓚᐅᖅᑐᖅ. ᕕᕝᕗᐊᕆᒥᓗ ᕿᑎᕐᒥᐅᓂᓪᓗ 

ᐊᑐᓂ ᐃᓕᓐᓂᐊᖅᑎᑕᐅᔪᓐᓇᓚᐅᖅᑐᑎᒃ. ᑕᐃᑲᖓᑦ 

ᐸᕐᓇᐅᑎᓕᐊᖅᓯᒪᔪᓂᒃ ᕿᑎᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ. 

ᑐᑭᓯᓯᒪᔭᒃᑯᓪᓕ, ᐃᓕᓐᓂᐊᕐᓂᐅᕙᑦᑐᑦ 

ᐊᑲᐅᓈᓪᓗᐊᓕᕋᐃᒻᒪᑦ ᐸᐃᕆᕕᓕᕆᔨᑦᑎᓐᓄᑦ 

ᐅᐸᑦᓱᓐᓇᕌᖓᒥᒃ, ᑕᒪᓐᓇ ᑭᓱ ᓇᓪᓕᕌᖓᑦ 

ᐊᑐᖅᑕᐅᓯᕙᑦᑐᖅ, ᐃᓚᐃᓐᓇᖏᓪᓗ ᐃᓕᓐᓂᐊᔅᓱᑎᒃ 

ᑕᒪᕐᒥᐅᖏᑦᑐᖅ ᐃᓕᓐᓂᐊᓚᐅᖅᑐᑦ 

ᐃᖅᑲᓇᐃᔭᖅᑏᑦ. ᑭᓯᐊᓂᑦᑕᐅᖅ ᐊᐅᓚᔾᔪᑎᓄᑦ 

ᒪᓕᒐᖃᐅᕐᒥᒻᒪᑕ ᐸᐃᕆᕕᖕᓂ. ᖃᐅᔨᒍᓐᓇᓚᐅᖅᑐᑦ 

ᖃᑦᓯᑦ ᐃᓕᓐᓂᐊᖃᑕᐅᒋᐊᕈᓐᓇᓚᐅᕐᒪᖔᑕ.  

 

ᐃᓕᓐᓂᐊᕐᓂᐅᕙᑦᑐᑦ ᑲᔪᓯᑦᓴᐃᓇᖅᐸᑦᑐᖅ ᐊᒻᒪ 

ᐃᓕᓐᓂᐊᓵᓕᑎᑦᓯᕙᑦᑐᑦ. ᓂᕆᐅᑉᐸᓪᓕᐊᓂᐊᖅᑐᒍᑦ 

ᐃᓕᓐᓂᐊᕈᓐᓇᖁᓪᓗᒋᑦ ᑐᐊᕕᕐᓇᖅᑐᓕᕆᓂᓯ, 

ᐃᓅᓕᓴᐃᒍᓇᓂᕐᒥᓪᓗ 

ᐃᓕᓐᓂᐊᖅᑕᐅᔪᓐᓇᕐᓗᑎᓪᓗ ᓄᓇᕘᓗᑦᑕᒥ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᓐᓂᐅᔪᖅ 

ᐃᓱᓕᒻᒪᑦ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᕆᔪᖓ ᐊᐱᖅᓱᕐᓂᖅ ᐅᖃᐅᓯᒃᑯᑦ 

ᐅᐃᒍᒋᐊᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.    

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᔪᒪᒻᒪᑦ 

ᐃᓚᒋᐊᖅᑕᐅᖁᓪᓗᒍ ᐊᐱᖅᓱᕐᓂᕆᔭᖓ. 

ᐋᒡᒑᖅᑐᖃᖅᐸ? ᐋᒡᒑᖅᑐᖃᕐᒪᑦ. ᑲᑎᒪᔾᔪᑎᓂᒃ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᐅᑎᕈᑏᑦ ᑎᑎᖅᑲᑎᒍᑦ 

ᐊᐱᖅᑯᑎᐅᓯᒪᔪᓂᒃ. 9. ᑭᐅᔾᔪᑏᑦ 

ᒪᑐᐃᕈᑎᐅᓚᐅᖅᑐᒧᑦ. 10. ᐊᑎᓕᐅᖅᑕᐅᓯᒪᔪᑦ. 11. 

ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᑐᐃᓐᓇᐃᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᑎᑎᕋᖅᓯᒪᔪᓂᒃ ᐃᒡᓗᒨᖅᓯᓂᖅ. 

ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒧᑦ ᒥᓂᔅᑐ, 

ᑕᐃᕕᑦ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 112 - 6(2): 2020-21 

ᐅᓂᒃᑳᑦ ᓄᓇᓕᓐᓄᑦ ᐃᖏᕐᕋᔪᓕᕆᓂᒻᒧᑦ 

ᐱᒋᐊᖅᑕᐅᓂᒻᒧᑦ ᑕᑯᒃᓴᐅᑎᑕᑦᑎᓐᓄᑦ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ 

ᑖᓐᓇ 2020-2021 ᐅᓂᒃᑳᓕᐊᕆᓯᒪᔪᖅ 

ᓄᓇᓕᖕᓂᒃ ᐃᖏᕐᕋᔪᓕᕆᓂᕐᒧᑦ 

ᑐᔅᓯᕋᐅᑎᐅᖃᑦᑕᖅᑐᐃᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐃᓄᑦᑎᑑᖅᑕᖏᑦ 

ᒫᓐᓇᑦᑎᐊᕈᓗᒃ ᐱᔭᕇᖅᑕᐅᓛᑑᒐᓗᐊᑦ ᑭᓯᐊᓂ 

ᒫᓐᓇ ᖃᓪᓗᓈᑎᑑᖅᓯᒪᑐᐃᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): 14. ᑐᓴᕈᑎ 

ᐱᒋᐊᖅᑎᑕᐅᔪᓂᒃ. ᐃᓕᑕᕆᑉᓗᒍ ᐊᐃᕕᓕᖕᒧᑦ, 

ᒥᔅᑐ ᒪᓕᑭ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 016 - 6(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑐᓴᖅᑎᑦᓯᕗᖓ ᓯᑕᒻᒥᕐᒥ ᒫᑦᓯ 9, 2023 

ᐱᒋᐊᖅᑎᑦᓯᓛᖅᐳᖓ ᐆᒪᖓᑦ ᐱᕈᔨᕗᒑᕈᑎᒧᑦ:  

 

ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓗᓂ ᐅᖅᑯᕐᒥᐅᑦ 

ᐊᐃᑉᐱᖅᑕᐅᓗᓂ, ᒪᓕᑦᑐᒍ ᒪᓕᒋᐊᓕᒃ 3 ᐃᒡᓗ 

ᐱᐊᓂᑦᓴᕌᖓᑦ ᐃᑦᓯᕙᓂᕆᔭᒥᓂ, ᓄᖅᑲᖅᓱᒫᖅᐳᑦ 

ᒪᐃ 24, 2023-ᒥ.  

 

ᖁᔭᓐᓇᒦᒃ, ᐅᖃᖅᑎᑦᓯᔩ. 

  

ᐅᖃᖅᑎ (ᑐᓵᔨᑎᒍᑦ): 15. ᑐᓴᕈᑎᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᒃᓴᓄᑦ. 16. ᐱᒋᐊᖅᑎᑕᐅᔪᑦ. 

ᐃᓕᑕᕆᓪᓗᒍ, ᒥᔅᑐ ᒪᓕᑭ.   



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2261 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᖏᖅᑕᐅᔪᒪᓪᓗᖓ ᑲᒪᒋᔭᐅᖁᓪᓗᒍ 

ᓄᖅᑲᖓᔅᓲᔭᓛᕐᓂᑎᓐᓄᑦ. ᐱᒋᐊᖅᑎᓐᓂᐊᖅᑕ 16-6 

(2) ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.    

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᑲᒪᒋᔭᐅᖁᓪᓗᒍ ᐱᒋᐊᖅᑎᑕᖓ 

16-6 (2). ᐋᒡᒑᖅᑐᖃᖅᐸ? ᐱᑕᖃᖏᒻᒪᑦ. ᒫᓐᓇ 

ᑲᒪᒋᓂᐊᓕᖅᐸᕗᑦ ᐱᒋᐊᖅᑎᑕᐅᔪᖅ 16-6 (2). 

ᒥᔅᑐ ᒪᓕᑭ ᑲᔪᓯᒋᑦ.  

 

ᐱᒋᐊᖅᑎᑕᖅ 016 - 6(2): ᓄᖅᑲᖓᑯᑖᕐᓂᖅ 

(ᒪᓕᑭ)  

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ ᕿᑭᖅᑖᓗ 

ᓂᒋᐊᑕ ᒪᓕᒐᓕᐅᖅᑎᖓᓄᑦ. ᒪᓕᒃᖢᒍ 

ᐃᓗᓕᖏᓐᓃᑦᑐᖅ ᒪᓕᒋᐊᓕᒃ 3, ᐃᒡᓗ 

ᓄᖅᑲᐅᓯᑐᐊᖅᐸᑦ ᓯᕗᓂᕆᔭᒥᓂᒃ, ᐃᓱᓕᑦᑐᒫᖅᐳᖅ 

ᒪᐃ 24, 2023 ᑎᑭᒐᓱᓐᓂᖓᓄᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᐱᒋᐊᖅᑎᑕᐅᔪᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ? ᐊᑭᕋᖅᑐᑦᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᔪᖅ.  

 

17. ᓯᕗᓪᓕᖅᐹᒥᒃ ᒪᓕᒐᒃᓴᑦ ᐅᖃᓕᒫᖅᑕᐅᓂᖏᑦ. 

18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᐃᓱᒪᔅᓴᖅᓯᐅᕈᑕᐅᓂᖏᑦ ᑲᑎᒪᔨᕋᓛᓄᑦ. ᒪᓕᒐᒃᓴᐃᑦ 

ᐊᓯᖏᓪᓗ, ᒪᓕᒐᒃᓴᖅ 12, 14, 16, 17, 18, 19, 

20 ᐊᒻᒪᓗ 21, ᒥᔅᑐ ᕼᐃᒃᔅ ᐃᒃᓯᕙᐅᑕᐅᓗᓂ.  

 

ᒪᓕᑦᑐᒍ ᐱᔪᓐᓇᕐᓂᖃᖅᑎᑕᐅᓂᕋ, ᒪᓕᒐᒃᓴᖅ 14-6 

(2), ᑲᑎᒪᔨᕋᓛᑦ ᑲᑎᒪᓂᐊᖅᑐᑦ ᐱᔭᕇᕋᓱᓐᓂᕐᒥᓄᑦ. 

ᑲᑎᒪᔨᕋᓛᑦ ᑲᔪᓯᒋᐊᓚᐅᙱᓐᓂᖏᓐᓂ 20-ᒥᓂᑦᒥ 

ᓄᖅᑲᖔᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:15ᒥ 15:46ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᓂᖅ ᐱᒋᐊᕐᓂᐊᓕᕐᒪᑦ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᐊ ᑲᒪᒋᓂᐊᖅᑕᕗᑦ ᒪᓕᒐᒃᓴᑦ 12, 16, 17, 18, 

19, 20, ᐊᒻᒪᓗ 21. ᖃᓄᐃᓕᖓᔪᒪᕕᓯ? ᒥᔅᑕ 

ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒍᒪᔭᕗᑦ ᐱᓕᕆᐊᖑᓂᐊᖅᑐᖅ 

ᐸᕐᓇᐅᑎᖏᑦ ᐊᑐᕈᒫᕐᓂᐊᑐᓪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᐱᕕᖃᕈᑦᑕ 

ᐃᓄᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᐱᓕᕆᕕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ 

ᒪᓕᒐᒃᓴᖅ 18 ᓯᕗᓪᓕᐅᔾᔭᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2023-2024 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ, ᑕᑉᐹᓃᖃᑎᖃᕈᒪᕖᑦ?  

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᖏᖅᐹᑦ ᒥᓂᔅᑕ ᑕᑉᐹᓂᖃᑎᖃᕈᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᓚᐅᕐᒥᒃᑭᑦ ᐱᓕᕆᔨᖁᑎᖏᑦ. ᖁᔭᓐᓇᒦᒃ. 

ᓂᐱᓕᐅᖅᑕᐅᓯᒪᒐᔅᓯ ᑭᑰᒻᒪᖔᖏᒃ 

ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᑕᓕᖅᐱᓐᓂ ᐊᖏᔪᖅᑳᕆᔭᐅᔪᖅ 

ᑐᑭᒧᐊᒃᑎᑦᑎᔨᐅᓪᓗᓂᓗ ᐃᐅᕆᓐ ᑎᐊᕈᕗᕉ ᐊᒻᒪᓗ 

ᓴᐅᒥᓐᓂ ᓵᓪ ᕚᑎ ᐊᖏᔪᖅᑳᖑᑲᐃᓐᓇᖅᑐᖅ ᐊᒻᒪᓗ 

ᑮᓇᐅᔭᓕᕆᔨᒃᑯᓐᓄᑦ ᐊᖏᔪᖅᑳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑕᐃᒃᑯᐊ ᒪᑐᐃᖅᓯᔾᔪᑎᑦ ᐱᔭᕇᓚᐅᕋᑦᑎᒃᑯᑦ. 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐊᐱᖅᑯᑎᒃᓴᖅᑕᖃᖅᑐᖃᖅᐹ, ᐱᑕᖃᙱᒻᒪᑦ.  

 

ᑐᓴᐅᒪᓂᐊᕋᔅᓯ ᐅᓇ ᐊᔾᔨᒋᙱᐊᕐᔪᖕᓂᐊᕐᒪᒍ ᐅᑯᐊ 

ᐃᓗᓕᑯᓘᔭᖏᑦ ᐊᑐᕈᒫᕐᓂᐊᖅᑐᑦ ᒪᒃᐱᖅᑐᒐᖅ O-

4-2 ᑕᕝᕗᙵᑲᐃᓐᓇᕆᔅᓯ. O-4-2. ᑐᑦᑕᕐᕕᒃ. 

$12,332,000. ᐊᐱᖅᑯᑎᒃᓴᐃᑦ? ᐅᑯᐊ 

ᐊᔾᔨᒌᙱᑦᑐᒦᖕᒪᑕ ᑕᕝᕗᙵᕈᔅᓯ 

ᐱᕕᖃᖅᑎᑲᐃᓐᓇᕐᓂᐊᕋᔅᓯ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᑐᙵᓱᖁᓪᓗᒋᑦ ᑖᓐᓇ ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑎᖏᓪᓗ. ᐅᑯᓇᓂ 

ᑎᑎᕋᖅᑕᐅᓚᐅᖅᑐᓂ ᓯᕗᓕᖅᑎᐅᑉ 

ᐃᒡᓗᓕᕆᔨᕐᔪᐊᒃᑯᑦ ᐃᒃᓯᕙᐅᑕᖓᓐᓄᑦ ᒪᐃ 27, 

2022 ᐊᕐᕌᒍᓪᓗᐊᖑᓕᖅᑐᖅ 

ᑎᑎᕋᖅᑕᐅᓚᐅᖅᓯᒪᓂᖓ 

ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎ ᐃᓗᐊᒍᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᓄᖕᓂᒃ ᐃᖅᑲᓇᐃᔭᖅᑎᑕᐅᔪᓂᒃ 45%-

ᒦᓚᐅᖅᓯᒪᔪᖅ 50%-ᒧᐊᖅᑕᐅᔪᒪᖕᒪᒡᒎᖅ. 

ᖃᓄᐃᓕᖓᓕᕐᒪᖔᑦ ᑖᓐᓇ ᒥᓂᔅᑕᐅᑉ 

ᐅᓂᒃᑲᐅᓯᕆᑲᐃᓐᓇᕐᓕᐅᒃ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 49%-ᒥᓖᖅᑐᒍᑦ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᔅᓴᐃᓐᓇᕐᓗᖓ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᐹᖅᓯᐅᑏᑦ 2023-2024 

ᐊᑐᕈᒫᕐᓂᐊᖅᑐᑦ ᐅᖃᖅᓯᒪᔪᑦ ᑕᕝᕙᓂ ᑐᑦᑕᕐᕕᖕᒥ 

ᐃᖅᑲᓇᐃᔮᑦ ᐅᓄᕐᓂᖏᑦ 9-ᖑᓚᐅᖅᓯᒪᔪᑦ 2022-

2023 ᐊᕐᕌᒍᐊᓂ 13ᖑᒻᒪᑦ. ᑭᓱᒥᒃ ᐱᔾᔪᑎᖃᕐᓗᓂ 

ᑖᒃᑯᐊ ᐅᓄᖅᓯᒋᐊᖅᓯᒪᕙᑦ ᐃᖅᑲᓇᐃᔮᑦ ᐃᓂᖏᑦ. 

(ᑐᓵᔨᒃᑰᖏᑦᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐅᓐᖏᑦᑐᓂᒃ 

ᐱᔾᔪᑎᖃᐅᕐᒪᑦ ᒥᔅᑕ ᑎᕗᕉ 

ᓇᓗᓇᐃᔭᑲᐃᓐᓇᕈᓐᓇᖅᑕᖏᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑎᕗᕉ, ᑲᔪᓯᒋᑦ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᐊᐱᖅᑯᑖᓄᑦ. ᑖᒃᑯᐊ ᖃᓄᐃᒻᒪᑦ 

ᐅᓄᖅᓯᒋᐊᖅᑕᐅᓂᐊᕐᓂᖏᑦ ᑐᑭᓯᑦᑎᐊᕈᒪ 

ᐃᖅᑲᓇᐃᔮᓂᒃᑯᐊ ᓄᑖᑦ ᓴᖅᑭᑕᐅᓯᒪᖕᒪᑕ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑭᓕᖅᓱᖅᑕᐅᔪᑦ 

ᑮᓇᐅᔭᓕᕆᔨᒧᑦ ᐊᒻᒪᓗ ᖃᕆᓴᐅᔭᓕᕆᔨᒧᑦ. 

ᑕᐃᒃᑯᐊᓗ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓃᓐᖔᖅᑐᑦ 

ᑕᕝᕙᓂ ᐃᖃᓗᖕᓃᑦᑐᑦ ᑐᑦᑕᕐᕕᖕᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ, ᒥᔅᑕ ᑎᕗᕉ. 

ᓈᓴᐅᓯᕆᑦᑎᐊᐸᓗᓲᖑᒐᓗᐊᖅᑐᖓ, ᑭᓯᐊᓂ 

ᒪᓕᒐᓕᐅᖅᑎ ᐊᐱᕆᕋᑖᕐᒪᑦ 9-ᖑᓚᐅᖅᑑᒐᓗᐊᑦ 

13-ᖑᓕᕐᒪᑕ, ᑎᓴᒪᐃᓐᓇᑯᓘᓂᖅᓯᒪᖕᒪᑕ 

ᐃᓂᐅᔪᐃᑦ. ᒥᔅᑕ ᑎᕕᕉ ᑕᐃᓯᖅᑲᐅᖕᒪᑦ 

ᐱᖓᓱᐃᓐᓇᑯᓗᖕᓂᒃ. ᓇᐅᒡᓕ ᑎᓴᒪᖓᑦ 

ᓇᒦᑎᒃᑲᕕᐅᒃ? ᒥᔅᑕ ᑎᕗᕈ. 

 

ᑎᕗᕈ (ᑐᓵᔨᑎᒍᑦ): ᐅᑎᕐᕕᒋᓂᐊᖅᐸᕋ 

ᒪᓕᒐᓕᐅᖅᑎ ᐃᓂᒃᓴᐅᔪᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᒥᔅᑕ ᑎᕗᕈ, 

ᑭᐅᔾᔪᑏᑦ ᑐᓴᕋᑖᓐᖏᓐᓇᒃᑯ. 

 

ᑎᕗᕈ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐅᑎᕐᕕᒋᔭᕆᐊᖃᕐᓂᐊᕋᒃᑯ ᒪᓕᒐᓕᐅᑎ ᑖᔅᓱᒧᖓ 

ᐃᓂᒃᓴᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ. 

ᖃᐅᔨᒋᐊᕐᓂᐊᖅᑕᖓᒎᖅ ᖃᐅᔨᒋᐊᓚᐅᕐᓗᓂᐅᒃ 

ᑕᐃᓐᓇ ᑎᓴᒪᖓᑦ ᓇᓗᓇᐃᕐᓂᐊᖅᑕᖓ. 

ᐊᔪᕐᓇᓐᖏᑉᐸᑦ ᑕᒪᓐᓇ ᐃᓱᓕᑦᑎᓚᐅᓐᖏᓐᓂᑦᑎᓐᓂ 

ᑖᒃᑯᐊ ᓇᓗᓇᐃᔭᖅᑕᐃᓐᓇᕆᓂᐊᖅᐸᓯᐅᒃ 

ᐊᑐᕋᒫᕐᓂᐊᖅᑐᓂᒃ ᐅᖃᐅᓯᖃᕋᑦᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᑕᕝᕙᓂᑦᑕᐃᓐᓇᖅ, ᑐᑭᓯᔪᒪᖕᒥᔪᖓ ᖃᔅᓯᑦ 

ᐃᖅᑲᓇᐃᔮᑦ ᑕᒫᓂ ᑐᑦᑕᕐᕕᖕᒦᑉᐸᑕ ᐃᖃᓗᖕᓂᑦ 

ᐊᒻᒪᓗ ᖃᔅᓯᑦ ᐃᖃᓗᐃᑦ ᓯᓚᑖᓃᑉᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐅᖃᓕᒫᑦᑎᐊᕈᒃᑭᑦ, 

ᑲᑎᓕᒫᕐᓗᒋᑦ 47-ᖑᔪᑦ ᐃᖃᓗᖕᓃᑦᑐᑦ ᐊᒻᒪᓗ 74 

ᐊᓯᖏᓐᓃᖦᖢᑎᒃ ᑲᑎᓕᒫᕐᓗᒋᑦ. ᒫᓐᓇᒧᑦ ᑎᑭᓪᓗᒍ 

23 ᐃᓐᓄᒃᑕᐅᓯᒪᔪᑦ ᐃᖃᓗᖕᓂ ᐊᒻᒪᓗ 52 

ᐃᖃᓗᐃᑦ ᓯᓚᑖᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᕝᕙᓂᑦᑕᐃᓐᓇᖅ ᑕᐃᒃᑯᐊ 

ᑎᑎᕋᖅᑕᐅᓚᐅᖅᑐᑦ ᓯᕗᓕᖅᑎᒧᑦ ᑕᐃᒃᑯᐊ 

ᐃᒡᓗᕐᔪᐊᑦ ᑲᑎᓐᖓᔪᑦ ᓂᐅᕐᕈᑕᐅᖃᑦᑕᕐᓂᖏᑕ 

ᒥᒃᓵᓄᑦ ᐊᐱᖅᑯᑎᖃᕈᒪᔪᖓ. 

ᓂᐅᕐᕈᑎᒋᔪᒥᓂᖏᒃᑯᐊ ᖃᓄᐃᓕᖓᓕᕐᒪᖔᑕ 

ᑕᐃᒃᑯᐊ ᓂᐅᕐᕈᑕᐅᖃᑦᑕᕐᓂᖏᑦ ᐃᒡᓗᕐᔪᐊᑦ 

ᑲᑎᓐᖓᔪᑦ ᐃᒡᓗᕈᓯᖏᑎᒍᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓴᕕᑲᑖᕐᖑᓇ 

ᓇᑭᒃᑭᐊᖅ ᓈᓴᐅᑎᓂᒃ ᐱᖕᒪᑦ ᐱᖓᓱᐃᓐᓇᐃᓂᒃᑯᐊ 

ᐃᖅᑲᓇᐃᔮᑦ ᐊᐱᖅᑯᑎᒋᖅᑲᐅᔭᕐᓄᑦ ᐅᑎᕐᓗᖓ.  

 

ᐊᒻᒪᓗ ᑕᐃᒃᑯᐊ ᐃᒡᓗᕐᔪᐊᑦ ᑲᑎᓐᖓᔪᑦ 

ᓂᐅᕐᕈᑕᐅᖃᑦᑕᕐᓂᖏᑦ. ᓇᐃᓈᕐᓗᒍ 

ᑮᓇᐅᔭᓕᕆᔨᒃᑯᑦ ᑕᒪᒃᑯᓄᖓ ᑐᕌᖓᔪᓂᒃ 

ᐊᖅᑭᒃᓱᖅᑕᐅᕙᓪᓕᐊᖕᒪᑕ ᐊᒻᒪᓗ 

ᑕᒻᒪᖅᓯᒪᔪᖅᓯᐅᖅᑕᐅᓛᖅᖢᑎᒃ, ᐱᓗᐊᕐᓗᒍ 

ᑕᐃᒃᑯᐊ ᐃᒡᓗᕐᔪᐊᑦ ᑲᑎᓐᖓᔪᑦ 

ᓂᐅᕐᕈᑕᐅᖃᑦᑕᕐᓂᖏᑦ ᑕᒪᓐᓇ ᑮᓇᐅᔭᓕᕆᓂᐅᑉ 

ᐊᕐᕌᕈᒎᖅ ᐃᓱᓕᓚᐅᖅᑎᓐᓇᒍ. 60ᓂᒃ 

ᑲᑎᙵᔪᖁᑎᖃᖅᑐᒍᑦ ᐃᒡᓗᓂᒃ ᐊᒻᒪᓗ 24 

ᐱᓱᕐᕋᓂᑦ ᑕᐃᔭᐅᔪᑦ ᑳᓐᑑ ᑯᐊᑉ 16, ᐊᒻᒪᓗ 

36ᖑᓪᓗᑎᒃ ᑕᓯᓗᓕᐊᕆᐊᕐᒥ ᐹᓂ ᑕᐃᔭᐅᔪᑦ ᑳᓐᑑ 

ᑯᐊᑉ 17. ᑳᑑᒦᑦᑐ 13-ᓂᓪᓗ ᓂᐅᕐᕈᑎᖃᓚᐅᖅᑐᑕ 

ᑕᒫᓂᓗ ᖁᓕᑦ ᓂᐅᕐᕈᑎᒋᓂᐊᕆᓪᓗᑎᒃᑯᑦ 

ᑕᓯᓗᒋᐊᖃᔮᑉ ᐊᖅᑯᑖᓃᑦᑐᑦ. 

ᑕᐃᒃᑯᐊ ᐃᓐᓄᒃᑕᐅᓯᒪᓐᖏᑦᑐᑦ ᐃᓐᓄᒃᑕᐅᓂᐊᖅᑐᑦ 

ᐃᓱᒫᓘᑎᒋᔭᐅᔪᓪᓗ ᑕᒪᒃᑯᐊ 

ᐋᖅᑭᒐᓱᒃᐸᓪᓕᐊᓪᓗᑎᒃᑯᑦ. ᒫᓐᓇ ᐱᔭᕇᕐᓂᐊᖅᑕᕗᑦ 

ᑕᖅᑭᓪᓗᐊᖃᐃ ᓇᑉᐸᖓᓂᓪᓗ ᐃᓚᓪᓗᒍ.  

 

ᑕᒪᒃᑯᐊᓕᒫᖅ ᐱᔭᕇᖅᓯᒪᔭᕗᑦ 

ᐅᑭᐊᒃᓴᓚᐅᓐᖏᓐᓂᖓᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ. (ᑐᓵᔨᑎᒍᑦ) ᖁᔭᓐᓇᒦᕐᓂᐊᖅᐸᕋ 

ᒥᓂᔅᑕ ᑐᓴᖅᑎᑦᑎᖕᒪᑦ. ᑖᒃᑯᐊ ᑎᑎᖅᑲᐃᑦ 

ᓂᕆᐅᒋᔭᐅᔪᓄᑦ ᑎᑎᖅᑲᐅᔪᑦ, ᑖᓐᓇ 

ᐃᒃᓯᕙᐅᑕᖓᓐᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ, ᓇᖕᒥᓂᖅ ᐃᒡᓗᖃᕐᓂᕐᒧᑦ. 

ᐅᖃᓕᒫᖅᑕᐃᓐᓇᕆᔾᔮᖏᑕᕋᓗᐊᕋ, ᑭᓯᐊᓂ 

ᑭᖑᓪᓕᖅᐹᖓ ᐅᖃᖅᓯᒪᖕᒪᑦ, "ᑲᔪᓯᓂᐊᖅᑐᒍᑦ 

ᐱᐅᓯᕚᓕᖅᑎᑦᑎᓗᑕ ᓇᖕᒥᓂᖅ ᐃᒡᓗᖃᕐᓂᕐᒧᑦ 

ᐃᑲᔫᑎᐅᔪᓂᒃ. ᐊᑕᐅᓯᖅ ᐃᓱᒪᒋᔭᐅᓂᐊᖅᑐᖅ 

ᑕᒪᑐᒧᖓ ᐱᓕᕆᓂᐅᔪᖅ ᑎᓕᓯᓗᓂ ᓇᖕᒥᓂᖅ 

ᐃᒡᓗᖃᕐᓂᕐᒧᑦ ᖃᐅᔨᓴᕐᓂᕐᒥᒃ ᖃᐅᔨᓴᕐᓗᓂ 

ᐊᖏᓂᖓᓂᒃ ᓄᓇᕗᒻᒥ ᓇᖕᒥᓂᖃᖅᑎᐅᔪᑦ ᐊᒻᒪᓗ 

ᐱᑕᖃᕆᐊᖃᕐᓂᖓᓂᒃ ᓄᓇᕗᒻᒥᐅᑦ." ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᑕᒪᓐᓇ ᖃᐅᔨᓴᕐᓂᖅ 

ᐱᒋᐊᖅᑕᐅᓯᒪᓕᕐᒪᖔᑦ, ᑕᒪᓐᓇ ᖃᐅᔨᓴᕐᓂᖅ 

ᐱᔭᕇᖅᑕᐅᓯᒪᓕᕐᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᓴᐃᓂᖅ 

ᐱᔭᕇᖅᑐᖅ ᐊᒻᒪᓗ ᑕᐃᒃᑯᐊ ᑐᑭᓯᔭᕗᑦ 

ᐅᓂᒃᑲᐅᓯᕆᓛᕈᒪᓂᐊᖅᑕᒃᑲ ᓯᕗᓂᒃᓴᑦᑎᓐᓂ. 

ᖃᐅᔨᓴᐃᓂᖅ ᑕᒪᓐᓇ ᐱᔭᕇᖅᑕᐅᖕᒪᑦ ᐊᐅᔭᖅ 

ᑐᑭᓯᑦᑎᐊᕐᓂᐊᖅᑐᒍᑦ ᖃᓄᐃᓕᖓᖕᒪᖔᑦ ᑕᐃᒃᑯᐊ 

ᓇᖕᒥᓂᖃᖅᑐᓄᑦ ᐃᑲᔫᑎᓕᐊᕆᔭᐅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ. (ᑐᓵᔨᑎᒍᑦ) ᐅᓇ ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ. 2022-23 ᑎᑎᖅᑲᑦ ᑕᐃᒃᑯᐊ 

ᓂᕆᐅᒋᔭᕐᓄᑦ ᑐᕌᖅᑎᑕᐅᓚᐅᖅᓯᒪᔪᑦ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᐃᑦ ᔫᓂ 13, 2022-ᒥ ᐊᒻᒪᓗ 

ᑭᐅᔾᔪᑎᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᓪᓗᑎᒃ ᓄᕕᐱᕆ 8, 2022-ᒥ. 

ᓄᑖᑦ ᓯᕗᓪᓕᐅᔾᔭᐅᔪᓂᒃ ᐃᓚᓕᐅᔾᔨᓯᒪᕖᑦ 2023-

24 ᑎᑎᕋᖅᑕᐅᓚᐅᖅᑐᑦ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐱᓕᕆᐊᕆᕙᓪᓕᐊᓕᑕᐃᓐᓇᖅᑕᕗᑦ ᑕᒪᑐᒪᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᒃᓴᖃᖅᑐᖓ ᒫᓐᓇ. ᑕᐃᒪ 

ᑭᐅᖅᑲᐅᔭᕐᓄᑦ ᑖᒃᑯᐊ 13-ᖑᔪᑦ ᐃᖅᑲᓇᐃᔮᑦ 

2023-24-ᒥ ᐊᒻᒪᓗ ᑐᓴᖅᑎᑕᐅᒃᑲᓐᓂᕆᓪᓗᑎᒃ 

ᒥᓂᔅᑕ ᐅᖃᓚᐅᖅᓯᒪᖕᒪᑦ ᐱᖓᓱᐃᓐᓇᐅᖕᒪᑕᒎᖅ 

ᓄᑖᑦ ᐃᖅᑲᓇᐃᔮᑦ ᐊᒻᒪᓗ ᑎᓴᒪᐅᓐᖏᖦᖢᑎᒃ 

ᑕᕝᕙᓂ ᑎᑎᕋᖅᑕᑦᑎᓐᓂ, ᐊᐱᖅᑯᑎᒐ ᑖᒃᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑮᓂᐊᕐᒪᖔᑕ 

ᐃᖅᑲᓇᐃᔮᒃᓴᒥᒃ ᒥᓂᔅᑕᐅᑉ ᑐᖏᓕᖓᓄᑦ ᓄᓇᕗᒻᒥ 

ᐃᓅᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒻᒪᓗ 

ᐅᓄᖅᓯᒃᑲᓐᓂᖅᑐᑦ ᒥᑭᒡᓕᕚᓪᓕᖅᑐᓪᓗ ᐱᓪᓗᒋᑦ, 

ᐅᑯᐊ ᓈᓴᐅᑎᖏᑦ ᐊᓯᔾᔨᖅᓯᒪᔪᑦ ᑎᓴᒪᓂᒃ ᓄᑖᓂᒃ 

ᓴᖅᑭᑦᑎᓚᐅᖅᑐᒍᑦ ᐃᓚᓐᖓᖅᑐᒍᑦ 121 

ᑲᑎᓕᒫᖅᖢᒍ 124-ᓐᖑᖅᑐᑦ. ᐃᓚᖓᑦ 

ᐊᓯᐊᓅᖅᑕᐅᓪᓗᓂ.  

 

ᐄ, ᐃᓐᓄᒃᑕᐅᓂᐊᖅᑐᖅ ᑖᓐᓇ ᐃᖅᑲᓇᐃᔮᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᔪᓐᓇᖅᐲᑦ ᖃᓄᐃᑦᑐᓂᒃ 

ᐸᕐᓇᐅᑎᓕᐅᖅᓯᒪᖕᒪᖔᖅᐱᑦ ᐃᓚᖏᑦ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓕᕇᖅᑐᑦ ᑎᒃᑯᐊᖅᑕᐅᓂᒃᑯᑦ 

ᐊᒻᒪᓘᓐᓃᑦ ᐱᓕᕆᕕᐅᑉ ᐃᓗᐊᓂ ᑕᐃᑯᖓ 

ᐃᓕᓯᓪᓗᑎᒃ. ᑕᒪᓐᓇ ᐊᑐᕐᓂᐊᖅᐹ ᐅᕝᕙᓘᓐᓃᑦ 

ᐊᑭᑦᑐᕋᐅᑎᓂᖅᑎᒎᖅᑕᐅᓛᖅᐸ ᒥᓂᔅᑕᐅᑉ 

ᑐᖏᓕᐊᑕ ᐃᓂᖓ ᐱᓕᕆᕕᐅᑉ ᐃᓗᐊᓂ. 

ᖃᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐃᓐᓄᒃᑕᐅᓯᒪᓐᖏᑦᑐᒥᒃ ᐊᓯᐊᓄᑦ ᓄᒃᑎᖅᓯᒪᔪᒍᑦ 

ᒥᓂᔅᑕᐅᑉ ᑐᖏᓕᐊᑕ ᐃᓂᖓᓄᑦ. ᒫᓂᒥᐅᑕᒥᒃ 

ᐃᓐᓄᒃᑕᐅᓂᐊᖅᑐᖅ ᑕᐃᓐᓇ ᐃᖅᑲᓇᐃᔮᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ 

ᒥᓂᔅᑖ ᑭᐅᒐᕕᑦ. ᑖᓐᓇ ᓄᑖᖑᖕᒪᑦ ᐃᖅᑲᓇᐃᔮᖓᑕ 

ᓇᓗᓇᐃᔭᖅᑕᐅᓯᒪᓂᖓ ᐋᖅᑭᒃᑕᐅᓯᒪᓕᖅᐹ ᐊᒻᒪᓗ 

ᐃᖅᑲᓇᐃᔮᖅ ᑖᓐᓇ ᖃᐅᔨᓴᖅᑕᐅᓯᒪᓕᖅᐸ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᐅᐊᑦᑎᐊᖅ ᑭᐅᖅᑲᐅᖕᒪᑦ 

ᐃᓐᓄᒃᑕᐅᓯᒪᖏᑦᑐᑦ ᐃᖅᑲᓇᐃᔮᖅ ᐊᓯᐊᓄᑦ 

ᓅᑕᐅᓂᐊᖅᑐᖅ ᒥᓂᔅᑕᐅᑉ ᑐᖏᓕᐊᑕ 

ᑐᖏᓂᒃᑲᓐᓂᐊ ᐃᓂᖓᓅᖅᑕᐅᓗᓂ. ᑕᐃᓐᓇ 

ᐃᓐᓄᒃᑕᐅᓯᒪᖏᑦᑑᖅ ᐃᖅᑲᓇᐃᔮᖅ 

ᐃᓐᓄᒃᑕᐅᓂᐊᖅᐹ? ᐅᕝᕙᓘᓐᓃᑦ 

ᐃᓐᓄᒃᑕᐅᖐᓐᓇᕐᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ 

ᒪᑯᓂᖓ ᐱᓕᕆᕕᑦᑕ ᐃᓗᐊᓂ ᓄᒃᑎᖅᓯᑲᑕᒃᑐᒍᑦ 

ᐃᖅᑲᓇᐃᔮᓂᒃ ᐃᖅᑲᓇᐃᔮᒥᒃ ᐃᖅᑲᓇᐃᔮᒧᑦ 

ᐊᓯᐊᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᔪᒪᓂᐊᖅᑐᖓ ᖃᓄᐃᓕᐅᖅᑎᐅᓂᐊᕐᒪᖔᑕ 

ᑕᐃᓐᓇ ᒥᓂᔅᑕᐅᑉ ᑐᖏᓕᐊᑕ ᑐᖏᓕᖓ. 

ᐃᒻᒥᒃᑰᕐᓂᐊᖅᐸ? ᐅᕝᕙᓘᓐᓃᑦ 

ᐃᖅᑲᓇᐃᔭᖅᑐᓕᕆᓂᕐᒥᒃ ᐃᓗᐊᓂ ᐅᕝᕙᓘᓐᓃᑦ 

ᓯᐊᓛᖃᕐᓂᐊᕐᒪᖔᖓ ᐅᕝᕙᓘᓐᓃᑦ 

ᐊᖅᑭᒃᓱᖅᓯᒪᓂᓯ ᐊᓯᔾᔨᖅᑕᐅᓂᐊᕐᒪᖔᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᔅᓯᕙᐅᑖᖅ. ᖃᓄᐃᒍᑎᖃᖏᑦᑎᐊᖅᑐᖅ 

ᑐᓂᒍᓐᓇᕋᔭᖅᑕᒃᑲ ᑕᐃᒃᑯᐊ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕐᒥᒐᒪ ᑕᕝᕙᓂ ᒪᑉᐱᒐᕐᒥᒃ. ᐊᒡᒐᐃᑦ. 

ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑕᕝᕙᓂ 2022-2023-ᒥᑦ ᖃᓄᖅ 

ᓂᕆᕝᕕᖃᕐᒪᖔᖅᐱᑦ ᑎᑎᖅᑲᓐᓂᒃ ᑲᑎᒪᔨᖏᓐᓄᑦ 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᐊᐱᕆᓐᓂᕋᕕᑦ ᐃᒫᒃ, 

“ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᓕᐅᕈᓐᓇᕐᒪᖔᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓂᒃ 

ᐊᐅᓪᓛᖅᑎᕆᒍᓐᓇᓂᐊᕐᖓᑕ ᐃᖅᑲᓇᐃᔮᖏᓐᓂᒃ 

ᐃᓪᓗᓕᕆᔨᕐᔪᐊᒃᑯᓐᓂᑦ.” ᐅᓪᓗᒥᒧᑦ ᑎᑭᑦᑐᒍ, ᑖᓐᓇ 

ᐱᒋᐊᖅᑎᑕᐅᓯᒪᔪᕐᓕ ᖃᓄᐃᓕᖓᓕᖅᑲ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑖᖅ. ᓱᓕ ᑖᓐᓇ 

ᐱᓕᕆᐊᕆᕙᓪᓕᐊᔭᕗᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑕᐃᒪ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 2020-2021-

ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᑳᓐᑐᕌᒃᑕᐅᖃᑦᑕᖅᑐᓂᒃ 

ᐊᑐᖅᑐᐊᖅᑕᐅᖃᑦᑕᖅᑐᒥᓂᕐᓂᓪᓗ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓚᐅᖅᓯᒪᒻᒪᑕ ᓄᕕᐱᕆ 7, 2022-

ᖑᑎᓪᓗᒍ. ᖃᖓᓕ ᑕᐃᒃᑯᐊ 2021-2022-ᓕᓴᐃᑦ 

ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᒍᓐᓇᖅᓯᓛᖅᑲᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᑦᑎᐊᕋᓱᓐᓂᐊᖅᑯᖓ ᐅᓪᓗᖓᑕ 

ᑭᖑᓪᓕᖅᐹᖓᓂᒃ ᐅᓪᓗᖓ ᑭᖑᓪᓕᖅᐹᖓ 

ᑎᑭᓚᐅᖏᓐᓂᖓᓂᒃ ᑕᕝᕗᖓ 

ᓴᖅᑭᖅᑕᐅᑎᒐᓱᓐᓂᐊᑕᒃᑲ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑖ. ᑕᐃᒃᑯᐊ 

ᓂᕆᐅᒋᑦᑎᐊᕐᓂᐊᓕᖅᑲᒃᑲ ᐅᓂᒃᑳᑦ. 

ᑭᖑᓪᓕᖅᐹᕆᓗᒍ ᐅᓇ. ᓄᓇᕘᒥ 

ᐃᓪᓗᓕᕆᔨᕐᔪᐊᒃᑯᑦ ᑎᑎᕋᕆᐊᙵᐅᑎᖏᑦ 2023-

2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ 

ᐅᖃᖅᓯᒪᒻᒪᑦ ᒪᑉᐱᒐᖓ 8-ᖓᓂᒃ. ᑖᒃᑯᐊ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᑲᑎᒪᔨᓄᑦ ᐊᐅᓚᑕᐅᓂᖏᓐᓄᑦ 

ᐊᖏᓪᓕᒋᐊᖅᑕᐅᓂᐅᓴᐅᒻᒪᑕᒎᖅ 28.9%-

ᖑᔪᓪᓗᑎᒃ ᑕᕝᕙᙵᑦ $1.978 ᒥᓕᐊᓐ-

ᖑᓚᐅᖅᓯᒪᒻᒪᑕ 2022-2023 ᐊᕐᕌᒍᖓᓂᒃ. 

ᑕᑉᐸᐅᙵᖅᑎᑕᐅᓂᐅᓴᒻᒪᑕ $2.549 ᒥᓕᐊᓐᓄᑦ 

2023-2024-ᒥᑦ. ᑭᓱᒧᓄᑯᐊ 

ᖁᕝᕙᕆᐊᖅᑕᐅᓂᐅᓴᕙᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᕝᕙ ᑖᓐᓇ 

ᑮᓇᐅᔾᔭᒃᓵᑦ ᖁᕝᕙᕆᐊᖅᑕᐅᓚᐅᕐᖓᑕ 

ᐊᖏᖃᑎᒌᒍᑎᑖᖅᑎᓪᓗᒋᑦ ᑲᑐᔾᔨᖃᑎᒌᑦ ᓄᑖᒥᒃ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᒥᔅᑐ ᓚᐃᑦᓯᑑᓐᖑᓂᐊᓕᕐᒥᔪᖅ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑖ. ᐱᓕᕆᔨᑎᓪᓗ. 

ᑐᙵᓱᑦᑎᒃᑲᓐᓂᕈᒪᔭᕋ ᒥᔅ ᕙᐅᕈᑎ ᒪᓕᒐᓕᐅᕐᕕᒻᒧᑦ 

ᐅᑎᒃᑲᓂᕐᖓᑦ. ᖁᕕᐊᓇᖅᑯᖅ ᑕᑯᓐᑲᓐᓂᕆᐊᔅᓴᖅ 

ᐃᓕᓐᓂᒃ. ᓇᓗᖅᑯᑎᖏᑦᑎᐊᕋᒃᑭᓪᓕ 

ᐊᖓᔪᖅᑳᖑᓪᓗᑎᑦ ᑮᓇᐅᔭᓕᕆᔨᒃᑯᖏᓐᓄᑦ 

ᐃᓄᓕᕆᔨᒃᑯᓐᓂ ᑖᓐᓇ. ᐅᑉᐱᕇᓐᓇᕐᓂᐊᕆᒃᑭᑦ 

ᑮᓇᐅᔭᓕᕆᔨᐅᓕᖅᑎᓪᓗᑎᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᓂᕆᐅᑉᐳᖓ ᒥᓂᔅᑕ 

ᐊᑯᓂᐅᓂᖅᓴᖅ ᐃᖅᑲᓇᐃᔭᖁᑉᐹᑎᑦ 

ᐊᖏᕋᔭᖅᑭᖅᑲᐃ.  

 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᐊᐱᖅᑯᑎᐅᕋᑖᖅᑐᖅ ᒥᔅᑐ ᖂᑭᐊᖅ 

ᐊᐱᖅᑯᑎᒋᕋᑖᖅᑕᖓ ᐱᓚᒋᐊᕐᓗᒍ. ᑕᐃᓐᓇ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᐅᒐᔭᖅᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪ ᓄᓇᕘᒥ 

ᐃᓪᓗᓕᕆᔨᕐᔪᐊᒃᑯᓐᓂᒃ ᐃᖅᑲᓇᐃᔭᖅᑎᖏᓐᓂᒃ 

ᐊᐅᓪᓛᖅᓯᓗᑎᒃ ᐊᖏᖃᑎᒌᒍᑎᑎᒍᑦ. 

 

ᒥᓂᔅᑕ ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖅᑳ ᑖᔅᓱᒥᖓ 

ᐊᒻᒪᓗᑦᑕᐅᖅ ᐃᓗᓕᖏᓐᓂᒃ ᐅᓂᒃᑳᖃᕐᓗᓂ ᖃᖓ 

ᐃᓱᒪᒋᔭᐅᓕᕐᓂᕐᒪᖔᑦ ᑖᓐᓇ ᐊᒻᒪᓗ 

ᐱᕙᓪᓕᐊᔭᐅᓯᒪᑉᐸᑦ ᖃᓄᑐᐃᓐᓇᑦᑎᐊᖅ 

ᐱᕙᓪᓕᐊᑎᑕᐅᓯᒪᑉᐸᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑖᖅ. ᐱᒋᐊᓕᕋᑖᑦᑎᐊᑎᓪᓗᑕ 

ᐃᓪᓗᓕᕆᔨᕐᔪᐊᒃᑯᓐᓄᓂᓛᒃ 

ᐃᓕᔭᐅᕋᑖᒥᓂᐅᑎᓪᓗᖓ ᑖᓐᓇ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᔪᒻᒪᑕ 

ᐃᓐᓄᔅᓯᒋᐊᖃᕐᓂᕐᒥᓂᒃ ᐱᒻᒪᕆᐊᓗᓐᓂᒃ 

ᐃᖅᑲᓇᐃᔮᖑᔪᓂᒃ. ᐊᒥᓱᐊᓘᔪᒻᒪᑕᐃᒃᑯᐊ 

ᐃᖅᑲᓇᐃᔮᖅᑖᖅᑎᑕᐅᔭᕆᐊᓖᑦ 

ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ. ᐅᕙᒎᓚᒐᐃᒐᒪ 

ᐅᖃᐅᓯᖃᖅᑐᖓ ᐃᓪᓗᓕᕆᔨᕐᔪᐊᒃᑯᑦ ᖁᑦᑎᑦᑐᓂᒃ 

ᐊᖏᔪᖅᑳᒡᒍᑎᖏᓐᓂᒃ ᐃᖅᑲᓇᐃᔮᓖᑦ. 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐊᖓᔪᖅᑲᐅᑎᖏᓐᓂᒃ.  

ᑎᑎᕋᖅᐸᓪᓕᐊᓕᓚᐅᖅᓯᒪᒐᑦᑕ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᔅᓴᕐᒥᒃ 

ᐃᖅᑲᓇᐃᔮᖅᑖᖅᑎᑦᑎᓂᐅᑉ ᒥᔅᓵᓄᑦ. ᑕᐃᓐᓇ 

ᐊᑎᓕᐅᕋᑖᑦᑎᐊᔪᒐᑦᑎᒍ.  

 

ᐊᒻᒪ ᑎᒍᓯᕙᓪᓕᐊᓕᖅᑐᒍᑦ ᓇᒻᒥᓂᖅ 

ᐃᖅᑲᓇᐃᔭᖅᑎᑖᖃᑦᑕᖅᐸᓪᓕᐊᓕᖅᑐᑕ. ᓱᓕ 

ᐃᓚᖏᑦ ᐃᖅᑲᓇᐃᔭᖅᑐᓕᕆᔨᒃᑯᑎᒎᖅᐸᑦᑑᒐᓗᐊᑦ. 

ᐊᐅᓪᓛᐸᓪᓕᐊᒻᒪᑕ ᐅᕙᒍᑦ ᐱᓕᕆᕕᖓᓄᑦ 

ᐃᖅᑲᓇᐃᔮᖁᑎᕗᑦ. 

ᑕᒪᓐᓇ ᒫᓐᓇᕈᓗᒃ ᐱᔭᕇᕈᓐᓇᓛᖅᑐᒋᔭᕗᑦ. 

ᐱᒋᐊᖅᓯᒪᓕᖅᑐᕐᖏᓛᒃ ᑕᒪᓐᓇ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑕᐃᒪᓕ ᑐᑭᓯᔭᓐᓂᒃ ᑭᐅᔾᔪᑎᖓᓂᒃ, 

ᐃᒪᐃᒐᓱᐊᖅᑐᓰ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᑎᒍᑦ 

ᐃᖅᑲᓇᐃᔭᖅᑎᑖᖃᑦᑕᕈᓐᓇᕐᓂᖅ ᐃᒻᒥᓂᒃ 

ᓱᒃᑲᓕᓂᖅᓴᐅᑎᑦᑎᓂᐊᖅᑐᔅᓴᐅᕗᖅ 

ᐃᖅᑲᓇᐃᔮᖅᑎᑦᑎᓴᕋᐃᓐᓂᖅᑕᐅᖃᑦᑕᕐᓂᐊᓕᖅᑭᑕ

ᖃᐃ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᑕᕝᕙ ᑖᓐᓇ 

ᑐᕌᕋᓱᐊᖅᑕᕗᑦ. ᐃᖅᑲᓇᐃᔭᖅᑎᕗᑦ 

ᐃᖅᑲᓇᐃᔮᖅᑕᐅᑎᒋᖃᑦᑕᕐᓗᑎᒃ 

ᐅᑕᖅᑭᑯᑖᓗᐊᖏᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑖ. ᑕᐃᒪᐃᖁᓇᑦᑕᕋᓗᐊᖅᑯᖅ 

ᑖᓐᓇ ᑐᕌᒐᓯ ᑎᑭᐅᑎᒍᓇᖁᓇᑦᑕᕋᓗᐊᖅᑯᓯ 

ᑐᕌᒐᔅᓯᓐᓄᑦ ᐱᐅᓯᒋᐊᖅᑕᐅᓗᑎᓪᓗ 

ᐃᖅᑲᓇᐃᔮᖅᑖᖅᑎᑦᑎᓂᕆᒐᓱᐊᖅᐸᑦᑕᓯ 

ᓴᖅᑭᔮᖅᑎᑦᑎᓂᕆᕙᑦᑕᓯᓗ ᐃᖅᑲᓇᐃᔮᓂᒃ.  

 

ᑕᐃᒪᓕ ᐃᓱᒫᓘᑎᓐᓂᑦ ᐅᖃᐅᓯᖃᑲᐃᓐᓇᕈᒪᒐᒪ. 

ᐱᔪᓐᓇᐅᑎᒥᒃ ᑐᓂᓯᓂᖅ ᐆᒥᖓ 

ᐅᖃᐅᓯᖃᖏᒃᑲᓗᐊᖅᑐᖓᐃᓛᒃ 

ᐅᖃᐅᓯᐅᖃᑖᖅᑐᒥᒃ. 

ᐃᖅᑲᓇᐃᔮᖅᑖᖅᑎᑦᑎᔪᓐᓇᓂᕐᒥᒃ ᑎᒍᓯᓂᖅ. 

ᐋᓐᓂᐊᖅᑕᐃᓕᓕᕆᔨᒃᑯᑦᑕᐅᖅ 

ᑎᒍᓯᓚᐅᖅᓯᒪᒻᒥᒻᒪᑕ ᓇᒻᒥᓂᖅ 

ᐃᖅᑲᓇᐃᔮᖅᑖᖅᑎᑦᑎᖃᑦᑕᕈᒪᓪᓗᑎᒃ 

ᐋᓐᓂᐊᓯᐅᖅᑎᓂᒃ. ᑕᐃᔅᓱᒪᓂᑦᑕᐅᖅ 

ᑐᕚᖃᕕᐅᑎᖃᑦᑕᓚᐅᖅᓯᒐᑦᑕ ᑎᑭᖃᑦᑕᖅᑐᓂᒃ 

ᐋᓐᓂᐊᓯᐅᖅᑎᓂᒃ. ᑎᑭᑲᐃᓐᓇᖃᑦᑕᕆᐊᓕᓐᓂᑦ. 

ᑖᒃᑯᐊᓗ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐃᖅᑲᓇᐃᔭᑲᐃᓐᓇᖃᑦᑕᓂᐊᖅᑐᓂᒃ 

ᐋᓐᓂᐊᓯᐅᖅᑎᓂᒃ ᕿᓂᖔᕐᓂᖅᓴᐅᓕᓚᐅᖅᓯᒪᒻᒪᑕ. 

ᑎᑭᑎᑕᐅᖃᑦᑕᙱᖔᖅᑐᓂᒃ, 

ᐃᓪᓗᓕᕆᔨᕐᔪᐊᒃᑯᓄᑯᐊ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᒐᓱᑉᐸᓪᓚᐃᒻᒪᑕᑦᑕᐅᖅ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᑎᒍᑦ 

ᐃᖅᑲᓇᐃᔭᖅᑐᓕᕆᓂᖅ ᐱᓪᓗᒍ. ᐄ, 

ᑕᐃᒪᐃᓕᓇᐅᖅᑐᖓᓕ ᑕᕝᕙ ᖃᐅᔨᒍᒪᑦᑕᓕᕆᕗᖓ 

ᐊᖏᖃᑎᒌᒍᑎ ᑕᐅᕗᖓᓕᒫᖓᓂᐊᕐᒪᖔᑦ 

ᐅᕝᕙᓘᓐᓃᑦ ᐃᓱᓕᑦᑕᕐᕕᒻᒥᒃ ᐋᖅᑭᒃᓯᓯᒪᕕᓰ 

ᑖᔅᓱᒧᖓ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑖᖅ. ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᔪᑦ ᐊᔾᔨᖏᓐᓂᒃ ᐊᑐᐊᒐᕐᓂᒃ ᒪᓕᑦᑐᑎᒃ 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᒪᓕᑉᐸᑦᑕᖏᓐᓂᒃ 

ᑯᐊᐳᕇᓴᐅᒻᒪᑕᑦᑕᐅᖅ. ᐃᓪᓗᓕᕆᔨᕐᔪᐊᒃᑯᑦᑕᐅᖅ 

ᑕᐃᒫᔅᓴᐃᓐᓇᖅ ᐊᑐᔪᔭᖓᓂᒃ ᐊᑐᖅᑐᑦ. 

ᐱᓕᕆᕙᓪᓕᐊᓪᓗᑕ ᓇᒻᒥᓂᖅ 

ᐃᖅᑲᓇᐃᔮᖅᑖᖅᑎᑦᑎᕙᓪᓕᐊᓪᓗᑕ ᑕᒪᓐᓇᓕ 

ᐃᓐᓄᔅᓯᓴᕋᐃᒍᑎᒋᓂᐊᕈᑦᑎᒍᑦ 

ᐃᖅᑲᓇᐃᔭᑲᐃᓐᓇᑐᐃᓐᓇᖃᑦᑕᓂᐊᖅᑐᓄᑦ ᐋᒡᒐᐃ, 

ᑖᔅᓱᒥᖓ ᑐᕌᒐᖃᖏᑦᑐᒍᑦ. 

ᐃᖅᑲᓇᐃᔮᖅᑖᖅᑎᑦᑎᖃᑦᑕᕈᒪᔪᒍᓪᓕ ᐊᑯᓂ 

ᐃᖅᑲᓇᐃᔭᓛᖅᑐᓂᒃ. ᐊᔪᙱᑎᐊᖅᑐᓂᒃ 

ᐱᔪᓐᓇᐅᑎᖃᑦᑎᐊᖅᑐᓂᒃ ᐱᒍᓐᓇᕋᐃᒍᑦᑕ 

ᓄᓇᕗᒻᒥᐅᑕᕐᓂᒃ.  

 

ᕿᓚᒻᒥᐅᔪᒥᒃ ᐃᖅᑲᓇᐃᔭᕐᓂᐊᖅᑲᑦ ᐊᑯᓂᓘᓐᓃᑦ 

ᐃᖅᑲᓇᐃᔭᕐᓂᐊᖅᑲᑦ ᑖᓐᓇ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎ ᐅᕙᖓ ᓵᖓᓃᖏᒻᒪᑦ ᐃᓗᓕᖏᑦ 

ᐃᓕᔅᓯᓐᓄᑦ ᑐᓂᐅᖅᑲᕈᓐᓇᕐᒥᔭᕋᓗᐊᒃᑲ. ᐸᐃᑉᐸᑦ 

ᐱᓯᒪᓕᕈᒃᑭᑦ ᑕᐃᒃᑯᐊ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ 

ᐊᑎᓕᐅᖅᑕᐅᒌᖅᓯᒪᓕᖅᑑᖅ ᐅᕝᕙᓘᓐᓃᑦ 

ᐊᖏᖃᑎᒌᒐᓱᐊᖅᑭᓯ ᓱᓕ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐅᖃᖅᑲᐅᒐᒪ ᐊᖏᖃᑎᒌᒌᖅᓯᒪᓕᖅᑐᒍᑦ 

ᐊᑎᓕᐅᖅᑕᐅᓯᒪᓕᖅᑐᕐᓗ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᔭᕋᕕᐅᒃ. ᐄ, ᑕᐃᓐᓇ 

ᓂᕆᐅᒋᑦᑎᐊᕐᓂᐊᓕᕆᕙᕋ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᐊᖏᕋᑖᕋᕕᑦ 

ᑕᑯᑎᑦᑎᔪᓐᓇᕐᓂᕋᖅᑐᑎᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᓂᒃ. ᐊᖏᖃᑎᒋᒋᒃᑭᑦ 

ᐅᖃᐅᓯᕆᕋᑖᕋᕕᐅᒃ ᑕᐃᒫᔅᓴᐃᓐᓇᖅ ᑐᕌᕋᓱᐊᕋᔅᓯ 

ᓄᓇᕘ ᑯᐊᐳᕇᓴᖁᑎᖏᓐᓂᒃ ᐊᑐᖅᑕᐅᔪᓂᒃ. 

ᐅᖃᖅᑲᐅᒐᕕᑦ ᐃᓪᓗᓕᕆᔨᕐᔪᐊᒃᑯᑦ ᑐᕌᕐᓂᐅᓴᒻᒪᑕ 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑐᕌᖅᑕᖓᓄᑦ. 

ᓇᒻᒥᓂᖅ ᐃᖅᑲᓇᐃᔮᖅᑖᖅᑎᑦᑎᖃᑦᑕᕈᓐᓇᕐᓗᑎᒃ. 

ᖁᓪᓕᒃᑯᓪᓕ ᑕᑯᓐᓈᖅᑐᒋᑦ ᑎᒥᖁᑎᖓᑕ 

ᐋᖅᑭᑎᖅᓯᒪᓂᖓ ᐃᓗᓕᖃᕐᖓᑦ 

ᐃᖅᑲᓇᐃᔭᖅᑐᓕᕆᔨᓂᒃ 7-ᓂᒃ ᐃᖅᑲᓇᐃᔮᖃᖅᑐᑎ 

ᑕᕝᕙᓂ.  

 

ᐊᐱᖅᑯᑎᒐᓕ ᑕᕝᕙᓂ ᐅᓇᐅᓂᐊᓕᕐᒥᔪᖅ. ᒥᓂᔅᑕ 

ᐊᐱᕆᒍᒪᔭᕋ ᐅᓂᒃᑳᖃᕈᓐᓇᖅᑳ ᐅᓪᓗᒥ 

ᖃᓄᐃᓕᖓᓕᕐᒪᖔᑕ ᐃᓪᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑐᓕᕆᔨᖏᑦ ᖃᓄᐃᓕᐊᓕᖅᑲ 

ᒫᓐᓇᐅᔪᖅ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑖᖅ. ᐱᖓᓱᓂᒃ ᑎᓴᒪᓂᓪᓘᓐᓃᑦ 

ᐃᖅᑲᓇᐃᔭᖅᑎᖃᓕᖅᑐᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐅᖃᐅᓯᕆᒃᑲᓐᓂᕐᓗᒍ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ 

ᑕᐃᒃᑯᐊ 7ᓐᓂᖅ ᐃᖅᑲᓇᐃᔮᖁᑎᖃᕐᖓᑕ 

ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᒃ ᑲᑎᓕᒫᕐᓗᒋᑦ 208-

ᓂᒃ ᐃᖅᑲᓇᐃᔮᖃᕐᖓᑕ. ᐆᒻᒪᖅᑯᑎᓕᕆᔨᒃᑯᑦ 

ᐃᓗᐊᓂ. ᖃᐅᔨᒪᔪᖓᐃᓛᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᖃᑦᑏᓐᓇᐅᓂᖅᓴᕐᓂᒃ 

ᐃᖅᑲᓇᐃᔮᖁᑎᖃᕐᖓᑕ 124-ᓂᒃ ᑭᓯᐊᓂᓕ 

ᐊᐱᖅᑯᑎᒐ ᐅᓇᐅᓕᕐᒥᔪᖅ. ᑖᒃᑯᐊ ᐄ, ᐅᕝᕙᓘᓐᓃᑦ 

ᐋᒡᒐ, ᐱᖓᓱᑦ ᐃᖅᑲᓇᐃᔭᖅᑐᓕᕆᔨᐅᒐᔭᖅᑐᑦ 

ᓈᒻᒪᒃᑲᔭᖅᑳᑦ 

ᐊᒥᓲᓂᖅᓴᓂᒃ ᐱᔭᔅᓴᖅᑖᕐᓂᐊᕐᖓᑕ 

ᐃᖅᑲᓇᐃᔭᖅᑐᓕᕆᖃᑦᑕᓕᖅᑲᑕ ᓇᒻᒥᓂᖅ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑖᖅ. ᑕᑯᓛᖅᑯᒍᑦ. 

ᖃᐅᔨᓛᖅᑯᒍᑦ. ᐄ, ᑕᐃᒫ ᓇᒻᒥᓂᖅ ᑕᒪᒃᑮ ᐃᓯᒐᕗᑦ 

ᑐᑎᓗᑎᒃ ᓇᑎᕐᒧᑦ ᐊᑎᓕᐅᕐᓗᑎᒍᓗ 

ᐊᖏᖃᑎᒌᒍᑎ. ᐃᖅᑲᓇᐃᔮᓂᒃ 

ᓴᖅᑭᑎᒋᓛᖅᑐᐊᓘᔪᔅᓴᐅᕗᒍᓂᓛᒃ. ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᐆᑦᑑᑎᒋᔪᓐᓇᕋᒃᑯ ᓇᒻᒥᓂᖅ 

ᑯᐊᐳᕇᓴᐅᓗᓂ ᐃᖅᑲᓇᐃᔮᖅᑖᖅᑎᑦᑎᒍᓐᓇᕐᖓᑕ. 

ᑭᓱᓕᒫᖏᓐᓂᒃ ᒪᓕᔾᔮᙱᑕᕋᓗᐊᕗᑦ 

ᐃᖅᑲᓇᐃᔭᖅᑐᓕᕆᔾᔪᓯᖏᑦ ᑖᓐᓇ 

ᑐᑭᓯᔭᐅᑦᑎᐊᖁᔭᕋ.  

 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᖅᑭᑖ ᐱᖓᓱᓂᒃ 

ᑎᓴᒪᐃᓐᓇᕐᓂᒃ ᒫᓐᓇ ᐱᖃᕋᑦᑕ. ᖃᐅᔨᒪᖏᑦᑐᖓ 

ᓱᓕ. ᑭᓯᐊᓂ ᖃᐅᔨᓛᑐᐃᓐᓇᖅᑐᒍᑦ 

ᐃᖏᕐᕋᓯᒋᐊᖅᓯᒪᓕᖅᑲᑕ ᖃᓄᐃᑦᑐᓂᒃ 

ᖃᑦᑎᓂᓪᓘᓐᓃᑦ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕋᔭᕐᒪᖔᑦᑕ 

ᐃᖅᑲᓇᐃᔭᖅᑐᓕᕆᓂᖅ ᑲᒪᒋᕙᓪᓕᐊᕈᑎᒍᑦ ᐅᕙᒍᑦ 

ᑯᐊᐳᕇᓴᖓᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑑ ᑕᐃᒫᒃ ᑭᐅᒐᕕᖓ. ᑭᖑᓪᓕᖅ 

ᐊᐱᖅᑯᑎᓐᓅᒍᒪᓕᕐᒥᔪᖓ, ᐊᑐᐊᒐᐃᑦ 

ᐱᕙᓪᓕᐊᑎᑕᐅᓂᖏᓐᓂᒃ ᐱᔾᔪᑎᖃᖅᑐᒥᒃ, 

ᐃᓱᒪᒋᓪᓗᒍ ᑕᕝᕙᓃᓐᓂᐊᕐᒥᔪᖅ ᒪᒃᐱᖅᑐᒐᒥ. 

 

ᑕᐃᒪᓕ ᒪᑯᐊ ᐱᓪᓗᒋᑦ ᐱᕙᓪᓕᐊᑎᑕᐅᓂᖏᑦ 

ᐊᑐᐊᒐᐃᑦ ᐃᓗᐊᓃᑦᑐᐃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ. ᐊᑕᐅᓯᖅ ᑕᕝᕙ 

ᐅᖃᐅᓯᕆᕕᐅᑎᖃᑦᑕᖅᓯᒪᒐᒃᑯ, 

ᐅᖃᐅᓯᓕᖅᑭᑦᑖᓯᒪᖃᑦᑕᕋᒃᑯ ᐊᕐᕌᒍᓂ ᑕᓪᓕᒪᓂᒃ 

ᐊᓂᒍᓕᖅᑐᓂᒃ. ᐱᒍᓐᓇᖅᑎᑕᐅᔪᐃᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᖏᑕ 

ᐱᓕᕆᔾᔪᑎᖏᓐᓂᒃ ᐱᖃᑕᐅᒍᓐᓇᖅᑎᑕᐅᔪᑦ. ᑭᒃᑯᑦ, 

ᐃᓚᐃᓐᓇᓗᐊᖅᑐᒋᒐᒃᑯ. ᑕᐃᒃᑯᐊ ᑮᓇᐅᔭᔅᓵᖏᑦ 

ᓈᒻᒪᒋᐊᖃᕐᓂᖏᑦ ᑕᕝᕘᓇ ᐊᒥᓱᕕᔾᔪᐊᕌᓗᓐᓂᒃ 

ᓄᓇᕗᒻᒥᐅᓂᒃ ᐱᒍᓐᓇᑎᑦᑎᖏᒻᒪᑕ 

ᐱᖃᑕᐅᒍᓐᓇᕋᔭᖅᑑᒐᓗᐊᓂᒃ. 

 

ᐊᐱᕆᒍᒪᔭᕋᓕ ᒥᓂᔅᑐ, ᐅᓪᓗᒥᒧᑦ 

ᓇᓗᓇᐃᖅᓯᒍᓐᓇᕐᒪᖔᖅ ᐊᑐᐊᒐᖓᑦ 

ᓱᒋᐊᖅᑕᐅᓯᒪᒻᒪᖔᖅ ᑕᕝᕘᓇ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᖁᕕᐊᒋᑐᐃᓐᓇᕋᔭᖅᑕᕋ. ᐅᕙᓂ ᑲᑎᒪᕐᔪᐊᕕᒻᒥ 

ᓯᓚᑖᓂᓗ ᐊᒥᐊᓱᐊᖅᑎᐊᓗᒃ 

ᐅᖃᐅᓯᕆᖃᑦᑕᖅᓯᒪᒐᑦᑎᒍ 

ᒪᓕᒐᓕᐅᖅᑎᐅᖃᑎᒐᓗ, ᑕᖅᑲᒃᑯᐊ ᓯᓚᑖᓃᑦᑐᐃᑦ 

ᒐᕙᒪᒃᑯᓐᓂ ᐅᖃᖃᑎᐅᖃᑦᑕᕈᓘᔭᖅᓯᒪᒻᒥᒻᒪᑕᑦᑕᐅᖅ 

ᓇᒻᒥᓂᖅ ᐊᖏᕐᕋᓖᑦ, ᓇᒻᒥᓂᕐᓗ 

ᐊᖏᕐᕌᖅᑖᕈᒪᔪᐃᑦ. 

 

ᕿᒥᕐᕈᐊᕋᑦᑕ ᐅᓪᓗᒥ ᖃᓄᐃᑦᑐᓂᒃ ᐱᓕᕆᔾᔪᑎᓂᑦ 

ᐃᓪᓗᓕᕆᔨᕐᔪᐊᒃᑯᑦ ᐱᖃᕐᒪᖔᑕ, 

ᖃᐅᔨᓴᖅᑳᕐᓗᑎᒍ. ᒥᔅᑐ ᓚᐃᑦᓯᑑᓐ ᐊᖏᖃᑎᒋᔭᕋ, 

ᐃᓚᐅᑎᑦᑎᓂᖅᓴᐅᓪᓚᕆᒋᐊᖃᕋᑦᑕ 

ᐱᖃᑕᐅᑎᑦᑎᓂᖅᓴᐅᒋᐊᖃᕋᑦᑕ ᑭᒃᑯᑐᐃᓐᓇᕐᓃᑦ. 

ᑖᓐᓇ ᐊᔪᕐᓇᖏᔾᔫᒥᓕᖅᑎᒋᐊᕐᓗᒍ 

ᑮᓇᐅᔭᒃᓴᒋᐊᖃᕐᓂᖏᑦ ᓇᓗᓇᐃᖅᑕᐅᓯᒪᔪᓂᒃ. 

ᐃᑲᔪᖅᓰᔨᖏᓪᓗ ᑕᒪᔾᔭᐅᒻᒪᑕ. ᕿᒥᕐᕈᐊᖅᑕᕗᑦ.  

 

ᐊᔾᔨᒌᖏᑦᑐᕈᓘᔭᐃᑦ; ᐅᖅᓱᐊᓗᖃᐅᑎᖏᑕᓗ 

ᐊᓯᔾᔨᑕᖅᑕᐅᒋᐊᖃᕐᓂᖏᑦ ᐊᒻᒪᑦᑕᐅᖅ ᓇᒻᒥᓂᖅ 

ᐃᓪᓗᑖᓂᐊᕐᓗᓂ ᑎᒍᓯᔾᔪᑎᔅᓴᓂᒃ ᐃᑲᔫᑏᑦ 

ᕿᒥᕈᐊᑕᐃᓐᓈᓗᒋᒐᑦᑎᒍ. ᖃᓄᐃᔅᓴᖏᒃᑯᕕᑦ 

ᐃᔅᓯᕙᐅᑖᖅ. ᒪᓕᒐᓕᐅᖅᑎᑐᐃᓐᓇᕐᓂᒃ 

ᑐᓴᖃᑦᑕᕈᒪᓯᒪᒐᒪ. 

ᖁᕕᐊᓱᕕᐅᑎᑦᑐᖓᓗ ᐱᖓᐊᓱᓂᒃ 

ᒪᓕᒐᓕᐅᖅᑎᑐᐃᓐᓇᕐᓂᒃ ᑲᑎᒪᖃᑎᖃᓛᕋᒪ, 

ᐅᖃᕈᓐᓇᖅᓯᒐᒪ. ᕿᒥᕐᕈᓛᕋᑦᑎᒍ ᑕᒪᒃᑯᐊ ᐅᕙᓂ 

ᐅᖃᐅᓯᖃᑦᑕᕋᑖᖅᑐᐃᑦ. ᐃᓪᓗᓕᕆᔨᕐᔪᐊᒃᑯᑦ 

ᐱᔪᓐᓇᖅᑎᓲᖏᓐᓂᓪᓗ ᐋᖅᑭᒋᐊᖅᑕᐅᒋᐊᖃᕐᒪᑕ 

ᖁᒻᒧᑦ, ᐊᒧᑦ, ᓴᓂᒧᓪᓘᓐᓃᑦ.  

 

ᑕᒪᒃᑯᐊ ᐅᖃᐅᓯᐅᖃᑦᑕᓛᕐᖓᑕ ᑲᑎᒪᖃᑦᑕᓕᕈᑦᑕ 

ᐊᒻᒪᓗᑦᑕᐅᖅ ᒪᑐᐃᑦᑎᐊᕐᓗᑎᒍ 

ᐅᖃᓕᒫᒐᖁᑎᕈᓘᔭᖅᐳᑦ ᐋᖅᑭᒋᐊᕈᓐᓇᕐᒪᖔᑦᑎᒍ 

ᓇᐅᒃᑯᑦ ᕿᓂᕐᓗᑕ. ᑕᒪᒃᑯᐊ 

ᐊᖏᖅᑕᐅᔪᓐᓇᕈᑎᓕᒫᕌᓗᐃᑦ 

ᕿᒥᕐᕈᐊᕐᓗᑎᒍᑦᑕᐅᖅ. ᑕᐃᒃᑯᓂᖓ 

ᐃᑲᔪᕈᑕᐅᕙᒃᑲᓗᐊᕐᒪᖔᑕ ᐃᑲᔪᖅᑕᐅᔭᕆᐊᓕᓐᓂᒃ 

ᖃᐅᔨᒋᐊᖅᑎᐊᓛᕋᑦᑎᒍ, ᐃᓚᐃᓐᓛᖏᓪᓗᑎᒃ. ᑖᓐᓇ 

ᐱᔭᕇᕈᒪᓛᖅᑕᕗᑦ ᐅᑭᐊᔅᓵᕈᓚᐅᖏᓐᓂᖓᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ ᖃᓄᐃᔅᓴᖏᒃᑯᕕᑦ. 

ᓇᓗᓇᐃᑦᑎᐊᑲᓐᓂᖁᓪᓗᒍ ᒥᓂᔅᑕ ᑖᒃᑯᓂᖓ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐋᖅᑭᔅᓱᐃᕚᑦ 

ᑕᒪᒃᑯᓂᖓ ᑮᓇᐅᔭᓕᐅᖅᑕᐅᖃᑦᑕᖅᑐᐃᑦ 

ᑭᓪᓕᒋᔭᖏᓐᓂᒃ ᐃᑲᔫᓯᐊᖅᑖᖃᑦᑕᕈᓐᓇᓂᐊᖅᑐᑦ 

ᓇᖕᒥᓂᖅ ᐃᓪᓗᑖᕐᓗᑎᒃ ᐅᕝᕙᓘᓐᓃᑦ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᖏᖅᑕᐅᖄᕆᐊᖃᖅᐸ? 

ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᑐᖃᒃᑯᑦ 

ᐱᖏᑦ, ᑕᐃᒃᑯᐊ ᒪᓕᒐᖃᖅᑑᒐᓗᐊᑦ ᑭᓯᐊᓂᓕ 

ᐅᕙᒍᑦ ᑕᒪᒃᑯᓂᖓ ᐊᑐᖅᑕᑦᑎᓐᓂᒃ 

ᐋᖅᑭᒃᓱᐃᔪᓐᓇᖅᑐᒍᑦ ᑭᓇᒃᑯᑦ ᑮᓇᐅᔭᓕᐅᖅᑐᑦ 

ᐃᓚᐅᔪᓐᓇᕐᒪᖔᑕ, ᖃᓄᑎᒋ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓱᒪᒃᓴᖅᓯᐅᕈᑎᖃᒃᑲᓐᓂᕈᓐᓇᖅᑐᖓ 

ᐊᐱᖅᓲᑎᒃᑲᓐᓂᐅᔪᓐᓇᖅᑐᓂᒃ. ᒥᔅᑐ ᓚᐃᑦᓯᑑᓐ 

ᑲᔪᓯᒋᐊᕆᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᑕᕋ ᒥᓂᔅᑐ ᑭᐅᖕᒪᑦ. ᐊᓕᐊᓇᐃᕌᓗᖔᒃ 

ᐅᖃᕋᑖᕋᕕᑦ, ᑕᐃᒪ ᑕᒪᒃᑯᓂᖓ 

ᐋᖅᑭᒋᐊᖅᓯᔪᒪᒐᔅᓯ ᑕᒪᒃᑯᓂᖓ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᔾᔪᑎᒋᓂᖏᓐᓂᒃ ᐅᑭᐊᒃᓵᖅ ᑲᑎᒪᓕᕈᑦᑕ. 

ᑭᓯᐊᓂ ᐊᐱᖅᑯᑎᒋᓂᐊᖅᑲᐅᔭᕋᓗᐊᕋ, ᖃᓄᕐᓕ 

ᓂᕆᐅᒃᑎᒋᕙ ᑖᓐᓇ ᒥᓂᔅᑕ 

ᐊᓯᔾᔩᓂᐊᓪᓚᑦᑖᕐᓂᖏᓐᓂᒃ ᐊᑎᓕᐅᖅᑎᑕᐅᓗᑎᓪᓗ 

ᐅᑭᐊᒃᓵᑯᑦ ᑲᑎᒪᕐᔪᐊᓚᐅᖏᓐᓂᑦᑎᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒪᒥᐊᓇᖅ ᓂᓪᓕᖅᑲᐅᒐᒪ... 

ᐅᖃᓕᒫᖅᑲᐅᖏᒃᑲᓗᐊᖅᑕᕋ ᖃᕋᓴᐃᑦ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑦᑎᐊᖅᑐᖓ 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᑦᑎᐊᕈᓐᓇᕈᑦᑎᒍ 

ᓱᒃᑲᓗᑕ, ᑕᐃᒪᓕ ᑕᑯᔪᓐᓇᖅᐳᖓ... . ᓯᕗᓂᒃᓴᒥ.  

 

>>ᐃᒡᓚᖅᑐᑦ 

 

ᑕᑯᔪᓐᓇᕋᔭᖅᑐᖓ ᐱᓕᕆᓗᒋᑦ ᑕᒪᑯᐊ ᓯᕕᑐᔪᒃᑯᑦ 

ᐋᖅᑭᑦᑕᐅᓯᒪᔭᕆᐊᖃᓕᓚᐅᖅᑐᑦ ᐱᔾᔪᑏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ 

ᑯᓱᒑᖅ. ᐅᖃᕐᓂᐊᖅᑲᐅᔪᑎᑦ ᑕᐃᒪᓐᓇ 

ᖃᐅᔨᒪᖅᑲᐅᔪᖓ. ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᔅᑐ ᒥᓂᔅᑐ. ᑖᓐᓇ ᐊᓯᖓᓐᓄᑦ 

ᐊᐱᖅᓱᕈᒪᓕᕐᒥᒐᒪ. 

ᐊᑐᐊᒐᓕᐅᕐᓂᕆᖃᑦᑕᖅᑕᓯ, ᑖᓐᓇ 

ᓴᖅᑭᑕᐅᖃᑦᑕᖅᑐᖅ ᐊᕐᕌᒍᑕᒫᑦᑎᐊᑦ 

ᐃᒡᓗᓕᕆᔨᕐᔪᐊᑯᓐᓄᑦ. ᐱᔾᔪᑎᖃᖅᑐᖅ 

ᐃᖅᑲᓇᐃᔭᖅᑏᑦ ᐃᓕᔭᐅᖃᑦᑕᕐᒪᑕ, ᓲᖅ 

ᐊᒃᓱᕉᓴᓕᖅᖢᑎᒃ ᐃᖅᑲᓇᐃᔮᒥᒃ ᒐᕙᒪᒃᑯᓐᓄᑦ 

ᓄᖅᑲᕌᖓᒥᒃ ᐊᑯᓂᐊᓗᒃ ᐃᖅᑲᓇᐃᔭᓚᐅᖅᖢᑎᒃ 

ᒐᕙᒪᒃᑯᓐᓄᑦ. 

ᐃᒻᒪᖄ ᒥᓂᔅᑕ ᑐᓴᖅᑎᑦᑎᔪᓐᓇᕐᒪᖔᑦ ᐅᓪᓗᒥ 

ᒪᓕᒐᓕᐅᕐᕕᖕᒥ, ᖃᔅᓯᑦ ᐅᓪᓗᒥ ᐊᕐᕌᒍᒋᔭᑦᑎᓐᓂ 

ᑮᓇᐅᔭᓕᕆᓐᓇᖅ ᐊᕐᕌᒍᐊᓂ ᐃᒡᓗᓕᕆᔨᕐᔪᐊᒃᑯᑦ 

ᓄᓇᕗᒥ ᐱᓕᕆᐊᖃᖃᑦᑕᖅᐸᑦ ᑕᒪᒃᑯᓂᖓ 

ᐃᖅᑲᓇᐃᔭᖅᑎᓂᒃ ᓄᖅᑲᕈᒪᑎᐊᖃᑦᑕᓕᖅᑐᓂᒃ 

ᓄᖅᑲᕕᓕᖅᑐᓂᒃ ᐃᓐᓇᐅᓂᕐᒥᓄᑦ?  

 

ᑭᖑᓂᖓᓐᓂᒡᓗ, ᐊᑐᐊᒐᐃᑦ ᖃᓄᖅ 

ᓴᓇᔭᐅᕙᓪᓕᐊᕙᑦ ᑖᓐᓇ ᐱᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᑦᑎᐊᕚᓗᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᖁᔭᓐᓇᒦᒃ ᐊᐱᖅᑯᑎᑦᑎᐊᕚᓗᖕᓂᒃ 

ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᐊᕆᖕᒪᒍ. ᑕᐃᒃᑯᐊ 

ᑭᐅᔪᓐᓇᕐᓂᖅᓴᐅᓂᐊᖅᑐᑦ ᑖᔅᓱᒧᖓ ᐊᐱᖅᑯᑎᒧᑦ. 

ᐃᖅᑲᓇᐃᔭᖅᑎᖃᕋᓗᐊᕐᒥᔪᒍᑦ 

ᐃᒡᓗᑖᑦᑎᑦᑎᔨᐅᔪᓂᒃ. ᑐᓂᓯᖃᑦᑕᖏᓐᓇᑦᑕ 

ᐃᒡᓗᔅᓴᓂᒃ ᐃᖅᑲᓇᐃᔭᖅᑎᓄᑦ, ᑭᓯᐊᓂ ᑕᐃᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᑭᒡᒍᓯᖓᓂᒃ ᖃᐅᔨᒪᒍᒪ 

ᑭᐅᔪᓐᓇᑦᑎᐊᕋᑖᖅᑕᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ, ᖁᔭᓕᑦᑎᐊᖅᐳᖓ ᒥᓂᔅᑕᐅᑉ ᑭᒡᒍᓯᖓᓄᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ ᑲᒪᖕᒪᑕ 

ᑖᒃᑯᓂᖓ ᐊᑐᐊᒐᖏᓐᓂᒃ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᓂᖏᓐᓄᑦ. 

ᐃᖅᑲᐅᒪᑦᑎᐊᕈᒪ ᑕᒪᖏᓪᓗᖓ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᓚᐅᖏᓐᓇᐅᔭᕐᒪᑕ 

ᐃᖅᑲᓇᐃᔭᖅᑏᑦ. 

ᑕᐃᒪᓐᓇ ᓄᖅᑲᕐᓂᐊᓕᕌᖓᑕ ᓄᖅᑲᕕᒡᓗᑎᒃ 

ᐃᓐᓇᐅᓂᕐᒧᑦ ᑕᐃᒪᐃᑎᓪᓗᒍ. ᒥᓂᔅᑐ 

ᐊᐱᕆᔪᓐᓇᖅᐸᕌ ᖃᔅᓯᐊᖅᑎ 

ᑕᐃᒪᓐᓇᐃᖃᑦᑕᖅᓯᒪᓕᕐᒪᖔᑦ ᑮᓇᐅᔭᓕᕆᓐᓇᐅ 

ᐊᕐᕌᒍᐊᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᓄᓇᕘ 

ᒐᕙᒪᒃᑯᖏᓐᓂ ᒐᕙᒪᒋᓚᐅᖅᓯᒪᔭᖏᑦ ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᓄᓇᕗᒻᒥ. ᓄᖅᑲᕌᖓᑕ 

ᐃᓐᓇᐅᓂᕐᒧᑦ ᐃᒡᓗᓕᕆᔨᒃᑯᑦ ᓄᓇᓕᖕᓂ 

ᐅᑕᖅᑭᔨᖏᑦ ᐃᒡᓗᑖᒃᑐᒃᓴᐃᑦ ᐅᑎᖅᑎᑕᐅᖃᑦᑕᖅᑐᑦ 

ᖃᔅᓯᐅᒻᒪᖔᑕ ᖃᐅᔨᒪᙱᑦᑐᖓ, ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᕐᓂᑯᑦ ᓄᖅᑲᖔᓕᖅᑐᑦ 

ᓄᖅᑲᕕᔅᓯᒪᓗᑎᒃ ᐃᓐᓇᐅᓂᕐᒧᑦ. 

 

ᑭᓯᐊᓂᓕ, ᐊᖏᕈᓐᓇᖅᑐᖓ ᓇᐃᓴᐅᑎ 

ᐱᓇᓱᒍᒪᒍᕕᐅᒃ. ᓄᓇᓕᖕᓂ ᐃᒡᓗᓕᕆᔨᒋᔭᖏᓐᓄᑦ 

ᐅᖃᖃᑎᖃᕐᓗᖓ, ᑭᓯᐊᓂ ᑎᑎᕋᖅᓯᒪᔪᓂᒃ 

ᐱᓯᒪᖏᓐᓇᒪ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᓄᖅᑲᖅᓯᒪᓕᖅᑐᑦ ᒐᕙᒪᒃᑯᑦ ᐃᒡᓗᖓᓐᓂᒃ 

ᑭᒪᐃᓯᒪᓕᖅᑐᑦ. ᐃᒡᓗᓕᕆᔨᒃᑯᑦ ᐃᒡᓗᒃᓴᖏᓐᓂᒃ 

ᐅᑕᖅᑭᔪᑦ ᐱᓯᒪᙱᓇᒃᑭᑦ. ᑭᓯᐊᓂ ᓈᓴᐅᑎᒥᒃ 

ᐱᓇᓱᒍᓐᓇᕐᓂᐊᖅᑐᖓ, ᐊᖏᕈᓐᓇᖅᑐᖓ ᑖᔅᓱᒧᖓ. 

ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᑉᐳᖓ ᒥᔅᑐ 

ᓚᐃᑦᓯᑑᓐ, ᓂᓪᓕᕈᒪᓕᕐᒥᒐᒪ. ᒥᓂᔅᑐ ᖃᐅᔨᒪᕚ 

ᖃᔅᓯᑦ ᒫᓐᓇ ᐃᖅᑲᓇᐃᔭᖅᑏᑦ ᐃᒡᓗᖏᓐᓃᑉᐸᑦ 

ᐅᑕᖅᑭᔪᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ? 

ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒃᑲ, ᑕᐃᒃᑯᐊ 

ᐃᒡᓗᓕᕆᔨᒃᑯᓐᓄᑦ ᐅᑕᖅᑭᔪᑦ ᐱᓯᒪᖕᒪᒋᑦ 

ᐃᒡᓗᓕᕆᔨᒃᑯᑦ ᑎᒥᖁᑎᒋᔭᖏᓐᓂᒃ 25-ᓂᒃ 

ᓄᓇᓕᖕᓂ. ᑖᒃᑯᐊ ᖃᐅᔨᒋᐊᕐᕕᒋᔭᕆᐊᖃᖅᑕᕗᑦ 

ᖃᔅᓯᐊᓘᖕᒪᖔᑕ ᐅᑕᖅᑭᔪᑦ ᐃᒡᓗᒃᓴᒥᖕᓂᒃ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᕕᓃᑦ, ᒐᕙᒪᒃᑯᓐᓄᓪᓗ 

ᐃᖅᑲᓇᐃᔭᖅᑐᑦ. ᑭᒡᒍᓯᕋ ᓇᐃᓈᓗᒍ, ᐋᒃᑲ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᐊᓕᐊᓇᐃᒍᓱᒃᐳᖓ ᒥᓂᔅᑐ 

ᖃᐅᔨᒋᐊᕐᓂᐊᕐᓂᕋᕐᒪᑦ ᑖᒃᑯᓂᖓ. ᑖᒃᑯᐊ 

ᓴᖅᑭᑕᐅᖃᑦᑕᖅᓯᒪᖕᒪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᓱᒫᓘᑕᐅᓪᓗᓂ ᐅᓄᑲᓪᓚᒃᑐᓄᑦ ᐊᕐᕌᒍᓄᑦ 

ᓄᖅᑲᖅᐸᓪᓕᐊᓕᖅᑐᑦ 

ᑕᒪᒃᑯᐊ ᐃᖅᑲᓇᐃᔮᒥᖕᓂᒃ ᐃᓐᓇᐅᓂᕐᒧᑦ 

ᓄᖅᑲᕕᓕᖅᑐᑦ ᐱᓪᓗᒋᑦ ᒫᓐᓇ.  

 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐱᖅᓱᓚᐅᖅᓯᒪᕗᖓ 

ᑎᑎᕋᖃᑦᑕᖏᒻᒪᑕ ᓇᐅᑦᑎᖅᓱᖏᒻᒪᑕᓗ 

ᑕᐃᒪᓐᓇᐃᑦᑐᓂᒃ ᖃᔅᓯᑦ ᐃᖅᑲᓇᐃᔭᖅᑏᑦ 

ᓄᖅᑲᓕᕐᒪᖔᑕ ᐃᓐᓇᐅᓂᕐᒧᑦ. 

 

ᑭᓯᐊᓂ ᐊᐱᖅᑯᑎᒃᓴᖏᑦᑐᖓ, 

ᓂᓪᓕᐅᑎᒃᓴᖃᖅᖢᖓ ᐊᑐᓕᖁᔭᓕᐅᕈᒪᓪᓗᖓᓗ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᑲᒪᒋᓗᓂᖏᑦ. 

ᐊᑐᓕᖁᔭᓕᐅᖅᐳᖓ ᐃᒻᒪᖄ, 

ᓇᐅᑦᑎᖅᓱᕈᑎᒃᓴᖃᕐᓗᑎᒃ ᑕᒪᒃᑯᓂᖓ ᐱᖁᓪᓗᒋᑦ, 

ᖃᐅᔨᒪᓂᖅᓴᐅᓂᐊᕐᒪᑕ ᑐᑭᓯᒪᓂᖅᓴᐅᓂᐊᕐᒪᑕ 

ᑕᒪᒃᑯᓂᖓ ᑐᓴᕋᒃᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖ. ᐊᖏᖃᑎᖃᑦᑎᐊᖅᑐᖓ. 

ᐱᔭᕐᓂᖏᒻᒪᑦ ᑖᓐᓇ ᖃᐅᔨᒋᐊᒃᓴᖅ. ᑕᒪᒃᑯᐊᓗ 

ᐃᖅᑲᓇᐃᔭᖃᑎᖃᖅᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕕᖓᓂ. ᐃᒃᓯᕙᐅᑖᖅ, ᐅᖃᖅᓯᒪᒐᒪ 

ᒪᕐᕈᐊᖅᑎ ᒪᓕᒐᓕᐅᕐᕕᖕᒥ ᐊᐱᖅᓱᖅᑕᐅᑎᓪᓗᖓ 

ᒥᔅᑐ ᓚᐃᑦᓯᑑᖃᐃ ᐊᐱᖅᓱᖅᑲᐅᖕᒥᔪᖅ: ᒫᓐᓇ 

ᕿᓂᖅᑐᒍᑦ ᐃᑲᔪᖅᑐᐃᔾᔪᑎᒃᓴᓂᒃ ᐅᓪᓗᒥ 

ᑕᐃᒃᑯᓂᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᓄᖅᑲᕈᒫᓛᖅᑐᓂᒃ ᐃᓐᓇᐅᓂᕐᒧᑦ ᐃᒡᓗᓕᕆᔨᒃᑯᑦ 

ᐃᒡᓗᖓᓄᑦ ᓄᒃᑎᕆᐊᓕᖕᓂᒃ.  

 

ᑕᒪᒃᑯᐊ ᓯᕗᒧᐊᑦᑎᑦᑕᕆᐊᖅᓴᖅ ᓱᒃᑲᓂᖅᓴᒥᑦ 

ᐊᔪᕐᒪᑦ, ᐃᓚᖏᑦᑕᐅᖅ ᐅᑕᖅᑭᔪᑦ ᐃᒡᓗᒃᓴᒥᖕᓂᒃ 

ᐃᓐᓄᑐᐃᓐᓇᐃᑦ ᐊᕐᕌᒍᒐᓴᖕᓄᑦ. ᑕᐃᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᕕᓃᑦ ᓄᖅᑲᖅᓯᒪᓕᖅᑐᑦ 

ᓯᕗᒧᐊᒃᑎᑕᐅᓇᓱᒃᑎᓪᓗᒋᑦ, ᐊᓯᖔᖓ ᐊᑯᓂᐊᓗᒃ 

ᐊᖏᕐᕋᖃᕐᓂᖏᖦᖢᓂ ᐱᖓᓱᓄᑦ ᐊᕐᕌᒍᓄᑦ, 

ᐃᓚᐃᓐᓈᕆᔪᐊᓘᖕᒪᑦ ᑕᐃᒪᓐᓇ. 

 

ᑕᐃᒪ ᐊᓯᖏᓐᓂᒃ ᓇᓖᕌᕈᑎᓂᒃ 

ᕿᒥᕐᕈᓇᒃᑲᓐᓂᓕᖅᑐᒍᑦ, ᖃᐅᔨᒐᓱᐊᕐᓗᑕ ᑖᒃᑯᐊ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᒐᕙᒪᒃᑯᓪᓗ 

ᐃᒡᓗᖁᑎᒋᔭᖏᑦ ᑕᐅᖅᓯᖅᑕᐅᔪᓐᓇᕐᒪᖔᑕ, 

ᐃᓚᖏᓪᓗ ᑕᐅᖅᓰᓗᑎᒃ ᒐᕙᒪᒃᑯᑦ 

ᐃᒡᓗᖁᑎᖓᓐᓄᑦ ᓄᒃᑎᖔᕈᒪᔪᑦ ᓄᑖᑦ 

ᐃᖅᑲᓇᐃᔭᖅᑏᑦ.  

 

ᑕᐃᒪᓐᓇᐃᑦᑐᓂᒃ ᕿᓂᖅᑐᒍᑦ, ᑖᓐᓇ 

ᐋᖅᑭᑦᑕᐅᔪᓐᓇᕐᓂᐊᕐᒪᑦ ᐊᐃᕙᐅᑎᒋᕙᐅᔪᖅ 

ᑕᖅᑲᒃᑯᓇᖓᑦ. ᐃᓄᐃᑦ ᐅᑕᖅᑭᔪᑦ ᐊᑯᓂᐊᓗᒃ 

ᐊᕐᕌᒍᓄᑦ ᐅᑕᖅᑭᖃᑦᑕᕐᒪᑕ, ᐊᑲᖅᓴᕈᓐᓃᕋᔭᕐᒪᑕ. 

ᑕᒪᒃᑯᓂᖓ ᐊᖏᖃᑎᖃᕈᓐᓃᕐᓗᑎᒃ.  

 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕕᓃᑦ ᐃᓕᔭᐅᖔᖅᐸᑕ 

ᐃᓯᓂᐊᖅᑐᓄᑦ ᑖᓐᓇ ᐱᔭᕐᓂᖏᑦᑐᓘᖕᒪᑦ 

ᐱᓕᕆᐊᒃᓴᖅ, ᐱᓗᐊᖅᑐᒥᒃ ᒥᓂᔅᑕᐅᑎᓪᓗᑕ 

ᐊᖏᕐᕋᖃᙱᑦᑐᓂᒡᓗ, ᐃᖅᑲᓇᐃᔭᖅᑎᓂᒡᓗ, 

ᐃᒡᓗᓕᕆᔨᒃᑯᑦ ᒐᕙᒪᒃᑯᓪᓗ 

ᐃᒡᓗᖁᑎᖏᓐᓄᐊᕋᓱᒃᑐᓄᑦ ᐱᓕᕆᐊᖃᖅᖢᓂ.  

 

ᐱᔭᕐᓂᖏᑦᑐᕈᓘᖕᒪᑦ ᑭᓯᐊᓂᓕ ᑕᒪᒃᑯᐊ 

ᐋᖅᑭᒋᐊᕈᑎᒃᓴᓂᒃ ᑭᓃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑐ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐ, 

ᐃᖅᑲᓇᐃᔭᖅᑎᑎᓪᓗ ᑐᙵᓱᒋᑦᑎ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐅᓂᒃᑳᖓ 2022-ᒥ ᓴᖅᑭᑕᐅᓚᐅᖅᓯᒪᖕᒪᑦ ᓅᕙᐃᕙ 

8-ᒥ 2022-ᒥ ᒪᓕᒐᓕᐅᕐᕕᖕᒥ. ᑖᒃᑯᐊ 

ᐊᐅᓚᔾᔭᐃᔾᔪᑎᒃᓴᐃᑦ ᐃᒡᓗᓕᕆᔨᒃᑯᑦ 

ᐱᓕᕆᐊᒃᓴᖏᑦ ᓯᕗᓪᓕᐅᔾᔭᐅᓯᒪᔪᑦ 

ᐋᖅᑭᒃᓱᖅᑕᐅᓂᐊᕐᒪᑕ 2023-2024 ᐊᕐᕌᒍᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.  

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ 3000 ᑖᓐᓇ 

ᐃᒡᓗᓕᐅᕈᑎᒃᓴᓄᑦ ᐸᕐᓇᐅᑎ ᐊᑐᖅᑕᐅᓂᐊᖅᑐᖅ, 

ᑕᒪᒃᑯᐊ ᐱᒋᐊᖅᑕᐅᔪᑦ ᓯᕗᒧᐊᒃᑕᐅᑦᑎᐊᖁᓪᓗᒋᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑐ. (ᑐᓵᔨᑎᒍᒎᓕᖅᑐᖅ) ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2022-2026-ᒥ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ, ᓯᕗᓪᓕᐅᑎᓯᒪᔭᖏᑦ ᐊᕐᕌᒍᐊᓄᑦ 

2022-2023 ᑮᓇᐅᔭᓕᕆᖕᓇ ᐊᕐᕌᒍᐊᓄᑦ.  

ᐃᒪᐃᓕᐅᕈᒪᓪᓗᑎᒃ, ᖃᐅᔨᓴᐃᓂᐊᕐᒪᑕ ᐃᒡᓗᓂᒃ 

ᑭᓐᖒᒪᔭᐅᔪᓂᒃ, ᖃᐅᔨᓴᐃᓗᑎᒃ ᐱᓕᕆᖃᑎᒋᓗᒋᑦ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ 

ᑎᑎᕋᖅᑕᖓᑦ ᓯᕗᓪᓕᖅᓯᐅᑎ 2023-2026-ᒧᑦ 

ᐸᕐᓇᐅᑎᖏᓐᓃᑦᑐᖅ ᒪᒃᐱᒐᖅ 9-ᒥ ᐅᖃᖅᓯᒪᖕᒪᑕ, 

“ᐃᖅᑲᓇᐃᔭᕇᒃᑕᖏᑦ ᓴᓇᔭᐅᓯᒪᓕᖅᑐᑦ 

ᖃᓄᐃᓕᐅᕐᓂᐊᕐᒪᖔᑕ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᖃᐅᔨᒪᔨᑕᕐᒥᒃ 

ᐱᓕᕆᖃᑎᖃᓕᕐᒪᑕ ᓴᓇᓂᐊᕐᒪᑕ ᓄᓇᕗᒻᒥ 

ᑭᓐᖒᒪᔭᐅᔪᑦ ᐃᒡᓗᒃᓴᓄᑦ ᐱᔭᕆᐊᖃᖅᑐᑦ. 

ᓯᕗᓪᓕᖅᐹᖅᓯᐅᑎᖏᓪᓗ ᓄᐊᑕᐅᓗᑎᒃ ᑐᓴᒐᒃᓴᐃᑦ 

ᖃᕋᓴᐅᔭᒃᑯᑦ ᐊᒻᒪ ᑕᐃᒃᑯᐊᓗ ᐱᓕᕆᔭᐅᖏᑦᑐᑦ 

ᓄᓇᓕᓕᒫᓂᒃ 25-ᓂᒃ ᑖᒃᑯᐊ ᐱᔭᕇᖅᑕᐅᓂᐊᕐᒪᑕ 

ᔮᓐᓄᐊᓕ 2023ᒥ.” ᓇᓕᐊᖑᕙ ᑎᒥᐅᔪᖅ 

ᑖᒃᑯᓂᖓ ᐱᓕᕆᓂᐊᖅᑐᖅ? (ᑐᓵᔨᑎᒎᕈᓐᓂᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᔭᖏᑦ 

ᒪᓕᒐᓕᐅᖅᑎᐅᑎᖃᑎᒪ ᐱᓕᕆᐊᕆᔭᕗᑦ 

ᐱᐊᓂᒃᐸᓪᓕᐊᒻᒪᕆᓕᖅᑐᖅ ᐃᒻᒪᖄ 90%-ᒥᖃᐃ 

ᐱᐊᓂᒃᓯᒪᓕᖅᑐᑦ. ᐃᒃᓯᕙᐅᑖᖅ, ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑕ ᐃᒡᓗᓕᕆᔨᕐᔪᐊᒃᑯᖏᑦ 

ᐱᓕᕆᖃᑎᒋᑉᓗᑎᒍᑦ. ᒫᓐᓇ ᑕᐅᑐᖅᑰᒐᖃᖅᑐᒍᑦ 

ᑕᒡᕙᓂ ᑕᖅᑭᑦ ᓯᑕᒪᑦ ᐊᑐᖅᑕᑉᑎᒻᓂ ᑖᓐᓇ 

ᐅᖃᐅᓯᕆᔭᖓᑦ ᐃᓂᖅᓯᒪᓕᕐᓂᐊᕋᓱᒋᑉᓗᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑕ 

ᖁᔭᓐᓇᒦᒃ. ᑭᓯᐊᓂ ᐊᐱᖅᑯᑎᒐ ᑭᐅᙱᒻᒪᒍ 

ᓇᓕᐊᒃ (ᑐᓵᔨᑎᒎᓕᖅᑐᖅ) ᖃᐅᔨᒪᔨᑕᖅ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᓂᐊᖅᐸ? ᖁᔭᓐᓇᒦᒃ. 

ᐱᓕᕆᐊᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. DPRA-ᒃᑯᑦ ᑖᔅᓱᒥᖓ ᐱᓕᕆᐊᖃᖅᑐᑦ. 

ᖃᐅᔨᒋᐊᕐᓚᖓᐃᑦ (ᑐᓵᔨᑎᒎᓕᖅᑐᖅ) 

ᓇᐃᓈᖅᓯᒪᓂᖓ ᖃᓪᓗᓈᑎᑐᑦ ᖃᓄᐃᑦᑐᒥᒃ 

ᐊᑎᖃᓪᓚᑦᑖᕐᒪᖔᑦ. ᑕᐃᒃᑯᐊ DPRA-ᖑᓂᕋᖅᑕᐅᔪᑦ 

ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᐳᕈᓪ 13-

ᖑᑎᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᖓᑦ 

(ᑐᓵᔨᑎᒎᓕᖅᑐᖅ) ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᑦ 

ᐱᓕᕆᖃᑎᒌᑦᑐᑦ ᐅᑭᐅᖅᑕᖅᑐᓕᕆᔨᒃᑯᓐᓂᒃ 

(ᑐᓵᔨᑎᒎᕈᓐᓃᖅᑐᖅ) ᓴᖅᑭᑦᑎᓚᐅᕐᒪᑦ 2022 

ᑮᓇᐅᔭᖅᑑᑎᒃᓴᖏᓐᓂᒃ ᒪᓂᒻᒪᐃᓪᓗᓂ $300 

ᒥᓕᐊᓐ ᑮᓇᐅᔭᑦ “ᑖᓐᓇ ᐱᓕᕆᖃᑎᖃᖁᔭᐅᓪᓗᑎᒃ 

(ᑐᓵᔨᑎᒎᓕᖅᑐᖅ) ᒋᐅᓪᕗᕆᓐ ᐊᒻᒪᓗ ᕆᐅᓪ 

ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓄᑦ ᖃᓄᖅᑑᕈᑎ 

ᐃᒡᓗᓕᕆᓂᕐᒧᑦ.” ᖃᓄᖅᑑᕈᑎ. ᐃᒡᓗᓕᕆᔨᕐᔪᐊᒃᑯᑦ 

ᖃᓄᑎᒋ ᑕᕝᕗᖓ ᐃᓚᐅᓯᒪᕙᑦ ᑕᒪᓐᓇ 

ᐋᖅᑭᒃᑕᐅᕙᓪᓕᐊᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑎᕗᕉ ᑭᐅᑎᒃᑯᒃᑯ. 

ᖃᓄᐃᒃᓴᙱᒃᑯᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. ᑲᓇᑕᐅᑉ 

ᒐᕙᒪᒃᑯᖏᑦ 

ᐃᒡᓗᓕᕆᔨᕐᔪᐊᒃᑯᓪᓗ ᑲᓇᑕᒥ ᑕᒪᑐᒥᖓ 

ᐱᒋᐊᖅᑎᑦᑎᓚᐅᖅᑐᑦ. ᒫᓐᓇᓗ ᑕᒪᓐᓇ 

ᐱᓕᕆᐊᕆᔭᐅᕙᓪᓕᐊᔪᖅ. ᑲᓇᑕᓕᒫᕐᒥ ᑖᒃᑯᐊ 

ᐊᐱᖅᓱᕐᒪᑕ.  

 

ᐊᒻᒪᓗ 13 ᒐᕙᒪᖃᕐᕖᑦ ᐱᖓᓱᓪᓗ ᐅᑭᐅᖅᑕᖅᑐᒥ 

ᒐᕙᒪᖃᕐᕖᑦ ᓂᓪᓕᕐᕕᖃᖅᑐᐃᓐᓇᐅᓚᐅᖅᑐᑦ 

ᑕᕝᕗᖓ ᑖᓐᓇ ᐋᖅᑭᒃᓱᖅᑕᐅᕙᓪᓕᐊᓕᖅᑎᓪᓗᒍ. 

 

ᑕᐃᒪ ᑖᓐᓇ ᐱᔭᕇᖅᑕᐅᓂᐊᕐᓂᖓᑦ 

ᓇᓗᓇᐃᕈᓐᓇᙱᑦᑐᖓ ᑭᓯᐊᓂ ᒫᓐᓇ 

ᐱᓕᕆᐊᕆᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒪᐃ 2022-ᖑᑎᓪᓗᒍ, ᓄᓇᕗᑦ ᑐᙵᕕᒃᑯᑦ 

ᓴᖅᑭᑦᑎᓚᐅᖅᓯᒪᔪᑦ ᓄᓇᕗᒻᒥ ᐃᓄᐃᑦ 

ᐃᒡᓗᓕᕆᓂᕐᒧᑦ ᐊᐅᓚᔾᔭᐃᔾᔪᑎ ᐸᕐᓇᐅᑎᖏᓐᓂᒃ 

ᐊᒻᒪᓗ ᑖᒃᑯᐊ ᐸᕐᓇᐅᑏᑦ ᐅᖃᖅᓯᒪᔪᑦ ᓄᑖᑦ 

ᐃᓄᖕᓄᑦ ᐃᒡᓗᓕᕆᓂᕐᒧᑦ ᑎᒥᙳᖅᑎᑦᑎᓂᐊᖅᑐᖅ 

ᑮᓇᐅᔭᖃᖅᑎᓪᓗᓂᔾᔪᒡᓗ ᐃᒡᓗᖃᖅᑎᑦᑎᓂᖅ 

ᐱᐅᓯᒃᑲᓐᓂᖁᓪᓗᒍ ᐃᓄᖕᓄᑦ.  

 

ᓄᓇᓕᖕᒥᐅᑕᑦ ᕼᐊᒻᓚᒃᑯᑦ ᒐᕙᒪᒃᑯᓪᓗ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᑦ ᑕᒪᒃᑯᓂᖓ 

ᐃᓚᒋᔭᐅᖃᑕᐅᔪᑦ. ᖃᓄᐃᑦᑐᓂᒃ 

ᐱᓕᕆᐊᖄᓂᒃᓯᒪᓕᖅᐸᑦ ᑕᐃᒃᑯᐊ 

ᐱᔭᒃᓴᖅᑖᕆᔭᐅᓯᒪᔪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᑐᙵᕕᒃᑯᑦ ᑮᓇᐅᔭᑦ 

ᐊᑐᕐᓂᐊᖅᑕᖏᑦ ᐃᒡᓗᓕᕆᔨᒃᑯᑦ ᐃᒡᓗᓕᕆᓂᕐᒧᑦ 

ᑕᐃᒃᑯᐊ ᐱᓕᕆᖃᑎᒋᓂᐊᖅᑕᕗᑦ, ᐃᒃᓯᕙᐅᑖᖅ. 

ᐃᑲᔪᖅᑕᐅᔪᒪᕌᖓᑕᓗ ᐃᒪᓐᓇ ᐊᒃᑐᖅᑕᐅᔪᒪᒃᐸᑕ 

ᖃᓄᕐᓗ ᐃᑲᔪᕈᓐᓇᕐᒪᖔᑉᑎᒍ 

ᐱᓕᕆᖃᑎᒋᓂᐊᖅᑕᕗᑦ ᖃᓄᒥᐊᖅ 

ᑕᐅᑐᒐᖃᕋᑉᑕᓕ ᐃᒡᓗᕐᔪᐊᑦ ᓄᓇᕗᒻᒥ 

ᓴᓇᔭᐅᔪᓐᓇᓱᖓᖅᐸᑕ ᑭᐊᑉ ᓴᓇᒃᐸᒋᑦ 

ᖃᓄᐃᒋᙱᖦᖢᑎᒍᑦ ᐃᑲᔪᖅᑐᕐᓂᐊᖅᑕᕗᑦ 

ᓇᐅᒃᑯᒥᖓ ᐱᓕᕆᖃᑎᒋᔪᓐᓇᕈᑦᑎᒍᑦ 

ᐃᒡᓗᑭᒃᓴᕐᓂᖅ ᐃᓱᓕᑦᑕᕆᐊᖃᕋᓗᐊᕐᒪᑦ ᓄᓇᕗᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᑭᖑᓪᓕᖅᐹᖅ. ᑖᓐᓇ ᐃᓚᒃᑲᓐᓂᕐᓗᒍ ᒥᔅᑕ ᖃᕝᕕᒃ 

ᐊᐱᖅᑯᑎᖃᕐᒪᑦ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓈᓴᐅᑎᓕᒃ 12, 

ᑖᓐᓇ ᑭᖑᓪᓕᖅᐹᖅ ᓴᒃᑯᙳᐊᑯᓗᒃ ᐊᒻᒪᓗ 

ᐃᒡᓗᓕᕆᓂᖅ 3000 ᑕᒫᓂ 360-ᓂᒃ 

ᐃᒡᓗᓕᐅᕈᒪᖕᒪᑕ. ᐃᓚᓕᐅᓪᓗᒍ 190 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ, 106 

ᐊᑭᑭᓐᓂᖅᓴᐃᑦ ᐃᒡᓗᑦ, ᐊᒻᒪᓗ ᓂᐅᕐᕈᑎᒃᓴᑦ 46. 

ᐄ, ᒐᕙᒪᒃᑯᓄᑯᐊ ᐊᒃᓱᕈᑦᑎᐊᖅᖢᑎᒃ 

ᐱᔪᒥᒃᓱᑦᑎᐊᖅᖢᑎᒃ ᑕᒪᒃᑯᓂᖓ ᐱᓕᕆᐊᑦ, ᐃᓛᒃ, 

ᐱᓕᕆᐊᖃᕈᒪᖕᒪᑕ ᐊᒻᒪᓗ ᒪᑯᐊ ᐊᕐᕌᓂ ᑳᓐᑐᕌᒃᑦ-

ᒃᓴᐅᒐᓗᐊᑦ ᓄᖅᑲᖅᑎᑕᐅᓚᐅᕐᒪᑕ. ᑕᐃᒪᓐᓇᖃᐃ 

ᐅᓄᖅᑎᒋᔪᓂᒃ ᐃᒡᓗᓕᐅᕈᓐᓇᕐᓂᐊᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᕈᓐᓃᖅᑐᖅ) ᐄ, 

ᑖᒃᑯᐊ ᐱᔪᒪᓂᕆᔭᕗᑦ ᐱᓂᐊᕐᓂᕆᔭᕗᑦ 

ᐊᖏᔫᒐᓗᐊᑦ ᑭᓯᐊᓂ ᐃᓱᒪᖃᖅᑐᒍᑦ ᑖᒃᑯᐊ 

ᐱᔪᒪᓂᕆᔭᕗᑦ ᓈᒻᒪᓈᕈᓐᓇᕐᓂᐊᕋᓱᒋᓪᓗᒋᑦ. ᒫᓐᓇ 

ᑕᐃᒪ ᑖᒃᑯᐊ ᐃᑉᐸᒃᓴᖅ ᐅᒃᑯᐊᓵᓚᐅᕐᒪᑎᒃ ᐃᒡᓗᐃᑦ 

ᓴᓇᔭᐅᔪᒪᔪᓄᑦ ᑐᒃᓯᕋᐅᑏᑦ ᑕᐃᑲᓂ ᑭᙵᕐᓂ, 

ᐸᖕᓂᖅᑑᕐᒥ, ᖃᐅᓱᐃᑦᑐᒥ, ᒥᑦᓯᒪᑕᓕᖕᒥ, ᓴᓪᓕᓂᓗ 

ᐊᒻᒪᓗ ᖁᕐᓗᖅᑑᕐᒥ. ᑕᐃᒃᑯᐊ ᑕᑯᔪᒪᓐᓇᓐᓂᐊᖅᑐᑦ 

ᖃᓄᖅ ᖃᓂᓈᖅᓯᒋᖕᒪᖔᑕ 

ᑮᓇᐅᔭᖅᑐᕐᓂᕆᓇᔭᖅᑕᖏᑦ. ᑕᐃᒃᑯᐊ 150 

ᓴᓇᔭᐅᓂᐊᖅᑐᑦ (ᑐᓵᔨᑎᒎᓕᖅᑐᖅ) ᐃᓄᖕᓄᑦ 

ᑭᒃᑯᑐᐃᓐᓇᕐᓄᑦ ᐃᒡᓗᒃᑯᑦ (ᑐᓵᔨᑎᒎᕈᓐᓃᖅᑐᖅ) 

ᒫᓐᓇ ᐊᑎᓕᐅᖃᑎᒋᓯᒪᓕᖅᑕᕗᑦ ᑕᐃᒃᑯᐊ 

ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ-ᒃᑯᑦ 

ᖃᓂᖁᓂᐊᖅᑕᕗᑦ. ᐃᓱᒪᖃᖅᑐᖓᓕ ᑖᓐᓇ 

ᓯᕗᓪᓕᖅᐹᕆᓂᐊᕋᑉᑎᒍᑦ ᐅᑭᐅᖅ ᑕᐃᒃᑯᓇᓂ 

ᐅᑭᐅᓂᒃ ᖃᐃᔪᓂᑦ 

ᐊᒥᓱᙳᖅᐸᓪᓕᐊᔪᓐᓇᕋᓱᒋᓪᓗᒋᑦ ᑕᐅᑐᖅᑰᒐᖃᕋᒪ. 

ᖃᓂᓈᕐᓂᐊᖅᑕᕗᑦ 

ᐅᖓᑕᐅᖅᑯᑦᓱᓐᓇᙱᓐᓂᕈᑉᑎᒍᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᒃᐱᖅᑐᒐᖅ 9, ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 

ᑭᖑᓪᓕᖅᐹᑲᓴᒃ ᓴᒃᑯᙳᐊᖓᓂ. 

ᐃᖅᑲᓇᐃᔭᖃᑎᖃᕐᓗᑎᑦ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐃᒡᓗᓕᕆᔨᒃᑯᓐᓂᒡᓗ ᐊᒻᒪᓗ ᐅᑯᐊ ᐱᕙᓪᓕᐊᓂᖏᑦ 

ᐅᖃᖅᓯᒪᓪᓗᑎᒃ ᐃᒡᓗᓕᕆᔨᕐᔪᐊᒃᑯᒡᒎᖅ 

ᑐᙵᕕᒃᑯᓐᓂᒃ ᐃᖅᑲᓇᐃᔭᖃᑎᖃᓚᐅᖅᑐᑦ $500 

ᒥᓕᐊᓐᓂᒃ ᑮᓇᐅᔭᓂᒃ ᑮᓇᐅᔭᖅᑖᖅᖢᑎᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. 

 

ᑲᓇᑕᐅᑉ ᒐᕙᒪᒃᑯᖏᓂᒃᑭᐊᖅ ᑕᒪᑐᒧᖓ 

ᑐᒃᓯᕌᕆᔭᐅᓚᐅᖅᑐᒧᑦ ᑭᐅᓯᒪᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓯᕗᓪᓕᖅᐹᑦᑎᐊᖑᖅᑰᖅᑐᖅ ᓄᓇᕗᑦ ᒐᕙᒪᒃᑯᑦ 

ᓯᕗᓕᖅᑎᖓᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ 

ᐊᖓᔪᖅᑳᖓᑦ ᐊᖓᔪᖅᑲᐅᑏᓪᓗ ᐃᓄᐃᑦ 

ᑎᒥᖁᑎᖏᓐᓄᑦ ᑕᒪᒃᑯᓄᖓ ᑮᓇᐅᔭᓂᒃ 

ᑐᒃᓯᕌᖃᓚᐅᖅᓯᒪᔪᑦ.  

 

>>ᐃᒡᓚᖅᑐᑦ 

 

ᐊᒻᒪᓗ ᐃᒃᓯᕙᐅᑖᖅ, ᓱᓕ ᑲᓇᑕᐅᑉ 

ᒐᕙᒪᒃᑯᖏᓐᓃᑦᑐᑦ ᓴᖅᑭᑕᐅᓚᐅᙱᑦᑐᒍᑦ 

ᓂᕆᐅᒃᐳᒍᓪᓗ ᐊᖏᖅᑕᐅᓂᐊᕐᓂᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᓂᕐᒧᑦ ᖃᑦᑎᕌᕋᓗᐊᖅᐸᑦ 

ᑮᓇᐅᔭᓂᒃ ᑮᓇᐅᔭᐅᖦᖤᑐᐊᖅᐸᑦ ᐱᓂᐊᖅᑕᕗᑦ. 

ᒥᔅᑕ ᖃᕝᕕᒃ. 

 

ᖃᕝᕕᒃ: ᓇᑯᕐᒦᒃ, ᐃᑦᓯᕙᐅᑖᖅ. ᐅᓇ 

ᑭᖑᓪᓕᐹᕆᓪᓗᒍ ᐊᐱᖅᓲᑎᒐ (ᑐᓵᔨᑎᒎᓕᖅᑐᖅ) 

ᒪᒃᐱᒐᖅ 10, ᐱᓕᕆᕝᕕᐅᑉ ᐸᕐᓇᐅᑎᖓᓂᒃ 

ᑭᖑᓪᓕᖅᐹᖅ ᓴᒃᑯᙳᐊᖅ ᕿᒥᕐᕈᓇᓯᒋᐊᕐᓗᑎᒃ 

ᒫᓐᓇ ᐃᒡᓗᑦ ᖃᔅᓯᐅᒻᒪᖔᑦ ᓄᓇᓕᖕᓂ 

ᐃᓘᓐᓇᖏᓐᓂ. ᖃᔅᓯᓪᓗ 

ᓄᑖᙳᕆᐊᖅᑎᑕᐅᔭᕆᐊᖃᕐᓂᐊᕐᒪᖔᖏᑦ.  

 

ᐊᔪᕐᓇᕈᓐᓃᑐᐊᖅᐸᑦ ᑕᒪᓐᓇᖃᐃ ᕿᒥᕐᕈᓇᖕᓂᖅ 

ᐱᔭᕇᖅᑕᐅᒃᐸᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᓇᖕᓂᖅ 

2022-2023 ᐃᓱᓕᓕᖅᐸᑦ ᐱᔭᕇᓛᕈᒪᔭᕗᑦ. ᐊᒻᒪᓗ 

ᕿᒥᕐᕈᓇᖕᓂᐊᖅᑕᕗᑦ ᐃᓘᓐᓇᖏᑦ ᐃᒡᓗᑦ ᓇᓕᐊᒃ 

ᐃᒍᑦᑎᖅᑕᐅᔭᕆᐊᖃᕐᓂᖓᕐᒪᖔᖏᑦ, ᓇᓕᐊᒃ 

ᓄᑖᙳᕆᐊᖅᑎᑕᐅᔭᕆᐊᖃᕐᒪᖔᖏᓪᓗ. ᖃᓄᑭᐊᖅ 

ᖃᐅᔨᒪᙱᑦᑐᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓂᐊᕐᒪᖔᑦ ᑕᐃᒃᑯᐊ  

ᖃᐅᔨᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᑲᐃᓐᓇᕐᓚᒍ 

ᒥᓂᔅᑕᐅᑉ ᑭᐅᔾᔪᓯᐊᓄᑦ, ᑭᖑᓪᓕᖅᐹᕆᓕᖅᑕᖏᓐᓂᒃ 

ᐊᕐᕌᒍᐊᓂ 2022-2023 ᐱᓇᓱᐊᕈᓰᑦ 

ᐅᓄᕈᓐᓃᖅᑐᕐᓛᓘᖕᒪᑦ. ᑕᐃᒫᑦᑎᐊᖅ ᐅᖃᖅᑲᐅᕖᑦ, 

ᒥᓂᔅᑕ ᑯᓱᒐᖅ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ. 

ᐃᒃᓯᕙᐅᑖᖅ, ᑖᒃᑯᐊ ᓈᓴᐅᑏᑦ ᐊᒻᒪᓗ 

ᐸᐃᑉᐹᙳᕐᓗᒋᑦ. ᐄ. ᑕᒪᒃᑮᒃ ᐊᖏᖅᑖᒃᑲᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᕋᕕᐅᒃ. ᒥᔅᑕ ᖃᕝᕕᒃ, (ᑐᓵᔨᑎᒎᖏᑦᑐᖅ) 

ᑕᐃᒫ? 

(ᑐᓵᔨᑎᒍᑦ) ᖁᔭᓐᓇᒦᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ ᓇᓗᓇᐃᕋᕕᐅᒃ. 

ᐸᐅᑎᓂᐊᖅᑕᓯᖕᓂ (ᑐᓵᔩᑎᒎᓕᖅᑐᖅ) ᐱᓕᕆᕝᕕᐅᑉ 

ᐸᕐᓇᐅᑎᖓᓂ, ᒪᑉᐱᖅᑐᒐᖓᓂ 11. ᑖᓐᓇ 

ᓯᕗᓪᓕᖅᐹᖅ ᐅᖃᖅᓯᒪᓂᖓ (ᑐᓵᔨᑎᒎᓕᖅᑐᖅ) 

“ᐃᖅᑲᓇᐃᔭᖃᑎᖃᕐᓗᑎᒃ ᐱᔭᕆᐊᑭᓪᓕᑎᑦᑎᔩᑦ 

ᑲᑎᒪᔨᕋᓛᖏᖕᓂᑦ ᐊᒻᒪᓗ ᖃᐅᔨᒪᔨᑕᕆᔭᐅᔪᓂᒃ. 

ᑐᑭᓯᓇᓱᒡᓗᑎᒃ ᖃᐅᔨᓴᐃᓗᑎᒡᓗ ᖃᔅᓯᓂᒃ 

ᐃᒡᓗᖃᕆᐊᖃᕐᓂᐊᕐᒪᖔᑦ, 

ᐃᒡᓗᑖᕆᐊᖃᕐᓂᐊᕐᒪᖔᑦ ᐃᓐᓇᐃᑦ...” 

 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒐ, ᑕᒪᒃᑯᐊ 

ᐃᓐᓇᐅᔪᐃᑦ ᓇᒻᒥᓂᓖᑦ ᓇᒻᒥᓂᓕᓐᓄᑦ ᑖᓐᓇ 

ᐃᑲᔪᖅᑕᐅᔭᕆᐊᖃᕐᓂᐊᕐᓂᕆ -ᖃᑦᑕᓕᖅᑕᖏᑦ 

ᑖᔅᓱᒥᖓ ᐱᖃᓯᐅᔾᔨᒻᒪᖔᑦ? ᐊᐱᖅᑯᑎᒋᕙᕋ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᓂᖓ ᑲᑎᖦᖢᒋᑦ 

ᐱᖃᓯᐅᑎᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᐃᓛᒃ, 

ᐱᓕᕆᐊᔅᓴᖅᑕᖃᐃᓐᓇᐅᔭᕐᒪᑦ ᑖᓐᓇ ᓱᓇᓂᒃ 

ᑕᐃᒃᑯᐊ ᐃᓐᓇᓪᓚᕆᐅᔪᐃᑦ ᓇᒻᒥᓂᖃᖅᑐᑦ 

ᓇᒻᒥᓂᖃᕈᒪᒍᓐᓂᕐᓂᖏᓐᓂᒃ ᑕᒪᔅᓱᒥᖓ 

ᐅᖃᓪᓚᖃᑎᒋᓗᒋᑦ ᐱᓕᕆᖃᑎᒋᔭᐅᓗᑎᒃ ᖃᓄᖅ 

ᑭᓱᑦ ᑭᓱᓂᒃ ᐃᓗᓕᖃᕐᓂᐊᖅᑲ ᑖᓐᓇ? 

ᐊᐱᖅᓯᐅᑎᔅᓴᐃᑦ ᑕᐃᒃᑯᐊ ᑕᒪᔅᓱᒧᖓ 

ᐱᓕᕆᐅᑎᔅᓴᐃᑦ. ᐊᐱᖅᑯᑎᒋᓕᕐᒥᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓗᓕᖃᕐᓂᐊᖅᑐᖅ 

ᐆᒃᑑᑎᒋᓗᒍ ᒫᓐᓇ ᓄᓇᓕᖕᓂ ᐃᓐᓇᐃᑦ ᐃᓐᓇᕐᓄᑦ 

ᑐᕌᖓᔪᓂᒃ ᐃᒡᓗᖃᐅᕐᒪᑦ ᓯᑕᒪᓕᐅᖃᑦᑕᖅᑐᓂᒃ 

ᑕᐃᒃᑯᐊ ᐃᓐᓇᕐᓄᑦ ᑐᕌᖓᑎᑕᐅᑉᓗᑎᒃ ᐃᒡᓗᐃᑦ. 

ᑭᓯᐊᓂ ᕿᒥᕐᕈᔭᕆᐊᖃᖅᑰᕐᒥᒐᑉᑕ ᐃᓚᖏᑦ 

ᐃᓐᓇᐃᑦ ᐃᓄᑑᑦᓯᐊᕐᓗᑎᒃ 

ᐃᓄᑐᖃᐅᓕᕋᓗᐊᖅᖢᑎᒃ ᐃᓅᔭᐅᕋᕈᒪᔪᑦ, ᐊᒻᒪ 

ᐃᓚᖏᑦ ᐃᑲᔪᖅᑕᐅᕌᕐᔪᖃᑦᑕᕐᓗᑎᒃᑕᐅᖅ 

ᐃᒐᔾᔪᔾᔭᐅᕙᒡᓗᑎᒡᓗ.  

 

ᐃᓐᓇᐃᑦ ᐃᓛᒃᑯᑦ ᐃᒡᓗᖃᖅᑐᓂᒃ 

ᑕᐅᑐᖅᑰᒐᖃᖅᐳᒍᑦ ᐊᒻᒪ ᐃᒻᒪᖄ ᐱᖓᓱᐊᓐᓂᒃ 

(ᑐᑭᓯᓇᑦᑎᐊᖏᑦᑐᖅ) ᐃᒡᓗᒥᐅᖃᑎᖃᕐᓗᑎᒃ 

ᓴᓗᒻᒪᖅᓴᐃᔨᐅᓂᐊᖅᑐᒥᒃ ᐃᒐᔨᐅᓂᐊᖅᑐᒥᒃ 

ᐃᑲᔪᖃᑦᑕᕐᓂᐊᖅᑐᒥᒃ ᑖᑉᓱᒥᖓ ᐃᓄᑐᖃᕐᓂᒃ 

ᐅᕝᕙᓘᓐᓃᑦ ᑖᒃᑯᓂᖓ ᐃᓄᑐᖃᕐᓂᒃ ᑕᒡᕙᓂ 

ᐊᑕᐅᓯᕐᒥᒃ ᐃᒡᓗᖃᖃᑎᒌᒃᑯᓂ. ᐊᔾᔨᒌᙱᑦᑐᓂᒃ 

ᑕᒪᑉᑯᓂᖓ ᑕᐅᑐᖅᑰᒐᖃᖅᐳᒍᑦ ᑕᒡᕘᓇ, ᑖᔅᓱᒪᐅᑉ 

ᐃᓗᐊᒍᑦ ᐅᖃᖅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ 

ᐊᐱᖅᑯᑎᒋᓗᐊᓯᑳᓪᓚᒍᒪᓯᒪᓕᖅᑲᐅᒐᒃᑯ ᑖᓐᓇ 

ᐆᑦᑑᑎᖃᑐᐃᓐᓇᕐᓗᖓ ᓇᒻᒥᓂᖃᖅᑐᐃᑦ ᓄᓇᒥ.  

 

ᓇᒻᒥᓂᖁᑎᒥᓂᒃ ᓴᒃᑯᐃᒍᒪᓕᖅᑐᐃᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖔᖓᓐᓅᖔᕐᓗᑎᒃ. ᑕᒪᓐᓇ 

ᑕᐃᒪᐃᓕᖓᓂᖓ ᐊᓯᔾᔨᖅᑐᖃᖅᓯᒪᙱᓚᖅ 

ᑕᐃᔅᓱᒪᓂ ᓂᐅᕕᐊᖑᓪᓗᑎᒃ ᐃᓯᖅᑎᑕᐅᓗᑎᒃ 

ᐃᒪᓐᓇᐅᓚᐅᖅᓯᒪᒻᒪᑦ. 

 

ᐅᓪᓗᒥᓕ ᖃᓄᐃᓕᖓᓂᖃᓕᖅᐸᑦ ᑕᒪᓐᓇ? 

ᑭᓇᑐᐃᓐᓇᖅ, ᐱᓗᐊᙳᐊᖅᑐᖅ ᐃᓄᒻᒪᕆᒃ 

ᐊᖏᕐᕋᒥᓂᒃ ᑕᐅᖅᓰᒍᒪᓕᖅᑐᖅ. ᓲᕐᓗ 

ᑕᐅᖅᓰᔪᑎᑐᖅ ᐱᔪᒪᓕᖅᑎᓪᓗᒍ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖓᓅᖔᕐᓗᓂ 

ᐊᔅᓱᕐᓇᓗᐊᓕᕐᒪᑦ ᓇᒻᒥᓂᖃᕆᐊᒥᒃ. ᑕᒪᓐᓇ ᐃᒫᒃ, 

ᑎᒍᔭᐅᑐᐃᓐᓇᕋᔭᖅᑑᖅ? ᖃᓄᐃᓕᖓᑦᑕᕐᒪᖔᖅ 

ᖃᓄᖅ ᐃᓱᒪᒋᔭᐅᓯᒪᓂᖓᓂᒃ ᑐᓴᕈᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓄᑐᖃᖅ ᓇᖕᒥᓂᖅ ᐃᒡᓗᖃᖅᐸᑦ, 

ᐃᒡᓗᓂᒃ ᓇᔪᕈᒪᔪᓐᓃᖅᐸᒍ ᐃᒡᓗᓕᕆᔨᒃᑯᓐᓄᑦ 

ᐃᑲᔪᖅᑕᐅᖃᑦᑕᖅᑐᑦ. ᐃᑲᔪᖅᑕᐅᖃᑦᑕᖅᓯᒪᒧᑦ ᐊᒻᒪ 

ᐃᑲᔪᖅᑕᐅᔪᓐᓇᖅᓯᒪᔪᑦ ᐃᒪᐃᓐᓇᑦᑐᒥᒃ 

ᑐᑭᓯᓇᕆᐊᕐᓗᒍ ᐅᖄᕐᔪᓐᓂᐊᖅᐳᖓ. ᐃᓄᑐᖃᖅ 

ᓇᓂᒥᐊᖅ ᓄᓇᕗᑦ ᐃᓗᐊᓂ ᓇᖕᒥᓂᖅ 

ᐃᒡᓗᖃᖅᐸᑦ, ᑕᐃᑲᓂ ᑖᓐᓇ ᓇᖕᒥᓂᖅ 

ᓴᒃᑯᑦᑐᒪᓕᖅᐸᒍ, ᓂᐅᕕᖅᑕᐅᓇᔭᖅᑐᖅ. ᓯᕗᓪᓕᕐᒥᒃ 

ᓂᐅᕕᐊᒃᓴᐅᓚᐅᕐᓗᓂ ᑭᓇᒥᐊᕐᒧᑦ ᓂᐅᕕᕈᒪᔪᑦ, 

ᓄᓇᓕᖕᒥ ᓂᐅᕕᕈᒪᔪᒃᑕᖃᖏᑉᐸᑦ ᐃᒡᓗᓕᕆᔨᒃᑯᑦ 

ᓂᐅᕕᕋᔭᖅᑕᖓ ᐊᑭᒋᔭᕆᐊᖃᖅᑕᖓᓄᑦ. 

ᐊᑭᑐᓈᖅᓯᒪᓇᓱᖏᓪᓗᓂ ᑭᓯᐊᓂ 

ᐊᑭᒋᔪᒥᓇᖅᑕᖓᓄᑦ ᓂᐅᕕᖅᑕᐅᓇᔭᖅᑐᖅ 

ᐃᒡᓗᓕᕆᔨᒃᑯᓐᓄᑦ ᐃᒡᓗ ᐱᒋᔭᐅᓕᕐᓗᓂ. 

ᑕᐃᒪᓐᓇᐃᓕᖅᑎᓪᓗᒍ ᑕᒡᕙᓂ ᓄᓇᓕᖕᒥ ᐃᒡᓗ 

ᑖᓐᓇ ᓂᐅᕕᖅᑕᐅᑉᐸᑦ, ᑕᐃᒃᑯᐊ ᐃᒡᓗᓕᕆᔨᒃᑯᑦ 

ᐱᒋᓕᕋᔭᕐᒪᒍ.  

 

ᐃᓱᒪᓕᐅᕋᔭᖅᑐᑦ ᑕᒡᕚᓂᑦᓴᐃᓐᓇᖅ 

ᐃᒡᓗᒦᓐᓇᔭᖅᐸᑦ ᑖᓐᓇ ᐃᓄᑐᖃᐅᑉ 

ᐃᒡᓗᒥᓂᕆᓕᖅᑕᖓᓂ ᓇᔪᖅᖠᕋᔭᖅᐸᑦ ᐅᕝᕙᓘᕝᕙ 

ᐊᓯᐊᓄᑦ ᐃᒡᓗᒧᑦ ᐃᓯᕋᔭᖅᐸᑦ ᐊᒻᒪ ᐃᒻᒪᖄ 

ᓄᑕᕋᕆᐊᕐᓂᖅᓴᐃᑦ ᐃᒡᓗᒧᑦ ᐃᑎᕐᓗᑎᒃ. ᑕᐃᒪᓐᓇ 

ᑕᐃᒪᓐᓇᐃᓐᓇᔭᖅᑐᕐᖏᓛᖅ, ᑐᑭᓯᓇᕐᓂᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑐᖅ 

ᑕᐃᒃᑯᐊ ᑐᓵᓕ ᒪᕐᕉᒃ ᐅᖄᓚᕕᐅᕋᑖᑦᑎᐊᓚᕋᒪ 

ᐊᐱᖅᑯᑕᐅᖁᔭᐅᓯᒪᔪᒥᒃ ᑕᕝᕙ ᐃᒫᒃ, 

ᐊᐱᖅᓱᕐᓂᖃᓕᕈᑦᑕ ᒥᓂᔅᑕ ᐃᓕᓐᓂᒃ.  

 

ᑕᐃᒪᓐᓇᐃᓕᖓᖏᑦᑐᒥᒃ ᑐᓂᓯᔭᐅᓯᒪᔪᖃᕐᒪᑦ, 

ᐃᓪᓗ ᑎᒍᔭᐅᑐᐃᓐᓇᕐᓗᓂ ᓂᐅᕕᖅᑕᐅᖏᓪᓗᓂ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓐᓄ. ᑕᐃᒫᒃ 

ᑭᓯᐊᓂᒎᖅ ᐊᑐᐊᒐᖃᕐᒪᑕᒎᖅ ᑕᐃᒪᐃᓕᖓᔪᖅ. 

ᑕᕝᕙ ᑖᓐᓇ ᓄᖅᑲᖓᖁᔨᓯᒪᒐᒪ ᓄᖅᑲᖓᔪᐃᑦ 

ᒫᓐᓇ, ᐃᑉᐸᔅᓴᕋᑖᑦᑎᐊᖅ ᑕᐃᒪᓐᓇ 

ᐃᓕᖅᑯᓯᖅᑕᖃᓚᐅᕐᒪᑦ. ᐃᓐᓇᓪᓚᕆᐅᓕᖅᑐᖅ 

ᐃᓄᑑᓕᖅᑐᖅ, ᐃᓐᓇᓪᓚᕆᐅᓪᓗᓂ 

ᐃᓄᑑᓕᓵᖅᓯᒪᔪᖅ ᕿᒪᑦᑕᐅᓯᒪᔪᖅ ᐊᐃᑉᐸᕐᒥᓄᑦ.  

 

ᑕᐃᒫᒃ ᐊᐱᖅᑯᑎᒋᓗᐊᖅᑲᕋ, ᓇᓗᓇᖏᒻᒪᑦ ᓄᓇᓖᑦ 

ᐊᒥᓱᑦ ᐊᓯᖏᓐᓂᒃ ᑕᒪᔅᓱᒥᖓ ᑐᑭᓯᔪᒪᕙᑦᑐᓂᒃ 

ᐊᔾᔨᒌᖑᓗᓂ, ᑐᑭᓯᓯᒪᔪᑕᐅᑉᐸᑦ ᐱᐅᓪᓗᓂ 

ᐱᐅᓱᕆᓪᓗᒍ ᐊᐱᖅᑯᑎᒋᕙᕋ ᑕᕝᕗᐊ 

ᐃᓱᓕᑲᐃᓐᓇᖅᑯᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᓗᓇᐃᖅᑐᐃᑦᑎᐊᖅᑲᐅᖕᒪᒍ ᑖᓐᓇ ᐱᓕᕆᓂᐅᔪᖅ 

ᐊᑐᐊᒐᕐᓗ. ᑕᖅᑲᒃᑯᐊ ᓈᓚᑦᑐᐃᑦ 

ᑐᑭᓯᑦᑎᐊᕐᓂᐊᕐᖓᑕ ᓇᓗᓇᐃᑦᑎᐊᓚᐅᒃ ᒥᓂᔅᑕ, 

ᑭᓱᓂᒃ ᓇᓖᕌᕌᔅᓴᖃᓲᖑᒻᒫᖓ 

ᓴᒃᑯᑦᑎᒍᒪᓕᕋᐃᒻᒪᑕ? ᓂᕈᐊᖅᑎᒋᓯᒪᔭᖏᑦ ᒥᔅ 

ᕿᓕᖅᑎᐅᑉ ᓇᔪᑐᐃᓐᓇᕈᓐᓇᖅᑐᑎᒡᒎᖅ 

ᐃᓪᓗᑐᖃᕐᒥᓂᒃ ᐅᕝᕙᓘᓐᓃᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓂᐅᕕᐊᕆᔭᐅᒍᓐᓇᑕᖅᑯᖅ. 

ᐊᐅᓪᓛᖅᑎᑕᐅᓗᓂ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖓᓄᑦ.  

 

ᑖᓐᓇ ᓇᓗᓇᐃᑦᑎᐊᕈᓐᓇᖅᑭᐅᒃ ᖃᓄᖅ ᑕᒪᓐᓇ 

ᐃᖏᕐᕋᓲᖑᒻᒪᖔᖅ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ, ᐃᓛᒃᑯᑦ 

ᐃᓄᓐᓂᒃ ᐅᖃᐅᓯᖃᕈᒪᙱᑦᑐᖓ ᐅᕙᓂ. 

ᐃᑉᐱᒋᑦᑎᐊᕆᐊᖃᕋᑦᑎᒍ ᐃᒻᒥᒃᑯᑦ ᐊᑕᐅᓯᑐᐊᕐᒥᒃ 

ᐅᖃᐅᓯᖃᕆᐊᖃᖏᒻᒪᑕ ᐅᕙᓂ. ᑕᐃᓐᓇ 

ᑲᑎᒪᖃᑎᒋᓕᕈᒃᑯ ᓈᒻᒪᓴᕐᓂᖏᑦᑐᖅ 

ᐱᒍᓐᓇᖅᑕᕋᓗᐊᕋ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᐅᖃᐅᓯᕆᔭᐃᓪᓕ 

ᐆᒻᒪ ᓯᓚᑖᒍᑦ ᐅᖃᐅᓯᕆᓂᐊᖅᐸᕗᑦ, 

ᐅᖃᐅᓯᕆᔭᒃᑲᓂ ᑖᒃᑯᐊ ᒪᓕᒐᑉᑎᓐᓂᒃ ᐱᖁᔭᑉᑎᓐᓂ 

ᐅᖃᐅᓯᖃᕐᒪᑕ. (ᑐᓵᔨᑎᒎᓕᖅᑐᖅ) ᑕᐃᒪ 

ᖃᐅᔨᒪᓂᐊᕋᔅᓯ ᓈᐃᓈᕐᓗᒍ, ᐃᒃᓯᕙᐅᑖᖅ. 

ᑭᓇᑐᐃᓐᓇ ᑐᑭᓯᓯᒪᔭᒃᑯᓪᓕ, ᐃᓐᓇᑐᖃᐅᑉᐸᑦ 

ᑭᓇᑐᐃᓐᓇᖅ ᓇᒻᒥᓂᖅ ᐊᖏᕐᕋᒥᒃ 

ᓇᔪᕈᒪᒍᓐᓃᖅᑲᑦ, ᐊᐅᓪᓛᕈᒪᓗᓂᓗ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓄ. ᐃᒫᒃ, 

ᑲᒪᒋᔭᐅᔾᔮᓲᑦ ᑕᐃᒫᒃ. ᑕᐃᓐᓇ ᐃᓪᓗᖓ 

ᑭᒃᑯᑐᐃᓐᓇᕐᓄᑦ ᓄᓇᖅᑲᑎᖏᓐᓄᑦ 

ᓂᐅᕕᐊᖑᔪᒪᒻᒪᖔᖅ ᐊᐱᕆᖅᑳᑦᑕᕋᔭᖅᑯᑦ. 

ᐱᒍᒪᔪᖃᕐᓂᖏᑉᐸᑦ ᑭᒃᑯᑐᐃᓐᓇᕐᓂ ᑕᐃᒪᓕ 

ᐃᓪᓗᓕᕆᔨᒃᑯᑦ ᓄᓇᖓ ᐋᒡᒐᐃ.  

ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᐊᕋᔭᖅᑐᑦ 

ᓂᐅᕕᐊᕆᔭᔅᓴᒫᖑᔫᔮᕐᒪᖔᖅ ᑕᐃᓐᓇᓗ ᐃᓪᓗ. 

ᐊᑭᒋᒐᔭᙳᐊᖅᑕᖓᓂ ᒪᓕᓪᓗᑎᒃ. ᑕᐃᒪᓕ 

ᐃᓪᓗᓕᕆᔨᒃᑯᖏᑦ ᐃᓱᒪᑖᖃᑕᐅᓕᕋᔭᖅᑐᑦ 

ᐊᖏᖃᑎᖃᕐᓗᑎᒃ ᐃᓐᓇᕐᒥᒃ, ᐊᖏᕐᕋᖃᕐᓂᖓ 

ᑲᒪᒋᔭᐅᓗᓂ. ᐃᓪᓗᓕᕆᔨᒃᑯᓐᓄᑦ 

ᑲᒪᒋᔭᐅᓕᕈᓐᓇᓲᑦ ᑕᕝᕘᓇ. 

 

ᓇᐃᓈᖅᑐᒍ ᑕᕝᕙ ᐅᖃᐅᓯᕆᕙᕋ. 

ᐃᓗᓕᖃᒃᑲᓐᓂᕐᒥᔫᒐᓗᐊᖏᓛᒃ, ᒫᓐᓇ 

ᐅᖃᐅᕆᖏᑕᑦᑎᓐᓂᒃ. ᑭᓯᐊᓂ ᐃᓛᒃᑯᑦ 

ᐊᔾᔨᒌᖏᒻᒪᑕ ᐃᓄᐃᑦ ᐊᔾᔨᒌᖏᐊᕐᔪᑦᑐᒥᒃ 

ᑲᒪᖏᔭᐅᒋᐊᖃᓲᖑᒻᒥᒻᒪᑕ, ᓇᐃᓈᖅᑐᒍ ᑕᕝᕙ 

ᑕᐃᒪᐃᓕᖓᕗᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖅᐸᒋᑦ ᒥᓂᔅᑕ 

ᑯᓱᒐᖅ; ᑕᐃᒫᒃ ᓇᐃᓈᖅᑐᒍ 

ᑐᑭᓯᓇᖅᑎᑦᑎᒋᐊᕋᕕᐅᒃ, ᑐᑭᓯᓇᑦᑎᐊᓕᖅᑎᑦᑐᒍ. 

(ᑐᓵᔨᒃᑰᖏᑦᑐᖅ) ᑕᐃᒫ? (ᑐᓵᔨᒃᑰᖏᑦᑐᖅ) 

ᑭᖑᓪᓕᐅᓕᕐᒥᔪᖅ ᑕᐃᒪ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᖁᔭᒋᓪᓚᕆᒃᑭᒃᑭᑦ ᐱᓕᕆᐊᔅᓴᓄᑦ 

ᐸᕐᓇᐅᑎᓯ ᐋᖅᑭᑎᑦᑎᐊᖅᓯᒪᒐᔅᓯᐅᒃ. 

ᓇᓗᓇᐃᖅᑐᐃᓪᓗᓯᓗ ᐱᕙᓪᓕᐊᓂᐅᓯᒪᔪᓂᒃ 

ᓯᕗᓪᓕᐅᖁᔭᐅᔪᓪᓗ 2022-2023 ᑕᑯᔅᓴᐅᓪᓗᑎᒃ. 

ᐱᔭᕆᐊᑭᓐᓂᓴᓪᓚᕆᐅᒻᒪᑦ ᒪᓕᔅᓱᐊᕆᐊᖏᑕ 

ᑐᑭᓯᒋᐊᖏᑕ. 

 

ᒪᑉᐱᒐᖓᓂᒃ 9-ᒥ ᐃᓚᖓᑦ ᑕᐃᒪ ᐅᓪᓗᒥᒧ 

ᖃᓄᐃᓕᖓᓕᕐᓂᖓᓂᒃ ᓇᓗᓇᐃᖅᓯᓂᐅᔪᖅ, 

ᐊᐅᓪᓛᖅᓯᓂᐊᕐᓂᕋᔅᓯ ᐋᖅᑭᐅᒪᑎᑦᑎᔨᐅᔪᓂᒃ 

ᐸᖅᑭᕕᓐᓂ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓄᑦ. ᐊᒻᒪᓗ ᐃᓪᓗᓕᕆᔨᕐᔪᐊᒃᑯᒡᒎᖅ 

ᐊᕐᕕᐊᕐᒥ ᐃᓐᓇᖁᑎᖓᓂ 

ᓄᓇᓕᓐᓄ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ 

ᐊᐅᓪᓛᖅᓯᓛᕐᖓᑕ ᐄᐳᓘ 1, 2023-ᒥ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᐃᑲᓂ ᓱᓕ ᐅᓪᓗᕐᒥ 

ᑕᐃᒪᐃᒃᑲᔭᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 

ᖄᖏᐅᑎᓂᐊᖅᑑᔮᖏᑦᑐᖅ, 

ᑕᐃᒪᐃᖁᔨᒐᓗᐊᖅᑐᒍᓂᓛᒃ 

ᐊᐅᓪᓛᖅᑕᐅᒍᓐᓇᕐᓗᑎᒃ ᑕᐃᑲᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᙵ. ᑕᐃᒪ 

ᑭᖑᓪᓕᐅᓕᕐᒥᔪᖅ ᐱᕙᓪᓕᐊᓂᕆᓯᒪᔭᖓ 

ᐃᓄᓕᕆᔨᒃᑯᑦ ᓇᓗᓇᐃᖅᑐᐃᒋᐊᖃᕐᓂᕐᒥᒻᒪᑕ 

ᓇᓖᕌᕋᔅᓴᐅᔪᓂᒃ ᐃᓪᓗᔅᓴᐅᒐᔭᖅᑐᓂᒃ 

ᐊᖏᕐᕋᖃᖏᑦᑐᓄᑦ.  

 

ᖃᓄᖅ ᐱᕙᓪᓕᐊᓯᒪᒻᒪᖔᖅ ᑕᒪᓐᓇ ᑕᒪᒃᑯᐊ 

ᑭᓱᐃᓐᓇᕐᒧᑦ ᑐᕌᖓᓪᓗᑎᒃ ᑐᕌᖓᔪᓂᒃ 

ᐃᓪᓗᓕᐅᕋᔭᕐᖓᑕ, ᖃᐅᔨᒋᐊᕐᓂᖃᕐᓂᕆᓪᓗᑎᓪᓗ 

ᖃᓄᖅ ᐃᓱᒪᒋᔭᖃᕐᒪᖔᖅ ᐃᓄᓕᕆᔨᒃᑯᓐᓄᑦ 

ᐊᓯᖏᓐᓄᑦ. ᓇᓗᓇᐃᖅᓯᕙᓪᓕᐊᓪᓗᑎᒃ 

ᑐᐊᕕᕐᓇᑐᒃᑯᑦ ᕿᒫᕕᐅᒍᓐᓇᕋᔭᖅᑐᓂᒃ 

ᐊᒻᒪᓗᑦᑕᐅᖅ ᐊᐅᓪᓛᐸᓪᓕᐊᔪᓄᑦ 

ᓇᔪᖅᑕᐅᑲᐃᓐᓇᕋᔭᖅᑐᓂ ᐊᒻᒪᓗ 

ᐃᑲᔪᖅᓯᖅᑕᐅᓂᖏᓐᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ, ᖃᓄᐃᑦᑐᓂᒃ 

ᑐᑭᓯᒃᑲᓐᓂᕈᑎᔅᓴᓂ ᓄᐊᑦᑎᓂᖅᑭᓯ 

ᖃᐅᔨᒋᐊᖅᑎᓪᓗᓯ ᖃᓄᖅ ᐃᓱᒪᖃᕐᕕᐅᒻᒪᖔᑕ? 

ᑐᑭᓯᔾᔪᑎᒋᒐᓱᐊᖅᑕᓯ ᐃᓪᓗᑖᖑᔭᕆᐊᓕᓐᓂᒃ ᐊᒻᒪᓗ 

ᑭᓱᑐᐃᓐᓇᕐᒧᑦ ᑐᕌᖓᓗᑎᒃ 

ᐃᓪᓗᓕᐊᖑᖃᑦᑕᕋᔭᖅᑐᐃᑦ?  

 

ᑖᓐᓇ ᖃᐅᔨᓴᕐᓂᖅ ᖃᓄᑎᒋ 

ᐃᓪᓗᑖᕆᐊᖃᕐᒪᖔᑦᑕ, ᓄᓇᕗᒻᒦᓛᒃ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᑕᐅᓕᖅᑭᑦᑖᓯᒪᔪᕕᔾᔪᐊᕌᓘᒪᑦ 

ᐃᓪᓗᓕᕆᓂᖅ. ᖃᐅᔨᒃᑲᓐᓂᕈᒪᑦᑕᕋᓗᐊᖅᑲᕋ ᑖᓐᓇ 

ᑭᓱᓕᕆᓂᐊᕐᒪᖔᖅ. ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᖓᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᑕᕝᕙ 

ᖃᐅᔨᓴᖅᑕᐅᓗᐊᖅᓯᒪᔪᖅ ᖃᓄᑎᒋᑦ 

ᐃᓪᓗᑖᕆᐊᖃᕐᒪᖔᖅ ᓄᓇᕗᑦ. 

ᐅᖃᖃᑎᒋᓚᐅᕐᒥᒐᒪ ᐊᕐᓇᕐᒥᒃ ᑐᓴᕋᒪ, ᑐᓴᕋᒥ 

ᒥᓕᐊᓐᒐᓛᓗᓐᓃᒡᒎᖅ ᐅᓄᓐᓄᑦ 

ᐃᓪᓗᓕᐅᕈᔅᓴᖅᑕᖃᓛᓕᕐᖓᑦ 

ᐊᕐᕌᓂᐅᕙᓪᓚᐃᔪᖏᓐᓇ. ᐅᖄᓚᕕᒋᓚᐅᖅᓯᒪᒻᒫᖓ 

ᖃᐅᔨᓴᕐᓂᑲᓐᓂᐊᓗᒻᒥᒃ ᑐᓴᒃᑲᓐᓂᕈᒪᓇᓂ, 

ᐊᖏᕐᕋᖃᖏᓐᓇᒥ ᓱᓕᒎᖅ. 7-ᓂᒃ ᐅᑭᐅᓂᒃ 

ᕿᑐᕐᖓᓕᒃ ᐃᒃᓯᕙᐅᑕᑯᑖᕐᒥᒃ ᓯᓃᓐᓇᖅᑐᖅ 

ᓯᓂᕝᕕᖃᓚᐅᖅᓯᒪᖏᑦᑐᖅ ᓇᒻᒥᓂᖅ. 

ᐊᖏᕐᕋᖅᑖᕆᐊᖃᑐᐃᓐᓇᖅᑐᕉᖅ 

ᖃᐅᔨᓴᒃᑲᓐᓂᖁᔨᖏᑦᑐᖅ. 

ᐅᖃᐅᔾᔭᐅᑐᐃᓐᓇᕋᔭᕐᒥᒐᒥᒎᖅ 

ᐊᖏᕐᕋᖃᖏᓐᓂᕐᒥᓂᒃ.  

 

ᐃᓪᓗᐃᑦ ᓴᓇᔭᐅᕙᓪᓕᐊᒋᐊᖃᓛᓕᕐᖓᑕ, 

ᐱᔭᕆᐊᑮᓐᓇᖏᒻᒪᑕ ᐃᓪᓗᓕᐅᕋᓱᓐᓂᖅ ᑭᓯᐊᓂ 

ᖃᐅᔾᔨᐊᓪᓚᒋᐊᖃᓕᖅᑐᒍᑦ ᐃᓪᓗᓕᐅᕋᓗᐊᖅᑎᓪᓗᑕ 

ᐃᓪᓗᓕᐅᖃᕐᒥᒐᑦᑕᑦᑕᐅᖅ ᐊᐅᓪᓛᐸᓪᓕᐊᔪᓄᑦ 

ᓇᔪᖅᑕᐅᑲᐃᓐᓇᕋᔭᖅᑐᓄᑦ. ᐊᖏᕐᕋᖃᖏᑦᑐᓄᓪᓗ 

ᓯᓂᒋᐊᖅᑐᖃᑦᑕᕕᔅᓴᐅᔪᓂᒃ. ᐊᕙᑎᓂᒃ 

ᐃᓪᓗᕈᓯᓕᓐᓂᒃ ᐃᓪᓗᓕᐅᕐᓂᖅ ᐱᔭᕆᐊᑭᓐᓂᓴᐅᒻᒪᑦ 

ᕿᒫᕕᐅᓕᕐᓂᖅ ᑕᐃᒪᐃᑦᑐᒥᒃ 20-ᓂᑦ 

ᐊᖏᕐᕋᓕᐅᕋᓱᓐᓂᕐᒥᒃ.  

 

ᑕᐃᒫᒃ ᐱᓕᕆᕙᓪᓕᐊᓗᑕ ᐊᒻᒪᓗ ᖃᐅᔨᕙᓪᓕᐊᓗᑕ 

ᐃᓪᓗᓕᐅᕆᐊᖃᕐᒪᖔᑦᑕ ᐊᐅᓪᓛᐸᓪᓕᐊᔪᓄᓪᓗ 

ᐊᖏᕐᕋᔅᓴᐅᑲᐃᓐᓇᖃᑦᑕᕐᓂᐊᖅᑐᓂᒃ. ᑕᒪᓐᓇ 

ᑐᕌᖅᐸᓪᓕᐊᒐᓱᑦᑕᕋᓗᐊᕗᑦ ᐊᒻᒪᓗ 

ᖃᐅᔨᓴᕐᓂᐅᖃᑦᑕᖅᑐᖅ ᐱᓕᕆᐊᖑᔪᕐᓗ. 

ᐃᓄᓕᕆᔨᒃᑯᓐᓄᑦ ᑲᑐᔾᔭᐅᒻᒪᑦ ᑕᒪᓐᓇ. ᑖᓐᓇ 

ᑲᔪᓯᑦᑎᐊᖁᓂᐊᖅᑕᕋ, 

ᐱᓕᕆᐊᖃᕋᑦᑕ 300-ᓂᒃ ᐊᐅᓪᓛᐸᓪᓕᐊᔪᓄᑦ 

ᓇᔪᖅᑕᐅᒐᔭᖅᑐᓂᒃ ᓄᓇᕗᒻᒥ, ᓄᓇᕗᑦ 3000 

ᐸᕐᓇᐅᑎᖓᑕ ᐃᓗᐊᓃᖃᑕᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᑭᐅᒐᕕᖓ ᒥᓂᔅᑕ. ᖁᕕᐊᓱᑦᑐᖓ 

300-ᓂᒃ ᓇᔪᑲᐃᓐᓇᕋᔅᓴᐅᔪᓂᒃ 

ᐃᓪᓗᓕᐅᓛᖅᐸᓪᓚᐃᒻᒪᑦ, ᐸᕐᓇᒻᒪᑕᐃᓛᒃ.  

ᐱᑕᖃᕆᐊᖃᓪᓚᕆᒻᒪᑦ ᑕᐃᒪᐃᑦᑐᓂᒃ ᐊᓯᐊᓄᑦ 

ᐊᐅᓪᓛᐸᓪᓕᐊᔪᓄᑦ ᓇᔪᖅᑕᐅᑲᐃᓐᓇᕈᓐᓇᖅᑐᓄᑦ. 

 

ᐊᒻᒪ ᐅᖃᕋᑖᕐᒥᒐᕕᑦ ᐃᓄᓕᕆᔨᒃᑯᓐᓂᑦ 

ᑲᑐᔾᔨᖃᑎᖃᕋᔅᓯ ᑕᒪᓐᓇ ᐱᓕᕆᐊᖑᓪᓗᓂ. 

ᑭᓯᐊᓂᓕ ᑐᐊᕕᕐᓇᖅᑐᓄᑦ ᕿᒫᕕᓐᓄᑦ 

ᓯᓂᒋᐊᖅᑐᕕᓐᓄᓘᓐᓃᑦ, ᑐᐊᕕᕐᓇᖅᑐᒥᒃ 

ᐊᑎᖃᖅᑎᑕᐅᒻᒪᑕ ᐅᐱᓐᓇᕋᓂ, 

ᑐᐊᕕᕐᓇᖅᑐᖃᓕᕋᐃᒻᒪᑦ ᓇᔪᖅᑕᐅᓲᖑᒻᒪᑕ. 

ᐅᑕᖅᑭᒍᓐᓇᕋᑎᓪᓗᒍ, ᖃᐅᔨᓴᕐᓂᒃᑲᓐᓂᕐᒥᒃ. 

 

ᖃᐅᔨᒪᒐᑦᑕᑦᑕᐅᖅ ᓄᓇᕗᒻᒥᐅᑕᖃᕐᖓᑦ ᐊᕐᕌᒍᓖᑦ 

ᐊᔾᔨᒌᖏᑦᑐᕈᓘᔮᓗᓐᓂᒃ ᖃᓄᐃᑦᑐᓕᒫᓂᑦ, 

ᐃᓚᒌᓂᓪᓗ ᐊᔾᔨᒌᖏᑦᑐᓂᒃ ᖃᓄᐃᑦᑐᓕᒫᓂᒃ 

ᖃᐅᑕᒫᑦ ᑐᐊᕕᕐᓇᑐᖅᓯᐅᖅᑐᑦ ᓇᒦᕝᕕᔅᓴᖃᖏᒻᒪᑕ. 

ᒥᓂᔅᑕᒥᓪᓕ ᑐᓴᕈᒪᖓᓗᐊᖅᑐᖓ, ᖃᓄᖅ 

ᐱᓕᕆᕙᓪᓕᐊᕕᓯ ᐱᑕᖃᖅᑎᓐᓇᒋᑦ ᕿᒫᕕᔅᓴᓂᒃ 

ᐃᓪᓗᓂᒃ? ᐊᑯᓂ ᓯᕗᓂᑐᖃᑦᑎᓐᓄᑦ ᐊᑐᕋᔅᓴᐅᔪᓂᒃ 

ᐋᖅᑭᑕᐅᓯᒪᔪᓂᒃ ᓄᓇᓕᓐᓂ. 

 

ᖃᓄᕐᓕᐅᑯᐊ ᐃᓪᓗᓕᕆᔨᕐᔪᐊᒃᑯᑦ 

ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖃᑎᖃᖅᑲᑦ 

ᖃᐅᔨᓇᓱᐊᖅᑐᑎᒃ ᓄᓇᓕᓕᒫᑦᑎᐊᑦ 

ᕿᒫᕕᖃᕋᓗᐊᕐᒪᖔᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᐊᕕᕐᓇᖅᑐᖅᓯᐅᑎᓂᓂᓛᒃ ᐃᓪᓗᖅᑕᖃᕆᐊᓕᒃ 

ᓄᓇᓕᓕᒫᑦᑎᐊᓂᒃ ᑖᓐᓇ ᖃᐅᔨᒪᔭᕋ ᑐᑭᓯᓯᒪᔭᕋ. 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᑰᔪᒦᓛᒃ ᓯᓂᕝᕕᖃᕆᐊᖃᖅᑐᐃᓐᓇᐅᒐᑦᑕ, 

ᑖᓐᓇᓗ ᐊᖏᑐᐃᓐᓇᖅᓯᒪᒋᐊᖃᖏᓇᑦᑎᒍ. 

ᐱᓕᕆᖃᑦᑕᖅᑐᒍᑦ ᐃᒃᓯᕙᐅᑖᖅ, 

ᑐᕌᕋᓱᒃᑲᓗᐊᖅᑐᒍᑦ ᑕᒪᐅᖓ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᒍᒪᔭᒃᑲ 

ᐃᓪᓗᓕᕆᔨᕐᔪᐊᒃᑯᑦ ᑕᐃᒫᑎᒋᐊᓗᒃ 

ᐊᔅᓱᕈᓚᐅᖅᓯᒪᖏᑦᑐᖅ ᐊᕐᕌᓂᓂᑦ, 

ᐱᓕᕆᕐᔪᐊᖅᓯᒪᔪᐊᓘᒻᒪᑕ ᖃᐅᔨᒐᓱᐊᖅᑐᑎᒃ 

ᖃᓄᐃᑦᑐᓂᒃ ᖃᓄᐃᑦᑐᑐᐃᓐᓇᑦᑎᐊᓂᒃ 

ᐃᓪᓗᓕᐅᖅᑐᖃᕈᓐᓇᕐᒪᖔᖅ ᐊᖏᕐᕋᔅᓴᐅᓗᑎᒃ, 

ᐊᖏᕐᕋᓴᐅᕈᖅᑎᑕᐅᓗᑎᒃ. ᒪᑐᐃᖅᑕᐅᒍᓐᓇᕐᓗᓂ 

ᑭᓇᑐᐃᓐᓇᕐᓄᑦ ᑭᒃᑯᑐᐃᓐᓇᕐᓄᓪᓘᓐᓃᑦ.  

 

ᐆᑦᑑᑎᖃᕈᓐᓇᖅᑯᖓ ᐃᒃᓯᕙᐅᑖᖅ, 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ ᐃᓪᓗᓕᐅᖅᑏᑦ 

ᓄᓇᓕᐅᖅᑏᑦ ᓄᓇᓕᒻᒨᕋᐃᒻᒪᑕ 

ᐃᓪᓗᓕᐅᕆᐊᖅᑐᖅᑐᑎᒃ. ᑐᔪᕐᒥᕕᒻᒦᔾᔮᓲᖑᒻᒪᑕ 

ᐊᑐᖅᑐᐊᖅᑐᑎᓪᓗ ᐃᓪᓗᓂᑦ 

ᑲᑎᕐᖓᐅᖅᑐᓂᓪᓘᓐᓃᑦ ᐃᖅᑲᓇᐃᔭᖅᑎᖏᓐᓄᑦ. 

ᒫᓐᓇᓕ ᐃᒫᖔᖅ ᐱᑎᑦᑎᖃᑦᑕᕐᓂᐊᓕᖅᑐᒍᑦ, 

ᐊᐅᓪᓛᖅᑕᐅᒍᓐᓇᖅᑐᓂᒃ ᐃᓪᓗᓂᒃ 

ᑎᑭᑎᑦᑎᑲᐃᓐᓇᖃᑦᑕᕐᓗᑕ ᓄᓇᕘᒧᑦ. 

ᐃᓪᓗᓕᐅᕆᐊᖅᑐᖅᓯᒪᔪᓄᑦ ᓇᔪᒐᐅᓂᐊᕐᓗᑎᒃ 

ᒪᕐᕈᒡᒍᑎᐅᓗᑎᓪᓘᓐᓃᑦ ᐊᑕᐅᓯᒡᒍᑎᐅᓗᑎᒃ. 

ᐱᔭᕇᖅᑲᑕᓗ ᑕᐃᓐᓇ ᓇᔪᑲᐃᓐᓇᖅᑕᐅᖃᑦᑕᖅᑐᖅ 

ᐃᓪᓗᓕᕆᔨᒃᑯᓐᓄᑦ ᐊᖏᕐᕋᔅᓴᕈᖅᑎᑕᐅᒍᓐᓇᖅᑐᖅ 

ᐅᕝᕙᓘᓐᓃᑦ ᕿᒫᕕᐅᒍᓐᓇᓛᖅᑐᓂ.  

 

ᑖᓐᓇ ᑕᕝᕙ ᐱᓕᕆᐊᕆᔭᕗᑦ 

ᐃᓱᒪᒋᔭᐅᓚᐅᖅᓯᒪᖏᑦᑐᓂᒃ ᐃᓱᒪᒋᔭᖃᕋᓱᐊᕋᑦᑕ 

ᓄᓇᓕᓐᓄᑦ ᐃᓕᐅᖅᑲᐃᔾᔪᑕᐅᒍᓐᓇᕋᔭᖅᑐᓂᒃ 

ᐊᑐᖅᑕᐅᒍᓐᓇᓛᖅᑐᓂ ᓄᓇᖅᑲᑎᒌᓄᑦ. ᕼᐋᒻᒪᓚᐃᑦ 

ᐱᓕᕆᖃᑎᒋᖃᑦᑕᕐᓂᐊᖅᑕᕗᑦ ᐊᑲᐅᓛᒥᑦ 

ᓴᖅᑭᖅᓯᒐᓱᓪᓗᑕ. ᓂᕆᐅᒋᑦᑎᐊᖅᑕᒃᑲ 

ᐅᖃᐅᓯᕆᒃᑲᓐᓂᖃᑦᑕᓛᕋᑦᑎᒍ ᑕᒪᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑖᓗ ᑭᐅᒐᕕᑦ. ᐅᖃᐅᑎᒍᓐᓇᕆᒃᑭᑦ 

ᐃᓄᒃᑕᖃᕐᖓᑦ ᐊᔅᓱᕈᕐᓂᖅᓴᐅᔪᓂᒃ 

ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐊᕐᕌᓂᓂᑦ. ᕿᓂᕋᓱᑦᑐᑎᒃ ᑐᐊᕕᕐᓇᖅᑐᖅᓯᐅᑎᓂᒃ 

ᕿᒫᕕᔅᓴᐅᔪᓂᒃ. ᑕᐃᒪ ᑕᐃᒃᑯᐊᖑᒻᒪᑕ ᖃᐅᑕᒫᑦ 

ᓇᓪᓚᕕᔅᓴᒥᒃ ᓇᓪᓚᑲᐃᓐᓇᕕᔅᓴᒥᒃ ᕿᓂᖅᐸᑦᑐᑦ. 

ᕿᑐᕐᖓᒥᓄᓪᓗ ᓂᖅᑎᐅᕕᔅᓴᒥᒃ, ᓂᕆᕕᔅᓴᒥᒃ. 

ᐃᓪᓗᑖᖅᓯᓐᓇᓕᕋᓱᐊᕋᓗᐊᖅᑐᑎᖏᓛᒃ.  

 

ᒥᓂᔅᑖ ᐅᖃᖅᑲᐅᒐᕕᑦ ᐅᖃᐅᓯᖃᖅᑲᐅᒐᕕᑦ 3,000-

ᓂᒃ ᐃᓪᓗᓕᐅᕋᓱᓛᕐᓂᕐᒥᒃ. ᐅᕙᓂ 

ᓇᓂᒍᓐᓇᐃᓕᒻᒥᒐᒃᑯ. ᐊᖏᖅᓯᒪᓂᕆᔭᓯ 

ᖃᓗᕋᕆᐊᓛᕐᓗᓯ ᐃᓪᓗᖃᕕᔅᓴᓂᒃ 360-ᓄᑦ 

ᐃᓪᓗᓄᑦ ᓇᔪᖅᑕᐅᒐᔭᖅᑐᓂᒃ 2023-2024-ᒥ, 

ᒪᑉᐱᒐᖓ 12-ᒦᑉᐸᓪᓚᐃᔪᖅ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᖕᓂᒃ. ᐃᔅᓯᕙᐅᑕᖅ ᐊᖅᑯᑎᒋᓗᒍ ᒥᓂᔅᑕ 

ᐅᖃᐅᔾᔨᒍᓐᓇᖅᑳ ᖃᓄᑎᒋ ᐱᕙᓪᓕᐊᓯᒪᓕᕐᒪᖔᑕ? 

ᐸᕐᓇᐅᑎᖓ ᑖᓐᓇ ᖃᓄᖅ 

ᐃᖏᕐᕋᓯᒋᐊᖅᑕᐅᓯᒪᓕᕐᒪᖔᖅ ᑲᑐᔾᔨᖃᑎᖃᖅᑐᓯ 

ᓄᓇᕗᒻᒥ ᐃᓪᓗᓕᐅᖅᑎᑯᓐᓂᒃ. ᖃᑦᑎᓂᒃ 

ᐃᓪᓗᖃᕐᕕᔅᓴᓂᒃ ᐱᓯᒪᓕᖅᑭᓯ? ᖃᑦᑎᓂᒃ 

ᓄᓇᓕᓐᓂ? ᐊᒻᒪᓗ ᖃᑦᑎᓂᒃ ᐃᓪᓗᓂᒃ 

ᓴᓇᒋᐊᖅᓯᒍᓐᓇᖅᓯᓯᒪᔫᔮᖅᑭᓯ 

ᐊᖏᕐᕋᔅᓴᕈᕈᓐᓇᕋᔭᖅᑐᓂᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒐᓛᓘᕋᑖᕐᖓᑕ 

ᑭᐅᒐᓱᓐᓂᐊᖅᑲᒃᑲ. ᐅᖃᖅᑲᐅᒻᒥᒐᒪᐃᓛᒃ ᐅᕙᓂ 

ᑭᐅᓪᓗᖓ ᐊᐱᖅᑯᒻᒥᒃ, ᑖᒃᑯᐊ ᐃᓪᓗᓕᕆᔨᒃᑯᓐᓄᑦ 

ᑐᕌᕋᔭᖅᑐᐃᑦ 66 ᐱᔭᕇᖅᑕᐅᓚᐅᕐᖓᑕ 

ᐊᕐᕕᓕᓂᕐᓂᒃ ᓄᓇᓕᓐᓂ. ᐊᑎᓕᐅᕈᑎᒋᓚᐅᕋᑦᑎᒍᑦ 

ᑳᓐᑐᕌᒃᑦ-ᖏᑦ ᓄᓇᕗᒻᒥ ᐃᓪᓗᓕᐅᖅᑎᒃᑯᓐᓄᑦ 150-

ᒃᑲᓐᓂᕐᓂᒃ ᐃᓪᓗᓕᐅᓛᕐᓗᑎᒃ ᓄᓇᕗᓕᒫᕐᒥ. 

ᐊᒻᒪᓗᑦᑕᐅᖅ, ᐄ, ᖄᖏᐅᑎᕙᓪᓕᐊᙱᑦᑐᒍᑦ. ᐊᒻᒪ 

ᒪᓕᒐᓕᐅᖅᑎᐅᖃᑎᒐ ᐅᖃᐅᑎᒍᓐᓇᖅᑕᕋ 

ᐃᓪᓗᖃᕐᕕᔅᓴᖏᑦ ᑕᐃᒃᑯᐊ ᐱᓯᒪᓕᕇᖅᑕᕗᑦ. ᐄ, 

ᑕᐃᒫᒃ ᑕᒪᓐᓇ ᖃᐅᔨᒪᕙᕗᑦ ᖃᑦᑎᓂᒃᑭᐊᖅ 

ᓈᓴᐅᑎᓂᒃ ᑐᓂᓯᒃᑲᓐᓂᕆᐊᖃᕋᓗᐊᖅᑯᖓ. ᑕᕝᕙ 

ᑖᒃᑯᐊ ᐅᖃᐅᓯᕆᕋᑖᖅᑕᒃᑲ ᑕᐃᒪᐃᓕᖓᕗᑦ 

ᐃᔅᓯᕙᐅᑖᖅ. 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖄᖏᐅᑎᙱᑦᑐᒍᑦ ᓱᓕ ᒫᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᔅᓱᒥᖓ ᑭᐅᒐᕕ. ᐃᒃᓯᕙᐅᑕᖅ 

ᐊᖅᑯᑎᒋᓗᒍ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐃᒡᓗᐃᑦ ᖃᔅᓰᑦ, ᐃᒡᓗᐃᑦ ᑐᓂᔭᐅᓯᒪᓕᖅᐸᑦ 

ᐃᖃᓗᖕᓄᑦ ᐃᒡᓗᒃᓴᐅᓂᐊᖅᖢᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 18. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑖᔅᓱᒥᖓ ᑭᐅᒐᕕᑦ. 

ᐊᓯᐊᓄᐊᕈᒪᓪᓗᖓ. ᖃᓄᐃᓕᕐᒪᖔᑦ 

ᑐᓴᖅᑎᑦᑎᔾᔪᑎ ᐱᔾᔪᑎᒋᓪᓗᒍ ᓴᙱᒃᑎᒋᐊᖁᓪᓗᒍ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑲᔪᖏᖅᓱᕐᓂᒃᑯᑦ ᐃᓕᓐᓂᐊᖅᑎᑕᐅᖏᓐᓇᕐᓗᑎᒃ 

ᑲᑎᒪᔩᑦ ᒪᓕᒐᕆᔭᖏᓐᓂᒃ ᐃᒡᓗᓕᕆᔨᕐᔪᐊᒃᑯᑦ 

ᑕᒪᒃᑯᐊ ᐃᓐᓄᒃᑕᐅᔪᐃᓐᓇᕐᓂᐊᕐᒪᑕ 

ᐃᖅᑲᓇᐃᔮᒃᓴᐃᑦ.  

 

ᑖᒃᑯᐊ ᐃᖅᑲᓇᐃᔮᒃᓴᐃᑦ ᐃᓐᓄᒃᓯᒪᓕᖅᑐᑦ ᑕᑯᔭᒃᑲ. 

ᑐᓴᕈᒪᓪᓗᖓ ᒥᓂᔅᑕᒥᒃ, ᖄᒃᑲᓐᓂᐊᒍᑦ ᑭᓱᓂᒃ 

ᒪᓕᒐᕐᓂᒃ ᐃᓕᓐᓂᐊᖅᑎᑦᑎᓂᐊᖅᐸᑦ 

ᐊᕐᕌᒍᒋᔭᑦᑎᓐᓂ ᐊᑐᖅᑕᑦᑎᓐᓂ ᑕᒪᑐᒪᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᑲᑎᒪᓂᐊᖅᑐᑦ 

ᑕᖅᑭᕆᔭᑦᑎᓐᓂ ᑕᒪᑐᒪᓂ ᐊᒻᒪᓗ 

ᑕᐃᔅᓱᒪᓂᐅᓕᖅᐸᑦ ᑲᑎᒪᓗᑎᒃ ᕿᒥᕐᕈᓇᖕᓂᐊᖅᑐᑦ 

ᖃᓄᐃᑦᑐᓂᒃ ᒪᓕᒐᕐᓂᒃ ᐃᓕᓐᓂᐊᓯᓐᓈᑦ 

ᑲᑎᒪᔾᔪᑎᖃᕐᓂᐊᕐᒪᖔᑦ. ᑲᑎᒪᔩᑦ ᓇᓕᐊᖕᓂᒃ 

ᐃᓕᓐᓂᐊᕈᒪᔭᖏᑦ ᓇᓕᐊᖑᑉᐸᑦ ᑕᕝᕙᙵᑦ 

ᐱᒋᐊᕐᕕᖃᑐᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐃᒃᓯᕙᐅᑕᒃᑯᑦ ᐊᖅᑯᑎᖃᕐᓗᓂ 

ᐅᖃᐅᓯᖃᕈᓐᓇᕐᒪᖔᑦ ᑐᕌᒐᒃᓴᖅᑕᖃᕐᒪᖔᑦ 

ᐱᓕᕆᔭᐅᓂᐊᖅᑐᓂᒃ ᓲᕐᓗ ᐃᓕᓴᐃᔾᔪᑕᐅᓗᑎᒃ 

ᒪᒃᑯᒃᑐᓄᑦ ᐃᓚᐅᓕᕐᓂᐊᕐᒪᑕ ᐃᒡᓗᓕᕆᓂᕐᒧᑦ 

ᑲᑎᒪᔨᐅᓗᑎᒃ. ᖃᐅᔨᒪᒐᑦᑕ ᐅᓄᖅᑐᐃᖅᓱᖅᖢᑎᒃ 

ᐊᔪᕈᓐᓃᖅᓴᓂᖅ ᑕᒪᓐᓇ ᐃᖅᑲᓇᐃᔭᖅᑎ ᑖᓐᓇ 

ᐊᒃᓱᐊᓗᒃ ᐱᒻᒪᕆᐅᖕᒪᑦ ᐊᔾᔨᒌᙱᑦᑐᓂᒃ 

ᐃᓅᓯᑦᑎᓐᓂ ᐃᖅᑲᓇᐃᔮᖑᔪᓂᒃ 

ᓯᕗᓕᖅᑎᐅᖃᑦᑕᕈᓐᓇᕐᓂᐊᕐᒪᑕ 

ᐱᕕᒃᓴᖃᖅᑎᑕᐅᓗᑎᒃ. 

ᒥᓂᔅᑕᐅᖅᑲᐃ ᑕᒪᓐᓇ ᐅᖃᐅᓯᕆᔪᓐᓇᖅᐸᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᒃ 

ᐱᑕᖃᙱᑦᑎᐊᖅᑐᒍᑦ ᒫᓐᓇ. ᑭᓯᐊᓂ 

ᐃᓱᒪᒃᓴᖅᓯᐅᕈᑎᑦᑎᐊᕚᓗᒃ. ᑖᒃᑯᐊ ᑲᑎᒪᔨᓄᑦ 

ᑐᓂᔪᓐᓇᕐᓂᐊᖅᑕᒃᓴᕆᕙᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒪᓪᓗᖓ ᑐᓴᕐᔪᒍᒪᓪᓗᖓᐃᓛᒃ ᒥᓂᔅᑕᒥᒃ 

ᐱᓕᕆᖃᑎᒌᖕᓂᕆᔭᐅᔪᒥᒃ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᐱᓕᕆᕕᖓᖕᓂᒃ. 

ᐃᑲᔪᖅᑐᐃᓗᑎᒃ ᓴᓇᑎᓪᓗᒋᑦ ᓄᓇᓂᒃ ᐃᒡᓗᐃᑦ 

ᐃᓂᒃᓴᖏᓐᓂᒃ, ᐃᒡᓗᓕᐅᕐᕕᐅᓂᐊᖅᑐᓂᒃ. ᒥᓂᔅᑕ 

ᑖᒃᑯᓂᖓ ᐅᖃᐅᓯᖃᕈᓐᓇᖅᐸ ᐃᒃᓯᕙᐅᑕᖅ 

ᐊᖅᑯᑎᒋᓗᒍ ᖃᓄᖅ ᐱᓕᕆᖃᑎᒌᖕᒪᖔᑕ? 

ᓄᓇᓕᖕᓂ ᒐᕙᒪᒃᑯᑦ ᐱᔨᔅᓯᖅᑎᒃᑯᑦ 

ᐱᓕᕆᕕᖓᓐᓂᒃ. ᑭᓱᓂᒡᓗ ᐊᒃᓱᕉᓴᖕᓇᖅᑐᖅ 

ᓇᓗᓇᐃᖅᓯᓯᒪᒻᒪᖔᑕ? ᑭᓱᓪᓗ 

ᐋᖅᑭᒋᐊᕈᑎᒃᓴᓕᐊᖑᓯᒪᖕᒪᖔᑕ? ᑖᒃᑯᐊ ᓄᓇᑦ 

ᓈᒻᒪᖁᓪᓗᒋᑦ ᐃᒡᓗᓕᐅᕐᕕᒃᓴᐅᓂᐊᖅᑐᑦ ᓄᓇᕗᑦ 

ᐃᓗᐊᓂ. 

ᐃᑲᔪᖅᑐᐃᔾᔪᑕᐅᓂᐊᕐᒪᑕ ᓄᓇᕗᒻᒥ 

ᐃᒡᓗᓕᐅᕈᑎᒃᓴᓄᑦ 3000 ᐸᕐᓇᐅᑎᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑕᐃᒫᑦᑎᐊᖅ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ, ᓲᕐᓗ ᐱᓕᕆᐊᒃᓴᓂᑦ ᑕᕝᕙ 

ᐸᕐᓇᐅᑎᐊᓗᖏᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖅ. 

ᐄᑦᑎᐊᖅ, ᐃᒃᓯᕙᐅᑖᖅ, ᐅᖃᐃᓐᓇᖃᑦᑕᖅᑕᕋ ᑖᓐᓇ 

ᐃᖅᑲᓇᐃᔭᖃᑎᖃᖅᑐᒍᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ 

ᓄᓇᓕᖕᓄᓪᓗ ᒐᕙᒪᒃᑯᑦ ᐱᔨᔅᓯᖅᑎᒃᑯᑦ 

ᐱᓕᕆᕕᖏᑦ, ᓄᓇᓖᓪᓗ ᒐᕙᒪᖏᑦ. ᓄᓇᓖᓪᓗ 

ᒐᔭᒪᖏᑦ ᓄᓇᓕᖕᓂ ᐃᒡᓗᒃᓴᓂᒃ ᐃᓂᒃᓴᓂᒃ 

ᑲᑎᒪᔨᕋᓛᖃᕐᒪᑕ ᐃᓂᒃᓴᓕᐅᖅᑎᓂᒃ. ᑕᐃᒪᓕ 

ᓄᓇᓕᖕᓅᓚᐅᙱᓐᓂᑦᑎᓐᓂ, 

ᑐᓂᓯᓚᐅᙱᓐᓂᑦᑎᓐᓂ ᑕᒪᒃᑯᓂᖓ ᐸᕐᓇᐅᑎᓂᒃ 

ᐃᒡᓗᓕᐅᕐᕕᐅᓂᐊᖅᑐᓂᒃ ᓄᓇᓕᖕᓂ, ᓄᓇᓖᑦ 

ᑲᑎᒪᔨᖏᖕᓂ ᕼᐊᒻᓚᒃᑯᑦ ᑲᑎᒪᔨᖏᓐᓂᒃ 

ᑲᑎᒪᖃᑎᖃᖃᑦᑕᖅᑐᒍᑦ.  

 

ᑕᐃᒪᙵᓪᓗ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᑦ ᓄᓇᓕᕆᔨᒃᑯᖏᓐᓂᒃ 

ᐃᖅᑲᓇᐃᔭᖃᑎᖃᐃᓐᓇᖅᑐᒍᑦ ᓇᓕᐊᒃ ᐃᒡᓗ 

ᐃᓂᒃᓴᕆᔭᖓ ᓄᓇ ᐊᑐᐃᓐᓇᐅᒻᒪᖔᑦ ᓄᓇᓕᖕᓂ. 

ᖃᐅᔨᒐᓱᐊᕐᕕᒋᖃᑦᑕᖅᑕᕗᑦ ᐸᕐᓇᐃᔨᖃᖅᖢᑎᒡᓗ 

ᐸᕐᓇᐃᓂᕐᒧᑦ ᑲᑎᒪᔨᕋᓛᖃᖅᖢᑎᒃ ᐋᖅᑭᒃᓱᐃᓪᓗᑎᒃ 

ᑕᐃᒃᑯᐊ ᐊᖏᕐᕋᖃᕐᕕᒃᓴᐃᑦ ᓄᓇᐅᑉ ᐃᓂᖏᑦ ᐊᒻᒪ 

ᐃᒡᓗᕐᔪᐊᑦ ᑲᑎᙵᐅᖅᑐᑦ ᐃᓂᒃᓴᕆᔭᖏᑦ ᓄᓇᐃᑦ. 

ᑕᒪᒃᑯᐊ ᐱᓕᕆᔭᐅᖅᑳᖃᖅᑕᖅᑐᑦ ᓄᓇᓕᖕᓂ 

ᐃᒡᓗᓕᐅᖅᑳᖅᑎᓐᓇᒋᑦ.  

 

ᑕᐃᒪ ᐊᕐᕌᒍᒧᑦ ᐊᑕᐅᓯᕐᒧᑦ 

ᓯᕗᒧᐊᒃᓯᒪᓇᓱᖃᑦᑕᖅᑐᒍᑦ ᐊᕐᕌᒎᖕᓄᒃ ᒪᕐᕉᖕᓄᒃ 

ᐱᖓᓱᓄᓪᓘᓐᓃᑦ ᐊᖏᕐᕋᓕᐅᕐᕕᒃᓴᓄᑦ 

ᓯᕗᕐᖓᑐᖃᖓᒍᑦ ᐸᕐᓇᐅᑎᓕᐅᖃᑦᑕᖅᑐᑦ. 

ᐃᒡᓗᓕᐅᑲᐅᑎᒋᔪᓐᓇᙱᒻᒪᑕ ᐊᖅᑯᓯᐅᕐᓗᑎᒡᓗ 

ᐃᑯᒻᒪᖅᑯᑏᓪᓗ ᑕᒪᒃᑯᐊ ᓇᐸᔪᓕᐅᖅᑕᐅᓗᑎᒃ 

ᐊᒻᒪᓗᑦᑕᐅᖅ ᑕᒪᒃᑯᐊᕈᓘᔭᐃᑦ ᐅᓄᖅᑐᐊᓗᐃᑦ 

ᐱᓕᕆᔭᐅᔭᕆᐊᖃᕐᒪᑕ ᓄᓇᓕᕆᓗᑎᒡᓗ. ᐃᒡᓗᒥᒃ 

ᓇᑉᐸᖅᑎᕆᓚᐅᙱᓐᓂᖏᓐᓂᒃ ᐃᒡᓗᕐᔪᐊᓂᒃ 

ᑲᑎᙵᔪᓂᒃ ᐃᒡᓗᕐᔪᐊᓂᒃ ᑖᒃᑯᐊ ᓯᕗᓪᓕᐅᓗᒍ 

ᓯᕗᒧᐊᒃᓯᒪᓪᓗᓂ ᐸᕐᓇᒃᑕᐅᖅᑳᖃᑦᑕᖅᑐᑦ ᐃᒡᓗ 

ᖃᓄᖅ ᐋᖅᑭᒃᓯᒪᓂᐊᕐᒪᖔᑦ.  

 

ᑕᕝᕙ ᑕᐃᒪᓐᓇ ᐱᖃᑦᑕᖅᑐᑦ 

ᐱᓕᕆᖃᑎᒋᔭᐅᓪᓗᑎᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᓄᓇᓕᖕᓂᓗ ᒐᕙᒪᒃᑯᑦ 

ᐱᔨᔅᓯᖅᑎᒃᑯᖏᓐᓂᒃ, ᑲᑎᒪᕋᓛᖏᓪᓗ ᓄᓇᓕᖕᓂ, 

ᓄᓇᓂ ᐸᕐᓇᐃᓂᐅᔪᑦ ᐃᓂᒃᓴᐅᓂᐊᖅᑐᓂᒃ ᐃᒡᓗᑦ. 

ᑕᐃᒪᓐᓇ ᖃᐅᔨᒪᖕᒪᑕ ᓄᓇᓕᖕᓂ ᑲᑎᒪᔨᕋᓛᑦ 

ᓇᓂ ᓄᓇ ᐃᒡᓗᓕᐅᕐᕕᐅᔭᕆᐊᖃᕐᒪᖔᑦ. ᑖᒃᑯᐊ 

ᑲᔪᓰᓐᓇᖅᑐᑦ ᐱᓕᕆᔭᐅᔪᑦ. ᑖᒃᑯᐊ ᐊᕐᕌᒎᖕᓄᒃ 

ᒪᕐᕉᖕᓄᒃ ᓯᕗᒃᑲᖅᑕᖅᓯᒪᓂᖅᓴᐅᓗᑎᑦ 

ᐃᒡᓗᓕᐅᓚᐅᙱᓐᓂᖏᓐᓂᒃ 

ᐸᕐᓇᐅᑎᓕᐅᕋᓱᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᒃᐱᕈᓱᒃᑐᖓ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

2022-2023 ᕿᒥᕐᕈᓇᒍᑕᐅᓂᐊᖅᑐᑦ 

ᐃᒡᓗᖁᑎᒋᔭᐅᔪᑦ ᓄᓇᓕᖕᓂ 25-ᓂᒃ 

ᖃᔅᓯᐅᖕᒪᖔᑕ ᓇᓗᓇᐃᖅᓯᓂᐊᕐᒪᑕ ᐃᒡᓗᓂᒃ 

ᓇᓕᐊᒃ ᓄᑖᕈᕆᐊᖅᑕᐅᓂᐊᕐᒪᖔᑕ ᐅᕝᕙᓗ 

ᓴᓇᔭᐅᒃᑲᓐᓂᕆᐊᖃᕐᒪᖔᑕ. ᑖᒃᑯᐊ ᓄᓇᕗᑦ 

ᐃᒡᓗᖁᑎᒋᕙᐃᑦ ᐅᕝᕙᓘᓐᓃᑦ ᓄᓇᓕᖕᓂ 

ᐃᒡᓗᖁᑎᒋᔭᐅᔪᑦ? ᑐᓴᖅᑎᑦᑎᔾᔪᑎ ᐅᖃᓚᐅᖅᑐᖅ 

ᑖᒃᑯᐊ ᕿᒥᕐᕈᓇᖕᓂᖅ ᐱᔭᕇᖅᑕᐅᓂᕐᒪᑦ 2022-

2023 ᐊᕐᕌᒍᐊᓂ. ᐊᒻᒪ ᐃᓱᒪᒃᓴᖅᓯᐅᕈᑎᖃᖅᖢᑎᒃ 

ᑕᒪᒃᑯᓂᖓ ᐅᓄᖅᓯᒋᐊᖅᑕᐅᖁᓪᓗᒋᑦ ᐱᕕᒃᓴᓂᒃ 

ᖃᐅᔨᓴᐃᓗᑎᒃ ᐃᒡᓗᑐᖄᓗᖕᓂᒃ ᐲᔭᐃᓪᓗᑎᒃ ᐊᒻᒪ 

ᐃᒡᓗᐃᑦ ᓴᓇᒃᑲᓐᓂᕆᐊᓖᑦ ᓴᓇᔭᐅᒃᑲᓐᓂᕐᓗᑎᒃ 

ᓄᑖᓂᒡᓗ ᐃᒡᓗᓕᐅᕐᓗᑎᒃ ᐅᓄᕐᓂᖅᓴᓂᒃ. 

ᓯᕗᓪᓕᖅ ᑖᓐᓇ ᓄᓇᕗᒻᒥ ᐃᒡᓗᓕᖁᑎᒃᓴᖏᑦ 

ᐃᓘᓐᓇᖏᓐᓂᒃ ᓄᓇᕗᒻᒥ ᓄᓇᓕᖕᓂ ᓄᓇᕗᑦ 

ᐃᒡᓗᖁᑎᒋᒐᓗᐊᖅᐸᒋᑦ? ᖃᓄᕐᓗ ᑖᓐᓇ 

ᓯᕗᒧᐊᒃᑎᒋᓯᒪᕙ ᐱᓕᕆᔭᐅᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ 

ᐅᐊᑦᑎᐊᖅ, ᐱᔭᕇᕐᓂᐊᖅᑕᕗᑦ ᑖᒃᑯᐊ 2022-2023 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᐊᓂ ᖃᐅᔨᓴᕐᓂᕆᔭᕗᑦ ᒫᓐᓇ 

ᐊᕐᕌᒍᒋᔭᑦᑎᓐᓂ, ᐃᒃᓯᕙᐅᑖᖅ. ᑖᓐᓇ 

ᐱᔭᕇᖅᑕᐅᒃᐸᑦ ᐃᖅᑲᓇᐃᔭᑲᐃᓐᓇᕐᓂᐊᕐᒪᑕ 

ᓄᐊᑦᑎᓗᑎᒃ ᐃᖅᑲᓇᐃᔭᖅᑕᐅᓂᑯᓂᒃ 

ᕿᒥᕐᕈᓇᒃᑕᐅᓗᑎᒃ ᑖᓐᓇ ᐃᒡᓗᖁᑎᒋᔭᐅᔪᑦ 

ᐱᓪᓗᒋᑦ.  

 

ᑖᒃᑯᐊ ᓴᓇᔭᐅᕙᓪᓕᐊᔪᓂᒃ ᑕᑯᓗᑕ 

ᐃᖃᓗᖕᓂᓘᓐᓃᑦ ᓄᓇᓕᖕᓂ ᑕᐃᒃᑯᐊ ᐃᒡᓗᐃᑦ 

ᒪᑐᐊᖅᓯᒪᔪᑦ, ᐃᑯᐊᓪᓚᒃᓯᒪᔪᕕᓃᓪᓗ 

ᑕᑯᔭᕌᖓᔅᓯᐅᒃ ᐱᔭᕇᖅᓯᒪᙱᑦᑐᓂᓛᒃ ᑖᓐᓇ 

ᓄᓇᓕᓕᒫᓂᑦ ᑕᐃᒪᓐᓇᐃᑦᑐᓂᒃ 

ᐱᑕᖃᖅᑐᐃᓐᓇᐅᙱᑦᑑᒐᓗᐊᑦ ᐃᒡᓗᑐᖃᕐᓂᖅ 

ᐃᒡᓗᕕᓂᕐᓂᒃ. ᑖᒃᑯᐊ ᖃᐅᔨᓴᖅᑕᐅᓇᓱᒃᑐᑦ 

ᐊᑐᖅᑕᐅᔪᓐᓇᖅᐸᑕ ᓴᓇᔭᐅᒃᑲᓐᓂᕐᓗᒋᑦ. 

ᐃᓐᓇᑐᖃᕐᓄᑦ ᐊᖏᕐᕋᒃᓴᕆᔭᐅᔪᓐᓇᕐᒪᖔᑕ 

ᑕᐃᒃᑯᐊ ᐊᒃᓴᓗᐊᓕᖕᓄᑦ ᐃᓯᕐᕕᖃᖅᑐᑦ. ᑕᕝᕙ 

ᑕᐃᒪᓐᓇᐃᓕᐅᖅᐳᒍᑦ ᒫᓐᓇ ᐃᖅᑲᓇᐃᔭᖅᑐᒍᑦ 

ᑕᒪᒃᑯᓂᖓ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᑯᓗᖕᒥᒃ ᑎᑦᑕᕐᒥᒃ ᐱᕕᖃᓕᕋᒪ. 

ᖁᔭᓐᓇᒦᒃ. ᐃᒃᓯᕙᐅᑖᖅ, ᒥᓂᔅᑕ ᐊᖅᑯᑎᒋᓗᒍ 

ᐊᖏᖅᓯᖅᑲᐅᖕᒪᑦ “ᐃᑲᔪᖅᑐᐃᔪᒪᓪᓗᑎᒃ 

ᐱᕙᓪᓕᐊᑎᑦᑎᓕᕆᔨᒃᑯᑦ ᓄᒃᑕᐅᓯᕆᔨᒃᑯᓪᓗ 

ᖃᐅᔨᓴᐃᑎᓪᓗᒋᑦ ᐊᓯᖔᖏᓐᓂᒃ 

ᐃᒡᓗᓕᐅᖃᑦᑕᕐᓂᕐᒧᑦ ᓴᓇᒪᓂᕆᔭᖏᓐᓄᑦ.” ᑖᒃᑯᐊ 

ᑐᓴᖅᑎᑦᑎᓯᒪᖕᒪᑕ “ᐱᓕᕆᖃᑎᖃᖅᓯᒪᖕᒪᑕᒎᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐱᓕᕆᕕᖓᓐᓂᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑖᒃᑯᐊ ᓯᕗᓂᒃᓴᑦᑎᓐᓂ ᐊᖏᖃᑎᒌᒍᑎᓂᒃ 

ᑳᓐᑐᕌᒃᑦ-ᒡᓗ ᑖᒃᑯᐊ ᐊᑐᕐᓂᐊᕐᒪᑕ ᓄᑖᓂᒃ 

ᐃᒡᓗᓕᐅᕈᑎᒃᓴᐅᓂᐊᖅᑐᓂᒃ 

ᐱᐅᓯᒋᐊᖅᑕᐅᔪᓐᓇᕐᒪᑕ ᐃᒡᓗᐃᑦ ᓴᓇᒪᓂᕆᔭᖏᑦ.”  

 

ᐃᒃᓯᕙᐅᑖᖅ, ᖃᐅᔨᒪᔪᐃᓐᓈᓘᖕᒪᑕ ᑕᒫᓂ ᖃᓄᖅ 

ᐋᖅᑭᒃᓱᖅᓯᒪᖕᒪᖔᑕ ᐊᒃᓱᕈᕐᓇᓕᕐᒪᑦ 

ᑐᐊᕕᕐᓇᓕᕐᒪᑕ. ᑲᔪᓯᔪᒃᑯᑦ ᐃᒪᖃᐅᑎᕗᑦ ᐊᒻᒪ 

ᓱᓪᓗᓕᕗᑦ ᐊᒻᒪ ᑭᓈᓗᖃᕐᕕᕗᑦ ᐱᖃᓯᐅᑎᓪᓗᒍ 

ᐅᑭᐅᖑᔪᖅ ᐱᓗᐊᙳᐊᖅᑐᒥᒃ ᒫᓐᓇᕋᑖᖅ 

ᓂᒡᓚᓱᒃᑐᕐᔪᐊᕌᓘᕋᑖᕐᒪᑦ ᓯᓚ. 

ᐱᖃᓯᐅᔾᔨᓯᒪᓪᓗᓂᓗ ᑕᒪᒃᑯᓂᖓ ᐅᖅᓱᐊᓗᖕᓂᒃ 

ᐅᖅᓱᖅ ᑯᐊᐳᕇᓴᓐ-ᒃᑯᑦ ᐅᖅᓴᒃᓴᐃᓂᖓᑦ. 

ᐊᒃᑐᐃᓂᖃᓪᓚᕆᒃᓯᒪᓕᕐᒪᑦ ᑕᒪᒃᑯᓂᖓ 

ᐱᖁᑎᕐᔪᐊᑦᑎᓐᓂᒃ ᐃᒡᓗᖁᑎᑦᑎᓐᓂᒃ, 

ᐃᒡᓗᕐᔪᐊᖁᑎᑦᑎᓐᓂᒡᓗ. 

 

ᐊᒻᒪ ᖃᐅᔨᒪᓪᓗᖓ ᑖᒃᑯᐊ ᐅᓄᖅᑐᓂᒃ 

ᐃᖅᑲᓇᐃᔭᖅᓯᒪᓕᕐᒪᑕ ᐱᓕᕆᔾᔪᑕᐅᔪᑦ ᑕᒪᒃᑯᐊ 

ᐋᖅᑭᒃᑕᐅᓇᓱᖦᖢᑎᑦ ᐃᓱᒫᓘᑏᑦ ᓲᕐᓗ 

ᐊᖏᕐᕋᖃᖅᑐᑦ ᓇᖕᒥᓂᕐᓗ ᐃᒡᓗᕐᔪᐊᖃᑦᑕᖅ 

ᓴᓇᔭᕆᐊᖃᕐᒪᑕ ᓱᕋᒃᓯᒪᔪᖁᑎᒋᔭᖏᖕᓂᑦ ᓱᓪᓗᑦ 

ᓱᕈᕋᓚᐅᖅᑎᓪᓗᒋᑦ ᐊᒻᒪ ᑕᑯᓪᓗᖓ ᑖᒃᑯᐊ 

ᐊᖏᖅᓯᒪᔾᔪᑎᒋᔭᖏᑦ ᑕᑯᔭᖓ 

ᐱᓕᕆᖃᑎᒌᖕᓂᕆᔭᖓᓪᓗ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕕᖓᓐᓂᒃ 

ᕿᒥᕐᕈᓇᖁᓪᓗᒋᑦ ᐊᓯᖔᖏᓐᓂᒃ 

ᐃᒡᓗᓕᐅᕈᑎᐅᕙᒃᑐᓂᒃ. ᐱᖃᓯᐅᔾᔨᓯᒪᓕᕐᓂᐊᕐᒪᑕ 

ᐸᕐᓇᐃᓂᕐᒧᑦ ᐃᒡᓗᓕᐅᕐᓗᑎᒃ, ᓯᓚᒧᑦ 

ᓱᕕᙱᓐᓂᖅᓴᐅᓗᑎᒃ, ᐃᒡᓗᓗ 

ᓱᕋᒃᓴᕋᐃᙱᓐᓂᖅᓴᐅᓗᓂ. ᐊᓯᖔᖏᓐᓂᒃ 

ᐊᑐᕐᓗᑎᒃ ᑕᒪᒃᑯᓂᖓ ᐆᒻᒪᖅᑯᑎᓂᒃ ᓲᕐᓗ 

ᓯᕿᓂᕐᒦᙶᖅᑐᒥᒃ. ᐅᖅᓱᐊᓗᒃᑐᙱᑦᑐᓂᒃ 

ᐊᒻᒪᓗᑦᑕᐅᖅ ᑕᐃᒃᑯᐊ ᐃᕐᖓᕐᓂᓗᑯᐃᑦ 

ᐊᑐᖅᑕᐅᒃᑲᓐᓂᖁᓪᓗᒋᑦ ᑯᕕᑎᑦᑎᔾᔪᑕᐅᓗᑎᒃ.  

ᑕᐃᒪᓐᓇᐃᑦᑐᓂᒃ ᓴᓇᓯᒪᔪᓂᒃ ᐃᒡᓗ ᑖᓐᓇ 

ᑕᐃᒪᓐᓇ ᐱᔪᓐᓇᖅᓯᓂᐊᕐᒪᑦ ᐊᑐᕐᓂᑯᕕᓃᑦ 

ᐃᒪᕐᓗᑯᐃᑦ ᐊᑐᖅᑕᐅᒃᑲᓐᓂᕈᓐᓇᕐᓗᑎᒃ.  

 

ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ  

ᐱᓕᕆᖃᑎᒋᓗᓂᒋᑦ ᑖᒃᑯᐊ ᐱᓕᕆᐊᖃᕐᒪᖔᑕ 

ᐃᒡᓗᓕᐅᕐᓗᑎᒃ ᐊᖏᕐᕋᓕᐅᕐᓗᑎᒃ. ᐃᒻᒥᓂᒃ 

ᒪᑭᒪᓂᖅᓴᐅᔪᓐᓇᖅᑐᓂᒃ. 

ᐊᒃᑐᖅᑕᐅᖏᓐᓂᖅᓴᐅᔪᓐᓇᕐᓂᐊᕐᒪᑕ ᑕᒪᒃᑯᓂᖓ 

ᐊᐅᓚᑦᑐᓐᓇᙱᑕᑦᑎᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᖏᑦᑐᖓ ᑕᐃᒪᓐᓇ 

ᐃᒡᓗᓕᐅᕋᓱᖕᒪᖔᑕ ᑕᐃᒪᓐᓇᐃᑦᑐᓂᒃ ᑭᓯᐊᓂᓕ 

ᒫᓐᓇ ᐃᖅᑲᓇᐃᔭᖃᑎᖃᖅᑐᒍᑦ ᓱᕕᖏᓐᓂᖅᓴᓂᒃ 

ᐆᒻᒪᖅᑯᑎᓂᒃ ᐊᑐᖏᓐᓂᖅᓴᓂ ᐊᕙᑎᒧᓪᓗ 

ᐸᒡᕕᓴᐃᖏᓐᓂᖅᓴᒥᒃ ᐊᒡᕕᐊᖏᓐᓂᖅᓴᒥᒃ ᑕᐃᒪᓐᓇ 

ᑎᑎᕋᐅᔭᖅᓯᒪᔪᓂᒃ ᐃᒡᓗᒃᓴᓂᒃ ᖃᐅᔨᒪᖏᑦᑐᖓ 

ᑭᓯᐊᓂ ᓯᕗᒧᐊᓕᖅᐸᓪᓕᐊᕈᔫᔪᖅ ᕿᓂᖅᑐᒍᓪᓗ 

ᖃᓄᖅ ᑕᒪᓐᓇ ᓱᕕᖏᑦᑐᓂᒃ 

ᐆᒻᒪᖅᑯᑎᑐᓗᐊᖏᑦᑐᓂᒃ ᐃᒡᓗᓕᐅᕈᓐᓇᕐᒪᖔᑦᑕ 

ᑕᐃᒪᓐᓇ.  

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙ ᐃᒃᓯᕙᐅᑖᖅ ᐃᑉᐸᒃᓴᖅ ᐃᓇᑦᑎᔾᔪᑎᓂᒃ 

ᑳᓐᑐᕌᒃᒐᒃᓴᓂᒃ ᓴᖅᑭᑦᑎᓚᐅᖅᑐᒍᑦ 

ᑎᑎᕋᐅᔭᖅᓯᒪᔪᓂᒃ ᑕᐃᒃᑯᐊ ᐃᒡᓗᓕᐅᕈᑎᒃᓴᓄᑦ 

ᑎᑎᕋᐅᔭᖅᓯᒪᔪᑦ ᓇᓖᕌᕈᑎᓂᒃ ᖃᓄᖅ 

ᐃᑯᒻᒪᖅᑐᑎᖃᕈᓐᓇᕐᒪᖔᑕ ᐅᖅᓱᐊᓗᖅᑐᖏᑦᑐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᕐᒨᓚᐅᖏᓐᓂᓐᓂᑦ ᑖᓐᓇ ᐃᓱᒪᒋᖃᓯᐅᑎᓪᓗᒍ 

ᒥᓂᔅᑕ ᑯᓱᒐᖅ ᑎᑎᕈᑏᑦ ᑕᐃᒃᑯᐊ 

ᓇᐃᓴᐅᓯᖅᓯᔾᔪᑏᑦ ᐃᑯᒻᒪᖅᑐᑏᑦ ᐆᒻᒪᖅᑯᑎᓂᒃ 

ᐊᑐᓗᐊᖅᑕᐃᓕᓂᕐᒧᑦ ᕿᒥᕐᕈᓇᒍᑎᓂᒃ 

ᑎᑎᕈᑎᑖᖃᑦᑕᕆᕚᑦ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ. ᒥᔅᑐ ᑎᕗᕉ-ᖃᐃ ᑖᔅᓱᒧᖓ ᑭᐅᒃᐸᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓇᒦᒃ ᐊᐱᖅᑯᑎᒋᒐᖕᓂᒃ. ᐄ, ᑳᓐᑐᕌᒃᓴᐃᓂᒃᑯᐊ 

ᓈᓴᐅᓯᖅᑐᖅᑕᐅᖃᑦᑕᕐᒪᑕ ᒪᓕᒐᖃᐅᓲᖑᓪᓗᑎᒡᓗ 

ᐃᓚᖃᖅᖢᑎᒃ ᐃᒡᓘᑉ ᐃᒡᓗ ᖃᓄᐃᑦᑐᒥᒃ 

ᑕᐅᑦᑐᖃᕐᓂᐊᕐᒪᖔᑦ ᓱᑯᑦᑎᐊᓃᓐᓂᐊᕐᒪᖔᑦ ᐊᒻᒪᓗ 

ᐊᕙᑎᒧᑦ ᓱᕈᖅᓴᐃᖏᓐᓂᖅᓴᐅᔪᓂᒃ. ᑕᒪᒃᑯᓂᖓ 

ᕿᒥᕐᕈᓇᕈᓘᔭᖃᑦᑕᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

2022 ᐃᓱᓕᖅᐸᓪᓕᐊᓕᖅᑎᓪᓗᒍ 

ᐃᒡᓗᓕᕆᔨᕐᔪᐊᒃᑯᑦ ᐱᔪᒥᒃᓲᑎᓂᒃ 

ᑕᖅᑲᐅᙵᐃᓚᐅᖅᓯᒪᖕᒪᑕ ᓄᕕᐱᕆ 2022-

ᖑᑎᓪᓗᒍ ᕖᕝᕗᐊᕆ 15, 2023-ᒥ 

ᐃᓱᓕᕝᕕᒃᓴᖃᖅᖢᓂ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᓄᐃᓕᖓᓕᕐᒪᖔᑦ 

ᑕᒪᓐᓇ ᐅᖃᐅᓯᖃᕈᓐᓇᖅᐸ ᓄᓇᕗᑦᒥ 

ᐃᒡᓗᓕᕆᓂᖅ ᑲᒪᒋᔭᐅᑎᓪᓗᒍ ᐊᒻᒪᓗ ᑭᒃᑯᑦ 

ᑕᒪᒃᑯᓂᖓ ᑲᒪᔪᒪᖕᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᒫᓐᓇᕈᓗᒃ 

ᒪᑐᔭᐅᓚᐅᕐᒪᑦ 30 ᐅᖓᑎᐊᕐᔪᐊᓄᑦ ᐆᒃᑐᕈᒪᔪᑦ 

ᑕᐃᒃᑯᐊ ᐱᓚᐅᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᓗᑎᑦ. ᐄ, ᐱᐅᔪᖅ, 

ᑐᓴᕈᒥᓇᖅᑐᖅ. ᐆᒃᑐᖅᑐᑦ ᐅᓄᕈᓘᔭᓚᐅᕐᒪᑕ. 

ᐃᒡᓗᓕᕆᔨᕐᔪᐊᒃᑯᓂᒃᑯᐊ 

ᐃᒡᓗᓕᐅᖅᑐᒃᓴᑐᐊᖑᖏᒻᒪᑕ ᒫᓐᓇᖃᐃ ᐊᓯᑦᑎᓐᓂᒃ 

ᐃᑲᔪᒃᑲᓐᓂᕈᓐᓇᖅᓯᕗᒍᑦ ᐃᒡᓗᒋᔭᐅᔪᒃᓴᓂᒃ 

ᓴᓇᕙᓪᓕᐊᑎᓪᓗᑕ. 

 

ᕖᕝᕗᐊᕆᐅᑎᓪᓗᒍ 15 ᑖᓐᓇ ᑳᓐᑐᕌᒃᓴᖅ 

ᑕᖅᑲᐅᖓᖔᖅᑕᐅᓚᐅᖅᑐᖅ ᒪᑐᓚᐅᕐᒪᑦ ᑕᒪᓐᓇ 

ᐊᐱᖅᑯᑎᒋᓪᓗᒍ ᐊᐱᖅᑯᑎᖃᕐᕕᒋᓪᓗᒍ 

ᐊᑕᐅᓯᐅᖏᑦᑐᓂᒃ. ᖃᐅᔨᓴᐃᔾᔪᑎ ᐋᖅᑭᒃᓯᒪᔪᓂᒃ 

ᐊᑐᖃᑦᑕᖅᐱᓰ ᐊᒻᒪᓗ ᖃᖓ ᑕᐃᒃᑯᐊ ᐆᒃᑐᖅᑐᑦ 

ᖃᐅᔨᒃᑲᖅᑕᐅᓚᐅᖅᐸᑦ ᑭᒃᑯᑦ 

ᓂᕈᐊᖅᑕᐅᓚᐅᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᑎᑦ 

ᑕᒪᓐᓇ ᐊᐱᖅᑯᑎᒋᒐᖕᓂᒃ. ᑕᐃᓐᓇ ᐃᓱᓕᕝᕕᖓ 

ᒫᔾᔨ 1-ᒧᑦ ᐅᖓᕙᕆᐊᖅᑕᐅᓚᐅᕐᒪᑦ ᐱᓕᕆᕕᒃᐳᑦ 

ᑕᐃᒃᑯᓂᖓ ᐆᒃᑐᖅᑐᓂᒃ ᑎᑎᕋᖅᓯᒪᔭᖏᓐᓂᒃ 

ᕿᒥᕐᕈᓇᖕᓂᐊᖅᑕᕗᑦ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᖅᑭᓕᒫᖅ ᓇᑉᐸᖓᓄᓪᓗᖃᐃ ᐅᖓᑖᓄᓪᓘᓐᓃᑦ 

ᕿᒥᕐᕈᓇᒃᑕᐅᓇᓱᖕᓂᐊᖅᑐᖅ ᑕᐃᒪᐃᓕᖓᕗᒍᑦ. 

ᐆᑦᑐᖅᑐᓂᒃᑯᐊ ᐅᓄᖅᑐᐊᓘᖕᒪᑕ 

ᕿᒥᕐᕈᓇᑦᑎᐊᕈᒪᓂᐊᖅᑕᕗᑦ 

ᐱᕕᖃᕆᐊᖃᕐᓂᐊᖅᑐᒍᖅ ᑕᖅᑭᓕᒫᖅ 

ᐅᖓᑖᓄᖅᑲᐃ. ᑕᕝᕗᖓ ᐃᓱᓕᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑖ. ᐄ, ᑐᑭᓯᓇᖅᑐᖅ ᑕᐃᒪᓐᓇ 

ᐊᑯᓂᐅᑎᒋᓂᐊᕐᓂᖓ ᐅᑯᓇᓂᑦᑕᐅᖅ 

ᑎᑎᕋᖅᓯᒪᔪᖅᑕᖃᕐᒥᖕᒪᑦ ᑕᒫᓂ 30%-ᓂᒃ 

ᑮᓇᐅᔭᖅᑐᕈᑎᓂᒃ ᐊᑐᖏᓐᓂᖅᓴᐅᓂᐊᖅᑐᖅ 

ᐅᑎᕐᕕᐅᓗᑎᒡᓘᓐᓃᑦ. ᐃᓱᒪᕋᑖᕋᒪ 

ᐃᒡᓗᓕᕆᔨᕐᔪᐊᒃᑯᖃᐃ ᒥᓂᔅᑕᖓᑦ ᐋᖅᑭᒃᓯᓯᒪᕗᑦ 

ᖃᔅᓯᑐᕋᔭᙳᐊᕋᔭᕐᒪᖔᖓ ᐃᒡᓗ ᐅᕝᕙᓘᓐᓃᑦ 

ᐊᑕᐅᓯᖅ ᐱᓕᕆᐊᕆᔭᐅᔪᖅ ᐊᑭᑭᓐᓂᖅᓴᓂᒃ 

ᐃᒡᓗᓄᑦ ᑐᕌᖓᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐋᒃᑲ ᓱᓕ ᒫᓐᓇᐅᖏᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓗᐊᓚᐅᖅᑐᖓ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᓂᖓ 

ᐱᔪᒥᒃᓲᑎᓂᒃ ᓴᖅᑭᑦᑎᖕᒪᑕ ᐊᒻᒪᓗ 

ᓂᓪᓕᐅᑎᒋᖃᑦᑕᖅᓯᒪᓪᓗᒍ ᓯᕗᓂᒃᓴᑦᑎᓐᓂᒃ 

ᐊᑭᑭᓂᖅᓴᓂᒃ ᑮᓇᐅᔭᓕᐅᕋᓱᐊᖏᑦᑐᓪᓗ ᑕᒪᒃᑯᐊ 

ᐅᓄᒃᑲᓐᓂᖅᑐᓂᒃ ᐃᒡᓗᓕᐅᕈᓐᓇᕐᒪᑕ.  

 

ᒐᕙᒪᒃᑯᑦ ᑕᑯᓐᓇᕈᑦᑎᒃᑯᑦ ᔫᒃᑳᓐᒥᐅᓂᒃᑯᐊ 2017-

ᖑᑎᓪᓗᒍ ᑕᐃᒪᐃᑦᑐᓂᒃ ᑮᓇᐅᔭᓂᒃ 

ᓴᖅᑭᑦᑎᓚᐅᖅᓯᒪᔪᑦ 

ᐋᖅᑭᒋᐊᖅᑕᐅᓯᒪᑲᑕᒃᓯᒪᓪᓗᑎᒡᓗ ᑕᒫᓂᖃᐃ 

$50,000 ᐃᒡᓗ ᐊᑕᐅᓯᕐᒧᑦ 

ᑕᐃᒪᓐᓇ ᐋᖅᑭᒃᑕᐅᓚᐅᖅᖢᓂ ᒫᓐᓇ $100,000-

ᒧᑦ ᐋᖅᑭᒃᓯᒪᔪᑦ $1,000,000-ᑐᕐᓂᐊᕐᓗᓂ ᑖᓐᓇ 

ᐱᓕᕆᐊᖑᔪᓕᒫᖅ. ᑕᐃᒪᐃᓕᖓᒋᕕᓯᑦᑕᐅᖃᐃ 

ᐃᒡᓗᓕᕆᔨᕐᔪᐊᒃᑰᔪᓯ ᐃᒪᐃᓕᒐᓱᒃᑐᖓ. 

ᐊᑦᑎᓗᐊᖅᑐᑯᓗᖕᒧᑦ ᐋᖅᑭᒃᓯᓚᐅᖅᓯᒪᖕᒪᑕ ᔫᒃᑳᓐ 

ᐊᑭᑦᑐᖅᐸᓪᓕᐊᕋᔮᒃᖢᓂᔾᔪᒃ ᐊᕐᕌᒍᑦ 

ᐊᓂᒍᖅᐸᓪᓕᐊᔪᓂᒃ ᐃᓱᓕᑦᑕᕐᕕᖏᓂᓛᒃ. 

ᑮᓇᐅᔭᓂᒃ ᕿᓗᖅᑭᑖᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᖃᑎᒋᕙᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᖁᕕᐊᓇᖅ ᐊᖏᖃᑎᒋᒐᕕᖓ. 

ᖃᔅᓯᑖᓚᑐᕐᓂᐊᕐᓂᖏᑦ ᐋᖅᑭᒃᑕᐅᓇᓱᓕᖅᐸᑦ 

ᑕᐃᒪᑐᖅ ᑖᓐᓇ ᒥᓂᔅᑕᕆᔭᐅᔪᖅ ᒪᑯᐊ 

ᐱᐅᓂᖅᐹᓂᒃ ᐊᑐᕐᓂᐊᖅᐳᑦ ᐊᒻᒪᓗ ᔫᒃᑳᓐ ᑕᐃᒃᑯᐊ 

ᐋᖅᑭᒃᓯᒪᔭᖏᑦ ᐃᓱᒪᒋᓗᓂᒋᑦ.  

 

ᔫᒃᑳᓐᒥᐅᑦ ᑮᓇᐅᔭᖁᑎᖏᑦ ᑕᑯᓪᓗᒋᑦ 

ᐅᖃᖅᓯᒪᔪᖅᑕᖃᕐᒥᔪᖅ 

ᐆᒻᒪᖅᑯᑎᑐᖏᓐᓂᖅᓴᐅᔭᕆᐊᓖᑦ ᐊᒻᒪᓗ 25%-ᓂᒃ 

ᐊᑐᖏᓐᓂᖅᓴᐅᓗᑎᒃ ᑲᓇᑕᓕᒫᒥ ᐋᖅᑭᒃᑕᐅᓯᒪᔪᖅ 

ᒪᓕᒡᓗᒍ ᐊᑭᑭᓐᓂᖅᓴᐅᓗᓂᓗ ᐊᒻᒪᓗ 

ᐸᐃᑉᐹᖅᑎᒍᑦ ᐅᖃᖅᓯᒪᓗᓂ ᑕᐃᓐᓇ ᓇᖕᒥᓂᓕᒃ 

ᓯᕗᓂᒃᓴᑦᑎᓐᓂᓗ ᓇᖕᒥᓂᖃᕐᓂᐊᖅᑐᑦ ᑖᔅᓱᒥᖓ 

ᒪᑭᒪᑎᑦᑎᔪᓐᓇᕐᓗᑎᒃ ᓇᖕᒥᓂᕆᔭᐅᒃᐸᑦ 

ᐊᑐᖅᑐᐊᒐᐅᖁᓪᓗᓂ.  

 

ᑖᓐᓇ ᐃᓚᒋᐊᒃᑲᓐᓂᕈᒪᑐᐃᓐᓇᓵᖅᑕᕋ ᔫᒃᑳᓐᒥ 

ᒪᓕᒃᑕᐅᔭᕆᐊᓖᑦ ᐋᖅᑭᒃᓯᒪᔭᖏᑦ. 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓄᖓᑦᑕᐅᖃᐃ ᒪᓕᒐᓂᒃ ᒪᓕᒋᐊᓕᖕᓂᒡᓗ 

ᐋᖅᑭᒃᓯᓯᒪᓂᐊᕆᕕᑕ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄᑦᑎᐊᒻᒪᕆᐊᓗᒃ. 

ᔫᒃᑳᓐᓂᒃᑯᐊ ᐸᕐᓇᐅᑎᓕᐊᕆᓯᒪᔭᖏᑦ 

ᕿᒥᕐᕈᓇᒍᒥᓇᖅᑐᑦ ᐊᒻᒪᓗ ᖃᓄᑎᒋ 

ᐊᔾᔨᒌᙱᑎᒋᖕᒪᖔᑦᑕ ᒫᓂ ᐅᕙᑦᑎᓐᓄᑦ 

ᐋᖅᑭᒋᐊᕐᓗᒎᓇᔭᕐᒪᑦ ᐃᓕᖅᑭᖔᕐᓗᑎᒃᑯᑦ 

ᑕᒫᓂᖃᐃ 15-ᓄᑦ ᐊᕐᕌᒍᓄᑦ ᐋᖅᑭᓯᒪᔪᓄᑦ 

ᑕᑯᓐᓇᖅᑐᒍᑦ ᐅᖃᓕᒫᖅᓯᒪᑦᑎᐊᖅᖢᓂᐅᒡᓗ ᑖᔅᓱᒪ 

ᒥᔅᑐ ᓚᐃᑦᓯᑑᓐ ᐊᒻᒪᓗ ᐊᓯᖏᑦ. ᔫᒃᑳᓐ 

ᐊᔾᔨᒋᓪᓚᕆᐊᓗᖏᒃᑲᓗᐊᕐᓗᓂᐅᒃ ᑭᓯᐊᓂ 

ᖃᓄᖅᑑᕈᑎᒋᑦᑎᐊᕐᓂᐊᖅᑕᕗᑦ ᐃᑲᔪᖅᑕᐅᔭᕆᐊᓖᑦ 

ᑕᐃᒃᑯᐊ ᐃᑲᔫᑎᒃᓴᖃᕈᓐᓇᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᐅᓇ ᑭᖑᓪᓕᖅᐸᐅᓕᕐᓗᒍ. ᖃᔅᓯᓂᒃ ᑮᓇᐅᔭᓂᒃ 

ᓴᓂᕐᕙᐃᓯᒪᓕᖅᐱᓯ ᑖᒃᑯᓄᖓ ᐊᑐᕋᔭᖅᑐᓂᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐋᖅᑭᒃᓯᓯᒪᖏᑦᑐᒍᑦ ᒫᓐᓇ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᖃᕈᓐᓃᕋᒪ. 

ᑐᑭᓯᓇᖅᓯᑎᒋᐊᒃᑲᓐᓂᕈᒪᑐᐃᓐᓇᖅᖢᒍ 

ᐊᐱᖅᑯᑎᒋᔭᐅᒌᖅᓯᒪᔪᓄᑦ. ᑕᐃᒃᑯᐊ ᑭᙴᒪᔭᑦ 

ᐅᑯᓇᓂ ᒪᒃᐱᖅᑐᒐᖅ 9ᒥ, ᖃᐅᔨᓴᐃᓛᕐᒪᑕᒎᖅ 

ᑭᓱᓄᑦ ᐊᑐᖅᑐᒃᓴᓂᒃ ᐃᒡᓗᓕᐅᕐᓂᐊᕈᑎᒃ 

ᖃᐅᔨᓵᖑᔪᑦ ᑕᒪᒃᑯᐊ ᐅᓄᖅᑐᐊᓘᖃᑦᑕᕐᒪᑕ. 

ᓱᓖᓛᒃ ᑲᐅᔨᓴᐃᒃᑲᓐᓂᕈᒪᓂᕐᒥᒃ 

ᓴᖅᑭᑦᑎᒃᑲᓐᓂᖅᐳᒍᑦ.  

 

ᒥᓂᔅᑕ ᐅᖃᖅᑲᐅᑎᓪᓗᒍ ᐅᐊᑦᑎᐊ, 

ᖃᐅᔨᓴᖅᑕᐅᓂᖃᐃᓐᓇᕐᒪ ᑕᐅᕗᖓ ᑕᐅᕗᖓ 

ᐊᒻᒪᓗ ᑲᔪᓯᓂᐊᖅᖢᓂ, ᐅᖃᐅᓯᖃᓕᕐᒥᔪᒍᑦ 

ᖃᐅᔨᓴᐅᑎᒃᑲᓐᓂᕐᒥᒃ. ᑐᑭᓯᓇᖅᓯᑎᒃᑲᓐᓂᖁᔭᕋ 

ᓲᕐᓗᖃᐃ ᖃᐅᔨᓵᖑᓚᐅᖅᑐᑦ 

ᐃᓗᓕᖃᐅᖏᓐᓂᖅᓴᐅᒐᓗᐊᖅᖢᓂ ᓲᕐᓗ ᒥᓂᔅᑕ 

ᐅᖃᖅᖃᐅᖕᒪᑦ. ᖃᐅᔨᓴᕐᓂᕐᒥᒡᓖᒃᑯᐊ ᑕᖃᔪᑦ, 

ᐃᒡᓗᖃᕈᒪᑐᐃᓐᓇᕐᒪᑕ ᐃᓯᕐᕕᒃᓴᖃᕈᒪᑐᐃᓐᓇᕐᒪᑕ.  

 

ᒪᕐᕉᓕᖓᓗᓂ, ᐊᐱᕆᕗᒪᔭᕋ? ᒥᓂᔅᑕ; ᓯᕗᓪᓕᖅ, 

ᖃᓄᑎᒋ ᐱᔭᕆᐊᖃᖅᑎᒋᖕᒪᑦ, ᐊᐃᑉᐸᖓ, ᑭᓱᓂᒃ 

ᕿᓂᕐᒪᑦ ᐱᔭᕇᖅᑕᐅᕕᒃᓴᖓ ᐋᖅᑭᒃᑕᐅᓯᒪᕚ? 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᒋᑦ 

ᖃᐅᔨᓴᐃᓂᕐᓂᒃ ᑭᓯᐊᓂ ᐅᑯᓇᓂ 

ᐋᖅᑭᒋᐊᕈᑎᒃᓴᓂᒃ ᕿᓂᖅᑐᒍᑦ 

ᐱᐅᓯᒃᑲᓐᓂᕐᕕᒃᓴᖅᑕᖃᐃᓐᓇᐅᔭᕐᒪᑦ 

ᑐᒡᓕᐊᓅᖅᓯᒪᓕᕋᔭᖅᑐᑦ.  

 

ᐃᓱᓕᑦᑕᕐᕕᖏᑦ ᑐᑭᓯᔭᑦᑎᓐᓂᒃ 

ᒪᓕᒃᓯᒪᑐᐃᓐᓇᕐᓂᐊᕐᒪᑦ. ᐊᒻᒪᓗ 

ᐃᖅᑲᓇᐃᔮᖃᒃᑲᓐᓂᕆᐊᖃᕐᒪᖔᑦ ᑐᓴᐅᒪᔾᔪᑏᑦ 

ᑕᒪᒃᑯᐊ ᑭᑭᑦᑎᓯᒪᖕᒪᖔᑦᑕ ᑖᒃᑯᐊ ᒪᓕᒡᓗᒋᑦ 

ᐃᓱᓕᕝᕕᒃᓴᖓ ᑖᓐᓇᐅᔪᖅ.  

 

ᑭᐅᖏᑦᑐᖓ ᖃᐅᔨᒪᓪᓗᖓ ᑐᑭᓯᓇᓱᒃᑕᕗᑦ 

ᐅᑯᓇᓂ ᐊᒻᒪᓗ ᓯᕗᒧᐊᕐᐸᓪᓕᐊᓕᕐᓗᑕ 

ᑐᑭᓯᒃᑲᓐᓂᕆᐊᖃᖅᐱᑕ ᐊᒻᒪᓗ ᑭᓲᖕᒪᖔᑦ ᑕᐃᒃᑯᐊ 

ᑐᑭᓯᒃᑲᓐᓂᕆᐊᖃᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. 

ᐃᒡᓗ ᓴᓇᒃᑲᓐᓂᕆᐊᓖᑦ ᐊᒻᒪᓗ 

ᐃᒡᓗᓕᐊᕆᔭᐅᒃᑲᓐᓂᕆᐊᓖᑦ ᓄᑖᑦ ᓂᕈᐊᕐᕕᓐᓂ 

ᒫᓐᓇᕈᓘᓚᐅᖅᑐᖅ ᐃᒡᓗᓂᒃᑯᐊ ᖃᔅᓯᒃᑭᐊᖅ 

ᐊᑐᖅᑕᐅᔾᔮᕈᓐᓃᕐᒪᑕ ᑲᑎᙵᔪᓂᒃ 

ᐅᓄᒃᑲᓐᓂᖅᑐᓂᒃ ᓴᓇᕝᕕᐅᖔᕈᒪᓪᓗᑎᒃ 

ᐅᖃᓪᓚᖃᑎᒋᖃᑦᑕᖅᓯᒪᒐᒃᑯ ᑖᓐᓇ ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓄᑯᐊ.  

 

ᐅᕙᓐᓂᓗ ᐅᖃᐅᓯᕆᓯᒪᓪᓗᒍ ᐃᒡᓗᓕᕆᔨᕐᔪᐊᒃᑯᑦ 

ᑕᐃᒪ ᐃᓚᖏᓐᓂᒃ ᓅᖁᔨᓕᖅᐳᑦ 

ᐃᒡᓗᓕᐅᕐᕕᐅᓂᐊᕐᒪᑦ ᐊᓯᖔᖓᓂᒃ. ᐅᓄᕐᓂᖏᑦ 

ᐊᓯᔾᔨᖏᒃᑲᓗᐊᖅᑎᓪᓗᒋᑦ.  

 

ᖃᓄᖅ ᐊᑐᐊᒐᓕᐅᕐᓂᐊᖅᐳᓯᑐᖅ ᑕᐃᒪ ᐅᑯᓄᖓ 

ᐊᑐᕐᓂᐊᖅᑐᓂᒃ ᓯᕗᓂᒃᓴᑦᑎᓐᓂᒃ. ᐃᓱᒪᒋᓪᓗᒋᑦ. 

ᑭᖒᒪᔭᐅᔪᑦ ᑕᒪᒃᑯᐊ ᓄᐃᕙᓕᐊᖏᑉᐸᑦ.  

 

ᓲᕐᓗ ᐊᐅᓚᖅᑐᖃᓚᐅᕐᓗᓂ ᐅᑎᖅᐸᑦ 

ᕿᑐᕐᖓᖃᕐᓗᓂ, ᐃᓛᒃ ᐃᒡᓗᑖᕈᓂ 

ᑭᑐᕐᖓᖃᐅᕐᓗᓂ ᐃᓐᓇᕈᖅᐸᑕ ᐊᓯᐊᓄᑦ 

ᓅᒋᐊᖃᓕᕐᓗᓂ, ᐊᑐᐊᒐᖅᑕᖃᕈᒥᓇᕐᒪᑦ. 

 

ᖃᓄᐃᓕᖓᔭᕆᐊᖃᕐᓂᖏᑦ ᑕᒪᒃᑯᐊ 

ᓇᓗᐃᔭᖅᑎᐊᖅᓯᒪᖁᒡᓗᒋᑦ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᒥᕐᕈᓇᒍᓐᓇᖅᑕᕋ 

ᐃᒃᓯᕙᐅᑕᖅ, ᑭᓯᐊᓂ ᐃᒃᓯᕙᐅᑕᕗᑦ ᑐᓴᕈᒪᔪᖅ 

ᐃᒡᓗᑭᒃᓴᕋᑦᑕ ᒫᓐᓇ ᑕᐃᒪᐃᓕᖓᒐᑦᑕ.  

 

ᐅᓄᖅᑐᓪᓗ ᖃᔅᓰᓐᓇᐅᓗᐊᖅᖢᑎᒃ 

ᐃᒡᓗᖁᖅᑐᓗᐊᖅᑐᑦ. ᓲᕐᓗ ᐱᖓᓱᓂᒃ 

ᐃᒡᓗᕈᓯᓕᒦᑉᐸᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᖅ 

ᐃᖅᑲᓇᐃᔭᖅᑏᓪᓘᓐᓃᑦ ᐃᒡᓗᖏᑦ ᕿᑐᕐᖓᖏᑦ 

ᐃᓐᓇᕈᕋᒥᒃ ᑕᕝᕙᓃᑦᑐᓐᓃᖅᖢᑎᒃ, ᐃᓄᑑᓕᖅᖢᑎᒃ 

ᐊᕙᑎᓂᒃ ᐊᕐᕌᒍᓂᒃ ᑕᕝᕙᓃᓯᒪᒐᒥᒃ.  

 

ᑕᐃᒪ ᐊᓯᐊᓄᑦ ᓅᒋᐊᖃᓕᕆᓪᓗᓂ ᐃᒃᑯᐊᓗ 

ᕿᑐᕐᖓᓖᑦ ᐃᒡᓗᑭᒃᓴᓗᐊᖅᑐᑦ ᐊᑕᐅᓯᑯᓗᖕᒥᒃ 

ᐃᒡᓗᕈᓯᕐᒦᑦᑐᑦ. ᑕᐃᒪ ᐃᖢᕐᕆᔾᔮᕈᓐᓃᖅᐳᖅ ᑖᓐᓇ 

ᓅᒋᐊᓕᒃ. ᑕᐃᒃᑯᐊ ᕿᑐᕐᖓᖃᖅᑐᑦ ᐱᖓᓱᓂᒃ 

ᐃᒡᓗᕈᓯᓕᖕᓃᑦᑕᕆᐊᖃᕐᒪ, ᒪᕐᕈᐃᓐᓇᑯᓘᒃ. 

ᐱᖓᓱᓂᒃ ᐃᒡᓗᕈᓯᓕᒦᖅᖢᑎᒃ 

ᐃᒡᓗᖅᑯᖅᑐᓗᐊᖅᑐᑦ. 

 

ᐊᑯᓂ ᑕᐃᑲᓃᑦᑐᕕᓂᐅᒃᐸᑕ ᑕᐃᒪ 

ᓅᖁᒍᓐᓇᖅᐱᓯᐅᒃ? ᐃᒃᑯᐊ 6-ᓂᒃ ᐃᓛᒃ, ᐃᓐᓈᒃ 

ᒪᕐᕉᒃ ᐱᖓᓱᓂᒃ, 

ᑎᓴᒪᓂᒃ ᕿᑐᕐᖓᖃᕐᓗᑎᒃ ᑕᕝᕗᖓᖔᖅ 

ᓅᒍᓐᓇᕐᓂᐊᕐᒪᑕ.  

 

ᑕᒪᓐᓇ ᐅᖃᐅᓯᕆᔭᐅᖏᓐᓇᐅᔭᖅᑐᖅ 

ᓄᒃᑎᖅᑐᖃᖅᑎᓪᓗᒍ ᐊᒻᒪᓗ ᐅᖃᐅᓯᕆᔭᐅᒡᒍᓪᓗᓂ. 

ᑕᐃᒃᑯᐊ, ᑕᐃᒪᐃᑦᑐᖅᑕᖃᐅᕐᒪᑦ. 

ᐱᖓᓱᐃᓐᓇᑯᓗᐃᑦ ᑕᓪᓕᒪᓂᒃ ᐃᒡᓗᕈᓯᖃᖅᖢᑎᒃ.  

ᑕᐃᒪᓐᓇ ᑭᓯᐊᓂᐅᔭᕆᐊᖃᕋᔭᖅᑐᖅ. ᖃᓄᒃᑲᓐᓂᖅ 

ᐊᑐᐊᒐᓕᐅᕐᕕᒋᔪᓐᓇᕐᓂᐊᕐᒪᖔᑦᑎᒍᑦ, 

ᐃᓚᐃᓐᓈᕆᓂᐊᙱᓐᓇᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ. 

ᑕᕝᕙ ᑕᐃᒪᐃᓕᒐᓱᕋᑖᖅᐳᖓ. ᐊᑐᐊᒐᖅᑕᖃᖅᐸᑦ 

ᐅᖃᖅᓯᒪᔪᒥᒃ ᒪᕐᕉᑉᐸᑎᒃ ᐱᖓᓱᓂᒃ ᐃᓪᓗᕈᓯᓕᖕᒥᒃ, 

ᑕᐃᒪᓕ ᐊᓯᖔᖓᓅᖅᑎᑕᐅᑐᐃᓐᓇᕈᓐᓇᖏᒻᒪᑕ 

ᐊᔾᔨᖓᓅᑦ. ᑕᐃᒪᓕ, ᒥᓂᔅᑐᐃᓛᒃ ᑐᑭᓯᔪᖅ 

ᖃᓄᐃᓕᒐᓱᒻᒪᖔᕐᒪ ᐊᑐᐊᒐᖅ ᑕᐃᓐᓇ 

ᓂᕆᐅᒋᑦᑎᐊᕐᓂᐊᓕᖅᐸᕋ ᓴᓇᔭᐅᑎᓪᓗᒍ.  

 

ᓇᓗᓇᐃᕆᑦᑎᐊᒃᑲᓐᓂᕈᓐᓇᕆᕕᓰ; ᐱᓕᕆᐊᒃᓴᓄᑦ 

ᐸᕐᓇᐅᑎᔅᓯᓂ ᒪᒃᐱᒐᖓᓂ 12, ᒥᔅ ᐳᕉᔅᑑ 

ᐊᐱᖅᑯᑎᒋᖅᑲᐅᔭᖓᑦ ᐱᓕᕆᐊᒃᓴᓄᑦ 360 

ᐃᓪᓘᒐᔭᖅᑐᐃᑦ ᓴᓇᔭᐅᓗᑎᒃ. ᑕᐃᒃᑯᓇᖓᑦ 208 

ᐃᓪᓗᓕᕆᔨᒃᑯᑎᒎᖓᑦᑕᕋᔭᖅᐳᑦ 

ᐃᖅᑲᓇᐃᔭᖅᑎᓄᓪᓗ ᐃᓪᓗᔅᓴᐅᓗᑎᒃ ᐊᒻᒪ 

ᐊᒥᐊᒃᑯᖏᑦ 152 ᐊᑭᑐᓗᐊᖏᑦᑐᑦ 

ᓂᐅᕕᐊᒃᓴᕈᕋᔭᕐᓗᑎᒃ. 

 

ᐱᓇᓱᐊᕈᓯᐅᓚᐅᖅᑐᒥ ᓇᓗᓇᐃᖅᑕᐅᖁᔭᐅᔪᒻᒪᑦ 

ᐊᑭᑐᓗᐊᖏᑦᑐᖅ ᐃᓪᓗ ᑭᓲᒻᒪᖔᑦ, ᖃᑦᑎᕌᕐᒪᖔᖅ. 

ᑖᓐᓇ ᓄᓇᕗᑦ 3000 ᐅᖃᕋᓱᔅᓯᒪᒻᒪᑦ 3000-ᓂᒃ 

ᐃᓪᓗᓕᐅᓛᕐᓗᑎᒃ ᐊᕐᕌᒍᓂᒃ ᖁᓕᓐᓂᒃ. 

 

ᑐᑭᓯᒐᓗᐊᖅᑐᖓ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᒐᕙᒪᒃᑯᑦ ᑎᒥᖁᑎᒋᒻᒪᒍ, ᐅᖃᐅᓯᖃᖅᑐᖅ 

ᓇᒻᒥᓂᖃᐅᑎᓄᑦ ᓴᓇᔭᐅᒐᔭᖅᑐᓂᒃ 

ᐊᑭᑐᓗᐊᖏᑦᑐᓂᒃ. ᐊᒻᒪ ᐊᐱᕆᕗᖓᓖ, 

ᓂᕆᐅᒃᑲᔅᓰ ᓄᓇᕗᑦ 3000 ᐊᑖᓂ ᐃᑲᔪᓚᕐᓗᓯ 

ᑮᓇᐅᔭᖅᑎᓄᑦ ᐃᓪᓗᓕᐅᖅᑎᐅᔪᓃᑦ, 

ᐃᓪᓗᓕᐅᖅᑎᓪᓗᒋᑦ ᐃᓪᓗᓕᕆᔨᒃᑰᖏᑦᑐᖅ 

ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᓐᓅᖏᑦᑐᖅ 

ᐃᓪᓗᓕᐅᖅᑎᓪᓗᒋᑦ? ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑐ ᑎᕗᕉᒧᑦ 

ᓇᓗᓇᐃᖅᑐᖅᑕᐅᖁᔭᕋᓗᐊᕋ, ᐊᖅᑯᑎᒋᓗᑎᑦ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᑎᕗᕉᒧᑦ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᖏᖃᑎᒋᔭᕋ ᑖᓐᓇ ᑐᑭᒧᐊᒍᑎᔅᓴᖏᓛᖅ 3000, 

ᓄᓇᕗᑦ 3000 ᐃᓪᓗᓕᐅᓚᕐᓗᑎᒃ 

ᓂᐅᕕᐊᔅᓴᐅᒐᔭᖅᑐᓃᑦ ᐊᒻᒪᓗᑦᑕᐅᖅ ᐃᓛᒃ 

ᓴᓇᔭᐅᖏᓪᓗᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ  

ᓇᒻᒥᓂᖃᐅᑎᓕᓐᓄᑦ ᓴᓇᔭᐅᓗᑎᒃ ᐃᓪᓗᓕᐅᖅᑎᓄᑦ 

ᑕᐃᒃᑯᐊ ᑲᔪᖏᖅᓴᕋᓱᒋᐊᖃᕋᔭᕐᒥᔭᕗᑦ 

ᐱᖃᑕᐅᑎᒐᓱᐊᕐᓗᒋᑦ ᐊᒥᓲᓂᖅᓴᓂᑦ 

ᐃᓪᓗᓕᐅᖅᑐᖃᕋᔭᕐᖓᑦ. 

 

ᑕᐃᒪ ᐊᑭᑐᔪᖅᑐᕈᑎᔅᓴᓄᑦ ᐊᑭᓖᖃᑦᑕᕋᔭᖅᑐᒍᑦ 

ᑲᑐᔾᔨᖃᑕᐅᒍᒪᔪᓄᑦ, ᐃᓪᓗᓕᐅᕈᒪᔪᓄᑦ 

ᐊᑭᑐᓗᐊᖏᓪᓗᑎᒃ ᓂᐅᕕᐊᔅᓴᐅᒐᔭᖅᑐᓂᑦ.  

 

ᐊᔭᐅᕈᑎᒋᓗᐊᖅᐸᙱᑕᕋᓗᐊᕗᑦ ᑭᓯᐊᓂ 

ᐃᑲᔪᖅᓰᒍᒪᔭᕗᑦ. ᑕᐃᒪ ᐃᓪᓗᓕᐅᖅᑏᖅᑲᐃ 

ᐊᑭᑐᔪᖅᑐᕈᑎᔅᓴᓂᒃ ᑮᓇᐅᔭᓄᑦ ᐃᑲᔪᖅᑕᐅᓗᑏᒃ. 

ᑕᐃᒪ ᑐᓴᖅᑲᐅᔭᕗᑦ ᒥᔅᑕ ᓚᐃᑦᓯᑑᓐ 

ᐅᖃᐅᓯᖃᖅᑎᓪᓗᒍ, ᔫᑲᓐᒥ 

ᐊᑐᖅᑕᒥᓂᖅ ᑕᐃᒪᐃᓕᐅᕐᓂᕐᖓᑕ ᒥᔅᑐ ᓚᐃᑦᓯᑑᓐ 

ᐅᖃᐅᓯᕆᖅᑲᐅᔭᖏᑦ. ᐃᓪᓗᓕᐅᖅᑐᑎᒃ 

ᑮᓇᐅᔭᓕᐅᕈᑎᒋᒐᓱᐊᕐᓇᖏᑦ. "ᓵᒧᐊᖅᓯᕐᓂᐊᖅᑐᒍᑦ 

$50,000-ᓂᒃ ᐹᒧᑦ, ᐅᕝᕙᓘᓐᓃᑦ $100,000-ᓂᒃ 

ᐹᒧᑦ, ᓇᓗᓇᐃᖅᓯᓂᐊᕈᕕᑦ ᐊᑐᖅᑐᐊᕐᓂᕐᒧᑦ 

ᐊᑭᐅᔪᓂᒃ ᐱᕕᒃᓴᕆᑎᑕᐅᔪᒃᑯᑦ." ᑕᐃᒪᓕ ᑕᑯᕗᒍᑦ 

ᐅᕙᑦᑎᓐᓂᒃ ᐊᔾᔨᓴᐃᓐᓇᐸᓗᖓᓂᒃ ᓴᖅᑮᑎᓪᓗᑕ 

ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ ᑕᒫᓂ 

ᐊᐅᔭᒥ/ᐅᑭᐊᒃᓵᖅ. 

ᐊᔾᔨᐸᓗᖓᓂᒃ ᓴᖅᑭᔅᓯᒋᐊᔅᓴᖅ ᑕᒫᓂ ᐃᓱᒪᔪᒍᑦ, 

ᐊᑭᑐᓗᐊᖏᑦᑐᓂᑦ ᐃᓪᓗᔅᓴᓕᐅᖅᑎᑦᑎᓗᑕ 

ᓂᐅᕕᐊᒡᓴᐅᒐᔭᖅᑐᓂᑦ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᑦᑕᐅᖅ 

ᒥᔅᑐ ᓴᕕᑲᑖᑉ ᐊᐱᖅᑯᑎᒋᖅᑲᐅᔭᖓ 

ᐃᓚᒋᐊᕈᒪᒐᒃᑯ. ᓄᓇᕗᒻᒥ ᑲᑎᓐᖓᐅᖅᑐᓂᒃ 

ᐃᓪᓗᓂᒃ ᓂᐅᕕᐊᔅᓴᐅᖃᑦᑕᖅᑐᓂᒃ. 

ᐊᐱᖅᓱᓐᓇᐅᓕᖅᑲᑦ 

ᐊᐱᖅᑯᑎᒋᓛᖅᐸᓪᓚᐃᔭᕋᓗᐊᕋ. ᐊᑐᐊᒐᕐᖑᓇ 

ᐊᖏᔪᖅᑳᖃᕐᕕᖓᓃᒻᒪᑦ, ᑐᑦᑕᕐᕕᖓᓃᖃᑕᐅᒻᒪᑦ. 

ᒥᔅᑐ ᓴᕕᑲᑖᑉ ᐊᐱᖅᑯᑎᒋᖅᑲᐅᔭᖓ ᒥᓂᔅᑕᐅᓪᓗ 

ᐅᖃᐅᓯᕆᖅᑲᐅᓪᓗᓂᐅᒃ ᖃᓄᐃᓕᖓᓕᕐᒪᖔᑕ 

ᓂᐅᕕᕐᓂᕐᒧᑦ ᐊᖏᖃᑎᒌᒍᑎᓂᒃ 

ᐱᓕᕆᐊᖃᕋᓱᓐᓂᕋᖅᑲᐅᒻᒪᑦ. ᒥᓂᔅᑐᓗ 

ᖃᐅᔨᒪᓪᓗᓂ ᖃᑦᑎᒻᒪᕆᐅᒻᒪᑕᑭᐊᖅ 

ᐃᖃᓗᒻᒥᐅᑕᐃᑦ ᐅᑕᖅᑭᓕᖅᑐᑦ ᐊᑯᓂᐊᓗᒃ. 

ᐊᓯᔾᔨᖅᑕᐅᖃᑦᑕᖅᓯᒪᓪᓗᑎᓗ ᑕᐃᒪᖓᓂᑦ 

ᓂᐅᕕᕋᓱᓕᓚᐅᖅᓯᒪᑎᓪᓗᒋᑦ.  

 

ᐃᓗᓕᖏᑦ ᐅᖃᐅᓯᕆᓗᐊᕈᒪᙱᑕᕋᓗᐊᒃᑲ.   

ᓇᓗᓇᐃᖅᓯᖁᔭᕋᓗᕋᓕ ᒥᓂᔅᑐ, ᖃᓄᖅ ᑕᐃᒪ 

ᐃᓄᖃᕇᖅᑐᐃᑦ ᑕᐃᒃᑯᐊ ᐸᐃᑉᐹᖅᑎᒍᑦ 

ᓇᓗᓇᐃᖅᓯᒪᖏᑦᑎᐊᖅᑐᒥᒃ ᑲᑎᓐᖓᔪᓂᒃ 

ᐃᓪᓗᑖᖅᓯᒪᔪᐃᑦ ᑕᐃᒃᑯᐊ.  

 

ᒥᓂᔅᑐᒥᒃ ᑐᓴᕈᒪᒐᓗᐊᖅᑐᖓ ᖃᓄᖅ 

ᐃᑲᔪᖅᑕᐅᒐᓱᐊᕐᒪᖔᑕ ᑕᐃᒃᑯᐊ 

ᐃᓱᒫᓗᒍᓐᓃᕐᔫᒥᖃᑦᑕᓂᐊᕐᖓᑕ ᐃᓱᒫᓘᑎᒋᔭᖏᑦ 

ᑕᐃᒃᑯᐊ ᐅᖃᐅᓯᕆᓯᒪᔭᖏᑦ ᓄᖑᔾᔫᒥᓂᐊᕐᖓᑕ. 

ᖁᔭᓐᓇᒦᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᖃᑎᒋᒋᔅᓯ ᐅᕙᓂ 

ᓯᓚᑖᓂᓗ. ᖃᓄᖅ, ᐱᔭᕆᐊᑐᔪᓂᒃ 

ᖃᐅᔨᖃᑦᑕᖅᓯᒪᒐᑦᑕᐃᓛᒃ, ᐊᖏᕐᕋᖅᑖᕋᔭᖅᑐᐃᓪᓗ.  

 

ᑕᐃᒫᑦᑕᐅᖅ ᐅᖃᐅᓯᐅᒋᐊᖃᕆᓪᓗᑎᒃ. ᐅᓪᓘᑉ 

ᐃᓱᐊᓂ ᐃᖅᑲᓇᐃᔭᖃᑎᒋᖃᑦᑕᕐᓂᐊᖅᐸᕗᑦ 

ᐊᑐᓃᕐᓗᒋᑦ. ᑕᒪᓐᓇ ᐊᑯᓂᐊᓘᓕᕐᖓᑦ ᐊᒻᒪ 

ᐱᔭᕇᕋᓱᓪᓗᑕ ᐃᓛᒃᑯᑦ ᐱᓕᕆᖃᑎᒋᒋᐊᓕᑦᑎᓐᓂᒃ 

ᐱᓕᕆᖃᑎᒋᑦᑕᓂᐊᖅᑲᕗᑦ. ᑕᐃᒃᑯᐊᓗ 

ᐊᖏᕐᕋᖅᑖᕈᓐᓇᐸᓪᓚᐃᔪᓂᒃ, ᐊᔾᔨᒌᖏᑦᑐᕈᓘᔭᕐᓂᒃ 

ᐱᔾᔪᑎᖃᓲᖑᒻᒪᑕ. ᐊᖏᔪᖅᑳᖁᑎᕈᓘᔭᖅᐳᓪᓗ 

ᐃᓪᓗᑖᕈᒪᔪᓂᒃ ᐱᓕᕆᖃᑎᖃᖃᑦᑕᕐᓗᑎᒃ. 

ᐱᔭᕆᐊᑭᓪᓕᑎᖅᑕᐅᓗᓂᓗ ᐊᖅᑯᑎᖓ.  

 

ᐊᒻᒪ ᐅᓘᑉ ᐃᓱᐊᓂ ᑭᒃᑐᐃᓐᓇᐃᑦ 

ᑲᑎᖓᖃᐅᖅᑐᓂᒃ ᐃᓪᓗᑖᖅᑐᐃᑦ $150,000-ᒥᒃ 

ᐊᑭᑭᓐᓂᖅᓴᐅᔪᓂᒃ ᐃᓪᓗᑖᖃᑦᑕᓂᐊᕐᖓᑕ. ᐃᒻᒥᓂᒃ 

ᐃᓛᒃᑯᑦ ᓂᐅᕕᕋᓱᓐᓂᖅᑲᑕ. 

ᐱᒋᐊᖁᔨᑦᑕᕋᓗᐊᖅᑯᒍᑦ, ᐃᓱᒫᓗᓇᖅᑐᓂᒃ 

ᓴᖅᑭᔮᖅᐸᓚᐅᖅᑐᓂᒃ ᐋᖅᑭᒍᑎᔅᓴᓯᐅᕐᓗᑕ ᐊᒻᒪ 

ᐃᓪᓗᑦᑎᐊᕚᓗᓐᓂᒃ ᑲᑎᓐᖓᐅᑦᑐᑦᑎᐊᕚᓗᓐᓂᒃ 

ᐊᖏᕐᕋᖃᕐᓗᑕ, ᐊᑭᑐᓗᐊᖏᒻᒪᕆᑦᑐᓂᒃ. 

ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑑ 

ᓇᓗᓇᐃᖅᓯᑦᑎᐊᕋᕕᑦ. ᐊᖏᔪᖅᑳᖃᕐᕕᖓ 

ᑐᑦᑕᕐᕕᖓ. ᒪᑉᐱᒐᖓ O-IV-II. $12,332,000. 

ᒪᑉᐱᕐᓗᒍ O-IV-IIIᒧᑦ. ᐊᑭᓕᔅᓴᓂᒃ ᐊᑭᓕᖅᓱᐃᓂᖅ 

$10,738,000. ᐊᐱᖅᑯᑎᔅᓴᖃᕐᕕᐅᕙ? 

ᐊᐱᕆᔪᖃᓚᐅᖅᓯᒪᕙᓪᓚᐃᖏᑦᑐᖅ ᑕᕝᕙᖓᑦ 

ᑕᕝᕙᓂ. ᒥᔅᑐ ᖃᐃᕐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓐᓄᒃᑯᑦ ᒥᓂᔅᑐ. (ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ 

ᐊᑮᑦᑐᖃᖅᑐᐃᑦ ᓄᓇᓖᑦ ᖃᔅᓯᐅᖕᒪᖔᑕ 

ᑐᑭᓯᖄᕈᒪᖦᖤᓕᕆᕗᖓ, ᐃᒡᓗᒧᑦ ᐊᑮᑦᑐᖃᖅᑐᐃᑦ 

ᐊᒻᒪ ᐃᒡᓗᓕᕆᔨᒃᑯᑦ ᐊᑮᑦᑐᖏᑦ 

ᖁᕝᕙᓯᒃᑎᒋᖕᒪᖔᑕ, ᖃᔅᓰᓪᓗ ᓄᓇᓖᑦ 

ᐊᑮᑦᑐᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᖃᐃᕐᓃᖅ, 

ᐊᑭᓕᔅᓴᓂᒃ ᐊᑭᓕᖅᓱᐃᓂᖅ, ᐅᑯᐊᓕ ᐱᔾᔪᑎᖃᖅᑐᑦ 

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓂᒃ ᐊᑭᓕᒃᓴᐃᑦ 

ᐊᑭᓕᖅᑕᐅᔭᕆᐊᓖᑦ ᓄᓇᕗᒻᒥ 

ᐃᓪᓗᓕᕆᔨᒃᑯᖏᓐᓂᒃ 

ᐊᑭᓕᖅᓱᐃᖃᑦᑕᕆᐊᖃᖅᐸᒥᒻᒪᑕ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᐅᑯᐊᓕ ᐃᓪᓗᓕᕆᔨᒃᑯᑦ 

ᐊᑭᓕᔅᓴᑐᐃᓐᓇᖏᓐᓂᒃ ᐅᖃᐅᓯᖃᙱᑦᑐᑦ. 

ᐅᓇᖃᐃ ᒪᑐᑦᑎᐊᒻᒪᕆᓪᓗᑎᒍᑦ, ᒥᔅᑐ ᖃᐃᕐᓂᖅ 

ᑭᖑᓪᓕᕐᒥᒃ ᒪᑉᐱᕐᓗᒍ ᒪᑉᐱᑕᑦᑎᓐᓂ 

ᐊᐱᕆᖅᓱᖅᑳᖑᑎᓐᓂᐊᕐᓗᒍ, ᒥᔅᑐ ᖃᐃᕐᓂᖅ? 

 

ᒥᓂᔅᑐ ᑐᑭᓯᕋᑖᖅᑐᖅ ᐊᐱᖅᑯᑎᒋᕋᑖᖅᑕᖓᓂᒃ? 

ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓈᓴᐅᑏᑦ 

ᓇᓂᑲᐃᓐᓇᓚᒃᑲᐃ, ᐃᔅᓯᕙᐅᑖᖅ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᐱᕆᖅᑰᕐᒪᑦ ᖃᑉᓯᑦ 

ᓄᓇᓖᑦ ᐃᒡᓗᓕᕆᔨᓂᒃ ᐊᑮᑦᑐᓃᕐᒪᖔᑖ? 

ᐅᕝᕙᓘᕝᕙ ᐃᒡᓗᓕᕆᔨᒃᑯᓐᓄᑦ ᐊᑮᑦᑐᖃᖅᐸᑦ 

ᐃᓄᐃᑦ? ᓇᓕᐊᓐᓂᒃ ᐊᐱᕆᖅᑲᐅᕐᒪᖔᑦ 

ᑐᑭᓯᙱᖦᖢᖓ ᑭᓯᐊᓂ ᓄᓇᓖᑦ ᐅᑯᐊ 

ᐊᑮᑦᑐᖃᖅᑐᑦ ᑖᒃᑯᐊ, 1, 2, 3, 4, 5, 6, 7. ᓯᑕᒪᑦ 

ᐊᑮᑦᑐᖃᖅᑐᑦ ᐃᒡᓗᓕᕆᔩᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑑ 

ᖃᐃᕐᓃᖅ 

 

ᖃᐃᕐᓂᖅ: ᖁᔭᓐᓇᒦᒃ. ᑕᐃᒪ ᑖᒃᑯᐊ ᓄᓇᓖᑦ 

ᓇᓕᐊᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ.   
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᒪᒥᐊᓇᖅ 

ᐃᔅᓯᕙᐅᑖᖅ. (ᑐᓵᔨᑎᒎᖏᑦᑐᖅ) 

ᐊᐱᕆᒃᑲᓐᓂᕈᓐᓇᕈᕕᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒍᒪᕋᑖᖅᑐᖅ 

ᓇᓕᐊᖑᒻᒪᖔᑕ ᓄᓇᓖᑦ ᑎᓴᒪᐃᑦ ᐊᑭᓕᔅᓴᓖᑦ. 

ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᒪᒥᐊᓇᖅ 

ᐃᔅᓯᕙᐅᑖᖅ. ᒪᑉᐱᒐᖓᓂ ᕿᓂᑲᐃᓐᓇᕋᑖᕋᒪ. 

ᑎᓴᒪᑦ ᑖᒃᑯᐊ ᓄᓇᓖᑦ ᑲᖏᖅᓯᓂᖅ, ᑎᑭᕋᕐᔪᐊᖅ, 

ᐸᓐᓂᖅᑑᖅ ᐊᒻᒪ ᐃᖃᓗᑦᑑᑦᑎᐊᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑑ 

ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᐊᑮᑦᑐᒦᑎᓪᓗᒋᑦ ᑖᒃᑯᐊ ᓄᓇᓖᑦ, ᖃᓄᕐᓕ ᑕᐃᒪ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᑖᒃᑯᓂᖓ 

ᐃᑲᔪᕋᓱᒃᐹᑦ ᑖᒃᑯᐊ ᓄᓇᓖᑦ ᑕᐃᕋᑖᖅᑕᖏᑦ? 

ᖃᓄᕐᓕ ᐱᕕᓯ ᐃᒡᓗᓕᕆᔨᕐᔪᐊᒃᑰᔪᓯᒍᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᕐᓗᓯ ᒪᑉᐱᒐᖓ O-IV-IV-ᒦᑦᑐᒍᑦ. 

ᐊᕕᑦᑐᖅᓯᒪᔪᓄᑦ ᐊᓪᓚᕝᕕᖏᑦ. 

ᒥᓂᔅᑐ ᑯᓱᒐᖅ.   
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᑖᒃᑯᐊ, 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᒃᑯᑦ 

ᐊᑮᑦᑐᓃᑦᑐᑦ ᐱᓕᕆᖃᑎᒋᔭᐅᔪᑦ ᑖᒃᑯᓄᖓ 

ᐊᕕᒃᑐᖅᓯᒪᔪᓄᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᕝᕕᒋᔭᖏᓐᓄᑦ ᑖᒃᑯᓂᖓ 

ᐊᑮᑦᑐᐃᔭᐃᑎᑦᑎᓂᕐᒧᑦ ᖃᓄᖅ 

ᐱᓕᕆᐊᖃᕈᓐᓇᕐᒪᖔᑕ ᐃᑲᔪᖅᑐᕐᓗᑎᒃ. ᑖᒃᑯᐊᓗ 

ᐊᑮᑦᑐᖃᖅᑐᑦ ᐊᑮᑦᑐᐃᔭᖅᑎᑕᐅᓂᖅᓴᐅᓇᓱᒃᖢᑎᒃ. 

ᐊᐅᓪᓛᕐᓂᕆᔭᖏᓐᓄᓪᓗ ᐊᑮᑦ ᒥᒃᖠᒋᐊᖅᑕᐅᓗᑎᒃ 

ᐃᒻᒪᖄ ᐃᖅᑲᓇᐃᔭᖅᑏᑦ ᐃᓚᖏᑦ 

ᓄᖅᑲᖓᑎᑕᐅᔭᕆᐊᖃᕋᔭᖅᖢᑎᒃ. ᐊᒻᒪ 

ᐊᐅᓚᑦᑎᑦᓯᐊᕐᓂᖅᓴᐅᓇᓱᒃᖢᑎᒃ ᑕᒪᒃᑯᓂᖓ 

ᐅᓪᓗᑕᒫᑦ ᐊᐅᓚᕐᓂᕆᔭᖓᓂᒃ ᐃᒡᓗᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᖃᐃᕐᓂᖅ. 
 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓵᔨᑎᒎᖏᑦᑐᖅ) ᑕᐃᒪᓕ ᑕᒪᓐᓇ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑮᑦᑐᖃᕐᓂᖅ, ᑕᐃᒪ ᐊᑮᑦᑐᖃᓗᐊᕋᒥ. 

ᐊᓂᑦᑏᒍᓐᓇᖃᑦᑕᖏᒻᒪᑦ ᓲᖃᐃᒻᒪ, ᐊᓂᑕᐅᔪᒥᒡᓗ 

ᑕᑯᔪᒪᓐᓇᖃᑦᑕᙱᒻᒪᑦ. ᑖᒃᑯᐊ ᓄᓇᓖᑦ ᑎᓴᒪᑦ 

ᐊᑮᑦᑐᖃᕐᓂᕆᔭᓯ, ᑕᐃᒪ ᐃᒡᓗᒥᒃ, ᖃᓄᖅ 

ᖃᓄᑭᐊᖅ ᐊᐱᕆᓇᔭᖅᑐᖓ. 

ᐃᑲᔪᕈᓐᓇᕐᓂᕋᖅᑲᐅᒐᕕᑦ, ᑖᒃᑯᐊᓕ ᑕᐃᒪ ᓄᓇᓖᑦ 

ᐊᓯᖏᑦ ᐊᑮᑦᑐᖃᖏᓐᓂᖅᓴᐃᑦ 

ᓯᕗᓪᓕᐅᔾᔭᐅᔪᓐᓇᖃᑦᑕᕐᓂᐊᕆᕚᑦ ᖃᓄᖅ 

ᐃᑲᔪᕈᓐᓇᕐᒪᖔᔅᓯᐅᒃᑕᐅᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᓂᐱᒐ ᓈᒻᒪᖏᒻᒪᑦ ᑕᕝᕗᖓᑲᓚᐅᖅ. 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᒪᕐᕈᐃᖑᖕᒪᑕ ᐅᖃᐅᓯᕆᔭᕗᑦ 

ᐃᒡᓗᓕᕆᔨᒃᑯᑦ ᓄᓇᓕᖕᓂᒃ ᐊᑮᑦᑐᕆᔭᖏᑦ. 

ᑖᓐᓇᐅᖦᖤᕐᒪᑦ ᐊᒻᒪ ᐱᖃᑎᖔᖓ ᐃᒡᓗᖔᖓᓕ 

ᐃᓄᐃᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ 

ᐊᑮᑦᑐᕆᔭᖏᑦ. ᐊᔾᔨᒌᖏᒻᒪᑕ ᑖᒃᑯᐊᒃ.  
 

ᑖᒃᑯᐊ ᐃᒡᓗᓄᑦ ᐊᑮᑦᑐᕆᔭᐅᔪᑦ 

ᐊᑐᖅᑐᐊᖅᑎᐅᔪᓄᑦ ᐃᒡᓗᓕᕆᔨᒃᑯᓐᓄᑦ 

ᐊᑮᑦᑐᖃᖅᑐᖅ ᓄᓇᓕᖕᓂ ᑕᒪᐃᓐᓂ 

ᐊᑮᑦᑐᖃᖅᑐᓗᒃᑖᖑᖕᒪᑕ. ᐅᑯᐊᓕ ᐅᖃᐅᓯᕆᔭᒃᑲ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦᑕ ᐊᐅᓪᓛᕐᓂᖓᓄᑦ 

ᐊᑮᑦᑐᐃᑦ. ᓲᕐᓗ ᐃᒡᓗᓕᕆᔨᒃᑯᑦ ᐊᑮᑦᑐᖏᑦ 

ᓯᑕᒪᐅᓂᕋᖅᑲᐅᒐᒃᑭᑦ ᑭᓯᐊᓂ ᐊᔾᔨᒋᖏᒻᒪᒍ 

ᐃᒡᓗᓕᕆᔨᒃᑯᓐᓄᑦ ᐊᑮᑦᑐᖃᖅᑐᑦ ᐃᒡᓗᓕᕆᔨᒃᑯᑦ 

ᐃᒡᓗᖏᓐᓃᑦᑐᑦ ᑖᓐᓇ ᑐᑭᓯᓇᕐᓂᖅᐸᑦ 

ᐊᔾᔨᒌᖏᑦᑑᖕᒪᑕ ᑖᒃᑯᐊ. ᑕᐃᒃᑯᐊ 

ᐃᒡᓗᓕᕆᔨᒃᑯᓐᓄᑦ ᐊᑮᑦᑐᖃᖅᑐᑦ 

ᐊᑮᑦᑐᐃᔭᖅᑎᑕᐅᓇᓱᖃᑦᑕᖅᑐᑦ 

ᐱᓕᕆᖃᑎᒋᔭᐅᓪᓗᑎᑦ ᑕᒪᒃᑯᐊ ᐊᑮᑦᑐᐃᔭᖅᑏᑦ 

ᑎᒥᑕᖃᐅᖃᑦᑕᕐᒥᖕᒪᑦ ᐊᑮᑦᑐᐃᔭᖅᑎᓂᒃ ᑕᐃᒃᑯᐊ 

ᐱᓕᕆᖃᑎᒋᔭᐅᖃᑦᑕᖅᑐᑦ ᐊᒻᒪ 

ᐃᑲᔪᖅᑐᖅᑕᐅᕙᒃᖢᑎᒃ.  
 

ᑖᒃᑯᐊ ᐃᒡᓗᓕᕆᔨᒃᑯᓐᓄᑦ ᐊᑮᑦᑐᖃᖅᑐᑦ 

ᐊᑮᑦᑐᐃᔭᖅᑎᑕᐅᒃᑲᓐᓂᐊᕐᔪᒍᓐᓇᖏᒻᒪᖔᑕ 

ᐊᖏᔪᐊᓗᖕᓕᐅᖏᑦᑑᒐᓗᐊᖅ ᑭᓯᐊᓂ 

ᐊᑭᓕᖅᑐᕆᐊᖃᖅᑕᖓᑕ ᐃᒡᓘᑉ ᐊᑐᖅᑐᐊᕐᓂᖓᓄᑦ 

ᐅᖓᑎᒃᑲᓐᓂᐊᕐᔪᐊᓄᑦ ᐊᑭᓖᑎᑕᐅᖃᑦᑕᖅᖢᑎᒃ 

ᒥᒃᖠᕙᓪᓕᐊᖑᔮᕐᔪᒃᑑᒐᓗᐊᑦ ᑖᒃᑯᐊ ᑭᓯᐊᓂᑦᑕᐅᖅ 

ᐊᒥᓲᖕᒥᖕᒪᑕ ᑲᑎᖦᖢᒋᑦ. ᑐᑭᓯᓇᕐᓂᖅᐸᑦ 

ᐃᒃᕙᐅᑖᖅ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᖃᐃᕐᓂᖅ. 
 

ᖃᐃᕐᓂᖅ: ᐄ, ᑭᖑᓪᓕᖅᐹᖑᓵᖅᑑᒐᓗᐊᖅ 

ᐊᐱᖅᑯᑎᒋᓵᖅᑕᕋ ᑭᓯᐊᓂ ᐊᐱᖅᑯᑎᒃᓴᒥᒃ 

ᓴᖅᑮᒃᑲᓐᓂᕐᕕᒋᒐᕕᖓ. ᑕᐃᒪᓕ ᑕᕝᕙᓂ 

(ᑐᓵᔨᑎᒎᓕᖅᑐᖅ) ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂᒃ 

ᒪᒃᐱᒐᖓ 14-ᒥ ᐊᑭᓕᖅᓱᐃᓂᖅ ᐊᑭᓕᔅᓴᓂᒃ. 

ᐅᕙᓂ ᒫᔾᔨ 31, 2021-ᒥᒎᖅ $65.2 ᒥᓕᐊᓐ-

ᖑᓕᕐᓂᕐᖓᑕ ᐊᑭᓕᔅᓴᕆᔭᐅᔪᑦ. ᐅᓪᓗᒥᓕ $65.2 

ᒥᓕᐊᓐ-ᖑᔪᒻᒪᑖ. ᖃᑦᑎᑦᑖᓚᐃᑦ 

ᐊᑭᓕᖅᑕᐅᓯᒪᓕᖅᑲᑦ ᐅᓪᓗᒥ, ᖃᓄᐃᓕᖓᓕᖅᑲ 

ᑖᓐᓇ? (ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᓪᓚᑦᑖᖅ, 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᒫᓐᓇ $43.899 ᒥᓕᐊᓐ-ᖑᔪᖅ 

(ᑐᓵᔨᑎᒎᓕᖅᑐᖅ) ᐊᕐᕌᒍᑦ 20ᓂᒃ ᑲᑎᖦᖢᒋᑦ 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐊᑭᓖᖃᑦᑕᖅᑐᑦ 

87%-ᖓᓃᕈᔪᒃᑐᑦ ᐊᑮᑦᑐᒥᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᓐᓂ, ᒥᔅᑐ ᓴᕕᑲᑖᖅ. 
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᒥᕈᓘᔮᓘᕐᓂᐊᖅᑐᒃᓴᐅᒐᒪ ᑕᕝᕙᓂ ᑭᓯᐊᓂᓕ 

ᑕᕝᕙᓂ ᑕᒻᒪᕈᒪ ᐅᖃᐅᑎᔭᐅᓂᐊᕆᕗᖓ.  
 

ᑖᒃᑯᓄᖓ ᐊᒡᒍᖅᑐᖅᓯᒪᓂᕐᒧᑦ ᐊᒡᓚᒡᕕᐅᔪᑦ 

ᑕᐃᒃᑯᐊ ᑲᒪᖃᑦᑕᕐᒪᑕ ᓯᕗᒧᐊᑦᑎᐊᖁᓪᓗᒋᑦ 

ᐃᒡᓗᓕᐅᖅᑕᐅᔪᑦ ᐊᒡᒍᖅᑐᖅᓯᒪᓂᐅᑉ ᐃᓗᐊᓂ. 

ᑖᒃᑯᐊ ᐊᐱᖅᓲᑎᒋᔪᒪᔭᕋ ᒥᓂᔅᑕᒧᑦ ᐊᑖᓃᒻᒪᖔᑦ 

ᑖᔅᓱᒪ. ᐊᖏᕐᕋᒃᓴᐃᑦ ᐃᒡᓗᐃᑦ ᑲᑎᙵᐅᖅᑐᑦ 

ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ ᑖᒃᑯᐊ 

ᒫᓐᓇᕋᑖᖑᓂᕋᖅᑕᐅᔪᑦ ᐃᓇᑦᑎᔾᔪᑎᒥᒃ 

ᓴᖅᑭᑦᑎᓚᐅᖅᑐᑦ ᑳᓐᑐᕌᒃᒐᒃᓴᒥᒃ ᓴᖅᑭᑦᑎᖁᔨᓪᓗᑎᒃ 

ᑖᒃᑯᐊ ᑐᕌᑕᐅᔪᖅ ᐅᓄᕐᓂᕆᔭᖓ $625 ᐊᑐᓂ 

ᐃᓯᒐᖅ ᐊᑕᐅᓯᖅ ᓯᒃᑭᑕᖅ. ᖁᓛᓃᑉᐸᑦ 

ᐊᖏᓂᖅᓴᐅᒃᐸᑦ ᑖᒃᑯᐊ ᓄᖅᑲᖅᑎᑕᐅᒐᔭᖅᐹᑦ 

ᑳᓐᑐᕌᒃᒐᒃᓴᒥᒃ ᐱᓇᓱᒃᑐᑦ 

ᑕᐃᒪᓐᓇᐃᖃᑦᑕᓚᐅᖅᓯᒪᖕᒪᑕ ᑕᐃᒪᐃᓐᓂᐊᕆᕚᑦ? 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᑐᒃᓯᕋᐅᑎᓕᐊᕆᔭᐅᓚᖅᓯᒪᔪᑦ ᑭᓯᐊᓂ 

ᕿᒥᕐᕈᓇᓚᐅᙱᑕᕗᑦ ᑕᕝᕙ ᑭᓯᐊᓂ ᑐᕌᒐᒃᓴᕆᔭᕗᑦ 

ᐱᓕᕆᔪᒪᓪᓗᑎᒍᑦ ᑭᓯᐊᓂ ᐅᖃᕈᓐᓇᖏᑦᑐᖓ 

ᒫᓐᓇᐅᔪᖅ ᑖᓐᓇ ᐃᓱᓕᑦᑕᕐᕕᖃᕐᒪᖔᑦ. ᑕᕝᕗᖓ 

ᑎᑭᓕᕐᒪᖔᑦᑕ ᖃᐅᔨᒪᓇᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᐊᐱᕆᓗᒍ ᓄᓇᕗᑦᓯ ᐃᒡᓗᓕᕆᔨᕐᔪᐊᒃᑯᑦ 

ᓇᐃᓴᐅᑎ ᑭᓲᖕᒪᑦ ᐅᓄᖅᑐᐃᖅᓱᖅᖢᑎᒃ 

ᐅᖃᖅᖢᑎᒃ. ᒥᓂᔅᑕ ᐅᖃᐃᓐᓇᕐᒪᑦ ᑕᐃᒪᙵᑦ 

$1,000.00 ᐊᑕᐅᓯᖅ ᐃᓯᒐᒃ ᓈᒻᒪᖏᒻᒪᑦ 

ᐊᖏᓂᖓ. ᑖᒃᑯᐊᓕ ᑭᒡᓕᖃᖅᑎᑦᑎᕙᑦ ᓇᓕᐊᖕᓂᒃ 

ᐃᓯᒐᒃ ᐊᑕᐅᓯᖅ ᐊᒃᑎᒋᔭᕆᐊᖃᕐᓂᖓ ᐊᑭᖓ 

ᐃᒡᓗᒃᓴᐅᑉ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐃᓱᒫᓘᑎᒋᒐᒃᑯ ᐊᐱᖅᑯᑎᒋᔭᖓ ᑖᓐᓇ 

ᐊᐱᖅᑯᑎᑦᑎᐊᕙᒃ, ᐃᓛᒃ ᑲᔪᓯᑎᔾᔮᙱᑕᕋ ᑖᒃᑯᐊ 

ᓈᓚᖕᒪᑕ ᑕᖅᑲᒃᑯᐊ ᖃᓄᖅ ᑖᒃᑯᐊ 

ᓇᓕᖅᑯᒃᑕᖅᑕᖏᑦ ᓇᓚᐅᑦᑖᕋᓱᒃᑕᖏᑦ 

ᐱᓯᓂᓯᖑᔪᓄᑦ ᐃᓛ ᐱᓯᓂᓯᐅᔪᓄᑦ 

ᓇᓚᐅᑦᑖᕋᓱᒃᑎᓪᓗᒋᑦ ᑳᒃᑐᕌᒃᓴᓂᒃ ᓈᓚᖕᒪᑕ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ ᐃᓯᒐᖅ $1,000 

ᐅᖓᑖᓃᖏᑦᑐᖅ ᑕᐃᒪᓐᓇ ᐊᑭᖃᖏᑦᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᑎᕐᕕᒋᓗᒋ ᑕᐃᒃᑯᐊ ᐱᓕᕆᐊᒃᓴᖏᓐᓄᑦ ᐸᕐᓇᐅᑎ 

ᒪᒃᐱᒐ 12-ᒥ ᐅᖃᐅᓯᖃᖅᑎᓪᓗᒋ ᐊᔾᔨᒌᖏᑦᑐᓂᒃ 

ᐃᒡᓗᓂᒃ ᑕᕝᕙᓂ ᐅᖃᐅᓯᕆᕋᑖᖅᑕᖏᑦ 198 

ᐃᒡᓗᒃᓴᐃᑦ ᑖᒃᑯᐊ ᖁᓖᓪᓗ ᐃᒡᓗᒃᓴᖏᑦ 

ᐃᖅᑲᓇᐃᔭᖅᑏᑦ 106 ᑖᒃᑯᐊ 46-ᓗ ᐃᒡᓗᐃᑦ 

ᐃᖅᑲᓇᐃᔭᖅᑎᖏᓪᓗ ᒥᓂᔅᑕ ᐅᖃᖅᑲᐅᖕᒪᑕ 

ᑕᐃᒃᑯᐊ ᓂᐅᕕᐊᒃᓴᐃᑦ ᐃᒡᓗᐃᑦ 

ᓴᓇᔭᐅᖃᑦᑕᖅᑐᑦ ᓇᖕᒥᓂᖃᖅᑐᓄᑦ. ᒥᓂᔅᑕ ᖃᓄᖅ 

ᐊᐱᕆᔪᒪᓪᓗᒍ ᖃᓄᖅ 46-ᓂᒃ ᖃᓄᖅ 

ᐃᒡᓗᓕᐅᕐᓂᐊᖅᐸᑦ ᑕᐃᒃᑯᓂᖓ ᓂᐅᕕᒐᒃᓴᓂᒃ 

ᐊᐅᓚᑦᑎᔾᔪᑎᖃᖏᑦᑎᐊᖅᑎᓪᓗᒋᑦ ᖃᔅᓯᑦ ᐃᒡᓗᐃᑦ 

ᓇᖕᒥᓂᕆᔭᐅᔪᒃᓴᐃᑦ ᓴᓇᔭᐅᓂᐊᖅᑎᓪᓗᒋᑦ 

ᑕᐃᒪᐃᑦᑐᓂᒃ ᑭᒡᓕᖃᙱᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐅᒃᐱᕈᓱᒃᑐᖓ ᒥᔅᑐ ᑎᕗᕉ 

ᑭᐅᖅᑲᐅᖕᒪᑦ ᑭᐅᖅᑲᐅᖕᒪᑦ ᑖᒃᑯᓄᖓ ᓇᐃᓴᐅᑎᓄᑦ 

ᑲᔪᓯᔪᓐᓇᖅᑐᖅ ᐃᒃᕙᐅᑖᖅ ᐊᖅᑯᑎᒋᓗᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᑦ, ᒥᔅᑐ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᐊᐱᕆᖕᒪᑦ. ᑖᒃᑯᐊ 

ᐊᖏᖃᑎᖃᖅᑐᖓ ᑕᕝᕙᓂ ᖃᒪᖏᓐᓇᑦᑕ 

ᐊᐅᓚᑦᑎᖏᓐᓇᑦᑕ, ᖃᔅᓯᓂᒃ ᐃᒡᓗᓕᐅᕈᓐᓇᕐᒪᖔᑕ 

ᓂᐅᕐᕈᑎᒃᓴᓂᒃ ᑭᓯᐊᓂ ᓄᓇᕗᑦ 3,000 ᐸᕐᓇᐅᑎ 

ᐊᑐᕐᓗᒍ ᑐᕌᒐᒃᓴᖃᖅᑐᒍᑦ ᑕᐃᒃᑯᓄᖓ 

ᐊᒃᑐᖅᑕᐅᓯᒪᔪᐃᓐᓇᐅᔪᓄᑦ ᕿᒥᕐᕈᓇᒍᓐᓇᕐᓂᐊᕐᒪᑕ 

ᑕᐅᑐᒐᓱᒡᓗᑎᒃ ᑕᒪᒃᑯᓂᖓ 46 ᓇᐃᓴᐅᑏᑦ 

ᑖᓐᓇᓕ ᐋᖅᑭᒃᑕᐅᓚᐅᕐᒪᖔᑦ. ᐱᔾᔪᑎᖃᓚᐅᖅᑐᖅ 

ᐅᕙᒍᓪᓗ ᑐᓴᕋᓱᐊᕐᓂᖃᖅᑎᓪᓗᑕ 

ᐃᒡᓗᓕᐅᖅᑎᐅᔪᓂᒃ ᖃᓄᐃᑦᑐᓂᒃ 

ᐸᕐᓇᐅᑎᖃᕐᒪᖔᑕ ᐃᓱᒪᖃᕐᒪᖔᑕ 2023-ᒥᑦ 

ᐃᒡᓗᓕᐅᕐᓂᐊᕐᓗᑎᒃ. ᑕᐃᒃᑯᐊ ᓂᐅᕐᕈᑎᒃᓴᓂᒃ 

ᐃᒡᓗᓂᒃ ᑕᐃᒪᓐᓇᐃᑦᑐᓂᒃ 40-50-ᓂᒡᓘᓐᓃᑦ 

ᐃᒡᓗᓕᐅᕈᒪᓚᐅᕐᒪᑕ 2023-ᒥ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᖕᒥᓂᕆᔭᐅᔪᑦ ᐃᒡᓗᑦ ᓂᐅᕐᕈᑎᒃᓴᐃᑦ 

ᐊᒡᒍᖅᑐᖅᓯᒪᓂᕐᒥᒃ ᐱᖓᓱᓂᒃ ᐅᓄᖏᑦᑐᑯᓘᖕᒪᑕ 

ᓄᓇᓕᖁᑎᒋᔭᖏᑦ ᓯᓚᑖᓂ. ᐃᖅᑲᓇᐃᔭᖅᑏᑦ 

ᖃᐅᔨᒪᕚᑦ 

ᓇᐃᓴᐅᑏᑦ ᐱᖃᓯᐅᔾᔨᓚᐅᖅᐹᑦ ᐃᒡᓗᓂᒃ. 

ᓂᐅᕐᕈᑎᖃᖃᑦᑕᕐᒪᑕ ᒥᑭᑦᑑᑕᐅᓂᖅᓴᓂᒃ ᓄᓇᓕᖕᓂ 

ᑕᐃᒪᐃᓕᓚᕿᓚᐅᖅᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᑎᕗᕉ ᑭᐅᖁᕕᐅᒃ 

ᒥᓂᔅᑕ? ᒥᔅᑐ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᒐᕕᑦ. ᑎᑭᓪᓗᒍ ᑭᓱᒧᒃᑭᐊᖅ 

ᑕᕝᕗᖓ ᓇᓗᓇᐃᖅᑕᐅᔪᒧᑦ. ᓯᐊᒻᒪᒃᓯᒪᖕᒪᑦ 

ᓇᐃᓴᐅᑎ ᑖᓐᓇ ᑐᕌᒐᒃᓴᕆᓚᐅᖅᑕᕗᑦ 

ᓯᐊᒻᒪᒃᓯᒪᓪᓗᑎᒃ ᑕᐃᒪᓐᓇ 

ᐊᔭᐅᖅᑐᐃᔪᓐᓇᖏᓐᓇᑦᑕ ᑖᒃᑯᐊ 

ᐱᓕᕆᖃᑎᒋᔭᐅᑐᐃᓐᓇᖅᑐᑦ 

ᓂᐅᕐᕈᑎᒃᓴᓕᐅᖅᑎᐅᔪᑦ ᐃᒡᓗᒃᓴᓂᒃ ᑖᒃᑯᐊ 

ᐅᓄᖏᑦᑐᕈᓘᖕᒪᑕ ᐊᖏᔪᐊᓘᖏᑦᑐᖅ 

ᐃᒡᓗᓕᐅᖅᑏᑦ ᓄᓇᕗᑦᒥ.  

 

ᐊᒻᒪᓗᑦᑕᐅᖅ ᐱᖃᑖ ᑕᐃᒃᑯᐊ ᐃᒡᓗᒃᓴᓂᒃ 

ᓂᐅᕐᕈᑎᒃᓴᓂᒃ ᐱᑎᓪᓗᑕ ᑕᐃᒪᐃᑦᑐᓂᒃ 

ᐱᕈᖅᐸᓪᓕᐊᑎᑦᑎᔪᓐᓇᖅᑐᑦ ᐅᓄᖅᓯᕙᓪᓕᐊᓗᑎᒃ 

ᐆᒃᑑᑎᒋᓗᒍ NCC ᑳᓐᑐᕌᒃᒋᔭᖏᑦ ᑕᐃᒃᑯᐊ, 

ᑕᐃᒃᑯᓄᖓ ᓄᓴᓕᖕᓄᑦ 8-ᓄᑦ ᐊᕐᕌᒍᒋᔭᑦᑎᓐᓂ 

ᐃᒡᓗᓕᐅᕐᕕᐅᓂᐊᖅᑐᓄᑦ ᑖᒃᑯᐊ 

ᐸᕐᓇᐅᑎᒋᓯᒪᔭᖏᑦ ᐅᕙᑦᑎᓐᓄᑦ 

ᓇᓗᓇᐃᖅᑕᐅᓚᐅᕐᒪᑕ ᖃᒪᓂᖅᑐᐊᕐᒥ 

ᐃᒡᓗᓕᐅᕐᓗᑎᒃ ᐃᒃᐱᐊᕐᔪᖕᒥᓗ. ᑖᒃᑯᓇᖓ 

ᑐᓴᕋᓱᐊᕐᕕᖃᕐᓂᐊᖅᑐᑦ ᑮᓇᐅᔭᓕᐅᑦᑎᐊᕐᓂᖅᓴᓂᒃ 

ᐱᑕᖃᕐᒪᖔᑕ ᓂᐅᕕᕈᒪᔪᖃᕐᒪᖔᑦ ᐃᒡᓗᓂᒃ. 

ᐃᒡᓗᓕᐅᕐᓂᐊᖅᑎᓪᓗᒋᑦ 20-ᓂᒃ ᐃᒡᓗᓕᕆᔨᒃᑯᑦ 

ᐃᒡᓗᒃᓴᖁᑎᖏᓐᓂᒃ NHC-ᒃᑯᑦ 

ᐃᒡᓗᓕᐅᕐᓂᐊᕐᒥᖕᒪᑕ ᓂᐅᕐᕈᑎᒃᓴᐅᓂᐊᖅᑐᓂᒃ 

ᐅᓄᖏᑦᑐᓂᒃ.  

 

ᑖᒃᑯᐊ ᐊᕐᕌᒍᑦ 8 ᐃᓗᐊᓂ ᐅᐸᓗᖓᐃᔭᐅᑎᖓᑦ 8-

ᓄᑦ ᖁᓕᓄᑦ ᐊᕐᕌᒍᓄᑦ ᑕᐃᒪᓐᓇ 

ᓂᐅᕐᕈᑕᐅᖃᑦᑕᖅᑐᑦ ᑕᒪᒃᑯᐊ ᖃᐅᔨᓴᖅᑕᐅᓪᓗᑎᒃ 

ᒥᑭᑦᑑᑕᐅᓂᖅᓴᓄᑦ ᓄᓇᓕᖕᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᐊᑦᑎᐊᖅ ᒥᔅᑐ ᑎᕗᕉ ᐅᖃᖃᑎᖃᖅᑎᓪᓗᒍ ᒥᔅᑐ 

ᓚᐃᑦᓯᑑᓐ ᐊᐱᖅᓱᖅᑎᓪᓗᒍ. ᒥᔅᑐ ᑎᕗᕉ 

ᐅᖃᖅᑲᐅᔪᖅ. ᐃᒡᓗᐃᑦ ᓂᐅᕐᕈᑎᒃᓴᐅᔪᑦ ᐱᓪᓗᒋᑦ 

ᓄᓇᓄᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐃᑲᔪᖅᑕᐅᓗᑎᒃ 

ᓂᐅᕕᕈᓐᓇᖅᑐᑦ ᓂᐅᕐᕈᑎᒃᓴᓂᒃ ᐃᒡᓗᓂᒃ. ᑕᐃᒪᓕ 

ᐊᖏᕐᕋᖃᖅᑎ ᓇᖕᒥᓂᖅ ᑮᓇᐅᔭᖅᑐᕈᑎᒃᓴᖏᑦ 

ᑕᐃᒃᑯᐊ ᐊᑐᕈᒫᖅᑕᖏᑦ ᐅᖓᑖᓃᑦᑐᑦ $4 ᒥᓕᐊᓐ 

ᑮᓇᐅᔭᑦ ᖑᔪᖅ. ᑖᒃᑯᐊ ᐊᖏᒡᓕᒋᐊᓪᓚᕆᖕᓂᐊᖅᐹ? 

ᖁᔭᓐᓇᒦᒃ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᑉᐸᐅᖓ 

ᖁᕝᕙᖅᐹᓪᓕᕈᓐᓇᖅᑐᖅ ᐊᒃᓱᑲᓪᓚᕈᓗᒃ 

ᐃᒃᓯᕙᐅᑖᖅ. ᖃᐅᔨᐱᐊᕐᓂᐊᖅᐳᒍᑦ 

ᐊᕐᕌᒍᒋᔭᑦᑎᓐᓂ ᖃᓄᖅ ᐱᓂᐊᕐᒪᖔᑦ ᐊᕐᕌᒍᓗ 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒥᓂᔅᑕ ᐅᒃᐱᕈᓱᒃᑲᒪ ᐅᖃᖅᑲᐅᒐᒪ 

ᓇᖕᒥᓂᖅ ᐊᖏᕐᕋᖃᖅᑎᐅᔪᓄᑦ ᐱᓕᕆᔾᔪᑎᐅᔪᖅ 

ᑕᐃᖕᓇ ᕿᒥᕐᕈᓇᒃᑕᐅᓕᕐᒪᒡᒎᖅ ᐊᒻᒪᓗ ᒫᓐᓇ 

ᑮᓇᐅᔭᓕᐅᖅᑕᖏᑦ ᑭᒡᓕᖃᖅᑎᑕᐅᓪᓗᑎᒃ ᐃᒡᓗᒥᒃ 

ᓇᖕᒥᓂᖅᑖᕋᓱᕈᑎᒋᔭᖓᑦ ᑖᒃᑯᐊ ᐊᐅᓚᑦᑎᔾᔪᑎᖓᑕ 

ᐃᓗᐊᓃᒻᒪᑕ ᐊᖏᒡᓕᒋᐊᖅᑕᐅᓂᐊᖅᑐᖅᑲᐃ 

ᑮᓇᐅᔾᔭᒃᓵᖏᑦ ᖁᕝᕙᓯᖕᓂᖅᓴᒥᒃ 

ᐃᒡᓗᑖᕋᓱᒍᓐᓇᖁᓪᓗᒋᑦ ᓇᖕᒥᓂᖅ ᑕᐃᒪᓐᓇ 

ᐃᑲᔪᖅᑕᐅᔾᔪᑎᑖᕈᓐᓇᖁᓪᓗᒋᑦ ᓄᑖᒥᒃ 

ᐃᒡᓗᓕᐅᕈᓐᓇᕐᓂᐊᕐᒪᑕ ᑕᐃᒃᑯᐊ 

ᑮᓇᐅᔭᓕᐅᕐᓂᖅᓴᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᒃᑯᐊ 

ᕿᒥᕐᕈᓇᒃᑕᐅᓂᐊᖅᑐᑦ ᖃᓄᖅ 

ᐊᑑᑎᖃᓪᓚᕆᖕᒪᖔᑦ ᐊᖏᕐᕋᖅᑖᕐᓂᕐᒧᑦ ᓇᖕᒥᓂᖅ 

ᐊᑑᑎᖃᖅᑎᒋᖕᒪᖔᑦ ᐋᖅᑭᒋᐊᖅᑕᐅᔭᕆᐊᖃᖅᐳᑦ 

ᑭᓇᒃᑯᑦ ᐃᒡᓗᑖᕈᑎᒃᓴᓂᒃ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᔾᔪᑎᑖᕈᓐᓇᕐᒪᖔᑕ ᑮᓇᐅᔾᔭᒃᓵᖏᑦ 

ᕿᒥᕐᕈᓇᒡᓗᒋᑦ ᐱᔭᐅᖃᑕᐅᔪᓐᓇᕐᓂᐊᕐᒪᑕ 

ᑕᐃᒪᐃᓕᐅᕐᓂᐊᕐᒥᔪᒍᑦ. ᑖᒃᑯᐊ ᑲᑎᙵᓗᑎᒃ 

ᑕᒪᒃᑯᐊ ᐃᒃᓯᕙᐅᑖᖅ ᐊᑐᖅᑕᐅᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᖃᓚᐅᖏᓐᓂᓐᓂᒃ ᐊᓯᐊᓂᒃ 

ᐅᑎᕐᕕᒋᐊᕐᔪᒡᓗᒍ 46-ᖑᔪᑦ ᓂᐅᕐᕈᑎᒃᓴᐃᑦ 

ᐃᒡᓗᒃᓴᐃᑦ ᑖᒃᑯᐊ ᓇᐃᓴᐅᑏᑦ ᒪᓕᒡᓗᒋᑦ 

ᐅᓄᕐᓂᕆᔭᖏᑦ. ᐃᓱᒪᒃᓴᖅᓯᐅᕈᑎᑐᐃᓐᓇᐅᖕᒪᑦ 

ᑖᓐᓇ ᓇᐃᓴᐅᑎ ᑖᓐᓇᑎᑭᑕᐅᖏᑉᐸᑦ 20-ᓂᒃ 

ᐃᒡᓗᓕᐅᖅᐸᑕ 20-ᓂᒃ ᓂᐅᕐᕈᑎᖃᖅᐸᑕ ᓄᓇᒧᑦ.  

ᑕᐃᒪᓐᓇ ᐱᔾᔮᖏᑦᑑᒐᓗᐊᑦ ᑭᓯᐊᓂ 

ᑕᐃᒪᐃᓕᓐᓂᖅᐸᑦ. ᐊᕐᕌᒎᓛᖅᑐᑦ ᐸᕐᓇᐅᑎᖏᓐᓂᒃ 

ᐱᓕᕆᐊᒃᓴᖏᓐᓄᑦ ᓇᐃᓴᐅᑎ ᐋᖅᑭᒋᐊᖅᑕᐅᓛᐹ 

ᒪᓕᒃᓴᕐᓗᓂ ᐊᕐᕌᒍᒋᓚᐅᖅᑕᑦᑎᓐᓂᒃ ᐊᑐᖅᑕᖓᓂᒃ. 

ᒥᔅᑐ ᑎᕗᕉ ᑕᐃᒪᓐᓇ ᐃᓱᒪᒋᔭᖓᒍᑦ ᑕᐃᒪᓐᓇ 

ᓂᐅᕐᕈᑕᐅᓂᐊᖅᓱᒋᔭᖏᑦ ᐃᒡᓗᐃᑦ 

ᓴᓇᔭᐅᔾᔪᑎᒋᔭᖓ ᐅᓄᕐᓂᖃᖅᑎᒋᖅᑲᐅᔪᑦ. 

ᐅᕝᕙᓘᓐᓃᑦ ᓇᐃᓴᐅᑏᑦ ᑖᒃᑯᐊ ᐊᓯᔾᔨᖅᑕᐅᒐᔭᖅᐸ 

ᐊᕐᕌᒍᑦ ᑕᐃᒪᓐᓇ ᐃᓘᓐᓇᓂ ᓄᖑᑕᐅᓐᓂᖏᑉᐸᑕ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐃᓱᒪᒋᑐᐃᓐᓇᕋᑦᑎᒍ ᐱᓪᓚᑦᑖᖏᒻᒪᑦ 

ᖃᐅᔨᒪᖏᓐᓇᑦᑕ ᓱᓕ ᓇᐃᓴᐅᑎᖏᑦ 

ᑕᑯᓪᓚᑦᑖᓚᐅᕐᓗᒋᑦ ᑭᐅᑦᑎᐊᓕᕈᒫᖅᐳᒍᑦ ᑭᓯᐊᓂᓕ 

ᒫᓐᓇ 26-ᓂᒃ ᓄᓇᓕᖕᓂᒃ ᐃᒡᓗᓕᐅᕈᑦᑕ 56-

ᓂᓘᓐᓃᑦ ᐃᒡᓗᓕᐅᕈᑦᑕ ᑖᒃᑯᐊ ᐃᓱᒪᖅᓲᑎᒋᔭᐅᔪᑦ. 

ᓇᐃᓴᐅᑎᓂᒃ ᑖᒃᑯᓂᖓ ᐱᓕᕆᐊᖃᓕᕈᑦᑕ. 

ᑭᐅᑦᑕᐃᓕᒪᓗᖓ ᐱᖏᒃᑲᓗᐊᖅᑐᖓ ᑭᓯᐊᓂ ᑖᓐᓇ 

ᐊᐱᖅᑯᑎᒋᔭᖓ ᐊᑐᓚᐅᖅᓯᒪᖏᒻᒪ ᓱᓕ 

ᐱᓪᓚᑦᑖᖏᒻᒪᑦ ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕗᖓ 

ᐃᓱᓕᑦᑎᓐᓂᐊᖅᐸᕋ.  

 

ᑖᓐᓇ ᒪᒃᐱᒐᖅ 11-ᒥ ᐸᕐᓇᐅᑎᖏᓐᓂᒃ 

ᐅᖃᖅᓯᒪᖕᒪᑕ ᐱᖓᔪᖓᑦ ᑖᓐᓇ ᐊᑖᓂ 

ᐅᖃᖅᓯᒪᖕᒪᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᖏᑦ ᐃᒡᓗᖏᑦ ᐱᖃᓯᐅᔾᔭᐅᓪᓗᑎᒃ 

ᓴᓇᓂᐊᕐᓗᑎᑦ ᐋᖅᑭᒃᓱᐃᓗᑎᒃ ᐃᖅᑲᓇᐃᔭᖅᑏᑦ 

ᐃᒡᓗᑖᕈᓐᓇᕐᓂᐊᕐᒪᑕ ᐊᖏᕐᕋᒧᑦ ᓇᖕᒥᓂᖅ 

ᒫᓐᓇᐅᔪᖅ ᑖᒃᑯᐊ ᑲᔪᖏᖅᓴᐃᔪᖅ ᑖᓐᓇ $400-

ᑖᖅᑎᑦᑎᖃᑦᑕᕐᒪᑕ ᐃᑲᔫᑎᓂᒃ ᓇᖏᒥᓂᖅ 

ᐃᒡᓗᖃᖅᐸᑕ. ᖃᓄᐃᑦᑐᓂᒃ ᑲᔪᖏᖅᓴᐅᑎᓂᒃ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖃᖅᓯᒪᕙᑦ 

ᑎᓕᐅᖅᓯᔾᔪᑎᒋᓂᐊᖅᑕᖏᑦ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓂᒃ ᐊᓂᓪᓗᑎᒃ ᐊᓯᐊᓄᑦ 

ᓄᑦᑎᖅᑕᐅᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᖅᑲᐅᔪᖓ ᒥᔅᑐ 

ᑎᕗᕉ ᑭᐅᔪᓐᓇᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᐸᖁᓇᒃᑐᖅ. ᒫᓐᓇᐅᔪᖅ ᐃᒻᒪᖄ 

ᐱᓕᕆᔾᔪᑏᑦ ᑕᕝᕙᓃᑦᑐᑦ ᐅᖓᑖᓃᑦᑐᑦ $400 

ᑕᖅᑭᒧᑦ ᐅᖓᑖᓄᑦ ᐃᑲᔪᖅᓱᐃᔾᔪᑎᐅᖃᑦᑕᖅᑐᑦ 

ᓄᓇᕘ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ. 

ᐃᖅᑲᓇᐃᔭᖅᑏᑦ ᑕᒪᒃᑯᐊ ᑐᒃᓯᕋᐅᑎᓕᐅᕈᓐᓇᕐᒥᔪᑦ 

ᐃᒡᓗᑖᕈᑎᒃᓴᓄᑦ ᑮᓇᐅᔭᓂᒃ ᐃᑲᔪᕈᑎᒃᓴᓂᒃ 

ᑖᒃᑯᓇᙵ ᐊᑐᖅᑐᐊᖅᑕᒥᖕᓂᒃ ᓄᒃᑎᕈᓐᓇᕐᓂᐊᕐᒪᑕ 

ᓇᖕᒥᓂᖅ ᐃᒡᓗᑖᕐᓗᑎᒃ.  

 

ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᓂᖓ ᐱᓕᕆᔾᔪᑎᐅᔪᓂᒃ 

ᕿᒥᕐᕈᓇᖕᓂᐊᖅᑐᖅ. ᒫᓐᓇ ᕿᒥᕐᕈᓇᒃᑐᒍᑦ ᓱᓕ. 

ᐃᓕᓐᓂᐊᓯᓐᓈᑦ ᑲᑎᒪᔾᔪᑎᒋᔭᐅᓛᖅᑐᖅ 

ᐅᑭᐊᒃᓵᖃᐃ 

ᑖᒃᑯᐊ ᐱᖓᓱᓪᓗᑭᐊᑦ ᐱᓕᕆᔾᔪᑏᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᓄᒃᑎᖔᕐᓗᑎᒃ ᓄᓇᕗᑦ 

ᒐᕙᒪᒃᑯᖏᑕ. ᐃᑲᔪᖅᑐᐃᔾᔪᑎᖃᓪᓚᕆᒃᑐᓂᒃ 

ᐃᒡᓗᖁᑎᖓᓐᓄᑦ ᓇᖕᒥᓂᖅ ᓄᒃᑎᖅᑕᐅᖁᓪᓗᒋᑦ 

ᐃᒡᓗᒋᔭᖓᓂᒃ.  

 

ᐊᑭᑐᓗᐊᙱᑦᑐᓄᑦ ᑖᒃᑯᐊ ᑲᔪᖏᖅᓴᐅᑎᐅᓂᐊᕐᒥᔪᑦ 

ᐱᔪᒥᓴᕈᑕᐅᓗᓂ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᑦ ᐃᒡᓗᖁᑎᖓᓐᓂᑦ ᒐᕙᒪᒃᑯᑦ 

ᓇᔪᖅᑐᑦ ᑖᒃᑯᓄᖓ ᕿᒥᕐᕈᓇᖕᓂᐊᖅᑐᒍᑦ. 

ᕿᒥᕐᕈᓇᖕᓂᐊᖅᑐᒍᑦ ᑖᒃᑯᓂᖓ 

ᓇᓖᕌᕈᑎᒋᔭᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᒪᒃᒐᖅ ᒫᓐᓇᐅᓂᐊᓕᖅᑐᖅ 

ᐊᐃᑉᐸᖓᓄᑦ, O-IV-5. ᐊᑭᑐᓗᐊᙱᑦᑐᑦ 

ᐃᒡᓗᖃᖅᑎᑦᑎᓂᕐᒧᑦ ᐃᒡᓗᓕᕆᔨᒃᑯᑦ ᐃᒡᓗᖏᑦ 

$177,502,000. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᒥᓂᔅᑕᐅᑉ ᒪᑐᐃᕈᑎᖏᓐᓂ 

ᕿᒥᕐᕈᓇᓚᐅᖅᖢᒋᑦ ᓇᓗᓇᐃᖅᓯᒃᑲᓐᓂᐊᕐᔪᖁᔭᕋ 

ᑖᒃᑯᓄᖓ. ᐅᓄᖅᓯᒋᐊᕈᑎᒋᔭᖓ ᐃᒡᓗᓕᕆᔨᒃᑯᑦ 

ᐃᔨᓗᖁᑎᒃᓴᖏᑦ $11 ᒥᓕᐊᓐ ᐊᒻᒪ ᐅᖃᖅᖢᑎᒃ, 

“ᐅᓄᖅᓯᒋᐊᖅᑐᑦ ...” ᒪᒥᐊᓇᖅ; $17 ᒥᓕᐊᒃ 

ᑭᓯᐊᓂ $11 ᒥᓕᐊᓐ “ᐃᑯᒻᒪᖅᑯᑏᑦ 

ᐊᑭᑦᑐᕆᐊᕐᓂᖏᑦ ᒪᓕᒃᖢᒋᑦ, ᐃᑯᒻᒪᖅᑯᑎᓕᕆᔨᒃᑯᑦ 

ᖁᓪᓕᒃᑯᑦ” ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ 

ᐃᒡᓗᒃᓴᖏᑦ $1.2 ᒥᓕᐊᓂᒃ “ᐅᓄᖅᓯᒋᐊᕐᓂᐊᕐᒪᑦ 

ᐊᑭᓕᖅᑐᐃᔾᔪᑎᒋᓂᐊᕐᒪᒋᑦ ᐃᑯᒻᒪᖅᑯᑏᑦ 

ᐊᑭᑦᑐᕆᐊᕈᑎᒋᔭᖏᓐᓄᑦ 

ᐊᑭᓕᖅᓱᐃᔾᔪᑕᐅᓂᐊᕐᒪᑦ.”  

 

ᐃᒃᓯᕙᐅᑕᖅ, ᓇᓗᓇᐃᖅᑕᐅᔪᓐᓇᖅᐸᑦ ᑖᒃᑯᐊ 

ᓇᐃᓴᐅᓯᕆᔪᑦ. 

ᓇᐃᓴᐅᓯᕆᔨᕐᔪᐊᖑᙱᒃᑲᓗᐊᖅᑐᖓ 

ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖓ 

ᐊᑭᑦᑐᕆᐊᓚᐅᖅᑐᖅ ᐃᑯᒻᒪᖅᑯᑏᑦ ᐊᑭᑦᑐᕐᒪᑕ 

1,846 ᐃᒡᓗᖅ ᐊᑕᐅᓯᖅ ᐊᖏᕐᕋᕆᔭᐅᔪᐃᑦ 

ᒐᕙᒪᒃᑯᓐᓄᑦ ᖃᔅᓯᑦ ᐊᑐᓂ ᑕᐅᓴᙳᓪᓗᑎᒃ ᑖᒃᑯᐊ 

ᐆᒻᒪᖅᑯᑏᓪᓗ ᐊᓯᔾᔨᖅᑕᐅᖕᒪᑕ ᐅᕝᕙᓘᓐᓃᑦ 

ᐃᒪᖃᐅᑎᒋᔭᖏᓐᓄᑦ, ᓱᓪᓗᖏᓐᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᓄᖓ 

ᐃᒡᓗᖁᑎᒋᔭᐅᓕᕇᖅᑐᓂᒃ ᐱᖃᓯᐅᔾᔭᐅᓂᐊᕐᒥᔪᖅ 

ᑕᐃᒃᑯᓄᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓱᖅᑯᐃᖅᓯᔪᖓ, ᑭᓯᐊᓂ ᐃᒡᓗᕙᓯᓗᐊᖅᑰᔨᖕᒪᑦ 

ᓇᓗᓇᐃᖅᑕᐅᔪᓐᓇᖅᐸ ᐃᒡᓗᓂᒃ ᓱᕋᒃᓯᒪᔪᓕᕆᓂᖅ 

ᐱᔾᔪᑎᒋᓪᓗᒍ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᓱᕋᒃᓯᒪᔪᓕᕆᖃᑦᑕᕐᒪᑕ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ 

ᓄᓇᓕᓕᒫᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄᖑᖅᑰᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᓱᓖᓛᒃ 

ᐊᓯᔾᔨᕐᓂᐊᕐᕙᓗᖕᒪᑦ. 

ᐊᑭᑐᓂᖅᓴᐅᒃᑲᓐᓂᕐᓂᐊᖅᑰᕐᒪᑦ ᒪᑯᐊ ᐆᒻᒪᖅᑯᑏᑦ 

ᐊᑭᑦᑐᖅᐸᓪᓕᐊᖏᓐᓇᖅᑎᓪᓗᒋᑦ. ᑕᒪᓐᓇᖃᐃ 

ᓇᓗᓇᐃᕈᓐᓇᖅᐸᖏᑦ ᐊᓯᔾᔨᔾᔮᖅᑰᙱᒻᒪᑦ 

ᐊᑭᓕᖅᓱᖅᑕᖏᑦ ᐊᒻᒪᓗ ᐃᒡᓗᓕᕆᔨᒃᑯᓐᓂᒃ 

ᐃᖅᑲᓇᐃᔭᖅᑏᑦ ᑕᐃᒃᑯᐊ ᓴᓇᔭᕆᐊᓕᖕᓂᒃ 

ᓴᓇᐃᓐᓇᕐᓂᐊᖅᖢᑎᒃ ᐊᔾᔨᐸᓗᒋᓂᐊᖅᑕᖓ? 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᑕᕗᕈ ᑭᐅᖁᓪᓗᒍ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᕗᕈ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 

ᒪᒥᐊᓇᖅ. ᑖᓐᓇ ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ? 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒡᓗ ᐊᑕᐅᓯᖅ ᐊᑭᑦᑐᖅᐹᓪᓕᕐᒪᑕ 

ᑮᓇᐅᔭᖅᑐᕈᑎᖏᑦ. ᐆᒻᒪᖅᑯᑎᓄᒡᒎᖅ 

ᐊᑭᓕᐅᑎᒋᔭᐅᖃᑦᑕᖅᑐᑦ ᑮᓇᐅᔭᖅᑐᕈᑎᖏᑦ 

ᐊᑦᑎᒃᓯᒃᑲᓐᓂᕐᒪᑕ, ᐃᓛᒃ ᐊᑭᑦᑐᒃᑲᓐᓂᕐᒪᑕ 

ᑕᐃᒫᑐᐃᓐᓇᖅᑕᐅᖅ ᐃᖅᑲᓇᐃᔭᖅᑏᑦ ᐃᒡᓗᖏᑦ 

$11 ᒥᓕᐊᓂᒃ ᐊᒻᒪᓗ $1.2 ᒥᓕᐊᓂᒃ 

ᐃᓚᒃᑲᓐᓂᖅᖢᒋᑦ. ᑕᐃᒃᑯᐊ ᐃᓚᓕᐅᑕᐅᙱᖦᖢᑎᒃ 

ᑕᐃᒃᑯᐊ ᓄᑖᑦ ᓴᓇᔭᐅᓂᐊᖅᑐᑦ 1,800ᓂᒃ 

ᐃᓚᒃᑲᓐᓂᖅᑐᑦ, $700ᓂᒃ ᐃᓚᒃᑲᓐᓂᖅᖢᑎᒃ 

ᐃᖅᑲᓇᐃᔭᖅᑏᑦ ᐃᒡᓗᖏᑦ. ᐅᑯᐊ ᐊᔾᔨᒌᒐᔭᙱᒻᒪᑕ 

ᑭᒃᑯᑐᐃᓐᓇᕐᓄᑦ ᐊᑐᖅᑐᒃᓴᐃᑦ ᒐᕙᒪᒃᑯᓪᓗ 

ᐃᖅᑲᓇᐃᔭᖅᑎᖏᑕ ᐱᖏᑦ ᐊᑭᓕᖅᓱᖃᑦᑕᖅᑕᖏᑦ 

ᐊᔾᔨᒌᑐᐃᓐᓇᕐᒪᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑕᕗᕈ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 

ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒃᑲᓐᓂᕐᒪᑦ.  

 

ᑐᑭᓯᕙᕋ ᑕᑯᓐᓇᓐᖑᐊᒐᖅ. ᐃᒻᒪᖃ ᐃᓚᖓᑦ 

ᓇᓗᓇᐃᖅᓯᓂᐅᔪᖅ ᐊᔾᔨᒌᖏᓐᓂᖏᓐᓂᒃ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ. ᑕᑯᒍᕕᒋᑦ ᐊᕐᕌᒍ 

ᐃᓗᐊᓂ ᐊᓯᔾᔨᕐᓂᐅᔪᑦ ᐆᒻᒪᖅᑯᑎᓄᑦ, ᒥᓂᔅᑕ 

ᐅᖃᖅᑲᐅᕐᒪᑦ, ᐃᓚᖏᑦ ᐆᒪᖅᑯᑎᓄᑦ 

ᐊᑭᑦᑐᕆᐊᓚᐅᕐᒪᑕ, ᐊᒻᒪᓗ ᐱᓕᕆᐊᒃᓴᖃᑦᑐᑕ 

6,000-ᓂᒃ ᐃᒡᓗᓂᒃ. ᐃᓚᓯᓚᐅᕆᕗᒍᑦ 

ᐊᒥᓱᑲᓪᓚᖕᓂᒃ ᐃᒡᓗᓂᒃ ᑲᑎᓯᒪᔪᓄᑦ 

ᐱᑕᖃᓚᐅᙱᑦᑐᓄᑦ ᐊᕐᕌᒎᓚᐅᖅᑐᓂᒃ. ᑕᒪᓐᓇ 

ᐃᓚᒋᓚᐅᖅᑕᖓ ᐊᔾᔨᒌᙱᓐᓂᖏᓐᓄᑦ ᑮᓇᐅᔭᐃᑦ 

ᐊᒥᓲᓂᖏᑦ ᑕᑯᓐᓇᖅᑐᒋᑦ ᐃᖅᑲᓇᐃᔭᖅᑎᓄᑦ 

ᐃᒡᓗᐃᑦ. ᐃᓪᓗᐊᓄᑦᑕᐅᖅ, ᐃᖅᑲᓇᐃᔭᖅᑎᓄᑦ 

ᐃᒡᓗᒋᔭᐅᔪᓄᑦ, ᐊᑭᓕᖅᓱᐃᖏᓐᓇᖃᑦᑕᖏᓐᓇᑦᑕ 

ᐆᒻᒪᖅᑯᑎᓂᒃ.  

 

1,200-ᓂᒃ ᐊᑐᖅᑐᐊᕈᑎᖃᕋᑦᑕ ᐊᒻᒪᓗ ᐃᓚᖏᓐᓂ 

ᐊᑐᖅᑐᐊᕈᑎᓂᒃ, ᐆᒻᒪᖅᑯᑎᓄᑦ 

ᐃᓚᓕᐅᑦᔭᐅᓯᒪᖏᑦᑐᑦ ᐊᑭᓕᐅᑎᑦᑎᓐᓄᑦ. 

ᐃᓕᔭᐅᓯᒪᓕᕇᖅᑐᑦ ᐋᖅᑭᒃᓯᒪᕙᒌᖅᑐᓄᑦ 

ᐊᑐᖅᑐᐊᕈᑎᓄᑦ ᖃᔅᓯᐅᓂᕐᓄᑦ ᖃᓄᑐᐃᓐᓇᖅ 

ᐊᑯᓂᐅᑎᒋᔪᒧᑦ ᑖᒃᑯᐊ ᐊᑐᖅᑐᐊᕈᑎᑦ. 

ᐊᔪᕐᓇᕈᔪᖕᒪᑦ ᓈᓴᐅᓯᕆᑲᐅᖅᑐᕆᐊᒃᓴᖅ 

ᐅᖃᕐᓗᓂᓗ "ᖃᓄᐃᒻᒪᑦ ᒪᓕᙱᒻᒪᑕ?"  ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑕᐃᒪᓐᓇ ᓈᓴᐅᓯᕆᔪᓐᓇᖅᑲᐅᙱᓚᖓ 

ᑕᐃᒪᐃᓕᖓᓪᓗᒍ. ᒪᑐᐃᖅᓯᔾᔪᑎᖏ ᒪᒃᐱᖅᑐᒐᖅ 

ᑭᖑᓪᓕᖅᐹᖅ, “ᐊᑐᖅᑐᐊᕈᑏᑦ $1.57 ᒥᓕᐊᓂᒃ...” 

ᖃᓄᐃᒻᒪᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᖅᑐᐊᒐᐃᑦ 

ᑖᒃᑯᐊ ᖃᓄᐃᒻᒪᑦ ᖃᐅᔨᓴᖅᑕᐅᓚᐅᖅᖢᑎᒃ 

ᐊᑭᒡᓕᒋᐊᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓄᕙᖕᓇᕐᔪᐊᖅ 

ᐊᑐᖅᑎᓪᓗᒍ ᐃᒃᑯᐊ ᑮᓇᐅᔾᔭᒃᓵᖏᑦ 

ᐊᑭᑦᑐᕆᐊᖅᑕᐅᓚᐅᖅᓯᒪᖕᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓄᑦ. ᑕᐃᒃᑯᐊ ᐲᖅᑕᐅᓯᒪᓕᕐᒪᑕ 

ᑕᐃᒪᓐᓇ ᐊᑦᑎᒃᓯᒋᐊᖅᐳᑦ ᑕᒪᒃᑯᐊ 

ᑮᓇᐅᔭᖅᑐᕈᑎᖏᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᑯᐊ ᐊᑐᖅᑐᐊᕈᑏᑦ ᐊᕐᕌᒍᑕᒫᑦ ᐃᒃᑯᐊ 

ᖃᐅᔨᓴᖅᑕᐅᖃᑦᑕᕐᒪᑕ ᐋᖅᑭᒋᐊᖅᑕᐅᓪᓗᑎᒡᓗ. 

ᑕᐃᒪᐃᑦᑑᑎᖃᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᕐᓂᕆᓚᐅᖅᑕᖏᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. ᓄᕙᖕᓇᕐᔪᐊᖅ 

ᑎᑭᓚᐅᖅᑎᓐᓇᒍ $16.9 ᒥᓕᐊᓐ-ᖑᓚᐅᖅᓯᒪᔪᑦ, 

ᒫᓐᓇ $19.7ᖑᓕᖅᖢᑎᒃ. ᑕᐃᒪ ᐅᑎᒃᑲᓐᓂᖅᐳᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᑯᐊᖃᐃ ᐱᓯᒪᖕᒪᖔᖏᑦ ᓇᓗᔪᖓ ᑭᓯᐊᓂ 

ᑕᐃᒃᑯᐊ ᓄᕙᖕᓇᕐᔪᐊᖅ ᐊᓂᒍᕐᒪᑦ ᑕᐃᒃᑯᐊ 

ᐊᑮᑦᑐᕆᔭᐅᔪᑦ ᖁᕝᕙᒃᑲᓐᓂᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᓂᖓ ᐱᓯᒪᙱᑦᑐᖓ 

ᑭᓯᐊᓂ ᐊᖅᑯᑎᒋᓗᒋᑦ ᑕᐃᒃᑯᐊ ᐱᑐᐊᕈᑎᒃᑯᑦ 

ᐃᓕᖕᓄᑦ ᐅᖃᐅᓯᕆᓛᖅᑕᕗᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᑕᑯᔪᒥᓇᖅ. (ᑐᓵᔨᑎᒎᖏᑦᑐᖅ) ᒥᔅᑕ ᓴᕕᑲᑖᖅ, 

ᑕᐃᒪ? ᒥᔅᑕ ᖂᕿᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑎᖏᑦ 2023-

2026 ᐸᕐᓇᐅᑎᖏᑦ, ᒪᒃᐱᖅᑐᒐᖅ 14ᒥ 

ᐅᖃᖅᓯᒪᖕᒪᑕ “ᐃᒡᓗᓕᕆᔨᕐᔪᐊᒃᑯᑦ 

ᖃᐅᔨᒪᔨᑕᕐᓂᒡᒎᖅ ᑲᒻᐸᓂᐅᔪᓂᒃ 

ᐃᖅᑲᓇᐃᔭᖅᑎᑦᑎᓕᖅᑐᑦ ᐃᒡᓗᓕᕆᓂᖅ 

ᑕᒪᓐᓇ ᐊᐅᓚᐅᔾᔪᓯᖓ ᖃᓄᖅ 

ᐋᖅᑭᒃᓱᖅᑕᐅᖃᑦᑕᕐᒪᖔᑦ ᐃᒡᓗᑖᖅᑎᑦᑎᔾᔪᓯᖏᑦ.” 

ᓇᓕᐊᒃ ᑲᒻᐸᓂᐅᔪᖅ ᑳᓐᑐᕌᒃᑕᐅᖕᒪᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐸᐃᑉᐹᑦ, ᐃᓛᒃ 

ᑕᐃᒃᑯᐊ ᐅᓂᒃᑳᑦ ᕿᒥᕐᕈᓇᒃᐸᓪᓕᐊᓕᖅᑕᕗᑦ ᒫᓐᓇ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓂᕆᐅᒃᐳᖓ ᑕᐃᒃᑯᓂᖓ ᑕᑯᓛᕐᓂᐊᕐᓂᓐᓂᒃ. 

ᐱᔭᕇᖅᑕᐅᒃᐸᑦ ᐅᓇ ᐊᐱᖅᑯᑎᒋᔪᒪᓂᐊᖅᑕᒃᑲ 

ᑖᒃᑯᐊ ᐱᓕᕆᐊᖑᓚᐅᖅᑐᑦ ᖃᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐋᒪᐃ. ᒫᓐᓇ 

ᖃᐅᔨᒪᙱᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑭᒃᑯᑐᐃᓐᓇᐃᑦ ᐊᑐᖅᑐᐊᒐᖏᑦ ᐃᒡᓗᑦ ᖃᓄᖅ 

ᐃᓯᖅᑕᐅᔾᔪᓯᖏᑦ ᐊᓯᔾᔨᖅᑕᐅᓛᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᓐᓇ ᒫᓐᓇ 

ᐱᓕᕆᐊᕆᕙᓪᓕᐊᖏᓐᓇᖅᑕᕗᑦ. ᑕᒪᓐᓇ 

ᐅᖃᐅᓯᕆᔭᐅᔪᕐᔪᐊᒻᒪᕆᐊᓘᖃᑦᑕᕐᒪᑦ 

ᕼᐋᒪᓚᒃᑯᓐᓄᑦ ᐊᒻᒪᓗ ᐃᒡᓗᓕᕆᔨᒃᑯᓐᓄᑦ. ᑕᐃᒃᑯᐊ 

ᐅᑕᖅᑭᑯᑖᒃᑯᑦ ᐊᒻᒪᓗ ᑕᐃᒃᑯᐊ ᓂᕈᑭᓗᐊᖅᑐᒦᑦᑐᑦ 

ᐅᕝᕙᓘᓐᓃᑦ ᓂᕈᑎᓗᐊᖅᑐᒦᑦᑐᑦ 

ᑲᑎᒪᔨᕋᓛᑯᓗᖕᓄᑦ ᑕᒪᒃᑯᐊ ᕿᒥᕐᕈᓇᒃᑕᐅᔪᑦ 

ᖃᓄᕐᓗ ᐋᖅᑭᒋᐊᖅᑕᐅᓂᐊᕐᒪᖔᖏᑦ 

ᑕᐃᒪᐃᓕᐅᖅᑐᑦ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᐅᓚᑕᐅᔾᔪᓯᖏᑦ 

ᐋᖅᑭᒃᓯᒪᓂᖏᓪᓗ ᓇᐅᒃᑯᑦ ᐊᓯᔾᔨᖅᑕᐅᓂᐊᖅᐸᑦ? 

ᖁᔭᓐᓇᒦᒃ ᐃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᐅᙱᑦᑐᓂᒃ 

ᐊᓯᔾᔨᖅᓯᓂᕐᓂᒃ ᐱᑕᖃᕐᓂᐊᖅᑰᖅᑐᖅ 

ᑭᒡᓕᓕᐅᖅᑕᐅᓯᒪᙱᖦᖢᓂ ᑕᕝᕙᓂ. 

ᐃᒡᓗᓕᕆᔨᒃᑯᓐᓃᖏᓐᓇᕐᓂᐊᕐᒪᖔᖏᑦ 

ᑎᒥᖁᑎᖏᓐᓄᓪᓘᓐᓃᑦ ᑎᒃᑯᐊᖅᑕᐅᒍᑎᒃ 

ᓂᕈᐊᖅᑕᐅᒍᑎᒡᓘᓐᓃᑦ. ᑕᐃᒃᑯᐊ ᑲᑎᒪᔩᑦ 

ᑕᒪᒃᑯᓂᖓ ᐱᔭᒃᓴᖅᑖᖅᑎᑕᐅᓯᒪᔪᑦ ᑲᑎᒪᔩᓪᓗ 

ᐊᕕᒃᑐᖅᓯᒪᔪᓂᒃ ᑕᐃᒪᓐᓇ ᐋᖅᑭᒋᐊᕈᒥᓇᖅᑐᖅ.  

 

ᐃᓚᖏᑦ ᓄᓇᓕᖕᓂ ᐃᒃᑯᐊ ᐅᓄᙱᓗᐊᖃᑦᑕᕐᒪᑕ 

ᑲᑎᒪᔩᑦ ᐅᓄᒃᑲᓐᓂᕆᐊᖃᕋᓗᐊᖅᑎᓪᓗᒋᑦ. ᐃᒻᒪᖄ 

ᐃᑲᔪᕐᓂᖃᒃᑲᓐᓂᕋᔭᖅᐸᖃᐃ ᐊᕕᒃᑐᖅᓯᒪᔪᓂ 

ᐃᒡᓗᓕᕆᔨᓂᒃ ᑲᑎᒪᔨᑕᖃᖅᐸᑦ. ᓇᓖᕌᕈᑏᑦ 

ᑕᒪᔾᔭᐅᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒡᓗᓕᕆᔨᒃᑯᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ 

ᒪᓕᒡᓗᒋᑦ ᐊᕐᕌᒍᑕᒫᖅᓯᐅᑎᓂᒃ ᑮᓇᐅᔭᑦ 

ᐅᓂᒃᑳᖏᓐᓂᒃ ᓴᖅᑭᑦᑎᖃᑦᑕᕆᐊᖃᕐᒪᑕ ᐊᒻᒪᓗ 

ᐊᓯᖏᓐᓂᒃ ᐱᓕᕆᐊᖃᖅᖢᑎᒃ. ᐅᓪᓗᒥᒧᑦ ᑎᑭᖦᖢᒍ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᒫᓐᓇ ᑐᓂᓯᖃᑦᑕᙱᓚᑦ 

ᑮᓇᐅᔭᑦ ᐅᓂᒃᑳᖏᓐᓂᒃ ᐊᒻᒪᓗ 

ᖃᓄᖅᑑᕈᑎᒋᔭᐅᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒪᓕᒃᓯᒪᔪᑦ. ᒪᕐᕉᒃ ᓱᓕ 

ᐱᔭᕇᖅᓯᓯᒪᙱᑦᑐᑦ. ᐋᖅᑭᒋᐊᒐᓛᒋᐊᓖᑦ 

ᑕᒪᒃᑯᐊᖑᖕᒪᑕ ᓱᓕ ᒪᕐᕈᐃᖕᓈᖕᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᐅᒪᓂᕋ ᒪᓕᒃᖢᒍ, ᐃᒡᓗᓕᕆᔨᒃᑯᑦ ᐃᒃᑯᐊ 

ᐱᔨᑦᑎᕈᑎᓂᒃ ᐊᐅᓚᑦᑎᖃᑦᑕᕐᒪᑕ ᐊᑐᖅᑐᐊᒐᐃᑦ 

ᐱᓪᓗᒋᑦ ᐊᒻᒪᓗ ᐃᓚᖏᑦ 

ᐱᔭᒃᓴᖅᑖᖅᑎᑕᐅᓯᒪᒋᓪᓗᑎᒃ 

ᓴᓇᒃᑲᓐᓂᖅᑐᖃᕆᐊᖃᕌᖓᑦ ᐃᒡᓗᓂᒃ.  

 

ᓲᕐᓗ ᐆᒃᑑᑎᒋᓗᒍ ᓂᕈᐊᖅᑎᒃᑲᐃᒃᑯᐊ ᐅᓄᖅᑐᑦ 

ᐊᑭᓕᖅᓱᐃᔪᕐᔪᐊᒻᒪᕆᐊᓘᖕᒪᑕ ᑕᖅᑭᑕᒫᖅᓯᐅᑎᓂᒃ 

ᐃᒡᓗᓄᑦ ᐊᒻᒪᓗ ᑖᒃᑯᐊ ᐃᒡᓗᓕᕆᔨᒃᑯᑦ, ᐃᒡᓗᓂᒃ 

ᓴᓇᔭᐅᔪᖃᕆᐊᖃᕌᖓᑦ ᑐᓴᖅᑕᐅᖅᑰᔨᖃᑦᑕᙱᒻᒪᑕ. 

ᑕᐃᒪᓕ ᓈᓚᒃᑕᐅᙱᒃᑯᑎᑦ, 

ᐊᖑᒻᒪᑎᙱᒃᑯᑎᒡᓘᓐᓃᑦ ᑭᓇᒧᑦ ᑕᐃᒪ 

ᐅᖃᕈᓐᓇᖅᐸ ᑕᐃᒃᑯᐊ ᐃᒡᓗᓂᒃ ᐊᑐᖅᑐᐊᖅᑐᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. ᑭᖑᓪᓕᖅᐹᕆᓕᕐᓗᒍᓗ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ 

ᐃᒡᓗᓕᕆᔨᒃᑯᓐᓂ ᐊᑐᖅᑐᐊᖅᑐᑦ 

ᐊᑲᐅᙱᓕᐅᕈᑎᖃᕈᑎ ᒪᓕᒐᓕᐅᖅᑎᒥᖕᓄᑦ 

ᐅᖃᖃᑦᑕᖅᑐᑦ ᐅᕝᕙᓘᓐᓃᑦ ᑐᑦᑕᕐᕕᒋᔭᐅᔪᓄᑦ 

ᐅᖄᓚᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᑖᔅᓱᒧᖓ ᒪᒃᐱᖅᑐᒐᕐᒧᑦ. ᑖᓐᓇ 

ᐃᓱᓕᑉᐱᑎᒎᑦ ᒪᒃᐱᖅᑐᒐᖅ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᓯᐊᓅᓚᐅᙱᓂᑦᑎᓐᓄᑦ 

ᓄᖅᑲᖓᑲᐃᓐᓇᕐᓂᐊᖅᑯᒍᑦ 10 ᒥᓂᑦᓯᒥᒃ. 

ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 18:15ᒥ 18:29ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ 

ᐱᒋᐊᒃᑲᓐᓂᖁᓕᕋᒃᑯ. ᑕᕝᕙᓃᑦᑐᒍᑦ 

ᐊᑭᑐᓗᐊᙱᑦᑐᓂᒃ ᐊᖏᕐᕋᓕᐅᕐᓂᕐᒥᒃ 

ᐃᖅᑲᓇᐃᔭᖅᑎᓄᑦ ᐊᖏᕐᕋᒃᓴᓂᒃ. ᒫᓐᓇ 

ᐃᓵᔅᓯᒪᔪᖃᙱᑦᑐᖅ ᓱᓕ. ᐊᑎᖁᑎᖃᙱᑦᑐᖓ 

ᒫᓐᓇ. ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓂᒃ 

ᐃᓪᓗᖏᓐᓂᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᑦᑐᕈᓘᓂᐊᖅᑐᖅ. ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂ ᓈᓴᐅᑎᓕᒃ 20 ᑭᖑᓪᓕᖅᐹᖅ 

ᓇᓗᓇᐃᒃᑯᑕᓕᒃ ᐅᖃᖅᓯᒪᖕᒪᑦ 

“...ᖃᓄᐃᓕᖓᓕᕐᓂᕆᔭᖏᑦ ᐅᓂᒃᑳᓕᐅᕐᓗᑎᑦ 

ᓄᓇᓖᑦ ᓇᓗᓇᐃᖅᑕᐅᓗᑎᒃ ᐃᖅᑲᓇᐃᔭᖅᑎᓄᑦ 

ᐃᓪᓗᓕᐅᕐᕕᐅᒋᐊᖃᕐᓂᖅᐹᖑᔪᓄᑦ 

ᐃᓪᓗᔅᓴᖃᙱᓂᖅᐹᖑᔪᓄᑦ ᐃᖅᑲᓇᐃᔭᖅᑎᓄᑦ 

ᐃᓪᓗᓴᓂᒃ.”  

 

ᐱᔭᕇᖅᑕᐅᓯᒪᔭᕆᐊᖃᓚᐅᖅᑐᑦ ᑏᓰᕝᕙ 2022-ᒥᑦ 

ᐱᔭᕇᖅᓯᒪᒋᐊᖃᕐᓂᕐᖓᑦ. ᓄᓇᕗᑦ ᐃᓛᒃᑯᑦ 

ᐅᓂᒃᑳᕆᔪᓐᓇᖅᑲᐃᑦ ᑕᐃᒃᑯᐊ ᐃᖅᑲᓇᐃᔭᖅᑎᓄᑦ 

ᐃᓪᓗᓕᐅᕐᕕᐅᔭᕆᐊᖃᕐᓂᖅᐹᖑᔪᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ 

ᓇᓗᓇᐃᕈᒪᓪᓗᒍ, ᒥᔅᑕ ᓴᕕᑲᑖᖅ. 

ᓯᕗᓪᓕᐅᖁᔭᐅᔪᓃᑦ ᓄᓇᓕᓕᒫᕌᓗᓐᓂᒃ 25-ᓂᒃ 

ᐊᐱᖅᑯᑎᖃᖅᑮᑦ ᐅᕝᕙᓘᓐᓃᑦ 

ᖁᓪᓕᖅᐹᑐᐃᓐᓇᙱᓐᓂ ᖁᓕᓂᒃ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᐊᑯᓂᐅᔪᒪᖏᓐᓇᒪ. 

ᖁᓪᓕᖅᐹᖅᑲᐃ ᑕᓪᓕᒪᐃᑦ ᐅᖃᖅᑕᐅᑉᐸᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᑦᑎᐊᕋᕕᐅᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒡᒍᓇᖅᑑᒐᓗᐊᖅ 25-

ᓕᒫᕌᓗᐃᑦ ᐱᓯᒪᙱᓇᒃᑭᑦ ᑭᓯᐊᓂ 

ᓴᖅᑭᖅᓯᒍᓐᓇᓂᐊᕐᓂᕋᕐᓗᖓ ᐅᖃᕈᓐᓇᕋᓗᐊᖅᑐᖓ 

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᒃᑐᕋᑖᕋᓗᐊᖅᑐᖓ 

ᒥᓂᔅᑕᒧᑦ. ᒥᔅᑕ ᓴᕕᑲᑖᖅ ᐃᕝᕕᓪᓕ?  

 

ᓴᕕᑲᑖᖅ (ᑐᓵᔨᑎᒍᑦ): ᑏᓰᕝᕙ 12-ᒥ ᐅᓇ 

ᐊᒥᓱᐋᓗᓐᓂ ᐊᐱᖅᑯᑎᔅᓴᖃᕐᕕᒋᒐᒃᑯ ᖃᑦᑎᓂᒃ 

ᐃᓪᓗᓕᐅᖅᑕᐅᔪᖃᓛᕐᒪᖔᖅ ᐅᖃᐅᓯᖃᕐᖓᑦ. 

ᖁᓪᓕᐅᒐᔭᕐᖓᑕᒎᖅ ᐃᖅᑲᓇᐃᔭᖅᑎᓂ ᐃᓪᓗᔅᓴᐃᑦ 

ᐊᑭᑐᔪᖅᑐᖅᑑᒐᓗᐊᑦ ᖃᐅᔨᒪᔭᕋ ᐱᓕᕆᐊᔅᓴᓄᑦ 

ᐸᕐᓇᐅᑎᓃᒻᒪᑦ ᐸᕐᓇᐅᑎᖓ. ᑭᓯᐊᓂᓕ ᓄᓇᕗᑦ 

3,000 ᐸᕐᓇᐅᑎᖓ ᓴᓇᓂᐅᒐᔭᕐᖓᒡᒎᖅ, 

ᐅᐊᑦᑎᐊᕈᐊᐃ ᓇᒦᖅᑲᐅᔪᕐᖏᓐᓇ? ᐃᖅᑲᓇᐃᔭᖅᑏᑦ 

ᐃᓪᓗᖏᑦ 60-ᓂᒃ ᐊᒻᒪ ᐊᔾᔨᒌᙱᓪᓗᐊᑲᓪᓚᒻᒪᑎᒃ 

ᑖᒃᑯᐊ. ᓇᓗᓇᐃᑦᑎᐊᕈᓐᓇᖅᑲᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᕐᒥᒃ ᓇᓕᐊᓐᓂ 

ᐅᖃᐅᓯᖃᕐᒪᖔᖅ? ᓇᓕᐊᓐᓂᒃ 60-ᓂᒃ 

ᑕᑯᓐᓂᕋᕕᑦ? ᐅᕝᕙᐅᑯᐊ ᑕᑯᕙᒃᑲ 

ᐃᓪᓗᓕᕆᔨᒃᑯᑎᒍᑦ ᐃᓪᓗᐃᑦ? ᒪᒥᐊᓇᖅ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ 

ᐊᐱᖅᑯᑏᑦ ᓇᓗᓇᐃᕆᐊᒃᑲᓐᓂᕉᒃ ᐊᐱᖅᑯᑏᑦ? ᒥᔅᑕ 

ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᑐᑭᓯᓇᙱᓐᓇᒪ. ᓄᓇᕗᑦ 3,000-ᒦᑦᑐᓂ 

ᑖᒃᑯᐊ ᑐᕌᖓᓕᐊᖑᓯᒪᔪᐃᑦ 2023-ᒥ 

ᐃᓪᓗᓕᐊᖑᒍᒪᔪᓂᒃ ᐃᓪᓗᓕᕆᔨᒃᑯᑎᒍᑦ 

ᐃᖅᑲᓇᐃᔭᖅᑎᓂᒃ ᐃᓪᓗᔅᓴᐃᑦ ᓂᐅᕕᐊᔅᓴᔅᓴᐃᓪᓗ 

ᐃᓪᓗᔅᓴᐃᑦ 2023-ᒥ, 60-ᓂᒃ ᐃᖅᑲᓇᐃᔭᖅᑎᓄᑦ 

ᐃᓪᓗᔅᓴᓂ ᓴᓇᒍᒫᕐᓂᐊᖅᓯᒪᒐᔅᓯ ᑭᓯᐊᓂ 

ᐱᓕᕆᐊᔅᓯᓐᓄᑦ ᐸᕐᓇᐅᑎᔅᓯᓐᓂ ᖁᓕᐅᒐᔭᖅᑐᑎ 

ᐃᖅᑲᓇᐃᔭᖅᑎᓄᑦ ᐃᓪᓗᓕᐊᖑᔪᑦ. ᑖᓐᓇ 

ᓇᓗᓇᐃᖅᑕᐅᒍᓐᓇᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᑦᑎᐊᕋᕕᐅᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕘᓇ 

ᓇᓗᓕᖅᐸᓪᓚᐃᔪᓄᑯᐊ ᖃᑦᑎᐅᓂᖏᓐᓂᒃ 

ᐃᓪᓗᔅᓴᐃᑦ, ᐃᓪᓗᓕᕆᔨᒃᑯᑎᒍᑦ ᖁᕐᓗᖅᑑᒧᑦ 12-

ᖑᒐᔭᖅᑐᐃᑦ, ᖁᕐᓗᖅᑑᒧᑦ ᐃᓚᖏᑦ 12 

ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐅᒐᔭᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᕋᒪᐃᓛᒃ. ᓇᓗᓕᑦᑎᐊᒻᒪᕆᑉᐳᖓᓕ, 

ᐃᒃᓯᕙᐅᑖᖅ. ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ 

ᑕᕝᕙᓂ ᓇᓗᓇᐃᒃᑯᑕᓕᒻᒥ ᐃᓪᓗᓕᐅᕐᓂᕐᒥᒃ 

ᐅᖃᐅᓯᖃᕐᖓᑦ ᐱᒋᐊᕐᓗᑎᒃ 

ᐃᓪᓗᓕᐅᖅᑕᐅᓂᖏᓐᓂᒃ 360-ᐸᓗᐃᑦ ᐃᓪᓗᐃᑦ 

ᐊᒻᒪᓗ ᐃᓪᓗᓕᕆᔨᒃᑯᑎᒎᖓᒐᔭᖅᑐᐃᑦ ᐊᒻᒪᓗ 

ᖁᓖᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ 

ᐃᓪᓘᒐᔭᖅᑐᐃᒡᒎᖅ ᖁᓕᑦ ᐊᒻᒪ ᓄᓇᕗᑦ 3,000 

ᑐᕌᒐᓕᐊᖑᓯᒪᔪᓂᒃ 2023-ᒧᑦ ᐃᓚᒍᕕᒋᑦ ᑖᒃᑯᐊ 

ᑲᑎᑎᕈᕕᒋᑦ ᐃᖅᑲᓇᐃᔭᖅᑏᓪᓗ ᐃᓪᓗᔅᓴᖏᑦ 10 

ᑭᙵᕐᓄᑦ, 10 ᐸᓐᓂᖅᑑᒧᑦ, 10 ᖃᐅᓱᐃᑦᑐᖅ, 10 

ᒥᑦᑎᒪᑕᓕᒻᒧᑦ, 10 ᖁᕐᓗᖅᑑᒧᑦ, 10 ᓴᓪᓕᕐᒧᑦ ᐊᒻᒪ 

60-ᖑᒻᒪᑕ ᑖᒃᑯᐊ ᑲᑎᓪᓗᒋᑦ. ᓇᓗᓇᐃᑦᑎᐊᓚᐅᕈᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐃᓯᖏᑎᒍᑦ 

ᓱᓕᑦᑎᐊᖅᑐᑎᑦ, ᒥᔅᑕ ᓴᕕᑲᑖᖅ. ᖃᐅᔨᓴᕋᑖᖅᑕᕋ 

ᑲᑎᑎᖅᑕᑎᑦ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᓯᕆᔨᒐ 

ᑭᐅᑎᓚᐅᕐᓚᒎᓇ, ᒥᔅᑕ ᑎᐊᕗᕉ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑎᐊᕗᕉ.  

 

ᑎᐊᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ. ᓄᓇᕗᑦ 3,000 

ᑐᑭᒧᐊᒍᑎᔅᓴᓕᐅᖅᑐᑕ ᑐᕌᒐᓕᐅᔪᒐᑦᑕ 

ᐊᑕᑲᐃᓐᓇᓂᐊᖅᑐᓂᒃ ᐃᓪᓗᓕᐅᕐᓇᐅᑎᓪᓗᒍ ᐊᒻᒪ 

ᐊᑐᐃᓐᓇᕈᖅᓴᑦᑕᔪᕙᕗᑦ ᑳᓐᑐᕌ ᐱᒐᓱᐊᕋᔅᓴᐃᑦ 

ᑎᑎᕋᐅᔭᖅᓯᓐᓈᖅ ᐃᓪᓗᓕᐅᕋᔭᖅᑐᓄᑦ. 

ᖃᐅᔾᔨᐊᓪᓚᔪᒐᑦᑕ ᐱᖓᓱᓂᒃ ᓄᓇᓕᓐᓂ 

ᐊᒥᓲᓂᖅᓴᒻᒪᕆᑯᓗᓐᓂᒃ ᖁᓕᐅᙱᑦᑐᓂᒃ 12-

ᖔᓂᒃ ᓴᓇᒍᓐᓇᕋᑦᑕ. ᑖᒃᑯᐊ ᑳᓐᑐᕌ ᐱᒐᓱᐊᕋᔅᓴᐃᑦ 

ᒪᑐᕋᑖᓚᐅᖅᑐᐃᑦ ᐃᑉᐸᔅᓴᖅ ᐅᖃᓕᒫᕈᕕᒋᑦ 

ᐊᒥᓱᕈᕆᐊᖅᓯᒪᒐᑦᑎᒍ ᐃᓪᓗᓕᐊᖑᓛᖅᑐᐃᑦ 

ᒥᑦᑎᒪᑕᓕᒻᒥ ᖁᓕᐅᓂᐊᔪᔪᑦ 12-

ᖑᖔᕐᓂᐊᓕᕐᖓᑕ. ᓴᓪᓕᕐᒥᓗᑦᑕᐅᖅ 

ᖁᓕᐅᓂᐊᔪᒻᒥᔪᑦ 12-ᕈᖅᓯᒪᒻᒥᒐᑦᑎᒍ. ᖁᕐᓗᖅᑑᕐᓗ 

ᑕᐃᒃᑯᐊᓕ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᖏᑦ 

ᖁᓕᐅᓂᐊᔪᒻᒥᔪᑦ 12-ᖑᖔᕐᓂᐊᓕᖅᑐᐃᑦ.  

 

ᑕᐃᒪ 66-ᖑᖔᕐᓂᐊᓕᖅᑯᐃᑦ ᑖᒃᑯᐊ 

ᑐᕌᒐᕆᓂᐊᖅᑕᕗᑦ ᓰᑏᕝᕙ 2022-ᒥ 

ᑐᕌᒐᓕᐅᓚᐅᖅᓯᒪᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓕᓕᕆᕗᖓ ᑕᐃᒪ ᐅᕙᖓᖔᖅ. ᐃᕝᕕᑦ ᑕᐃᒪ 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐅᖃᐅᓯᖃᑐᐃᓐᓇᕋᑖᖅᑐᖓ 

ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂ. ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂ ᖁᓕᐅᒐᔭᕐᖓᑕᒎᖅ 

ᐃᖅᑲᓇᐃᔭᖅᑎᓂ ᐃᓪᓗᔅᓴᓕᐊᖑᔪᑦ ᐊᒻᒪ 198-

ᖑᓗᑎᒃ ᐃᓪᓗᓕᕆᔨᒃᑯᑎᒍᑦ. ᖁᓖᒡᒎᖅ 

ᐃᓪᓗᓕᐅᖅᑕᐅᒋᐊᓛᕐᖓᑕ ᐱᓕᕆᐊᔅᓴᓄᑦ 

ᐸᕐᓇᐅᑎᓂ ᐅᖃᖅᓯᒪᑦᑕᖅᑯᑦ. ᓄᓇᕗᑦ 3000 

ᐅᖃᓕᒫᒐᕐᒥ 60-ᖑᒐᔭᖅᑐᐃᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2023ᒥ 6-ᓂᒃ ᓄᓇᓕᓐᓂ 

ᐃᓪᓗᓕᐅᖅᑕᐅᒐᔭᕐᖓᑕᒎᖅ. 60-ᓃᑦ 

ᐃᖅᑲᓇᐃᔭᖅᑎᓄᑦ ᐃᓪᓗᓕᐅᕐᓂᐊᖅᑳᑦ ᐅᕝᕙᓘᓐᓃᑦ 

ᖁᓕᓂᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᕝᕙᓘᓐᓃᑦ 12-ᓂᒃ 

ᒥᓂᔅᑕ ᑯᓱᒐᖅ, ᒥᔅᑕ ᑎᐊᕗᕉᒨᑦᑕᐅᑎᒋᒍᒪᕖᑦ 

ᐅᕝᕙᓘᓐᓃᑦ ᐃᕝᕕᑦ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᒥᔅᑕ ᓴᕕᑲᑖᖅ ᐅᖃᐅᑎᓚᐅᕐᓛᖓ 

ᓇᓕᐊᓐᓂᒃ ᒪᒃᐱᒐᕐᒦᒻᒪᖔᖅ?  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖓ 23-ᖓᓃᑦᑐᖓ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ, ᓄᓇᕗᑦ 3000 

ᐅᖃᓕᒫᒐᖓᓂ. ᒪᒃᐱᒐᖓᓂ 23 ᑕᕝᕙᓂ 

ᐱᒋᐊᙵᕐᓂᖓᓂ ᑐᕌᒐᓕᐊᖑᑲᐃᓐᓇᖅᓯᒪᔪᐃᑦ 

2023-ᒥ ᐃᓪᓗᓕᐅᖅᑕᐅᒐᔭᖅᑐᐃᑦ 

ᑐᕌᖅᑕᐅᒐᓱᑦᑐᐃᑦ ᖃᑦᑎᐅᓂᖏᑦ. ᐃᖅᑲᓇᐃᔭᖅᑏᑦ 

ᐃᓪᓗᖏᓐᓄᑦ ᑳᓐᑐᕌ ᐱᒐᓱᐊᕋᔅᓴᖅ ᐅᖃᖅᓯᒪᓪᓗᓂ 

60-ᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᓕᐅᖁᔨᓪᓗᑎ. 

ᐅᖃᖅᓯᒪᒋᓪᓗᓂᓗ ᐃᓪᓗᓕᕆᔨᒃᑯᑎᒍᑦ 

ᐃᖅᑲᓇᐃᔭᖅᑎᓄᓪᓗ ᐃᓪᓗᔅᓴᐃᑦ. ᑖᓐᓇ 

ᓇᓗᓇᐃᖅᑕᐅᑦᑎᐊᕐᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓂᔅᓴᐃᓐᓈᖅ ᒪᒃᐱᒐᕐᒦᓕᖅᑭᑖ? ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᑕᐃᒃᑯᐊ 

ᐸᕐᓇᐅᑎᐅᑲᐃᓐᓇᔪᔪᐃᑦ ᑕᐃᒪ 

ᐸᕐᓇᐅᑎᐅᑲᐃᓐᓇᕐᓂᐊᔪᒻᒪᑕ. ᑕᐃᒪ 

ᐊᓯᔾᔨᖅᓯᒪᓕᕐᖓᑕ ᒥᔅᑕ ᑎᐊᕗᕉ 

ᐅᓂᒃᑳᕆᕋᑖᖅᑕᖏᑦ ᒥᑦᑎᒪᑕᓕᒻᒥ ᖁᓪᓕᐅᓂᐊᔪᔪᑦ 

12-ᖑᖔᕐᓂᐊᓕᖅᑯᑦ, ᖁᕐᓗᖅᑑᒥ ᖁᓕᐅᓂᐊᔪᔪᑦ 

12-ᖑᓂᐊᓕᕐᒥᔪᑦ ᐊᒻᒪ ᓴᓪᓕᕐᒥ ᖁᓕᐅᓂᐊᔪᔪᑦ 

12-ᖑᓂᐊᓕᕐᒥᔪᑦ.  

 

ᐊᒻᒪᓗ ᑳᓐᑐᕌᒥ ᐱᒐᓱᐊᕋᔅᓴᒥ ᑕᖅᑲᐅᖓ 

ᓴᖅᑭᕋᑖᓚᐅᖅᑕᑎᓐᓄᑦ ᑖᒃᑯᐊ 

ᖁᓪᓕᐅᓂᐊᓚᐅᖅᑑᒐᓗᑦ 12-ᖑᓂᐊᓕᖅᑐᖅ 

ᖁᕐᓗᖅᑑᒧᑦ 

ᑕᐃᓐᓇ ᑳᓐᑐᕌ ᐱᒐᓱᐊᕋᔅᓴᖅ ᐃᑉᐸᔅᓴᖅ 

ᒪᑐᕋᑖᑦᑎᐊᓚᐅᖅᑐᖅ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ 

ᖃᓄᐃᔅᓴᙱᒃᑯᕕᑦ, ᒥᔅᑕ ᑎᐊᕗᕉ ᐅᖃᕋᑖᕐᖓᑦ 

ᐃᖅᑲᓇᐃᔭᖅᑎᓄᑦ ᐃᓪᓗᐃᑦ 12-ᖑᓗᑎᑦ 

ᖁᓕᐅᓪᓗᑎ ᑲᑎᙵᓂᐊᖅᑐᒥᓃᑦ 12-

ᖑᖔᓂᐊᓕᕐᖓᑕ ᐊᒻᒪᓗ ᒥᓂᔅᑕ 

ᐅᖃᐅᓯᕆᕋᑖᕐᒥᔭᖏᑦ 

ᐃᓪᓗᓕᕆᔨᒃᑰᖓᓂᐊᖅᑐᐃᓪᓕ ᖁᓕᑦᑕᐅᖅ 12-

ᕈᖅᑎᑕᐅᓐᓂᒥᒻᒪᑕ. ᑕᐃᒃᑯᐊ ᖁᓖᑦ 

ᐸᕐᓇᑕᐅᓯᒪᕙᓚᐅᖅᑐᑦ 12-ᖑᕈᖅᑎᑕᐅᓪᓗᑎᑦ 

ᐃᓪᓗᓕᕆᔨᒃᑯᑎᒍᐃᓐᓇᐅᕚᑦ? ᑕᐃᒪᓕ 

ᐃᓪᓗᓕᕆᔨᕐᔪᐊᒃᑯᑦ 12-ᓂ ᖁᕐᓗᖅᑑᒥ 

ᐃᖅᑲᓇᐃᔭᖅᑎᓄᑦ ᐃᓪᓗᓕᐅᓛᖅᑐᖏᓛᖅ ᑕᕝᕙᓂ 

ᐃᓪᓗᓕᐅᕐᓇᐅᔪᒥ ᒫᓐᓇ ᐊᕐᕌᒍᑦᑎᓐᓂ? ᖁᔭᓐᓇᒦᒃ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑕᐃᒫᓪᓗᐊᓪᓚᕆᑯᓗᒃ, ᐃᒃᓯᕙᐅᑖᖅ. 

ᐊᓯᔾᔨᕈᓐᓇᕋᓗᐊᕆᓪᓗᓂ ᑳᓐᑐᕌᒃ ᐱᒐᓱᐊᕋᓱᑦᑐᐃᑦ 

ᖃᑦᑎᑖᓚᕌᖅᑎᑦᑎᓂᐊᕐᓗᑎᑦ ᑐᔅᓯᕋᖅᑲᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ, ᓇᓗᓕᙱᑦᑎᐊᓕᖅᑯᖓᓕ. 

ᐊᑎᖁᑎᖃᕈᓐᓃᕐᒥᒐᒪ ᑕᕝᕙᓂ ᒪᒃᐱᒐᕐᒥ. 

ᐊᑭᑐᓗᐊᙱᑦᑐᒥᒃ ᐃᓪᓗᓕᐅᕐᓂᕐᒥᒃ 

ᐃᖅᑲᓇᐃᔭᖅᑎᓄᑦ. $72,993,000. ᐱᔭᕇᖅᑭᑖ 

ᑖᔅᓱᒥᖓ ᒪᒃᐱᒐᕐᒥᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᓚᐅᕐᒥᒋᔅᓯ 

ᒪᒃᐱᖅᑐᒐᕐᒧᑦ M-3-ᒧᑦ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ, $257,244,000. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᑭᓰ ᐃᓪᓗᓕᕆᔨᕐᔪᐊᒃᑯᑦ 

ᐱᔭᕇᕋᑦᑎᒍ?  

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᑐᓯᔾᔪᑎᔅᓴᓂ 

ᐅᖃᐅᓯᔅᓴᖃᖅᑮᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓕᓂᒃ ᒪᑐᒍᑎᔅᓴᓂᒃ 

ᐅᖃᐅᓯᔅᓴᖃᖅᑐᖓ. ᐋᒡᒐᓕᐊᓯᒃ.  

 

ᐃᒃᓯᕙᐅᑖᖅ, ᖁᔭᓐᓇᒦᕌᓗᒃ ᐱᕕᖃᖅᑎᑕᐅᕋᑖᕋᑦᑕ 

ᐅᕙᓂ ᓵᔅᓯᓐᓃᒍᓐᓇᖅᑐᑕ. ᐅᖃᐅᓯᕆᕋᑖᖅᑕᓯ 

ᖁᔭᓕᔭᕕᔾᔪᐊᕌᓗᒋᕙᕗᑦ ᐊᒻᒪ ᑕᐃᒫᒃ 

ᐱᓕᕆᖃᑎᒌᑦᑎᐊᖏᓐᓇᕈᒪᓂᐊᖅᑯᒍᑦ. 

ᐃᓪᓗᓕᕆᓂᕐᖑᓇ ᐱᔭᕆᐊᑐᓂᖅᐹᖑᖃᑕᐅᒻᒪᑦ 

ᐱᓕᕆᐊᕆᒐᓱᐊᖅᑐᒍ. ᐊᒥᓲᒐᓗᐊᕐᒥᑎᓪᓗᒋᓂᓛᒃ 

ᐱᔭᕆᐊᑐᔪᑦ.  

 

ᒫᓐᓇ ᐱᕕᖃᕐᓂᓐᓂ ᖁᔭᓐᓇᒦᑲᐃᓐᓇᕈᒪᕈᒪᔪᖓ 

ᒥᔅᑕ ᑎᐊᕗᕉᒥ ᑕᓕᖅᐱᓐᓂ ᑖᓐᓇ ᑕᖃᔪᓐᓇᕋᓂ 

ᐱᓕᕆᖃᑦᑕᕐᖓᑦ ᐊᑲᐅᙱᓕᐅᕈᑎᐅᖃᑦᑕᖅᑐᓂᒃ 

ᐃᓪᓗᓕᕆᓂᕐᒧᑦ ᐋᖅᑭᑦᑎᕆᒐᓱᖃᑕᐅᓪᓗᓂ 

ᐃᖅᑲᓇᐃᔭᖅᑎᐊᓗᖏᓪᓗ ᐊᖏᔪᖅᑳᖃᕐᕕᖓᓂ 

ᐊᕕᑦᑐᖅᓯᒪᓂᐅᔪᓂᓪᓗ. 

ᐊᒃᓱᐊᕈᑦᑎᐊᖅᑐᐊᓘᖃᑦᑕᕐᖓᑕ 

ᖁᔭᓕᖃᑦᑕᕐᒥᔭᒃᑲᑦᑕᐅᖅ ᐊᒻᒪ ᒥᔅ ᕚᑎ, ᓴᐅᒥᓐᓂ. 

ᐱᓕᕆᑦᑎᐊᓪᓚᕆᔾᔪᐊᖅᑐᐊᓘᓯᒪᒻᒪᑦ 

ᐃᖅᑲᓇᐃᔭᖅᑎᖏᓪᓗ. ᑕᐃᒫᒃ ᑲᔪᓰᓐᓇᓂᐊᖅᑯᒍᑦ 

ᐊᔅᓱᕈᐃᓐᓇᕐᓗᑕ ᓄᓇᕗᒻᒥᐅᑕᐃᑦ ᐱᔾᔪᑎᓪᓗᑎᒍ 

ᐃᓪᓗᓕᕆᓂᖅ ᐱᓪᓗᒍ.  

 

ᑕᕝᕗᖓ ᐃᓱᖃᑦᑎᓐᓂᐊᓕᖅᑲᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᐃᕝᕕᓪᓗ ᐱᓕᕆᔨᑎᓪᓗ ᐊᓂᒍᓐᓇᖅᓯᔪᓯ.  

 

ᒪᓕᒐᓕᐅᖅᑏᑦ ᑕᕝᕙᓃᑐᐃᓐᓇᕆᔅᓯ 

ᐱᒋᐊᑦᑕᐅᑎᒋᓂᐊᕋᑦᑕ ᐃᓄᓕᕆᔨᒃᑯᑦ 

ᒪᑐᐃᖅᓯᒍᑎᖏᓐᓄᑦ. ᐅᑕᖅᑭᑲᐃᓐᓇᕆᔅᓯ. 30 

ᑎᑦᑕᑯᓗᖏᓐᓂᒃ ᐱᕕᖃᖅᑎᑕᐅᑕ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2023-2024 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ 

ᐱᒋᐊᒃᑲᓐᓂᖁᓕᕋᒃᑯ. 

ᒪᑐᐃᖅᓯᒍᑎᓅᑦᑕᐅᑎᒋᓂᐊᕋᑦᑕ ᒥᓂᔅᑕ ᓇᑲᓱᒃ 

ᐃᓄᓕᕆᔨᒃᑯᓃᖔᕐᓗᓂ. ᒥᓂᔅᑕ 

ᐱᒋᐊᕈᓐᓇᖅᓯᔪᑎᑦ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓐᓄᒃᑯᑦ.  

 

(ᑐᓵᔨᑎᒍᑦ) ᐊᓕᐊᓇᐃᒍᒃᓱᐳᖓ ᐅᓪᓗᒥ 

ᑕᒫᓃᑦᑐᓐᓇᕋᒪ ᐅᖃᐅᓯᖃᕆᐊᖅᑐᖅᖢᖓ 

ᑐᒃᓯᕌᖑᔪᓂᒃ 2023/24-ᒧᑦ ᑮᓇᐅᔭᑦ ᐊᑐᖅᑐᒃᓴᓂᒃ 

ᐱᓕᕆᐊᒃᓴᓄᓪᓗ ᐸᕐᓇᐅᑎᓂᒃ ᐃᓄᓕᕆᔨᒃᑯᓐᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐃᓄᓕᕆᔨᒃᑯᑦ 

ᐊᑐᐃᓐᓇᐅᑎᑦᑎᓲᖑᕗᑦ ᐊᔾᔨᒌᙱᑦᑐᓂᒃ 

ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᒡᓗ 

ᐅᔾᔨᕐᓇᖅᓯᑎᑦᑎᔪᓂᒃ ᖃᓄᐃᙱᑦᑎᐊᕈᓯᕐᒧᑦ 

ᓇᖕᒥᓂᕐᓗ-ᒪᑭᑕᔪᓐᓇᕐᓂᕐᒧᑦ ᑕᒪᐃᓐᓄᑦ 

ᓄᓇᕗᒥᐅᓄᑦ. ᐃᓄᓕᕆᔨᒃᑯᑦ ᐱᕙᒌᔭᖅᓯᖃᑦᑕᖅᐳᑦ 

ᐃᓄᖕᓂᒃ ᐱᓕᕆᔪᓐᓇᑦᑎᐊᖁᓪᓗᒋᑦ 

ᐃᖅᑲᓇᐃᔭᑐᐃᓐᓇᕆᐊᖃᓕᕐᓗᑎᒃ 

ᐱᓕᕆᖃᑕᐅᓗᑎᒃ ᐃᑲᔪᖅᓱᐃᓗᑎᒡᓗ 

ᐊᔾᔨᒌᙱᑦᑐᒃᑯᑦ ᐱᔨᑦᑎᕋᐅᑎᒃᑯᑦ 

ᐊᑐᐃᓐᓇᕈᖅᑎᑕᓄᑦ ᑎᓴᒪᓄᑦ ᐃᓄᓕᕆᔨᓄᑦ 

ᑲᒪᒋᔭᐅᒋᐊᖃᖅᐸᒃᑐᓄᑦ.  

 

ᓯᕗᓪᓕᖅᐹᖓᑦ ᐃᓚᒌᓄᑦ ᖃᓄᐃᙱᑦᑎᐊᕐᓂᕐᒧᑦ 

ᐃᑲᔪᖅᑕᐅᕝᕕᒃ ᖃᔅᓯᑲᓪᓚᖕᓂᒃ ᓄᑕᖅᑲᓄᑦ 

ᐃᑲᔫᑎᒃᓴᖃᐅᖅᑐᖅ, ᐃᓚᖏᓐᓄᓪᓗ, 

ᐃᓐᓇᐅᒐᓗᐊᓄᓪᓗ 

ᓴᐳᑎᔭᐅᓯᒪᔭᕆᐊᖃᖅᑐᓄᓪᓘᓐᓃᑦ 

ᐊᓯᖏᓐᓂᒡᓘᓐᓃᑦ ᐋᖅᑭᒃᑕᐅᓯᒪᔪᓄᑦ. 

ᐃᓄᓕᕆᔨᒃᑯᑦ ᐊᑐᐃᓐᓇᐅᑎᑦᑎᖃᑦᑕᕐᒥᔪᑦ 

ᑐᐊᕕᕐᓇᖅᑐᓄᑦ ᐋᖅᑭᒋᐊᕈᑎᒃᓴᓄᑦ ᐊᒻᒪ 

ᐱᑦᑕᐃᓕᑎᑦᑎᓂᕐᒧᑦ ᐱᓕᕆᑎᑦᑎᕙᒃᖢᑎᒃ. 

 

ᐊᐃᕐᐸᖓᑦ ᓂᖃᐃᓱᖅᑐᓕᕆᔨᒃᑯᓐᓂ ᐱᓕᕆᐊᖅ 

ᐃᓚᓕᐅᔾᔨᓯᒪᕗᖅ ᐊᔾᔨᒌᙱᑦᑐᓂᒃ ᐃᑲᔫᑎᒃᓴᓄᑦ 

ᐱᓕᕆᐊᓂᒃ ᒪᓂᒻᒪᐃᕙᒃᖢᑎᒃ ᑮᓇᐅᔭᑎᒍᑦ 

ᐃᑲᔫᑎᒃᓴᓂᒃ ᐃᓄᖕᓄᑦ ᐅᑭᐅᓕᖕᓄᑦ 18-ᓂᒃ 

ᐅᖓᑖᓄᓪᓗ ᐃᒡᓗᒥᐅᖃᑎᖏᓐᓄᓪᓗ. 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᔪᖓᑦ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᕐᒧᑦ 

ᐱᓕᕆᕝᕕᒃ ᖁᕝᕙᖅᓴᐃᕙᒃᐳᑦ ᐃᖅᑲᓇᐃᔮᒃᓴᐅᔪᓂᒃ, 

ᑎᑎᖅᑲᓕᕆᔨᐅᕙᒃᖢᑎᒃ ᑖᒃᑯᓄᖓ ᐱᓕᕆᐊᖑᔪᓄᑦ 

ᑮᓇᐅᔭᖃᖅᑎᑕᐅᓪᓗᑎᒃ, ᐱᓕᕆᓕᓵᖅᑐᓄᓪᓗ 

ᐃᖅᑲᓇᐃᔭᕐᓂᕐᒥᒃ ᑲᔪᖏᖅᓴᐃᒃᑲᓐᓂᖅᐸᒃᖢᑎᒃ 

ᐃᓅᓯᓕᕆᓂᒃᑯᑦ. 

 

ᑎᓴᒪᖓᑦ ᐊᒃᖢᓗᐊᕈᓐᓃᖅᑎᑦᑎᕙᓪᓕᐊᓇᓱᖕᓂᖅ 

ᑎᑎᕋᕐᕕᒋᔭᖓᓕ ᑐᑭᒧᐊᒃᑎᑦᑎᖃᑦᑕᖅᐳᑦ 

ᑕᒪᐃᓐᓄᓕᒫᖅ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪᓗ 

ᐃᓄᐃᑦ ᑎᒥᖁᑎᒋᔭᖏᓐᓂᒃ ᖃᓄᖅ ᑲᒪᒋᔭᖃᕐᓗᓂ 

ᐊᑲᐅᓛᖑᖕᒪᖔᑦ ᐊᔪᖅᓴᓗᐊᑕᐃᓕᑎᑦᑎᓂᐅᑉ 

ᒥᒃᓵᓄᑦ, ᓂᕿᑭᒃᓴᓗᐊᖃᑦᑕᕐᓂᕐᒥᒃ ᐊᒻᒪᓗ 

ᐊᖏᕐᕋᖃᙱᓐᓂᕐᒥᒃ.  

 

ᐃᒃᓯᕙᐅᑖᖅ, 2023/24-ᒧᑦ, ᐃᑲᔪᖅᓱᕐᓂᐊᕐᓗᒋᑦ 

ᐱᓕᕆᐊᖑᐃᓐᓇᖅᑐᑦ ᐱᔨᑦᑎᕋᐅᑎᓪᓗ, 

ᐃᓄᓕᕆᔨᒃᑯᑦ ᑐᒃᓯᕋᖅᐳᑦ ᐊᐅᓚᔾᔪᑎᒃᓴᓄᑦ 

ᑮᓇᐅᔭᖅᑑᑎᒃᓴᓂᒃ $179.5-ᒥᓕᐊᓂᒃ 

ᐅᓄᖅᓯᒋᐊᖅᓯᒪᓪᓗᑎᒃ 6%-ᒥᒃ, ᐅᕝᕙᓘᓐᓃᑦ 

$9.84 ᒥᓕᐊᓐᓂᒃ ᐊᕐᕌᓂ 

ᑮᓇᐅᔭᖅᑑᑎᒋᔭᐅᓚᐅᖅᑐᓄᑦ. ᐅᓄᖅᓯᒋᐊᕈᑕᐅᔪᑦ 

ᐃᓚᖏᑦ ᐅᑯᐊᖑᔪᑦ:  

 

• $7 ᒥᓕᐊᓐ ᓂᖃᐃᓱᖅᑐᓕᕆᔨᒃᑯᓐᓄᑦ 

ᐃᑲᔪᖅᓱᕐᓂᐊᕐᓗᒋᑦ ᐊᑭᑦᑐᕆᐊᖅᑕᐅᔪᑦ 

ᓂᖃᐃᓱᖅᑎᓄᑦ ᐃᑲᔫᓯᐊᓄᑦ ᐊᑭᓕᐅᑎᑦ. 

 

• $492,000 ᓄᑖᑦ ᐃᖅᑲᓇᐃᔭᖅᑎᑦ 

ᐃᓚᓕᐅᑎᓗᒋᑦ ᐅᓄᖅᓯᒋᐊᕐᓗᒋᑦ ᐅᓪᓘᑉ 

ᓇᑉᐸᖓᓂ ᓂᖃᐃᓱᖅᑐᓕᕆᔨᒋᔭᐅᔪᑦ 

ᐅᓪᓗᓕᒫᕐᒧᑦ. 

 

• $2.35 ᒥᓕᐊᓐ ᐊᒥᓱᕈᕆᐊᕐᓂᖏᓐᓄᑦ 

ᑮᓇᐅᔾᔭᒃᓵᓄᑦ ᒪᓕᒡᓗᒍ ᓄᑖᖅ ᐊᖏᖃᑎᒌᒍᑎ.  

 

ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᑦ ᐅᓄᖅᓯᒋᐊᖅᑕᐅᔪᑦ 

ᐊᒃᑐᐊᓂᖃᖅᐳᑦ ᐊᓯᔾᔨᖅᑕᐅᔪᓄᑦ ᐱᓕᕆᕝᕕᖕᒧᑦ 

ᐱᓕᕆᐊᖑᓯᒪᔪᓂᒃ ᐃᑲᔪᖅᑐᐃᔾᔪᑎᒃᓴᑦ 

ᐊᒃᑐᖅᑕᐅᓴᕋᐃᑦᑐᓄᑦ ᓄᓇᕗᒥᐅᓄᑦ, 

ᐱᔭᕆᐊᖃᓪᓗᐊᑕᖅᑕᖏᓐᓂᒃ 

ᐊᖑᒻᒪᑎᔪᓐᓇᙱᑦᑐᓂᒃ, ᐱᓕᕆᕙᓪᓕᐊᑎᓪᓗᒋᑦ 

ᓇᖕᒥᓂᖅ ᒪᑭᑕᔪᓐᓇᖅᓯᓂᕐᒧᑦ.  

 

ᐱᓕᕆᕝᕕᒋᔭᕋ ᐊᖏᒡᓕᒋᐊᖅᑎᑦᑎᕗᖅ ᐊᑭᒋᑎᑕᓂᒃ 

ᓂᖃᐃᓱᕐᓂᕐᒧᑦ ᐊᑭᓕᐅᑕᐅᕙᒃᑐᓂᒃ 

ᐊᖑᒻᒪᑎᖁᓪᓗᒋᑦ ᐱᔭᐅᔭᕆᐊᖃᓪᓗᐊᑕᖅᐸᒃᑐᓄᑦ 

ᐊᒃᑐᖅᑕᐅᓴᕋᐃᓛᓄᑦ ᐃᓄᖕᓄᑦ ᑕᒪᓐᓇ 

ᐃᓅᓂᐊᕐᓗᓂ ᐊᑭᖓ ᐊᑭᑦᑐᕆᐊᖅᐸᓪᓕᐊᑎᓪᓗᒍ. 

ᑕᒪᒃᑯᐊ ᐋᖅᑭᒋᐊᕆᐊᖃᖅᐸᕗᑦ ᒪᓕᖁᓪᓗᒋᑦ 

ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ 

ᖃᐅᔨᒪᒋᐊᖁᓪᓗᑕ ᑕᐃᒃᑯᐊ ᐃᑲᔫᓯᐊᖃᑦᑕᖅᑐᑦ 

ᐃᑲᔪᖅᓱᖅᑕᐅᑦᑎᐊᕋᓗᐊᕐᒪᖔᑕ.  

 

ᐃᒃᓯᕙᐅᑖᖅ, ᑖᓐᓇ ᑐᒃᓯᕋᐅᑎᒋᔭᕗᑦ 

ᑮᓇᐅᔭᖅᑑᑎᒃᓴᖅ ᐱᕕᖃᕈᑕᐅᓂᐊᕐᒥᔪᑦ 

ᐱᓕᕆᕝᕕᖕᒧᑦ ᐃᑲᔪᖅᑑᑕᐅᓗᓂ ᒐᕙᒪᒃᑯᑦ 

ᐊᖏᕈᑎᒋᓯᒪᔭᖓᓄᑦ ᓴᖅᑭᓐᓂᐊᕐᓗᒋᑦ ᑲᑐᔾᔨᓗᑕ 

ᐱᓕᕆᖃᑎᒌᖕᓂᕐᒨᖓᔪᑦ.  

 

ᐊᓕᐊᓇᐃᒍᓱᒃᐳᖓ ᑭᐅᔪᓐᓇᕋᒪ 

ᐊᐱᖅᑯᑕᐅᓵᖅᑐᓄᑦ ᑲᑎᒪᔨᑐᐃᓐᓇᕐᓂᙶᖅᑐᖅ 

2023/24-ᒥ ᑐᒃᓯᕋᖅᑕᐅᔪᓂᑦ ᑮᓇᐅᔭᑦ 

ᐊᑐᖅᑐᒃᓴᓂᒃ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 

ᐃᓄᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔨᕋᓛᓪᓗ ᐃᒃᓯᕙᐅᑕᖓ ᒪᑐᐃᖅᓯᒍᑎᓂᑦᑕᐅᖅ 

ᐅᖃᐅᓯᔅᓴᖃᕐᒥᒻᒪᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᖑᔪᓄᑦ ᐃᓅᓯᕐᒥᒃ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᕿᒥᕐᕈᓯᒪᓕᕐᒪᑕ 

2023-2024-ᒥ ᑮᓇᐅᔭᖅᑐᕈᑎᒃᓴᖏᓐᓂᒃ 

ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᒃ ᐃᓄᓕᕆᔨᒃᑯᑦ ᐱᓕᕆᕕᖓᑕ.  

 

ᐃᒃᓯᕙᐅᑖᖅ, ᑐᒃᓯᕌᖑᔪᑦ ᐊᐅᓚᑦᑎᒍᑎᒃᓴᐃᑦ 

ᐋᖅᑭᐅᒪᑎᑦᑎᒍᑎᒃᓴᐃᓪᓗ ᐊᑐᕈᒫᕐᓂᐊᖅᑐᑦ 

ᐱᓕᕆᕕᖓᑕ ᐃᓄᓕᕆᔨᒃᑯᑦ $180 ᒥᓕᐊᓐ 

ᑖᓚᑲᓴᐅᒻᒪᑕ 2023-2024-ᒧᑦ, ᑕᒪᓐᓇᓗ 6%-

ᐸᓗᒻᒥᒃ ᐊᖏᓪᓕᒋᐊᕆᓂᐅᓪᓗᓂ ᐱᔪᔭᖏᓐᓂᒃ 

2022-2023-ᒥ. ᑖᒃᑯᐊ ᐃᓚᒋᐊᖅᓯᔾᔪᑏᑦ 

ᐊᑐᖅᑕᐅᓂᐊᖅᑑᔮᖅᑐᑦ ᓂᖃᐃᓲᑎᒃᓴᓕᕆᓂᕐᒧᑦ 

ᐊᑭᓕᐅᑕᐅᖃᑦᑕᕐᓗᑎᒃ. ᓄᓇᕗᒻᒥ ᓂᖃᐃᓲᑎᓂᒃ 

ᐱᓕᕆᓂᐅᔪᑦ ᑐᕌᖓᑎᑕᐅᓲᖑᕗᑦ ᐃᑲᔪᕈᑎᐅᓪᓗᑎᒃ 

ᐃᓚᒌᓂᒃ, ᐃᓐᓇᕐᓂᒃ ᑭᒃᑯᑐᐃᓐᓇᕐᓂᒃ ᐊᒻᒪᓗ 

ᐃᓐᓇᑐᖃᕐᓂᑦ ᐃᓅᓇᓱᐊᕈᑎᑐᐃᓐᓇᕐᓂᑦ 

ᐱᑎᑕᐅᖃᑦᑕᖅᑐᑎᒃ ᑕᐃᒫᓪᓗ ᑖᒃᑯᐊ 

ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ 

ᐃᓗᓕᒃᑲᓐᓂᖏᓐᓂᒃ ᑐᓴᖅᑎᑕᐅᓛᕐᓂᕐᒥᓄᑦ ᖃᓄᖅ 

ᑕᒪᒃᑯᐊ ᐱᓕᕆᔾᔪᑏᑦ ᐱᐅᓯᕚᓪᓕᖅᑎᑕᐅᓛᕐᒪᖔᑕ 

2023-2024-ᒥ.  

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᑦ ᐱᓕᕆᕕᖓᑦ ᐱᑕᖃᖅᑎᑦᑎᕙᒻᒪᑦ 

ᐊᔾᔨᒌᓐᖏᑦᑐᕈᓘᔮᓗᓐᓂᒃ ᐱᑕᖃᕆᐊᖃᓪᓚᕆᑦᑐᓂᒃ 

ᐱᔨᑦᑎᕋᐅᑎᓂᒃ ᓄᓇᕗᒻᒥᐅᑕᕐᓄᑦ 

ᐊᑦᑕᓇᖅᑐᒦᒍᓐᓇᖅᑐᓄᑦ ᓴᐳᒻᒥᔭᐅᒃᑲᓐᓂᕆᐊᓕᓐᓄᑦ 

ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᓕᓐᓄᑦ 

ᐃᓅᓇᓱᐊᕐᓂᐊᕐᒪᑕ ᐊᑦᑕᓇᖅᑐᒦᓐᖏᓪᓗᑎᒃ 

ᐊᑲᐅᔪᒦᓪᓗᑎᓪᓗ. ᑲᑎᒪᓕᕋᓛᑦ ᐃᑲᔪᖅᓰᔪᑦ 

ᐃᓄᓕᕆᔨᒃᑯᑦ ᑮᓇᐅᔭᖅᑎᒍᑦ 

ᐃᑲᔫᑎᒋᖃᑦᑕᖅᑕᖏᓐᓂᒃ ᐊᐅᓚᑕᐅᔾᔪᑎᖏᓐᓄᑦ 

ᓄᓇᓕᓐᓂ-ᑐᓐᖓᕕᖃᖅᑐᑦ ᐃᓚᒌᓄᑦ 

ᑲᑉᐱᐊᓱᐊᔪᓄᑦ ᕿᒫᕖᑦ ᑕᐃᒫᓪᓗ ᑲᔪᖏᖅᓴᐃᕗᑦ 

ᓄᓇᓕᓐᓂᒃ, ᓄᓇᓕᓐᓂ ᑎᒥᐅᔪᓂᓪᓗ 

ᑐᒃᓯᕋᖁᔨᓪᓗᑎᒃ ᐃᓄᓕᕆᔨᒃᑯᓐᓂᒃ 

ᒪᑐᐃᖅᓯᒐᓱᐊᕈᒪᑉᐸᑕ ᐊᐅᓚᑦᑎᔪᒪᑉᐸᑕᓗ 

ᕿᒫᕕᓐᓂᑦ ᐃᑲᔪᖅᓰᔾᔪᑎᓂᓪᓗ ᐱᔨᑦᑎᕋᐅᑎᓂᒃ 

ᒪᒃᑯᑦᑐᓄᑦ, ᐱᓗᐊᖅᑐᒥᒃ ᑕᐃᒃᑯᓄᖓ 

ᑲᑉᐱᐊᓇᖅᑐᒧᑦ ᖁᐊᖅᓵᖅᑎᑕᐅᓯᒪᔪᓄᑦ ᐊᒻᒪᓗ 

ᖁᓄᔪᕐᓂᐊᕐᓂᕐᒧᑦ ᐋᓐᓂᖅᑕᐅᓯᒪᔪᓄᑦ. 

 

ᑲᑎᒪᔨᕋᓛᑦ ᓱᓕ ᐃᑲᔪᖅᓰᖏᓐᓇᖅᐳᑦ ᑕᒪᒃᑯᓂᖓ 

ᓂᕿᖃᑦᑎᐊᑎᑦᑎᓂᕐᒧᑦ ᑐᕌᖓᔪᓂᒃ 

ᐱᒋᐊᖅᑎᑕᐅᓯᒪᔪᓂᒃ ᐃᓚᖃᖅᑐᓂᒃ ᐃᓕᓴᕕᓐᓂ 

ᓂᕆᑎᑦᑎᓂᕐᒧᑦ ᐱᓕᕆᓂᐅᕙᑦᑐᓂᑦ ᐊᒻᒪᓗ 

ᐃᑲᔪᕐᓂᕆᕙᑦᑕᖏᓐᓂᒃ ᓂᕿᓂᒃ ᐊᐃᒃᓯᕋᖅᕖᑦ 

ᐊᒻᒪᓗ ᖃᔪᖅᑐᕆᐊᖅᑐᕐᕖᑦ. ᖃᐅᔨᒪᓇᓕᕐᒪᑦ 

ᑕᐃᒃᑯᐊ ᒐᕙᒪᑐᖃᒃᑯᑦ ᐱᓕᕆᒋᐊᖅᓯᒪᓕᕐᒪᑕ 

ᑲᓇᑕᓕᒫᒨᖓᔪᒥᒃ ᐃᓕᓴᕕᓐᓂ 

ᓂᕆᑎᑦᑎᖃᑦᑕᓂᕐᒧᑦ ᐊᑐᐊᒐᐅᒐᔭᖅᑐᒥᒃ ᑕᐃᒫᓪᓗ 

ᒪᓕᒐᓕᐅᖅᑏᑦ ᖃᐅᔨᔪᒪᒻᒪᑕ ᖃᓄᖅ 

ᐱᓕᕆᖃᑕᐅᓯᒪᒻᒪᖔᑕ ᓄᓇᕗᑦ ᒐᕙᒪᖓ ᑖᒃᓱᒧᖓ 

ᐱᒋᐊᖅᑎᑕᐅᓂᐅᓴᔪᒧᑦ. 

 

ᐃᒃᓯᕙᐅᑕᖅ, ᐃᓄᓕᕆᔩᑦ ᐱᒻᒪᕆᐊᓘᔪᒥᑦ 

ᐱᓕᕆᔨᐅᒻᒪᑕ ᑲᒪᒋᐊᖃᖅᐸᑦᑐᑎᒃ ᐊᒥᓱᓂᑦ 

ᐅᖁᒪᐃᑦᑐᓂᒃ ᐃᑲᔪᖅᑕᐅᒋᐊᖃᓪᓚᕆᑦᑐᓂᓪᓗ 

ᓄᓇᓕᓐᓂ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᑖᒃᓱᒥᖓ 

ᐱᓕᕆᕕᐅᔪᒥᒃ ᐱᓕᕆᖃᑎᖃᐃᓐᓇᖁᔭᐅᓪᓗᓂ 

ᓄᓇᕗᑦ ᓯᓚᑦᑐᓴᕐᕕᒻᒥᑦ ᐃᓚᐅᓕᖅᑎᑦᑎᓗᑎᒃ 

ᐊᒥᓲᓂᖅᓴᓂᒃ ᓄᓇᕗᒻᒥᐅᑕᕐᓂᒃ 

ᐅᐸᖃᑦᑕᓂᐊᖅᑐᓂᒃ ᐱᔭᕇᖅᓯᖃᑦᑕᕐᓗᑎᓪᓗ 

ᓄᓇᕗᒻᒥ-ᑐᓐᖓᕕᖃᖅᑐᓂᒃ 

ᐃᓄᓕᕆᔨᕈᕆᐅᖅᓴᓂᕐᒧᑦ ᐃᓕᓐᓂᐊᕐᓂᐅᔪᓂᒃ 

ᐸᐃᑉᐹᖅᑖᕋᓱᐊᕈᑎᓂᒃ ᐊᒻᒪᓗ ᓯᓚᑦᑐᓴᕐᕕᒻᒥᑦ 

ᐱᔭᕇᖅᓯᒪᓂᕐᒧᑦ ᐃᓕᑕᕆᔭᐅᔾᔪᑎᑖᕐᓂᕐᒧᑦ 

ᐃᓕᓐᓂᐊᕋᒃᓴᐅᔪᓂᒃ. 

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕕᖓᑦ 

ᐱᑕᖃᖅᑎᑦᑎᕙᒻᒥᒻᒪᑦ ᐊᒥᓱᑲᓪᓚᓐᓂᒃ 

ᐱᓕᕆᔾᔪᑎᓂᒃ ᑮᓇᐅᔭᓂᓪᓗ ᐃᑲᔪᕈᑎᐅᔪᓂᒃ 

ᐃᓐᓇᕐᓂᒃ ᐱᒐᓱᐊᖅᑐᓂᒃ ᐃᓕᓐᓂᐊᕋᒃᓴᓂᒃ 

ᐱᓕᒻᒪᓴᖅᑕᐅᕕᒃᓴᓂᒃ ᐊᒻᒪᓗ ᐃᖅᑲᓇᐃᔮᓂᒃ. 

ᑲᑎᒪᔨᕋᓛᑦ ᑲᔪᖏᖅᑯᑦ ᑕᑯᒋᐊᒃᓴᖅ ᖃᓄᑐᐃᓐᓇᖅ 

ᓄᑖᕈᕆᐊᖅᑕᐅᓂᐅᔪᓂᒃ ᐃᓐᓇᕐᓄᑦ ᐃᓕᓴᔪᓄᑦ 

ᐱᓕᒻᒪᒃᓴᖅᑕᐅᔪᓄᑦ ᐃᑲᔪᖅᓰᓂᕐᒧᑦ ᐱᓕᕆᓂᐅᔪᒥᒃ 

ᐃᑲᔪᕈᑎᐅᖃᑦᑕᖅᑐᒥᒃ ᐃᓐᓇᕐᓄᑦ 

ᐱᓕᕆᒐᓱᐊᖅᑎᓪᓗᒋᑦ ᐃᖅᑲᓇᐃᔮᕆᒍᒪᔭᖏᓐᓂᒃ 

ᐱᓪᓕᐊᑎᑦᑎᑎᓪᓗᒋᑦ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. 

ᖃᐅᔨᒪᔪᖓ ᒪᓕᒐᓕᐅᖅᑏᑦ ᐃᓛᒃᑯᑦ 

ᐊᐱᖅᑯᑎᒃᓴᖃᖃᑦᑕᓂᐊᕐᒪᑕ ᐅᖃᐅᓯᒃᓴᖃᕐᓗᑎᓪᓗ 

ᐱᓕᕆᕙᓪᓕᐊᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓄᖅᑲᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓇᑎᕐᒥ ᑖᓐᓇᓗ 

ᑲᑎᒪᐅᑕᐅᔪᓐᓇᕋᓂ. ᐊᖏᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᕗᖅ. ᓂᑯᕕᓂᐊᓕᖅᐳᖓ 

ᓄᖅᑲᐸᓪᓕᐊᓂᐊᓕᕋᑦᑕ ᐅᓂᒃᑳᕐᓗᑕ ᐅᖃᖅᑎᒧᑦ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᖅ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᕋᓛᖁᑎᑎᑦ ᒪᓕᒐᒃᓴᖅ 18-ᒥ 

ᑲᑎᒪᔾᔪᑎᖃᕋᑖᕐᖓᑕ ᓄᖅᑲᕈᒪᓕᖅᖢᑎᓪᓗ. ᑖᒃᑯᐊ 

ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᑭᓇ 

ᐊᐃᑉᐲᕙ? ᒥᔅᑕ ᖃᕝᕕᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕈᒻᒧᑦ.  

 



ᐊᐃᑉᐱᖅ, ᒫᑦᓯ 7, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᒪᓕᒐᓕᐅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ):  ᓂᕈᐊᕈᒪᓕᖅᑐᑦ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐃᑦ ᖃᐅᑉᐸᒧᑦ. 

ᒥᔅᑕ ᐹᓪ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᐃᑦ ᒫᑦᓯ 8, 

2023-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 14 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᓚᐅᙱᓂᑦᑎᓐᓂ 

ᑐᓴᖅᑎᑦᑎᔪᒪᓪᓗᖓ ᑲᑎᒪᔨᐅᖃᑎᓐᓂᒃ. 

ᐅᖄᓚᕕᐅᕋᑖᕋᒪ ᕗᐊᑦ ᒪᒃᕘᓴᓐᒥ 

ᑕᓚᕖᓴᖅᑕᐅᒐᔅᓯᒎᖅ ᑲᑎᒪᑎᓪᓗᓯ ᓄᓇᕗᑦ ᓯᓚᑖᓂ 

ᑕᐅᑐᒃᑕᐅᖃᑦᑕᖅᑐᓯ.  

 

ᑖᒃᑯᐊ ᐱᔪᓐᓇᕐᓂᖅ ᐱᖁᔨᕗᖔᖅᑐᖅ 14-6(2) 

ᑕᐃᓐᓇ ᒪᓕᓪᓗᒍ ᐱᖓᔪᐊᓐᓂ ᒪᑐᐃᓛᖅᑐᖅ 

ᑲᑎᒪᕐᔪᐊᕐᓂᖅ ᐅᓪᓛᒃᑯᑦ ᐱᖓᔪᐊᓐᓂ 10-ᒧᐊᖅᐸᑦ. 

ᖁᔭᓐᓇᒦᒃ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 18:53ᒧᐊᖅᑎᓪᓗᒍ



 

 

 


